
ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

(ᐃᖃᓗᐃᑦ-ᒪᓂᕋᔭᒃ) 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐅᑐᐱᕆ 27, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 

ᒪᐃᓐ, ᒫᒡᒍᓚ ᓇᑲᓱᒃ, ᑳᓪᕕᓐ ᐲᑐᓴᓐ, ᐃᒥᓕᐊᓐᓄ 

ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, 

ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. 

ᐱᒋᐊᓚᐅᖅᑎᓐᓇᑕ ᑐᒃᓯᐊᕐᓂᒃᑯᑦ 

ᒪᑐᐃᖅᓯᔪᓐᓇᖅᐲᑦ, ᒥᔅᑐ ᕿᓐᖑᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᑕᒫᓃᑦᑐᓐᓇᕐᒥᒐᑦᑕ. 

ᓄᓇᕗᒻᒥᐅᑕᐃᑦ ᑐᓐᖓᓱᑦᑎᐊᕐᓕᑦᑕᐅᖅ ᑕᐅᑐᒃᑐᑦ 

ᑐᓵᔪᑦ ᐱᓕᕆᓂᐊᓕᕐᒥᒐᑦᑕ ᐅᓪᓗᒥ.  

 

ᓯᕗᓪᓕᖅᐹᒥᒃ ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 490 - 5(2): 

ᐊᕙᑎᓕᕆᔨᒃᑯᑦ ᓄᕙᕐᓇᕐᔪᐊᖅ-19-ᒧᑦ 

ᖃᓄᐃᓕᐅᕐᓂᐊᕐᓂᖏᑦ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 

ᐊᕐᕕᐊᕐᒥᐅᑦ ᐅᓪᓗᒃᑰᑦᓯᐊᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ 

ᓇᖏᖅᓯᔾᔪᑎᖃᖅᑐᖓ ᓇᓗᓇᐃᖅᓯᑦᑎᐊᕈᒪᓪᓗᖓ 

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑕ 

ᐱᔪᒪᔪᒻᒪᕆᐅᖃᑦᑕᕐᓂᖏᓐᓂᒃ 

ᓄᕙᖕᓈᓗᖃᖅᑎᓪᓗᑕ 19 

ᐊᖏᖅᓯᒪᑦᑎᐊᕐᓂᖏᓐᓄᑦ ᐱᔨᑦᑎᕋᐅᑎᐅᔭᕆᐊᓖᑦ 

ᑕᖅᑲᒃᑯᓐᓄᖓ ᑲᔪᓯᑦᑎᐊᕋᓗᐊᕐᒪᖔᑕ ᒫᓐᓇᒃᑯᑦ 

ᐊᔾᔨᐅᖏᑦᑐᒃᑰᖅᑎᓪᓗᑕ. 

 

ᐅᖃᖅᑏ, ᑕᒪᒃᑯᐊ ᐆᒪᔪᓕᕆᔨᕗᑦ 

ᐱᓕᕆᖃᑎᖃᖅᐸᒃᐳᑦ ᐊᖑᓇᓱᒃᑐᖁᑎᑦᑎᓐᓂᒃ 

ᓄᓇᓕᓕᒫᑦᑎᐊᓂᒃ ᐊᒻᒪ 

ᓂᕆᐅᑦᑎᐊᕈᓐᓇᓚᐅᖅᑐᐃᑦ ᖃᓄᖅ ᓄᕙᖕᓈᓗᑦ 

19-ᒧᖅ ᐊᒃᑐᐃᓂᖃᕐᓂᐊᕐᒪᖔᑕ ᐱᓕᕆᔭᒥᓄᑦ. 

ᖃᓄᖅᑑᕈᑎᒋᓗᒍ 

ᖃᓂᒃᓴᖃᑎᒌᓗᐊᕆᐊᖃᓐᖏᓐᓂᖅ 

ᐊᑐᖅᑕᐅᓚᐅᖅᐳᖅ ᑕᒪᒃᑯᓄᖓ ᐆᒪᔪᓕᕆᔨᒃᑯᑦ 

ᑎᑎᕋᕐᕕᖏᓐᓂ ᑕᒪᒃᑯᐊᓗ ᐆᒪᔪᕐᓂᐊᖅᑏᑦ 

ᓂᐅᕕᐅᑎᖃᕈᓐᓇᖁᓪᓗᒋᑦ ᒥᖅᑯᓕᖁᑎᒋᔭᒥᓂᒃ 

ᑕᑯᔭᐅᕕᒃᓴᓕᐅᖅᑕᐅᖅᑳᖃᑦᑕᖅᑐᑎᒃ. 

 

ᓄᕙᖕᓈᓗᒃ 19 ᐊᓯᔾᔩᔾᔪᑕᐅᒋᐊᖃᓚᐅᖅᑐᖅ 

ᐊᒥᓱᓄᑦ ᓄᓇᕗᒥᐅᓄᑦ ᐊᑐᖃᑦᑕᖅᑕᖏᓐᓂᒃ 

ᐊᐅᔭᐅᓂᖓᓂ. ᒥᕐᖑᐃᖅᓯᕐᕕᖁᑎᓕᒫᕗᑦ 

ᐊᕐᕌᒍᑦᑎᓐᓂ ᐅᐸᑦᑕᐅᒍᒪᓛᖑᕙᓚᐅᖅᐳᖅ 

ᐊᒥᓲᓂᖅᓴᐃᑦ ᓯᓚᒦᖃᑦᑕᓂᖅᓴᐅᓚᐅᕐᒪᑕ. 

ᑕᐃᓐᓇᓗ ᐃᖃᓗᐃᑦ ᑰᖓᑕ ᐊᕙᓗᐊᓂ ᑐᐲᑦ 100 

ᐅᖓᑖᓂ ᒪᑭᑎᑕᐅᓚᐅᖅᐳᑦ ᐊᒻᒪᓗ 15,000 

ᐅᖓᑖᓂ ᒥᕐᖑᐃᖅᓯᕐᕕᓕᐊᓚᐅᖅᐳᑦ. ᐅᖃᖅᑏ, 

ᓄᓇᕘᒥ ᒥᕐᖑᐃᖅᓯᕐᕖᑦ ᐊᒻᒪᓗ ᐊᔾᔨᐅᖏᑦᑐᑦ 

ᐅᐸᒐᐅᖃᑦᑕᖅᑐᑦ ᐅᐸᑦᑕᐅᒐᔪᓐᓂᖅᓴᐅᓚᐅᖅᐳᑦ 

ᐊᒻᒪ ᐱᔨᑦᑎᕋᖅᑕᐅᓪᓗᑎᒃ ᑕᐃᒪᓐᓇ 

ᐊᒥᓲᑎᒋᕙᓚᐅᓐᖏᑦᑐᓂᒃ.  

 

ᑭᖑᓪᓕᖅᐹᕆᓕᕐᓗᒍ “ᐃᓕᓐᓂᐊᕆᑦ . . .” 

ᒥᕐᖑᐃᓯᕐᕕᖕᓂ ᐱᔨᑦᑎᕋᕈᑎᒃ 

ᖃᓂᒌᓗᐊᕆᐊᖃᓐᖏᓐᓂᕐᒥᒃ ᒪᓕᑉᐸᓚᐅᖅᐳᑦ 

ᐊᒻᒪᓗ ᐅᐸᑦᑕᐅᑦᑎᐊᖅᑐᒻᒪᕆᐅᓪᓗᑎᒃ 

ᓄᓇᓕᖕᒥᐅᑕᓄᑦ ᖃᓄᓕᒫᖅ ᐅᑭᐅᖃᖅᑐᓂᒃ. 

ᑕᒪᒃᑯᐊ ᐱᔨᑦᑎᕋᐅᑏᑦ 

ᓄᓇᖅᑲᑎᒌᑦᑎᐊᕈᑕᐅᕙᓚᐅᖅᐳᑦ ᐊᒻᒪᓗ 

ᖃᐅᔨᒪᓂᑐᖃᕐᒥᒃ ᐃᓕᓐᓂᐊᖅᑎᑦᑎᔾᔪᑕᐅᓪᓗᑎᒃ 

ᓲᕐᓗ ᐱᕈᖅᑐᑦ ᖃᓄᐃᑦᑑᒻᒪᖔᑕ 

ᐃᓕᓴᕆᔭᐅᔪᓐᓇᖁᓪᓗᒋᑦ ᑕᒪᒃᑯᐊᖏᓛᒃ 

ᐅᒃᑯᓯᒃᓴᒥᓪᓗ ᓴᓇᓂᕐᒥᒃ ᐱᕆᐅᖅᓴᕈᑕᐅᓪᓗᑎᒃ. 

ᖁᕕᐊᓱᒻᒪᕆᒃᐳᖓ ᑕᒪᒃᑯᓂᖓ 

ᑲᔪᓯᑎᑦᑎᒍᓐᓇᓚᐅᕋᑦᑕ ᓄᕙᓐᓈᓘᑎᓪᓗᒍ.  

 

ᐅᖃᖅᑏ, ᖁᔭᓐᓇᒦᕈᒪᕙᒃᑲ 

ᐃᖅᑲᓇᐃᔭᖅᑎᖁᑎᓕᒫᕗᑦ ᐱᓕᕆᕕᑦᑕ ᐃᓗᐊᓂ 

ᐃᓱᒪᔪᓐᓇᖅᐸᓚᐅᕐᓂᖏᓐᓂᒃ, 

ᐊᒃᓱᕈᐃᓐᓇᖃᑦᑕᓚᐅᕐᓂᖏᓐᓂᒃ ᐊᒻᒪᓗ 

ᐊᔪᐃᓐᓈᒃᑲᐅᓚᐅᕐᓂᖏᓐᓂᒃ 

ᖃᓄᖅᑑᖃᑎᒌᑦᑎᓪᓗᒋᑦ ᓄᕙᖕᓈᓘᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 491 - 5(2): 

ᑐᓐᖓᓱᒃᑎᑕᐅᓂᖓ ᕆᐱᒃᑲ Hᐊᐃᓐᓄ, 

ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᐅᓪᓗᒃᑰᖅᐸᒃᑲ 

ᓄᓇᕗᒥᐅᓕᒫᑦᓯᐊᑦ, ᓄᑲᖅᑎᖅᐹᒧᑦ 

ᐊᖓᔪᖅᑎᑉᐹᒧᑦ ᐊᒻᒪᓗ ᐅᓐᓄᒃᑯᑦ ᒪᓕᒐᓕᐅᖅᑏᑦ. 

 

ᐅᖃᖅᑏ, ᖁᕕᐊᑉᐳᖓ ᒪᓕᒐᓕᐅᖅᑏᑦ 

ᑐᓴᖅᑎᑦᓱᓐᓇᕋᒃᑭᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐃᖅᑲᓇᐃᔭᖅᑎᑖᕆᔭᐅᓵᓚᐅᖅᑐᓂᒃ. ᑐᓐᖓᓱᖁᕙᕋ 

ᐅᓖᐱᑲ ᐊᐃᓄ, ᐱᓕᕆᐊᑦᓴᓕᕆᒋᓕᖅᑕᖓᓄᑦ 

ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓᓐᓄᑦ.  

 

ᐃᓅᓯᓕᒫᑲᓴᖓᓂᒃ ᐅᓖᐱᑲ ᕼᐊᐃᓐᓅ 

ᐃᓕᓐᓂᐊᖅᑐᓕᕆᓂᕐᒥᒃ ᐃᓚᒋᔭᐅᖃᑦᑕᖅᓯᒪᕗᖅ 

ᐊᔾᔨᒌᓐᖏᑦᑐᒃᑯᑦ. ᐱᒋᐊᓚᐅᖅᓯᒪᓪᓗᓂ 

ᐃᓕᓐᓂᐊᖅᑎᐅᓪᓗᓂ, ᐊᓈᓇᒋᔭᐅᓪᓗᓂ ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᓕᕆᓪᓗᓂ. 

ᐃᓕᓐᓂᐊᕆᐊᒃᑲᓐᓂᓕᓚᐅᖅᓯᒪᔪᖅ ᑕᕝᕙᓂ 

ᐊᓂᒍᐃᓪᓗᓂ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ, 

ᐃᓕᓴᐃᔨᓄᑦ ᐃᓕᓐᓂᐊᒐᒃᓴᓂᒃ. 

ᐃᓕᓐᓂᐊᕐᓂᓕᕆᔨᒃᑯᓐᓂ 

ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᖅ ᓯᕗᓪᓕᕐᒥ 

ᐃᓕᓴᐃᔨᐅᓪᓗᓂ ᐃᓄᒃᑎᑐᑦ ᐃᑲᔪᖅᑎᖓᓂᒃ 

ᐃᓕᓴᐃᔨᓐᖑᓕᕆᓪᓗᓂ. ᐊᒻᒪᐃᓛᒃ ᓱᓕ 

ᐃᓕᓴᐃᔨᓄᑦ ᐊᖓᔪᖅᑳᕆᔭᐅᓕᓚᐅᕆᕗᕐᓗᓂ 

ᑲᖏᖅᑐᒑᐱᖕᒥ ᖁᓗᐊᖅ ᐃᓕᓐᓂᐊᕐᕕᐊᓂ. 

 

ᐅᖃᖅᑏ, ᖁᓗᐊᖅ ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᐅᑎᓪᓗᒍ ᕆᐱᑲ ᖃᔅᓯᑲᓪᓚᓐᓂᒃ 

ᐃᓕᓐᓂᐊᕐᓂᕐᒧᑦ 

ᐃᓕᓴᕆᔭᐅᔾᔪᑎᑖᖅᑎᑕᐅᓚᐅᖅᐳᖅ 2016-ᒥ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᓂᒃ 

ᐃᓕᓴᐃᔨᑦᑎᐊᕙᐅᓂᕐᒧᑦ 

ᐃᓕᓴᕆᔭᐅᔾᔪᑎᑖᖅᑎᑕᐅᓚᐅᖅᐳᖅ 2018-ᒥᑦᑕᐅᖅ 

ᓯᕗᓕᖅᑎᑦᑎᐊᕙᐅᓂᕐᒧᑦ 

ᐃᓕᓴᕆᔭᐅᔾᔪᑎᑖᖅᑎᑕᐅᓚᐅᕆᕗᖅ 

ᓇᓗᓇᐃᖅᑕᐅᓪᓗᓂᑦᑕᐅᖅ ᑲᓇᑕᒥ ᐃᓕᓴᐃᔨᓄᑦ 

ᐊᖓᔪᖅᑳᑦᑎᐅᕙᐅᓂᖅᐹᖑᖃᑕᐅᓂᖓᓂᒃ. 

 

ᐅᖃᖅᑏ, ᐱᓕᕆᕝᕕᒋᔭᑦᑎᓐᓂ 

ᐃᑲᔪᖅᑎᐅᓂᐊᓕᖅᐳᖅ ᒥᓂᔅᑕᐅᑉ ᑐᒡᓕᐊᓄᑦ 

ᐱᒻᒪᕆᐅᒍᓱᒃᑭᕗᖅ ᓄᑕᖅᑲᓂᒃ ᐃᓄᐃᑦ 

ᓄᓇᖓᓃᓐᖓᖅᑐᓂᒃ ᐃᓄᒃᑐᑦ ᖃᓪᓗᓇᑎᑐᓪᓗ 

ᐅᖃᕈᓐᓇᖅᑐᓂᒃ ᐊᑕᐅᓯᐅᓐᖏᑦᑐᒥᒡᓗ 

ᐃᓕᖅᑯᓯᖃᕈᓐᓇᖅᑐᓂᒃ. ᕇᐱᑲ ᑎᑎᕋᖅᑎᐅᒋᕗᖅ 

ᐊᔾᔨᒌᓐᖏᑦᑐᓂᒃ ᓄᑕᖅᑲᓄᑦ ᐅᖃᓕᒫᒐᓂᒃ ᐊᒻᒪᓗ 

ᐊᓯᖏᓐᓂᒃ ᐅᖃᓕᒫᒐᓕᐅᖃᑦᑕᖅᓯᒪᓪᓗᓂ 

ᐃᓄᒃᑎᑐᑦ ᖃᓪᓗᓈᑎᑐᓪᓗ ᑎᑎᕋᖅᓯᒪᔪᓂᒃ. 

 

ᐅᖃᖅᑏ, ᐊᓕᐊᓇᐃᒍᓱᑦᑎᐊᖅᐳᖓ ᕆᐱᑲ 

ᕼᐊᐃᓐᓄ ᐃᓚᒋᔭᐅᓕᕐᓂᖓᓂᒃ ᓂᕆᐅᒃᐳᖓᓗ 

ᐱᓕᕆᖃᑎᒋᔪᒪᓪᓗᒍ ᓄᓇᕗᒻᒥᐅᑦ ᐊᑲᐅᓂᖅᐹᒥᒃ 

ᐃᓕᓐᓂᐊᖅᑎᑕᐅᖁᓪᓗᒋᑦ. ᑐᓐᖓᓱᒃᑎᑕᐅᓕ ᐊᒻᒪᓗ 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 492 - 5(2): 

ᒐᕙᒪᑐᖃᒃᑯᑦ ᐃᖃᓗᒐᓱᖃᑦᑕᖅᑐᓄᑦ 

ᐃᑲᔫᑎᖏᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑦᑎᐊᖅᐳᖓ ᐅᓪᓗᒥ 

ᑐᓴᖅᑎᑦᑎᔪᓐᓇᕋᒪ ᑖᒃᑯᐊᑦ ᐱᓕᕆᖃᑎᒋᒐᑦᑎᒍᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᑖᔅᓱᒥᖓ 

ᓴᖅᑭᔮᖅᑎᑦᑎᑲᓐᓂᓐᓂᖅᓴᐅᓇᓱᒃᓱᑕ ᒐᕙᒪᑐᖃᒃᑯᑦ 

ᐃᖃᓗᒐᓱᖃᑦᑕᖅᑐᓄᑦ ᐃᑲᔫᑎᓂᒃ ᐊᒻᒪᓗ 

ᑮᓇᐅᔭᓂᒃ ᑐᓂᓯᖃᑦᑕᕐᓂᖏᓐᓂᒃ. ᑖᒃᑯᐊ 

ᐃᑲᔪᖅᑐᐃᓇᓱᖕᒪᑕ ᑕᒪᒃᑯᓂᖓ 

ᐃᖃᓗᒐᓱᖃᑦᑕᖅᑐᓂᒃ ᑮᓇᐅᔭᓕᐅᕈᑕᐅᓪᓗᑎᒃ 

ᑖᒃᑯᐊ ᐊᑐᖅᑕᐅᓯᒪᖕᒪᑕ ᓄᕙᖕᓇᕐᔪᐊᖅ 19-ᒧᓐ.  

 

ᑖᓐᓇ ᓯᕗᓪᓕᖅᐹᖅ ᐃᖃᓗᒐᓱᖃᑦᑕᖅᑐᓄᑦ 

ᑮᓇᐅᔭᓂᒃ ᐊᑐᐃᓐᓇᖃᕐᕕᐅᒻᒪᑕ ᑕᒪᒃᑯᐊ ᓇᖕᒥᓂᖅ 

ᓇᖕᒥᓂᖅᓱᖅᓱᑎᒃ ᐃᖃᓗᒐᓱᖃᑦᑕᖅᑐᑦ ᑖᒃᑯᓂᖓ 

ᐃᖃᓗᖕᓂ ᑮᓇᐅᔭᓕᐅᕈᑎᒋᓗᓂᒋᑦ ᐊᒻᒪᓗ ᑖᒃᑯᐊ 

ᑮᓇᐅᔭᓕᐅᕈᑎᖏᑦ ᐃᓐᑲᒪᑖᒃᓯᒃᑯᑦ 

ᓴᖅᑭᑎᖃᑦᑕᖅᑕᐅᓯᒪᑎᓪᓗᒋᑦ. ᑖᒃᑯᓄᖓ ᑐᕌᖓᔪᓂ 

ᑮᓇᐅᔭᓂᒃ 75%ᒥ ᐅᕝᕙᓘᓐᓃᑦ $10,164 

ᑐᔅᓯᕋᐅᑎᓂᒃ ᐱᔪᓐᓇᕐᒪᑕ. 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐃᑉᐸᖓ ᐃᖃᓗᒐᓱᖃᑦᑕᖅᑐᓄᑦ ᑮᓇᐅᔭᓂᒃ 

ᐃᑲᔫᑎᒋᔭᐅᒍᓐᓇᖅᑐᖅ ᑖᓐᓇ 

ᐅᑎᖅᑎᑕᐅᒋᐊᖃᖏᑦᓱᓂ ᑮᓇᐅᔭᖅ 

ᐆᒪᔪᕐᓂᐊᖅᑎᒃᑯᓐᓄᑦ ᑐᔅᓯᕋᐅᑕᐅᔪᓐᓇᖅᑐᖅ 

ᑕᕝᕙᓂ $10,164 ᐃᑲᔫᑕᐅᔪᓐᓇᖅᓱᓂ ᑕᐃᒪᓐᓇ 

ᑮᓇᐅᔭᓂᒃ ᐊᓱᐃᔨᓐᓂᑐᐊᕈᔅᓯ ᐃᖃᓗᒐᓱᓐᓂᕐᒧᑦ 

ᑐᕌᖓᔪᓂᒃ. 

 

ᑖᒃᑯᐊᑦ ᒪᕐᕉᒃ ᒪᑉᐱᖓᓚᐅᕐᒪᑕ ᐋᒡᒐᓯ 24, 2020-ᒥ 

ᐃᓱᓕᕝᕕᖃᓚᐅᖅᓱᑎᒃ ᐊᒃᑐᕙ 19, 2020. 

ᐅᓪᓗᒥᒧᑦ ᖃᐅᔨᒪᔭᕗᑦ 12 ᓄᓇᕗᒻᒥᐅᑕᐃᑦ 

ᐃᑲᔫᓯᐊᖅᑖᖅᓯᒪᓕᖅᑯᖅ $37,000ᓂ ᑖᒃᑯᓂᖓ 

ᑮᓇᐅᔭᕐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᒥᓂᔅᑑᓚᐅᐱᓪᓚᒃᑐᖅ ᓄᓇᕗᑦᒥ 

ᓯᓚᑦᑐᖅᓴᕐᕕᖓᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 493 - 5(2): 

ᐊᑦᑐᐊᓗᐊᖅᑕᐃᓕᒪᑎᑕᐅᓂᖓ 

ᓄᕙᕐᓇᕐᔪᐊᖅ-19 ᐅᑭᐅᖅ 

ᑎᓴᒪᒋᓕᖅᑕᖓᓂᒃ ᐃᓕᓴᐃᔨᒃᓴᐅᓂᕐᒧᑦ 

ᐃᓕᓐᓂᐊᖅᑎᓄᑦ ᓄᓇᕗᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐃᓕᓐᓂᐊᖅᑐᑦ ᐊᓂᒍᐃᔪᑦ ᓄᓇᕗᑦ 

ᓯᓚᑦᑐᖅᓴᕐᕕᒻᒥ ᐃᓕᓴᐃᔨᓐᖑᕆᐅᖅᓴᔪᓂᒃ 

ᑐᓐᖓᕝᕕᒋᔭᐅᕗᖅ ᐃᑲᔪᖅᓱᐃᔾᔪᑎᓄᑦ ᒪᕐᕉᓐᓄᑦ 

ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᔾᔪᑎᒧᑦ ᓄᓇᕗᒥ 

ᐃᓕᓐᓂᐊᕐᕕᓐᓂ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓄᓇᕗᑦ 

ᓯᓚᑦᑐᖅᓴᕐᕕᒻᒥᐅᑦ ᐱᓕᕆᖃᑎᒌᓚᐅᖅᐳᑦ 

ᐃᑲᔪᖅᑐᕋᓱᒃᑐᑎᒃ ᐊᕐᕌᓂ ᐅᑭᐅᓄᑦ ᑎᓴᒪᓄᑦ 

ᐃᓕᓴᐃᔨᓐᖑᕆᐅᖅᓴᓕᓚᐅᖅᑐᑦ 

ᐱᐊᓂᒃᓯᔪᓐᓇᓚᐅᓐᖏᓐᓂᖏᓐᓂ. ᓯᕗᓪᓕᖅᐹᒥᒃ 

ᐃᓕᓐᓂᐊᕐᓂᐊᓚᐅᖅᑕᖓᓂ ᓄᕙᒡᔪᐊᕐᓇᖅ 19 

ᐱᔾᔪᑕᐅᓪᓗᓂ. 

 

(ᑐᓵᔨᑎᒍᑦ) ᐅᖃᖅᑏ, ᓯᓚᑦᑐᖅᓴᕐᕕᒃ ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᖅᑯᓯᕐᓂᒃ 

ᐋᖅᑭᒃᓱᐃᓚᐅᖅᐳᑦ ᑕᒪᒃᑯᐊ ᐃᓕᓐᓂᐊᖅᑏᑦ 

ᐱᓇᓱᖃᑕᐅᔪᓐᓇᑦᑎᐊᖁᓪᓗᒋᑦ 

ᐃᓕᓴᐃᔨᑦᑕᐅᖃᑕᐅᓂᕐᒧᑦ ᐊᒻᒪ 

ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ ᑕᒪᑐᒨᓇ 

ᐃᓕᖅᑯᓯᑎᒍᑦ ᐃᖅᑲᓇᐃᔭᖅᑎᑕᐅᒍᓐᓇᕐᓂᐊᕐᒪᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᕐᕌᒍ ᐊᑕᐅᓯᕐᒧᑦ 

ᐱᔭᕇᖅᓯᓇᓱᒃᑎᓪᓗᒋᑦ ᖁᕝᕙᓯᓐᓂᖅᓴᒥᒃ 

ᐃᓕᓴᐃᔨᒃᓴᐅᓂᕐᒧᑦ ᐃᓕᑕᕆᔭᐅᔾᔪᑎᒥᒃ 

ᓯᓚᑦᑐᖅᓴᕐᕕᒻᒥ. 

 

ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑐᑦ ᑲᔪᓰᓐᓇᕐᓂᐊᖅᐳᑦ 

ᐃᓕᓐᓂᐊᖅᑕᒥᓂᒃ ᐃᓱᓕᑦᑎᑦᑎᐊᕈᓐᓇᖁᓪᓗᒋᑦ 

ᑕᕝᕙᓂ ᐃᓕᓐᓂᐊᕐᓇᐅᑉ ᐊᕐᕌᒍᖓᓂ. ᑕᐃᒃᑯᐊ 

ᐃᓕᓐᓂᐊᖅᑐᑦ ᐱᔭᕇᖅᑎᑦᑎᐊᖅᑐᐃᑦ 2021 

ᐅᑭᐅᖓᑕ ᐃᓱᓕᓐᓂᖓᓂᒃ, 

ᐊᖏᖅᑕᐅᓇᓱᒐᓱᓐᓂᐊᖅᐳᑦ 

ᖁᕝᕙᓯᒋᐊᖅᑕᐅᔪᓐᓇᖁᓪᓗᒋᑦ 

ᐃᓕᓴᐃᔨᐅᑲᐃᓐᓇᖅᑎᑕᐅᓂᖏᑦ 

ᑖᕗᓐᖓᓕᒫᖅᓯᐅᑕᐅᓕᖁᓪᓗᒍ. 

 

ᐅᖃᖅᑏ, ᑕᒪᑐᒨᓇ ᑲᑐᔾᔨᓂᒃᑯᑦ ᓯᓚᑦᑐᖅᓴᕐᕕᒃᑯᑦ 

ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ 8 ᑎᓴᒪᓂᒃ 

ᐃᓕᓐᓂᐊᓕᖅᑐᐃᑦ ᐃᓕᓴᐃᔨᔅᓴᖑᕐᓂᕐᒥᒃ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓯᒪᓕᖅᐳᑦ ᐊᒻᒪ 

ᒫᓐᓇ ᐃᖅᑲᓇᐃᔭᓕᖅᑐᑎᒃ ᓄᓇᕗᒻᒥ 

ᐃᓕᓐᓂᐊᕐᕕᓐᓂ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, 

ᓇᓗᓇᖅᑐᒃᑰᖅᑎᓪᓗᑕ ᐃᓕᓐᓂᐊᕐᓂᓕᕆᔨᒃᑯᑦ 

ᐊᒻᒪᓗ ᓄᓇᕗᒻᒥ ᓯᓚᑦᑐᖅᓴᕐᕕᒻᒥᐅᑦ 

ᐱᓕᕆᖃᑎᒌᖏᓐᓇᕐᓂᐊᖅᑐᑦ ᐃᑲᔪᖅᓱᓪᓗᑎᒃ 

ᑖᒃᑯᐊ ᐃᓕᓐᓂᐊᖅᑏᑦ ᐊᓂᒍᐃᕙᓪᓕᐊᑎᓪᓗᒋᑦ 

ᑭᖑᓪᓕᖅᐹᒥᒃ ᐃᓕᓐᓂᐊᖅᑕᖏᓐᓂᒃ ᑭᖑᓂᐊᒍᓪᓗ 

ᐃᓕᓴᔨᐅᖃᑕᐅᒍᓐᓈᖅᓯᖁᓪᓗᒋᑦ. ᖁᔭᓐᓇᒦᒃ, ᒪ’ᓇ 

ᖁᐊᓇ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᒧᑦ ᑐᒡᓕᐅᓂᐊᖅᖢᓂ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ. ᒪᓕᒐᓕᐅᖅᑎ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 732 - 5(2): 

ᐳᕙᓪᓗᓐᓇᖅ ᐱᓕᕆᐊᕆᔭᐅᓂᖓ ᓄᓇᕗᒥ 

(ᒪᐃᓐ)  

ᒪᐃᓐ: ᒪ’ᓇ,

 ᐅᖃᖅᑎᑦᓯᔩ. ᐅᓪᓗᑦᓯᐊᖅ ᑲᑎᒪᔨᐅᖃᑎᒃᑲ, 

ᑎᑭᕋᕐᔪᐊᕐᒥᐅᑦ, ᐊᕐᕕᐊᕐᒥᐅᓪᓗ.  

 

ᐅᖃᖅᑎᑦᓯᔩ, ᖃᐅᔨᒪᓗᑦᑖᖅᑐᒍᑦ ᑕᕝᕙ:ᓂ ᐃᒡᓘᑉ 

ᐃᓗᐊᓂᕼᐃᖅᑐᑎᒍᑦ ᑕᒪᓐᓇ ᓄᕙᒡᓇᕐᔪᐊᖅ 19 

ᐅᖃᐅᓯᕆᕐᔪᐊᖃᑦᑕᖅᓯᒪᒐᑦᑎᒍ ᑕᕝᕙ ᐃᒡᓘᑉ 

ᐃᓗᐊᓂ ᐊᒻᒪᓗ ᐃᒻᒪᖄ ᐋᓐᓂᐊᖅᑕᐃᓕᑎᑦᓯᓂᖅ 

ᑕᐅᑐᒃᖢᒍ ᒫᓐᓇᐅᔪᖅ ᐃᓱᒫᓗᓐᓇᕐᓂᖅᐹᖑᒻᒪᑦ. 

ᑕᒪᓐᓇ ᐱᓕᕆᐊᕆᔭᐅᒋᐊᖃᖅᑐᓂ ᓄᓇᕗᑉ 

ᐃᓗᐊᓂ. 

 

ᑭᓯᐊᓂᑦᑕᐅᖅ ᐃᓱᒫᓘᑕᐅᖃᑦᑖᖅᑐᑦ 

ᐳᐃᒍᕆᐊᖃᖏᓐᓇᑉᑎᒍᒃ ᑕᒪᓐᓇ 

ᐅᖃᐅᓯᕆᕼᐅᐊᖅᐸᕋ ᐅᑉᓗᒥ ᐳᕙᓪᓗᒃᑐᓕᕆᓂᖅ. 

ᑭᒡᒐᖅᑐᖅᑖᒃᑲ ᓄᓇᓖᒃ ᑕᒪᕐᒥᒃ, ᑎᑭᕋᕐᔪᐊᕐᓗ 

ᐊᕐᕕᐊᓪᓗ ᑎᐊ’ᓇᐃᑦᑐᓂᒃ ᐳᕙᒡᓗᒃᑐᓂᒃ 

ᐃᓄᖁᑎᖃᕐᒪᑕ ᐊᒻᒪᓗ ᐃᓱᒪᖃᕋᓗᐊᖅᐳᖓᓕ 

ᑕᒪᓐᓇ ᐅᑭᐅᓄᑦ ᐊᒥᓲᓗᐊᖅᑐᓄᑦ 

ᐋᓐᓂᐊᓕᕈᑕᐅᑦᑕᖅᓯᒪᒻᒪᑦ ᓄᓇᕗᒻᒥᐅᓄᑦ. 

ᐱᓕᕆᐊᕆᔭᐅᒃᑲᓐᓂᖁᓪᓗᒍ ᐳᐃᒍᖅᑕᖁᓐᖏᔅᖢᒍ 

ᐅᖃᐅᓯᕆᕙᕋ ᒫᓐᓇ.  

 

ᑎᑭᕋᕐᔪᐊᕐᒥᐅᑦ ᐃᑲᔪᒐᐅᓚᐅᕋᓗᐊᖅᐳᑦ ᑕᐃᑉᓱᒪᓂ 

ᐊᒃᑑᐳ 2018-ᖑᑎᓪᓗᒍ ᐋᓐᓂᐊᖅᑕᐃᓕᑎᑦᓯᔨᒃᑯᑦ 

ᖃᐅᔨᓴᕈᑕᐅᔪᒥᒃ ᓴᖅᑮᓚᐅᕐᒪᑕ ᑎᑭᕋᕐᔪᐊᕐᒥ 

ᒪ’ᓈᖅᓯᒪᕐᔪᐊᖅᐸᒃᑲ ᒫᓐᓇᒧᑦ ᕼᐅᓕ 

ᑎᑭᕋᕐᔪᐊᕐᒥᐅᓂᒃ ᐃᑲᔪᕐᔪᐊᓚᐅᕐᒪᑕ ᑕᕝᕘᓇ. 

ᑕᒪᓐᓇ ᑭᓐᖒᒪᒋᓚᐅᕋᓗᐊᖅᐸᕋ ᐊᕐᕕᐊᕐᒥᐅᓄᑦ 

ᐋᕼᐊᑦᑕᐅᖅ ᐃᑲᔪᕈᑕᐅᓇᔭᖅᑐᒥᒃ 

ᖃᐅᔨᓵᕐᓂᐅᓇᔭᖅᑐᒥᒃ 

ᓂᕆᐅᒋᐊᖃᓚᐅᕋᓗᐊᖅᐳᖓ 

ᐊᐱᖅᑰᑎᑦᑕᖅᓯᒪᓪᓗᒍᓗ ᐅᑭᐅᓂᒃ ᖄᖏᖅᑐᓂᒃ. 

 

ᐅᖃᖅᑎᑦᓯᔩ, ᔪᓚᐃᖑᓚᐅᖅᑐᒥᒃ ᐊᐅᔭᖅ 

ᐱᕙᓪᓕᐊᔪᑎᒍᑦ ᑐᓴᕐᓇᓕᓚᐅᕐᒪᑦ 

ᖃᑉᓗᓇᐅᔭᖅᓯᒪᔪᖅ ᐅᖃᖅᓯᒪᖦᖢᓂ, 

(ᑐᓵᔨᑎᒍᑦ) “ᐳᕙᓪᓗᖕᓇᐅᒍᓐᓇᖅᑐᖅ ᐊᕐᕕᐊᑦ 

ᐸᐃᕆᕕᖏᓐᓂ.” (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 

ᐸᐃᕆᕝᕕᖕᒥᒎᖅ 

ᐳᕙᓪᓗᖕᓂᖅᑕᖃᖅᓯᓐᓇᕆᐊᖃᕐᓂᖓ 

ᑐᓴᕐᓇᓕᓚᐅᕐᒪᑦ 

ᐋᓐᓂᐊᖅᑕᐃᓕᑎᑦᓯᒃᑯᓐᓃᖔᖅᓯᒪᔪᖅ. 

 

ᑕᒪᓐᓇ ᓴᖅᑭᓚᐅᖅᑎ’ᔪᒍ ᐊᖓᔪᖅᑳᕆᔭᐅᔪᑦ ᐊᒻᒪᓗ 

ᐸᐃᕆᕕᖕᒥ ᐱᓕᕆᔪᑦ. ᑐᓴᕐᕕᒋᓚᐅᕋᑉᑭᑦ 

ᐃᓱᒫᓘᑎᓖᑦ ᑕᒪᓐᓇ ᐃᖅᑲᐃᑎᑦᓯᓚᐅ’ᕐᒪᐃᓛᒃ 

ᐅᕙᒻᓂᒃ ᓄᕙᖕᓇᕐᔪᐊᖅ ᑭᓯᒥ 

ᑕᐅᑐᒋᐊᖃᓐᖏ’ᓇᑉᑎᒍᑦ ᐅᑯᐊᑦᑕᐅᖅ ᐊᓯᖏᑦ 

ᐊᒃᓱᕉᑕᐅᔭᕆᐊᓖᑦ ᐳᕙᓪᓗᖕᓂᖅ ᐃᓚᒋᑉᓗᒍ. 

ᐱᓕᕆᐊᕆᒋᐊᖃᕐᓂᐊᕋᑉᑎᒍ ᓱᓕ 

ᓄᓇᕗᒻᒥᐅᑕᐅ’ᔪᑕ.  

 

ᐅᐊᑦᓯᐊᕈ ᐱᕕᖃᓕᕈᒪ ᐋ’ᓂᐊᖅᑕᐃᓕᑎᑦᓯᓂᕐᒧᑦ 

ᒥᓂᔅᑕ ᐊᐱᖅᓱᕆᐊᕈᒫᖅᐸᕋ ᑕᒪᑐᒪᑉ ᒥᒃᓵᓄᑦ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᓇᑦᓯᓕᖕᒧᑦ. 

ᒪᓕᒐᓕᐅᖅᑎ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 733 - 5(2): 

ᒥᖅᓱᕆᐅᖅᓴᓂᕐᒧᑦ ᐱᓕᕆᐊᖑᔪᖅ 

ᐸᓐᓂᖅᑑᒥ (ᓇᑲᓱᒃ)  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐸᓐᓂᖅᑑᕐᒥᐅᑦ.  

 

ᐃᓕᓴᖅᓯᒍᒪᒐᒪ ᐅᓪᓗᒥ ᓄᓇᕗᒻᒥ 

ᓄᓇᓕᕋᓛᖑᔪᑎᒍᐃᓛᒃ ᒥᑭᔫᑕᐅᓂᖅᓴᐃᑦ 

ᐃᓕᓐᓂᐊᖅᑎᑦᑎᔪᖃᖅᑎᓪᓗᒍ ᐃᓄᐃᑦ 

ᐃᓕᖅᑯᓯᖓᓂᒃ ᒥᖅᓱᓂᒃᑯᓘᓐᓃᑦ 

ᐃᓕᓴᕆᒃᑲᓐᓂᕆᐊᖃᓪᓚᕆᖃᑦᑕᕋᑦᑎᒍᑦ ᑕᒪᒃᑯᐊ. 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᓐᓃᖅᑑᒥ ᑖᓐᓇ ᐃᓛᒃ ᑲᒪᒋᔭᐅᒻᒥᔪᖅ ᒫᓐᓇ. 

ᐃᓕᑕᖅᓯᓂᒃᑯᑎᒍᑦ ᑲᒪᒋᔭᐅᔪᖅ 

ᐃᖅᑲᓇᐃᔭᖅᑎᖃᖅᑐᑎᑦ ᐸᓐᓂᖅᑑᒥᒃ. ᑖᒃᑯᐊ 

ᐊᕐᓇᐃᑦ 9-ᖑᓪᓗᑎᑦ ᐊᓐᓄᕌᕐᓂᑦ ᐃᓛᒃ 

ᐊᓃᖅᑐᖅᓯᐅᑎᒐᓚᓐᓂᒃ ᓴᓇᒋᐅᖅᓴᔪᐃᑦ, 

ᐊᒪᐅᑎᓕᐅᖅᑐᑎᑦ, ᐊᒪᐅᑎᓕᐅᕆᐊᓵᖅᑐᑎᑦ, 

ᖁᓕᑦᑕᐅᔭᖅ, ᑲᒻᒥᒋᐅᖅᓴᓛᕆᓪᓗᑎᑦ, ᐊᒻᒪᓗ 

ᐳᐊᓗᒃ. ᒪᑯᐊ ᐊᑐᖅᑕᐅᓲᑦ.  

 

ᑖᒃᑯᐊ ᐃᓕᓴᕆᔪᒪᓪᓗᒋᑦ ᐱᖓᓱᓂᑦ ᐃᓐᓇᕐᓂᑦ 

ᐃᓕᓴᐃᔨᖃᖅᑐᑎᑦ ᑕᐃᒃᑯᐊ ᐸᓐᓂᖅᑑᕐᒥ 

ᐊᐅᓚᓂᖃᑦᑎᐊᕐᖓᑕ. ᐊᒃᑑᕝᕙᒥ ᐱᒋᐊᖅᑐᑎᑦ 

ᓄᕖᕝᕙᒧᑦ ᐱᔭᕇᕐᕕᔅᓴᖃᖅᑐᑎᑦ. ᑕᒪᒃᑯᐊ 

ᓄᓇᓕᓐᓂ ᑕᐃᒪᐃᓕᐅᖅᑐᐃᑦ 

ᐃᓕᓴᕆᒃᑲᓐᓂᖃᑦᑕᕆᐊᖃᕋᑦᑎᒍᑦ 

ᑭᓐᖒᒪᒋᔭᐅᖏᓐᓇᕐᖓᑕ. ᑖᒃᑯᐊ ᐃᓕᓴᕆᔪᒪᓪᓗᒋᑦ 

ᐅᖃᐅᓯᕆᒍᒪᕋᑖᖅᑕᒃᑲ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᒥᑦᑐᕐᒧᑦ. 

ᒪᓕᒐᓕᐅᖅᑎ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 734 - 5(2): 

ᒐᕙᒪᒃᑯᑦ ᑳᓐᑐᕌᒃᑎᑦᑎᖃᑦᑕᕐᓂᖏᑦ 

(ᕿᓐᖑᖅ)  

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲᑦ 

ᓇᑦᓯᓕᖕᒥᐅᑕᐅᖃᑎᒃᑲᑦ ᓄᓇᕗᒻᒥᐅᑕᑦ, 

ᒪᓕᒐᓕᐅᖅᑎᐅᖃᑎᒋᔭᑉᓯᓗ.  

 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑯᖓ ᐆᒥᖓ 

ᐱᔾᔪᑎᖃᖅᖢᖓ, ᓄᓇᑉᑎᒻᓂ ᓴᓇᐅᒐᖃᓐᖏᑦᑐᑦ 

ᐊᒥᓲ`ᖕᒪᑕ.  

 

ᐅᖃᖅᑎᑦᓯᔩ. ᑎᐊᒻᓇ ᓴᓇᐅᒐᒃᓴᖅ ᓴᖅᑭᐅᒪᓕᕌᖓᑦ 

ᒐᕙᒪᒋᔭᑉᑎᒻᓃ’ᖔᖅᑐᖅ ᐅᑯᐊ ᑐᑭᓕᐅᖅᖢᒍ 

ᑖᒃᑯᓄᖓ ᐱᖁᑎᓄᑦ ᐊᖏᔪᓄᑦ ᐃᓕᓐᓂᐊᕐᕕᖕᓄᑦ, 

ᓯᐊᕐᕆᔮᓪᕕᖕᓄᑦ, ᐋᓐᓂᐊᖅᑐᓕᕆᔨᒃᑯᑦ 

ᐋᓐᓂᐊᕐᕕᖁᑕᐃᖕᓄᑦ, ᐅᕝᕙᓘᓐᓃᑦ 

ᑎᖕᒥᓲᖃᓪᕕᖕᓄᑦ.  

 

ᐅᖃᖅᑎᑦᓯᔩ, ᑖᒃᑯᐊ ᓴᓇᐅᒐᒃᓴᐅᓕᖄᖓᑦᑕ 

ᑖᒃᑯᓄᓐᖓ ᓵᓚᒃᓴᕋᓱᐊᕈᑎᒃᓴᐅᔪᓄᑦ 

ᐊᑐᖅᑕᐅᖃᑦᑕ’ᒪᑕ.  

 

ᐅᖃᖅᑎᑦᓯᔩ, ᑖᒻᓇ ᓄᓇᓕᖕᓂ 

ᓵᓚᒃᓴᖅᑐᐃᓐᓇᐅᔪᓐᓇᓐᖏ’ᒪᑕ 

ᐊᔪᖅᑕᐅᖃᑦᑕᖅᖢᑎᒃ ᐊᓯᐅᔨᔾᔪᑕᐅᖃᑦᑕᖅᑯᖅ 

ᓴᓇᐅᒐᒃᓴᐅᓂᐊᖅᑐᓄᑦ ᓄᓇᓕᖕᓄᑦ. 

 

ᐅᖃᖅᑎᑦᓯᔩ, ᑖᒻᓇ ᓴᓇᐅᒐᒃᓴᖃᓐᖏᓪᓗᐊᖃᑦᑕᕐᒪᑦ 

ᓄᓇᓕᖕᓂ. ᕿᓂᕆᐊᖃᖅᑯᒍᑦ ᒐᕙᒪᐅ’ᓗᑕ 

ᓄᓇᖁᑎᒋᔭᐅᔪᓂᑦ ᓴᓇᐅᒐᒃᓴᖅᑕᖃᕈᓐᓇᖁᓪᓗᒍ.  

 

ᐅᖃᖅᑎᑦᓯᔩ, ᑎᐊ’ᓇ ᐱᕕᒃᓴᖃᓕᕈᒪ 

ᐊᐱᖅᑯᑎᒃᓴᖃᕐᕕᒋᔪᒫᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ. 

ᑭᖑᓪᓕᐅᓂᐊᖅᖢᓂ, ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ. ᒪᓕᒐᓕᐅᖅᑎ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 735 - 5(2): 

ᐱᔨᑦᑎᕈᑏᑦ ᑎᒥᒥᒍᑦ ᐊᔪᕈᑎᓕᓐᓄᑦ 

(ᖃᐃᕐᓂᖅ)  

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕗᒻᒥᐅᓪᓗ, 

ᑲᑎᒪᔨᐅᖃᑎᒃᑲᓗ.  

 

ᐅᖃᖅᑏ, ᐅᓪᓗᒥ ᓂᑯᕕᔾᔪᑎᖃᖅᐳᖓ ᒪᑯᐊ 

ᑎᒥᖏᑦᑎᒍᑦ 

ᐊᔪᕈᑎᖃᖅᐸᒃᑐᐃᑦ ᓂᐅᓐᖑᐊᓖᑦ, 

ᐊᔭᐅᖅᑕᐅᖃᑦᑕᕆᐊᓖᑦ ᐱᓱᒍᓐᓇᓐᖏᓐᓇᒥᒃ 

ᐅᕝᕙᓘᓐᓃᑦ ᒪᑯᓂᖓ ᐃᖏᕐᕋᔾᔪᑎᖃᖃᑦᑕᕆᐊᓖᑦ 

ᑕᐃᒪᓐᓇᐃᑦᑐᓂᒃ. ᑕᒪᒃᑯᐊ ᑕᕝᕙᓂ 

ᒪᓕᒐᓕᐅᕐᕕᖕᒦᓛᑦ 

ᓂᐱᖃᓐᖏᔾᔪᑕᐅᖅᑰᔨᒋᓗᐊᕋᒃᑭᑦ. ᐃᓅᖕᒥᔪᐃᓄᑯᐊ 

ᑭᒡᒐᖅᑐᖅᖢᑎᒍᑦ ᓂᕈᐊᕈᓐᓇᕐᒥᒐᒥᒃ ᐃᒻᒪᖄ 

ᐅᒃᐱᕈᓱᒃᖢᑎᒃ ᑭᒡᒐᖅᑐᖅᑕᐅᑦᑎᐊᕈᓐᓇᕐᓂᕐᒥᒃ 

ᑖᔅᓱᒥᖓᓗ ᐅᖃᐅᓯᖃᕈᒪᒐᒪ ᐅᓪᓗᒥ, ᐅᖃᖅᑎᑦᑎᔩ.  

 

ᑕᒪᒃᑯᐊ ᐃᓛᒃ ᓄᓇᑦᑎᓐᓂ ᑭᒡᒐᖅᑐᐃᕝᕕᒋᔭᓐᓂ 

ᐊᒥᑦᑐᕐᒥ ᐱᑕᖃᐅᕐᒪᑦ. ᓇᒧᓪᓗ 

ᐋᓐᓂᐊᕐᕕᓕᐊᕈᒪᓕᕈᑎᒃ 

ᐃᖏᕐᕋᔾᔪᑎᖃᓗᐊᖅᐸᓐᖏᒻᒪᑕ. ᑕᒪᒃᑯᐊ ᐊᑭᑐᔫᑏᑦ 

ᑕᑯᓐᖑᐊᖅᖢᑎᒍᑦ ᓄᓇᕘᒧᑦ ᐋᖅᑭᒃᑕᐅᖃᑦᑕᖅᑐᐃᑦ 

ᑕᒪᒃᑯᐊᑦᑕᐅᖅ ᑕᐅᑐᒃᑕᐅᔾᔫᒥᔭᕆᐊᖃᕋᓱᒋᓪᓗᒋᑦ 

ᑖᒃᑯᐊ ᓂᑯᕕᔾᔪᑎᔭᒃᑲ ᐅᓪᓗᒥ ᑎᒥᖏᑦᑎᒍᑦ 

ᐊᔪᕈᑎᓖᑦ, ᐅᖃᖅᑏ. 

 

ᑖᓐᓇ ᐅᖃᖅᑎᓪᓗᖓ ᑕᐃᒪ 

ᓄᓇᕗᒻᒥᑐᐊᖑᓐᖏᒻᒪᑕ. ᑕᐅᓇᓂᓗ ᑕᐃᒪ ᐋᑐᕚᒥ 

ᐃᓐᓇᒃᑯᕕᖓᓂᒃ ᑕᑲᓐᓇᐅᒻᒥᖕᒪᑦ. ᑕᐃᒪ 

ᐊᖏᕐᕋᕈᓐᓇᖅᓯᑕᐃᓐᓇᕌᖓᒥᒃ ᑕᐅᓇᒥᑦ 

ᕿᖁᖃᖅᑐᒦᓚᐅᖅᖢᑎᑦ ᐊᖅᑯᑎᒥ, ᐊᖏᕐᕋᕋᒥᒃ 

ᐊᖅᑯᑎᑐᐃᓐᓇᕐᒥᒃ ᐃᖏᕐᕋᓇᓱᒃᑎᓪᓗᒋᑦ ᖃᓄᖅ 

ᐅᕝᕙᓘᓐᓃᑦ ᐱᓱᒐᓱᓕᖅᑎᓪᓗᒋᑦ 

ᐊᔪᕐᓇᖅᑐᖅᓯᐅᖃᑦᑕᕐᒥᖕᒪᑕ. 

ᑕᕝᕘᓇᑐᐊᖑᓐᖏᒻᒥᔪᖅ. ᑮᓇᐅᔭᖏᑦᑎᒍᑦᑕᐅᖅ 

ᒪᑯᐊ ᐊᔪᖅᓴᕈᑎᖃᖃᑦᑕᖅᑐᐃᑦ ᐆᑦᑑᑎᒋᓵᖅᑕᕋ 

ᓂᐅᕕᕆᐊᖃᕐᓂᕈᑎᒃ ᐃᖏᕐᕋᔾᔪᑎᒋᓂᐊᖅᑕᖏᓐᓂᒃ 

ᑕᒪᓐᓇ ᐊᑦᑐᐃᓪᓚᕆᖃᑦᑕᕐᒪᑦ ᐃᓅᓯᖏᓐᓂᒃ. 

ᐃᓅᓯᑐᐃᓐᓇᖏᓐᓅᓐᖏᑦᑐᖅ, ᐊᖓᔪᖏᑦ, ᓇᔭᖏᑦ, 

ᐊᑖᑕᖃᕈᑎᑦ ᐊᖓᔪᖅᑳᖏᓐᓄᑦ ᑕᒪᓐᓇ 

ᐊᑦᑐᐃᖃᑦᑕᕐᒪᑦ. 

 

ᑕᐃᒪᓕ, ᐅᖃᖅᑏ, ᐊᐱᖅᓱᕐᓂᖅᐳᑦ ᓇᓪᓕᖅᐸᑦ 

ᐋᓐᓂᐊᖃᖅᑕᐃᓕᔨᒃᑯᑦ ᒥᓂᔅᑕᖓᓄᑦ 

ᐊᐱᖅᓲᑑᑎᒋᓪᓗᐊᕋᓗᐊᖅᖢᒍ ᑭᓯᐊᓂ 

ᒥᓂᔅᑕᐅᓚᐅᑲᒃᑐᒧᑦ ᐃᓄᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᕐᒪᑕ ᑖᒃᑯᓂᖓ ᑕᕝᕗᖓ 

ᐊᐱᖅᑯᑎᒐ ᑐᕌᖅᑎᓐᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ. 

ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 736 - 5(2): 

ᐃᖅᑲᐅᒪᔭᐅᓂᖓ ᑕᐃᕕᑎ ᐊᒡᓘᒃᑲᖅ, 

ᐊᖓᔪᒃᑎᖅ (ᓴᕕᑲᑖᖅ)  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, ᐅᖃᖅᑏ, 

ᑕᐃᒃᑯᐊ ᐊᕐᕕᐊᓂ ᑕᖃ’ᓈᒥ ᐃᓚᐃᓵᖅᑐᑦ 

ᐃᑉᐱᒋᖃᑎᒋᑦᓯᐊᒥᐊᖅᐸᑉᓯ.  

 

ᐊᒻᒪ ᑖᒃᑯᐊᑕᐅᖅ ᐃᓗᕕᖅᓯᓂᓵᓚᐅᕐᒪᑕ ᐊᕐᕕᐊᓂ 

ᑕᐃᕕᑎ ᐊᒡᓗᒃᑲᖅ ᐊᖓᔪᒃᑎᖅ. ᑕᐃᕕᑎ 

ᐊᒡᓗᒃᑲᕐᒥᒃ ᖃᐅᔨᒪᔭᕗᑦ ᑖᓐᓇ ᐊᖓᔪᒃᑎᖅ 

ᐊᑐᓗᐊᓐᖏᑕᕗᑦ. ᑖᓐᓇ ᐃᓗᕕᖅᓯᓚᐅᕐᒪᑕ 

ᐅᒡᒍᐊᖅᐳᖓ ᑕᐃᑲᓃᓐᓂᖅ ᐊᔪᓚᐅᕋᒪ ᑕᒫᓂ 

ᒫᓐᓇ ᐃᒃᓯᕚᕋᑉᑕ.  

 

ᐊᒻᒪ ᑖᓐᓇ ᐃᓅᓯᖃᑦᓯᐊᓚᐅᖅᖢᓂ 

ᐃᑲᔪᒃᑕᓚᐅᖅᖢᓂ ᐃᓄᖕᓂᒃ ᑖᓐᓇ ᑕᐃᕕᑎ 

ᐊᒡᓗᒃᑲᖅ ᐊᒻᒪ ᓄᓕᐊᕇᒃ. ᐊᒻᒪ ᓴᓇᔪᓐᓃᕐᒪᑦ 

ᑕᖃᐃᖅᓯᑦᓯᐊᖅᑕᓚᐅᖅᖢᓂ ᒪᖃᐃᑦᑕᖅᖢᓂ.  

 

ᑕᐃᒃᑯᐊ ᒪᕐᕉᓗᐊ’ᔪᐃᑦ ᐅᓂᒃᑳᒐᔮᒍᐊᖅᑕᒃᑲ 

ᑕᐃᕕᑎ ᐊᒡᓗᒃᑲᖅ ᐊᒻᒪᓗ ᓄᓕᐊᖓᑕ ᒥᒃᓵᓄᑦ. 

ᓄᑕᖃᕋ’ᓈᖑᑎᓪᓗᖓ ᐃᒻᒪᖄ 10-ᓂᕋᓗᖕᓂᐅᖅᑰᖅ 

ᐅᑭᐅᖃᖅᑎᓗᖓ ᑎᑭᕋᕐᔪᐊᓕᕋᑉᑕ ᐅᑭᐊᒃᓵᒃᑯᑦ 

ᖃᒧᑕᐅᔭᒃᑯᑦ. ᐃᒃᑮᕐᓇᕐᒫᑐᐊᖅᖢᓂ, 

ᐃᒃᑮᑦᓯᐊᒥᐊᖅᖢᖓ ᑎᑭᓐᓇᑉᑕ ᑎᑭᕋᕐᔪᐊᒧᑦ.  

 

ᐃᒡᓗᕐᔪᐊᓄᑦ ᑐᕌᕋᑉᑕ, ᐆᓇᑦᓯᐊᓗᑲᐅᖅᖢᓂ 

ᐃᒡᓗᕐᔪᐊᖓ. ᑏᖃᖅᖢᓂ, ᓂᕿᖃᖅᖢᓂ. 

ᒪ’ᓈᖅᓯᒪᑉᐸᒃᑲ ᓄᑕᕋ’ᓈᖑᓚᐅᕋᓗᐊᕋᒪ 

ᐃᒡᓗᕐᔪᐊᕐᒧᑦ ᐆᓇᖅᑐᒧᑦ ᐃᑎᖅᖢᓂ 

ᖁᕕᐊᓇᕆᐊᓚᐅ’ᒪᑦ. 

 

ᐊᒻᒪ ᐱᖃᑖ, ᐆᓇᓂᕐᒥᑦᑕᐅᖅ ᐱᖃᕐᒥᔪᖅ, ᐃᓛᒃ 

ᑐᕌᖅᑐᖅ. ᑎᖕᒥᓲᒃᑯᑦ ᐊᕐᕕᐊᓕᐊᖅᖢᖓ 

ᓯᓚᑦᓯᐊᓐᖏᓕᕐᒪᑦ ᐊᕐᕕᐊᓄᑦ ᑎᑭᓐᓂᖅ ᐊᔪᕋᒪ. 

ᑎᖕᒥᐊᖅᑕᓕᕐᒥ ᑖᖅᓯᓕᖅᑎᓪᓗᒍ ᒥᖦᖢᖓ. ᑕᐃᑲᓂ 

ᓯᓂᒃᑕᖅᖢᖓ ᐃᒡᓗᕐᔪᐊᕋᓛᕐᒥ, 

ᐅᖅᑰᓴᐅᑎᖃᓐᖏᑦᑐᒥ.  

 

ᐅᑉᓛᒃᑯᑦ ᐊᓂᒐᒪ ᖃᐅᒪᓕᖅᑎᓪᓗᒍ ᑕᑯᒐᒪ ᑖᒃᑯᐊ 

ᐊᒡᓗᒃᑲᒃᑯᑦ ᐃᒡᓗᕐᔪᐊᕋᓛᖅ ᐃᑯᒪᐅᔭ’ᒪᑦ. ᑕᐃᑯᖓ 

ᐱᓱᖦᖢᖓ ᑕᐃᒃᑯᐊᒃ ᐊᒡᓗᒃᑲᖅ ᐊᒻᒪ ᓄᓕᐊᖓ 

ᑕᐃᑲᓃ’ᒪᑕ ᐆᓇᑦᓯᐊᓗᑲᐅ’ᒥᓱᓂ. 

ᑳᐱᑖᓵᕐᓂᖅᑎᓪᓗᒋᑦ ᑳᐱᑐᓕᖅᖢᖓ ᑳᐱ 

ᒪᒻᒪᐅᓐᖏᖦᖢᓂ ᐊᒻᒪ ᑖᓐᓇ ᓄᓕᐊᖓ 

ᒪᓐᓂᓕᐅᖅᖢᓂ, ᒪᓐᓂᒃᑐᖅᖢᖓ. ᒪ’ᓈᖅᓯᒪᕚᒃᑲᒃ 

ᓱᓕ.  

 

ᐊᒻᒪ ᑖᓐᓇ ᐊᒡᓗᒃᑲᖅ ᐃᓗᕕᖅᑕᐅ’ᒪᑦ 

ᑕᖃᐃᖅᓯᑦᓯᐊᕐᓂᐊᓕᕐᒪᑦ. ᐃᓚᓗᒃᑖᓯ ᐃᑉᐱᒋᕙᑉᓯ. 

ᒪ’ᓇᐅᔪᓯ. ᒪ’ᓇ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐅᒪᑦᑎᐊᖅᐸᕗᓂᓛᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. 

ᑲᔪᓯᓗᑕ. ᓈᓴᐅᑎᓕᒃ 4. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. (ᑐᓵᔨᑎᒎᕈᓐᓃᖅᑐᖅ) 

ᓈᓴᐅᑎᓕᒃ 5. ᐃᓕᑕᖅᓯᓂᐅᒍᓗᐊᖅ. 

ᐃᓕᑕᖅᓯᖃᑦᑕᓐᖏᑕᐃᓐᓇᕋᑦᑕ ᑕᒫᓂ ᒫᓐᓇᐅᔪᖅ 

ᓂᕆᐅᒋᑐᐃᓐᓇᖅᑕᕗᑦ. ᑕᒫᓂ ᐃᒃᓯᕚᖅᑑᒐᓗᐊᑦ 

ᒪᓕᒐᓕᐅᖅᑎᐅᖃᑎᕗᑦ ᑕᒫᓃᒻᒪᑕ ᒫᓐᓇ. 

 

ᑲᔪᓯᓗᑕ ᓈᓴᐅᑎᓕᒃ 6. ᒪᓕᒐᐅᖅᑏᑦ 

ᐊᐱᖅᑯᑎᒃᓴᖏᑦ. ᐱᒋᐊᓚᐅᖅᑎᓐᓇᑕ 

ᓇᓗᓇᐃᔭᕈᒪᕗᖓ. ᒪᓕᒐᓕᐅᖅᑎ ᖃᒪᓂᖅ 

ᑕᒫᓃᔾᔮᓐᖏᑲᓚᐅᕐᒪᑦ ᐅᓪᓗᒥ ᐱᔾᔪᑎᖃᖅᖢᓂ 

ᐃᓚᒥᓄᑦ.  

 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᓯᕗᓪᓕᖅᐹᒥᒃ 

ᒪᓕᒐᓕᐅᖅᑎ ᓇᑦᓯᓕᖕᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. ᒪᓕᒐᓕᐅᖅᑎ 

ᕿᓐᖑᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1028 - 5(2): ᒐᕙᒪᒃᑯᑦ 

ᑳᓐᑐᕌᒃᑎᑦᑎᖃᑦᑕᕐᓂᖏᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐊᐱᖅᑯᑎᖃᕈᒪᔪᖓ ᑐᕌᖅᑎᓐᓂᐊᖅᖢᒍ ᓄᓇᓕᖕᓂ 

ᒐᕙᒪᖏᑕ ᐱᔨᑦᓯᕋᖅᑎᖏᖕᓄᑦ.  

 

ᐅᖃᖅᑎᑦᓯᔩ, ᒥᓂᔅᑕ ᖃᐅᔨᒪᔪᒃᓴᐅᕗᖅ ᑖᑉᑯᐊ 

ᓄᓇᓕᖕᓂ ᒥᑭᓂᖅᓴᐅᔪᓂᑦ ᐊᒃᓱᕈᖃᑦᑕᕐᒪᑕ 

ᓴᓇᐅᒐᒃᓴᒥᒃ ᕿᓂᕋᓱᐊᖅᖢᑎᑦ. ᓴᓇᑦᑕᐃᓕ 

ᐊᓂᒍᓵᖅᑑᑎᓪᓗᒍ ᒐᕙᒪᒃᑯᑦ ᓴᖅᑭᑎᑦᓯᕗᑦ 

ᓴᓇᐅᒐᒃᓴᒥᒃ ᑕᓪᕙᓂ ᑎᑎᕋᖅᓯᒪᔪᒥ. ᑕᐃᑲᓂ 

ᓴᓇᐅᒐᒃᓴᐅᓂᐊᖅᖢᓂ ᑰᒑᕐᔫᑉ ᐋᓐᓂᐊᓪᕕᒃᑕᒃᓵᓄᑦ.  

 

ᐅᖃᖅᑎᑦᓯᔩ, ᒐᕙᒪᒃᑯᑦ ᑕᐃᒃᑯᐊ 

ᐃᑦᖁᕐᒥᓯᖃᑦᑕᖅᐳᑦ ᐃᓄᐃᑦ 

ᓴᓇᔪᒃᓴᐅᔪᓐᓇᕐᓂᐊᖅᑎᓪᓗᒋᑦ 30 %-ᓂᑦ 

ᑐᓐᓂᖅᓯᒪᑎᓪᓗᒍ ᑕᓪᕙᓂ ᓴᓇᐅᒐᒃᓴᐅᑉ 

ᑐᒃᓯᖅᑑᑎᒃᓴᐅᑉ ᐃᓗᐊᓃᑦᑐᖅ. 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑐᑭᓯᑎᑦᓯᒍᓐᓇᖅᐸ ᑖᑉᑯᐊ ᓄᓇᓖᑦ 

ᒐᕙᒪᒋᔭᐃᑕ ᐱᓕᕆᖁᑎᖏᑕ ᒥᒃᓵᓄᑦ ᖃᓄᖅ ᑖᒻᓇ 

ᐊᔪᕐᓇᕋᔭᓐᖏᑦᑖᒃᓵ ᐃᓄᐃᑦ ᓴᓇᔪᓐᓇᖅᓯᖁᓪᓗᒋᑦ 

ᑕᐃᑉᑯᓄᖓ ᓴᓇᐅᒐᒃᓴᓄᑦ ᐊᖏᓂᖅᓴᓄᑦ? ᖃᓄᕐᓗ 

ᑐᑭᓯᓐᓇᖅᓯᔪᓐᓇᕆᐊᒃᓵᖅ ᑖᑉᑯᐊ ᒪᓕᒐᒃᓴᐅᔪᑦ 

ᐊᑐᕆᐊᖃᖅᑐᑦ  ᒪᓕᒐᓕᐅᖃᑦᑕᕆᐊᑦᑕᐃᓴ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᐊᒻᒪᓗ ᒐᕙᒪᒃᑯᑦ ᐱᔨᑦᓯᕋᖅᑎᖏᖕᓄᑦ, ᒥᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᐃᒫ? ᐅᓰᒪᓗ 

ᐱᔭᕇᖅᑲᐅᓐᖏᑦᑐᖓ ᐅᖃᖅᑎᑦᓯᔩ. ᒪᒥᐊᑉᐳᖓ. 

ᐅᖃᖅᑎᑦᓯᔩ, ᐱᒋᐊᒃᑲᓐᓂᕐᓗᖓ. ᑖᓐᓇ 

ᐅᖃᐅᓯᕆᔭᖓ ᑲᑎᒪᔨᐅᖃᑎᒪ ᐱᖁᑎᕐᔪᐊᓂᑦ 

ᓇᑉᐸᐃᓂᐊᓕᕌᖓᑕ ᑕᒪᑉᑯᐊ ᐱᔪᒥᓵᕈᑏᑦ ᐃᓗᐊᓂ 

ᐱᓕᕆᔨᕗᑦ ᑕᐃᒃᑯᐊᓗ ᓇᑉᐸᐃᔪᔾᔭᐅᓂᐊᖅᑐᑦ 

ᐋᓐᓂᐊᖅᑐᓕᕆᔨᒃᑰᑉᐸᑕ, ᐋᓐᓂᐊᕐᕕᖕᒥ ᓴᓇᑉᐸᑕ 

ᐃᓕᓐᓂᐊᕐᕕᖕᒥᓘᓐᓃᑦ ᓴᓇᑉᐸᑕ 

ᐃᓕᓐᓂᐊᖅᑐᓕᕆᔨᒃᑯᑦ. ᑕᒪᒃᑯᐊ ᑎᒥᐅᔪᑦ ᐃᓛᒃ 

ᓇᑉᐸᐃᖁᔨᕗᑦ ᐱᓕᕆᖃᑎᒋᖃᑦᑕᕋᑉᑎᒍᑦ ᑳᓐᑐᕌᒃᑦ-

ᓕᐅᖅᑎᑦ ᑕᒡᕙᓂ ᒐᕙᒪᒃᑯᓐᓂ ᐱᔨᑦᓯᕋᖅᑎᒃᑯᓐᓂ 

ᐱᓕᕆᖃᑎᒌᓲᖑᒐᑉᑕ ᖃᐅᔨᒋᐊᖅᖢᑕ ᓱᓇᒥᒃ 

ᓇᑉᐊᐃᓂᐊᕐᒪᖔᑕ ᓱᓇᓂᓪᓗ ᐃᓗᓕᖃᕐᓂᐊᕐᒪᖔᑦ.  
 

ᑖᒻᓇ ᐱᔫᒥᓴᐅᑦ ᓴᖅᑭᑉᐸᑦ, ᓲᕐᓗ ᒫᓐᓇ 

ᓴᖅᑭᓯᒪᓕᕐᒪᑦ ᑲᑎᒪᔨᐅᖃᑎᒪ ᐅᖃᐅᓯᕆᔭᖓᑐᑦ, 

ᑕᐃᑲᓂ ᐃᓗᐊᓂ ᓇᓗᓇᐃᖅᓯᕙᒌᓲᖑᒐᑉᑕ 

ᒥᑭᓐᓂᖅᐹᒥᒃ ᐃᓄᖃᕈᓐᓇᕐᓂᕆᔭᖓᓂᒃ. 

ᐱᓕᕆᓂᐊᖅᐸᑕ ᖁᓖᑦ ᐃᒻᒪᖄ ᐱᖓᓱᑦ 

ᓯᑕᒪᓪᓘᓐᓃᑦ ᐃᓅᔭᕆᐊᖃᖅᐳᑦ. ᑕᐃᒪᓐᓇ 30, 40, 

50%-ᒥᒃ ᒪᓕᖦᖢᑎᑦ. ᐃᓛᓐᓂ ᑕᒪᓐᓇ 

ᖁᑦᓯᒃᓯᓯᒪᓂᖅᓴᐅᓕᓲᖑᖕᒪᑦ 

ᓇᑉᐸᖅᑎᕆᓇᓱᓕᓵᖅᑎᓪᓗᒋᑦ ᐊᒻᒪ 

ᐊᒥᓲᓐᖏᓐᓂᖅᓴᐅᓕᓲᖑᑉᓗᑎᑦ ᐃᒻᒪᖄ 

ᓴᕕᒐᐅᔭᓕᕆᓕᕌᖓᑕ ᐅᕝᕙᓘᓐᓃᑦ ᑕᒪᒃᑯᓂᖓ 

ᐊᓕᐊᒨᑎᖃᕆᐊᖃᖅᑐᓄᑦ ᐱᓕᕆᔪᓄᑦ.ᑕᐃᒪᓐᓇᒧᑦ 

ᑖᑉᓇ ᑐᕌᖅᑕᕆᓲᕆᒐᑉᑎᒍᑦ ᑕᐃᒻᓇ 

ᓈᒻᒪᓈᖅᑕᐅᔭᕌᖓᑦ ᐱᕚᓪᓕᕈᑕᐅᕙᖦᖢᓂ 

ᑖᒃᑯᓄᖓ ᑳᓐᑐᕌᒃᑦ-ᖃᖅᑐᓄᑦ ᐊᒻᒪ ᐊᖏᖅᓂᓴᒥᒃ 

ᖁᓚᐅᓯᒪᓲᖑᖕᒪᑦ. ᒫᓐᓇᒧᑦ ᑎᑭᖦᖢᒍ ᑕᒪᒃᑯᐊ 

ᑳᓐᑐᕌᒃᑦ-ᖃᖅᓯᒪᔪᑦ 

ᖁᓚᐅᑦᓯᓯᒪᐃᓐᓇᓲᖑᓂᖅᓴᐅᓕᕐᒥᖕᒪᑕ. 

ᑕᐅᑐᖅᑰᒐᖃᖅᑐᒍᑦ ᑕᐃᑲᓂ ᑖᒻᓇ ᑳᑐᓐᕌᒃᑦ 

ᓴᖅᑭᑕᐅᒃᐸᑦ ᐃᓛᒃ ᐱᓕᕆᐊᖑᓕᖅᐸᑦ 

ᐊᒥᓲᓂᖅᓴᓂᒃ ᐃᓄᖕᓂᒃ ᐱᓕᕆᔪᒥᓇᖅᑐᖅ 

ᑐᕌᖅᑕᖓᓂᒃ. ᑐᑭᓯᓇᕐᓂᖅᐸᑦ ᑕᐃᒪᓐᓇ 

ᐅᖃᖅᑎᑦᓯᔩ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑐᑭᓯᓐᓇᖅᑐᒥᒃ ᑭᐅᔪᓐᓇᕐᒪᑦ. (ᑐᓵᔨᑎᒍᑦ) 

ᐊᒻᒪᓗ ᑕᐃᒪᓐᖓᓕᒫᖅ ᐃᓱᒫᓘᑎᒋᔭᐅᖃᑦᑕᕐᒥᔪᖅ 

ᒪᓕᒐᓕᐅᖅᑎᓄᑦ ᐅᓄᖅᑐᓄᑦ, ᑕᐃᒃᑯᐊ 

ᐃᒡᓗᓕᐅᖅᑏᑦ ᐊᒻᒪᓗ ᐊᓯᖏᑦ ᑳᓐᑐᕌᒃᑦ-

ᑕᐅᖃᑦᑕᖅᑐᑦ ᐃᑲᔪᖅᓱᖃᑦᑕᕐᒪᑕ ᓄᓇᓕᖕᓂ. 

ᐊᒻᒪᓗ ᑕᐃᒃᑯᐊ ᓄᓇᓕᖕᓂ ᓇᖕᒥᓂᖁᑎᖃᖅᑐᑦ 

ᓄᓇᖅᑲᑎᒌᓂᒃ ᐃᖅᑲᓇᐃᔭᖅᑎᑦᑎᖃᑦᑕᖅᖢᑎᒃ. 

 

ᐃᑉᐸᒃᓴᖅ ᒪᓕᒐᓕᐅᖅᑎᐅᖃᑎᒐ ᑐᓄᓂᕐᒧᑦ 

ᐅᓂᒃᑲᐅᓯᖃᓚᐅᕐᒪᑦ ᓯᓂᒃᑕᕐᕕᖕᓂ ᓴᖅᑭᑦᑐᕕᓂᕐᓂᒃ 

ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ. ᓈᓴᐅᑎᓕᒃ 4.24 

ᐅᑯᓇᓂ ᑳᑐᓐᕌᒃᓴᐃᑦ ᑎᑎᖅᑲᖁᑎᖏᓐᓂᒃ ᑰᒑᕐᔪᖕᒥ 

ᓴᓇᔭᐅᓂᐊᖅᑐᒥᒃ ᐅᖃᖅᓯᒪᔪᖅ ᑖᓐᓇ ᑳᑐᓐᕌᒃᑎ 

ᐃᒡᓗᖃᖅᑎᑦᑎᓗᓂ ᓂᕆᑎᑦᑎᖃᑦᑕᕐᓗᓂ 

ᐃᓘᓐᓇᖏᓐᓂᒃ ᑕᐃᑲᓂ ᓄᓇᖃᓐᖏᑦᑐᓂᒃ ᐊᒻᒪᓗ 

ᐃᖅᑲᓇᐃᔭᖅᑎ ᑳᓐᑐᕌᒃᑦ-ᑕᐅᑲᓐᓂᖅᓯᒪᔪᑦ 

ᑭᒡᖓᖅᑐᐃᔨᓗ. ᓲᕐᓗ ᐳᓛᖅᑐᓕᕆᓂᕐᒧᑦ 

ᓯᓂᒃᑕᕐᕕᖕᒦᓪᓗᑎᒃ. ᖃᓄᖅ ᑕᒪᒃᑯᐊ ᒪᓕᒐᐃᑦ 

ᒪᓕᒃᑕᐅᖃᑦᑕᕐᒪᖔᑦ ᖃᐅᔨᓴᐃᖃᑦᑕᖅᐱᓯ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᓯᕋᖅᑎᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ ᐱᖁᑎᕐᔪᐊᓂᒃ 

ᐱᓕᕆᐊᖃᖅᑐᑦ ᑳᑐᓐᕌᒃᑑᔫᓂᓛᒃ 

ᖃᐅᔨᓴᖅᑕᐅᖃᑦᑕᕐᒪᑕ ᑕᒪᒃᑯᓄᖓ 

ᐱᓕᕆᔨᒋᔭᑉᑎᒻᓄᑦ ᐅᕝᕙᓘᓐᓃᑦ 

ᐱᓕᕆᓚᐅᐱᓪᓚᒃᑎᑕᑉᑎᒻᓄᑦ ᐊᐅᓚᑦᓯᓂᐊᖅᑐᑦ 

ᑖᑉᓱᒥᖓ ᓇᒃᐸᖅᑕᐅᓇᓱᓐᓂᓗᒃᑖᖓᓂᒃ 

ᖃᐅᔨᓴᕐᓗᑎᒃ ᑖᒃᑯᐊ ᒪᓕᒃᑕᐅᑦᓯᐊᕋᓗᐊᕐᒪᖔᑖ 

ᐃᒡᓗᕐᔪᐊᕐᒧᑦ ᓇᒃᐸᐃᔾᔪᑏᑦ ᒪᓕᒐᖏᑦ, ᐊᒻᒪ ᑖᒃᑯᐊ 

ᐱᓂᐊᕐᓂᐅᔭᕆᐊᖃᖅᑐᑦ ᐊᖏᖃᑎᒌᒍᑎᐅᑉ 

ᐃᓗᐊᓂ ᒪᓕᒃᑕᐅᔭᕆᐊᓖᑦ ᓲᕐᓗ ᐅᖃᐅᓯᕆᔭᖓᑐᑦ. 

ᑖᑉᑯᐊ ᐱᓕᕆᔨᕗᑦ ᖃᐅᔨᓴᕋᔭᖅᑐᑦ ᑕᒡᕙᓂ 

ᐊᖏᖃᑎᒌᒍᑎᐅᑉ ᐃᓗᐊᓂ ᓇᓗᓇᖅᓯᒪᒃᐸᑦ ᑖᑉᑯᐊ 

ᑐᔪᕐᒥᕕᖏᑦ ᐅᕙᓃᑦᑕᕆᐊᖃᕐᓂᐊᖅᐳᑦ 

ᓂᕆᓂᖏᓪᓗ 

ᐅᑯᓄᖓ ᐋᖅᑭᒃᑕᐅᓯᒪᔭᕆᐊᖃᕐᓂᐊᖅᐳᑦ, ᑖᒃᑯᐊ 

ᒪᓕᖕᒪᖔᑕ ᖃᐅᔨᓴᖅᑕᐅᖃᑦᑕᖅᑐᑦ 

ᒪᓕᑦᓯᐊᕋᓗᐊᕐᒪᖔᑖ ᑖᑉᑯᓂᖓ 

ᒪᓕᒋᐊᖃᖅᑕᖏᓐᓂ. ᐊᓯᔾᔩᔪᖅᑕᖃᕆᐊᖃᕐᓂᖅᐸᑦ 

ᑖᒃᑯᐊᑦᑕᐅᖅ ᒪᓕᒐᖅᑕᖃᕐᒥᖕᒪᑕ 

ᐱᑐᐃᓐᓇᐅᓐᖏᒻᒥᖕᒪᑕ ᑕᒪᒃᑯᐊ 

ᒪᓕᑦᑕᐅᔭᕆᐊᖃᖅᑐᑦ ᒪᓕᒡᓗᑎᒍᑦ ᑕᒪᓐᓇ 

ᓯᕗᒧᒃᐸᓪᓕᐊᓇᔭᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᖑᓕᕐᓗᓂ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑐᑭᓯᓐᓇᖅᑐᒥᒃ ᐅᖃᕈᓐᓇᕐᒪᑦ. (ᑐᓵᔨᑎᒍᑦ) 

ᓄᓇᕗᑦ ᒐᕙᒪᖓᑕ ᑕᐃᒪ 

ᒫᓐᓇᓕᓴᐅᓂᖅᐹᖁᑎᖏᑦ ᓄᕙᓐᓇᕐᔪᐊᖅ-19-ᒥᒃ 

ᖃᓄᐃᓕᐊᓕᕐᒪᖔᖅ ᓇᓗᓇᐃᖅᑐᕈᑎᖏᑦ ᐃᑉᐸᔅᓴᖅ 

ᓴᖅᑭᖅᑕᐅᓚᐅᕐᖓᑦ ᓇᓗᓇᐃᖅᓯᓪᓗᑎᒃ 1,917-ᒎᖅ 

ᖃᓪᓗᓈᓂᒥᐅᑕᐃᑦ ᐃᓪᓗᓕᐅᖅᑏᑦ 

ᐃᓄᑑᕕᒃᑰᖅᓯᒪᓕᕐᖓᑕ. ᐅᖃᖅᑏ, ᑖᒃᑯᐊ ᑕᕝᕙ 

ᓈᓴᐅᑏᑦ ᐃᖅᑲᐃᑎᑦᑎᕗᑦ ᐱᒻᒪᕆᐊᓘᓂᖓᓂᒃ 

ᐱᓕᒻᒪᔅᓴᐃᒋᐊᖃᕐᓂᑦᑎᓐᓂ 

ᐃᖅᑲᓇᐃᔭᕆᐅᖅᓴᒋᐊᖃᑎᑦᑎᑎᓐᓂ ᐃᓄᖕᓂᑦ. 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑳᑐᓐᕌᒃᑦ ᑎᑎᖅᑲᖏᑦ 

ᑰᒑᕐᔪᒻᒧᑦ ᓇᓗᓇᐃᖅᓯᓯᒪᔪᒻᒪᑕ, ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᑎᑦᑎᓂᐊᕐᓗᑎᒃ ᐃᓄᖕᓂᒃ 

ᐃᖅᑲᓇᐃᔭᖅᑎᓂᒃ ᑖᓐᓇ ᑳᓐᑐᕌᒃᑦ-ᖓᒍᑦ 

ᒪᓕᑦᑕᐅᔭᕆᐊᓕᒃ. ᑕᕝᕙ ᑕᐃᒫᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 

ᖃᐅᔨᒪᒐᓱᐊᖅᐸᒻᒪᖔᖅ ᒪᓕᒃᑲᓗᐊᕐᒪᖔᑕ 

ᒪᓕᑦᑕᐅᔭᕆᐊᓕᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓂ ᒐᕙᒪᒃᑯᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᑉᑯᐊ ᓈᓴᐅᑏᑦ 

ᐅᖃᐅᓯᕆᖅᑲᐅᔭᖏᑦ ᐃᓄᐃᑦ ᑕᐃᒃᑯᓇᓂ 

ᐃᓄᑑᒡᕕᖕᒦᑦᑕᕆᐊᖃᖃᑦᑕᖅᑐᑦ ᐃᓛᓐᓂᑦ, 

ᐊᑕᐅᓯᖅ ᐃᓄᒃ ᐊᑕᐅᓰᓐᖏᖦᖢᓂ ᑕᐃᑲᓃᓲᖑᖕᒪᑦ. 

ᖃᑉᓯᓪᓚᕆᐅᖕᒪᖔᑕ ᐃᓄᐃᑦ ᐃᓛᒃᑰᖓᔪᑦ 

ᓇᓗᓇᐃᖅᓯᒪᓐᖏᑦᑑᒐᓗᐊᑦ ᑭᓯᐊᓂ ᑕᐃᒪᓐᓇ 

ᐊᒥᓲᑎᒋᔪᓂᒃ ᑐᔪᕐᒥᔪᖃᖃᑦᑕᖅᓯᒪᔪᑦ ᐃᓛᓐᓂᑦ 

ᐃᓄᒃ ᐊᑕᐅᓯᖅ ᒪᕐᕈᐃᕐᓗᓂ 

ᐅᑎᑐᐃᓐᓇᕆᐊᖃᕐᓂᖓᓂᒃ ᐅᔾᔨᕆᑉᓗᒍ. ᐃᒻᒪᖄ 

ᐱᖓᓱᐃᕐᓗᓂᓘᓐᓃᑦ. 

 

ᐅᖃᖅᑎᑦᓯᔩ, ᑕᒪᑉᑯᐊ ᐅᖃᓚᐅᕋᒪ 

ᐊᕐᕌᓂᐅᖅᑰᖅᑐᕐᖏᓐᓇ ᑖᒻᓇ ᐱᓕᕆᕝᕕᒋᔭᕗᑦ 

ᑕᒪᒃᑯᓂᖓ ᑳᓐᑐᕌᒃᑦ-ᓂᒃ ᓴᖅᑭᑎᑦᓯᔭᕌᖓᑦ 

ᑕᑯᔪᒪᓂᖅᓴᐅᓕᕋᑉᑕ ᑕᒪᒃᑯᓂᖓ ᐃᓄᖕᓂᑦ 

ᐃᓕᓐᓂᐊᕐᒫᕐᓗᑎᑦ ᑕᒡᕙᓂ ᐱᓕᕆᕝᕕᐅᔪᒥᒃ 

ᑎᑎᖅᑲᐅᑎᑖᕋᓱᒍᓐᓇᖁᑉᓗᒋᑦ 

ᓴᕕᒐᐅᔭᓕᕆᔨᐅᓂᕐᒧᓪᓘᓐᓃᑦ 

ᕿᔪᓕᕆᔨᐅᓂᕐᒧᓪᓘᓐᓃᑦ.  

 

ᑕᒪᒃᑯᐊ ᐃᓄᐃᑦ ᐊᔪᓐᖏᑦᑕᕆᐊᖃᓕᕋᓗᐊᕐᒪᒋᑦ, 

ᐊᒻᒪ ᒫᓐᓇ ᐃᓕᓐᓂᐊᕐᕕᒃᑕᖃᓕᖅᑎᓪᓗᑕᓗ ᑕᒫᓂ 

ᑕᒪᑉᑯᓂᖓ ᐃᓕᓐᓂᐊᖅᑐᓂᒃ ᑖᑉᑯᐊ 

ᐊᖅᑯᑎᒋᓗᑎᒍᑦ ᐱᖁᑎᕐᔪᐊᓂᒃ ᓇᑉᐸᐃᕙᓪᓕᐊᔪᑦ 

ᑕᐃᑰᓇ ᐃᓕᓐᓂᐊᖅᑎᓪᓗᒋᑦ ᐃᓕᓐᓂᐊᕐᓗᑎᒡᓗ 

ᐱᓕᕆᕝᕕᖕᒥ ᑕᒡᕙᓂ ᐃᓕᓐᓂᐊᖅᑕᒥᓂᒃ 

ᐱᓕᕆᓚᐅᐱᓪᓚᕆᒋᐊᖃᓲᖑᖕᒪᑕ ᑕᒡᕘᓇ ᑕᒪᒃᑯᐊ 

ᐃᖢᐊᖅᑐᐊᓘᖅᑰᕐᒪᑕ ᐊᑐᕆᐊᖏᑦ. 

 

ᑕᒪᑉᑯᐊ ᐃᓕᓐᓂᐊᖅᐸᓪᓕᐊᑉᓗᑎᒡᓗ ᐱᓕᕆᔪᑦ 

ᓇᓗᓇᐃᖅᓯᒪᓂᐊᕐᒥᖕᒪᑕ ᑕᒡᕙᓂ ᐊᖏᖃᑎᒌᒍᑎᒥᒃ 

ᑳᑐᓐᕌᒃᑐᒧᑦ ᑖᒃᑯᐊ ᒪᓕᑦᑕᐅᒐᓗᐊᕐᒪᖔᑖᑦᑕᐅᖅ 

ᑕᐃᒻᓇ ᖃᐅᔨᓴᖅᑎᐅᓂᕋᖅᑲᐅᔭᕋ 

ᕿᒥᕐᕈᐃᓐᓇᖃᑕᐅᓇᔭᖅᑐᖅ ᑖᑉᑯᐊ 

ᒪᓕᒃᑕᐅᖕᒪᖔᑕ.  

 

ᑎᓕᐅᖅᐸᕋ ᒪᓕᒐᓕᐅᖅᑎᐅᖃᑎᒐ ᓈᒻᒪᓐᖏᑦᑐᓂᒃ 

ᑐᓴᖅᓯᒪᕐᓚᖕᓂᖅᐸᑕ ᑐᓴᕐᓂᖅᐸᑕᓘᓐᓃᑦ 

ᓇᓗᓇᐃᖅᑕᐅᑲᐅᑎᒋᖃᑦᑕᕈᓐᓇᖅᑐᑦ ᐅᕙᑉᑎᒻᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ. ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 1029 - 5(2): 

ᐃᖅᑲᓇᐃᔭᖅᑐᓕᕆᓂᖅ ᒐᕙᒪᒃᑯᓐᓂ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᐃᖅᑲᓇᐃᔭᕐᕕᒻᒥ 

ᖃᓄᐃᓐᖏᑦᑎᐊᕋᓱᓐᓂᖅ ᐱᒻᒪᕆᐊᓘᒻᒪᑦ. 

ᖃᐅᔨᒪᑦᑎᐊᕋᓱᒋᐊᖃᖅᑐᒍᑦ ᐃᖅᑲᓇᐃᔭᕐᕕᕗᑦ 

ᓲᖑᓵᕐᕕᐅᕙᓐᖏᒃᑲᓗᐊᕐᒪᖔᑕ 

ᑕᐸᓱᕈᓘᔭᕐᕕᐅᕙᓐᖏᒃᑲᐊᓗᕐᒪᖔᑕ. 

 

ᐅᖃᖅᑏ, ᒪᓕᒐᓕᐅᕐᕕᒻᒥ ᐃᔅᓯᕙᓂᖃᖅᑎᓪᓗᒋᑦ 

ᐊᒃᑑᕝᕙ 23, 2018-ᒥ, ᓯᕗᓕᖅᑎ ᐅᖃᓚᐅᖅᓯᒪᒻᒪᑦ 

ᒐᕙᒪᒃᑯᒡᒎᖅ ᐅᓪᓗᒥᓕᓴᖁᑎᖓᑦ 

ᐃᖅᑲᓇᐃᔭᕐᕕᖃᖅᑎᑦᑎᒐᓱᓐᓂᖅ ᐊᑐᐊᒐᖅ 

ᑕᐸᓱᒃᑕᐅᕈᓘᔭᖃᑦᑕᓐᖏᓪᓗᓂ 

ᕿᒥᕐᕈᔭᐅᓂᐊᕐᖓᑕᒎᖅ ᐊᕐᓇᓄᑦ ᒥᓂᔅᑕᐃᑦ 

ᑐᖏᓕᖏᓐᓄᑦ ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒥᒃ 

ᖃᐅᔨᒪᔨᑕᕐᓄᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᑭᒧᐊᑦᑎᑦᑎᔨᓄᑦ. 

 

ᐅᖃᖅᑏ, ᑖᓐᓇ ᐊᕐᕌᒎᒃ ᒪᕐᕈᐸᓗᒻᒪᕇᒃ 

ᓈᓯᒪᓕᕐᖓᑎᒃ ᐊᒻᒪᓗ ᐊᑐᐊᒐᖓᑦ 

ᐊᓯᔾᔨᖅᑕᐅᓚᐅᖅᓯᒪᒐᓂ. ᒥᓂᔅᑕ ᐅᓪᓗᒥ 

ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᖅ 

ᑕᒪᑐᒪᑉ ᐱᓕᕆᐊᖑᓂᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᕆᖕᒪᑦ. 

ᑖᒃᑯᐊ ᐱᓕᕆᐊᕆᔭᕗᑦ 

ᐋᖅᑭᒃᓱᖅᑕᐅᔭᕆᐊᖃᕐᓂᖏᑦ 

ᑕᒪᑉᑯᐊ ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᐅᓗᕆᐊᓇᖅᑐᒦᑦᑕᕆᐊᖃᓐᖏᓐᓂᖏᑦ, 

ᐱᑦᓯᐊᖅᑕᐅᖃᑦᑕᕆᐊᖃᕐᓂᖏᑕᓗ ᒥᒃᓵᓄᑦ ᑕᒪᓐᓇ 

ᓱᓕ ᑲᔪᓯᔪᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᖅᑐᓴᐃᒻᒪᑦ 

ᒪᓕᒐᓕᐅᕐᕕᒻᒨᖅᓯᒪᒻᒪᑦ 2019-2020 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᖏᓐᓂᒃ 

ᐱᑦᑎᐊᕆᐊᖃᕐᓂᕐᒧᑦ ᐱᓕᕆᔨᐅᑉ ᓴᓇᔭᒥᓂᖏᖕᓂᑦ 

ᑭᖓᓪᓕᖅᐹᖓᓂ ᐃᔅᓯᕙᓂᖃᓕᖅᑎᓪᓗᒋᑦ 

ᒪᓕᒐᓕᐅᕐᕕᒻᒥ. ᐅᓂᒃᑳᖓᓂᓪᓕ ᐅᖃᓚᐅᖅᓯᒪᒻᒪᑦ 

ᑲᓇᑕᒥ ᐃᓚᖏᑦ ᓂᕈᐊᖅᑕᐅᓯᒪᕕᐅᒧᓂᑦ, 

ᐱᑦᑎᐊᕆᐊᖃᕐᓂᕐᒧᑦ ᐱᓕᕆᔨᖓᓂ 

ᖃᐅᔨᓴᖅᑎᑦᑎᓲᖑᒻᒪᑕ 

ᐱᑯᑦᑐᔅᓯᒪᓂᕋᐃᔪᖃᖅᑎᓪᓗᒍ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ ᐅᖃᐅᓯᐅᔪᒥᒃ ᒐᕙᒪᒃᑯᑦ 

ᓯᓚᑖᓂᒥᐅᑕᐅᔪᒧᑦ. ᓄᓇᕗᒻᒥᓕ 

ᑕᐃᒪᐃᑉᐸᓐᖏᒻᒪᑕ. ᑕᒪᓐᓇ 

ᐃᓱᒪᔅᓴᖅᓯᐅᕈᑎᐅᖁᔭᕋᓗᐊᕋ ᐊᑑᑎᖃᕈᓐᓇᕐᓂᖓ 

ᑕᒪᑐᒪᑉ. ᒥᓂᔅᑕ ᐅᖃᐅᔾᔨᒍᓐᓇᖅᑳ ᒪᓕᒐᓕᐅᕐᕕᒻᒥ 

ᖃᓄᖅ ᒐᕙᒪᒃᑯᑦ ᐃᓱᒪᒋᔭᖃᕐᒪᖔᑕ ᑕᒪᑐᒥᖓ 

ᐊᑐᓕᖁᔭᓕᐊᖑᓯᒪᔪᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᑎᕋᖅᓯᒪᔭᒃᑲ 

ᔭᒐᐃᑲᐃᓐᓇᕐᒥᒐᒃᑭᑦ. ᐊᐱᖅᑯᑦ ᑖᓐᓇ ᐅᐊᑦᑎᐊᕈ 

ᑭᐅᓛᑐᐃᓐᓇᕐᓗᒍ ᑎᒍᑲᐃᓐᓇᓕᖅᑕᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᖅᑯᑎ ᑖᓐᓇ 

ᑎᒍᔭᐅᑲᐃᓐᓇᕋᑖᖅᑐᖅ ᑭᐅᔭᐅᓛᑐᐃᓐᓇᕐᓗᓂ. 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒪᓕᒐᓕᐅᖅᑎ ᒪᐃᓐ. 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1030 - 5(2): 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᓴᖅᑎᑦᑎᔾᔪᑎ ᐳᕙᓪᓗᓐᓇᖅ ᐱᔾᔪᑎᒋᓪᓗᒍ 

ᐊᕐᕕᐊᓂ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐋ’ᓂᐊᖅᑕᐃᓕᑎᑦᓯᔨᒃᑯᑦ ᒥᓂᔅᑕᖓ ᓂᖁᕕᑦᑐᖓ 

ᐳᕙᓪᓗᒃᑐᓕᕆᓂᐅᑉ ᒥᒃᓵᓄᑦ.  

 

ᐅᖃᖅᑎᑦᓯᔩ, ᔪᓚᐃ ᐊᐅᔭᐅᑎ’ᔪᒍ 

ᑐᓴᖅᑎᑦᓯᓚᐅᕐᒪᑕ ᐋ’ᓂᐊᖅᑕᐃᓕᑎᑦᓯᔨᒃᑯᑦ 

ᐱᕙᓪᓕᐊᔪᑎᒍᑦ (ᑐᓵᔨᑎᒍᑦ) ᐃᓄᐃᑦ 

ᑭᒃᑯᑐᐃᓐᓇᐃᑦ ᐋᓐᓂᐊᖅᑕᐃᓕᖁᓪᓗᒋᑦ 

ᑐᓴᖅᑎᑦᑎᒍᑎᒥᒃ (ᑐᓵᔨᑎᒎᕈᓐᓃᖅᑐᖅ) 

ᐳᕙᓪᓗᖕᓂᖅᑕᖃᖅᓯᓐᓇᕆᐊᖃᕐᓂᖓᓂᒃ ᐊᕐᕕᐊᓂ 

ᐸᐃᕆᕝᕕᐅᔫᑉ ᐃᓗᐊᓂ. ᐱᓕᕆᔪᖁᑕᐃᑕ 

ᐅᕝᕙᓘᓐᓃᑦ ᐸᐃᕆᔭᐅᔪᖁᑏᑦ ᐃᓗᐊᓂ ᑖᒃᑯᐊ 

ᐸᐃᕆᕝᕕᖕᒥᓯᐅᖅᑕᖅᑐᓂᓛᒃ. ᐊᐱᖅᑯᑎᒐ ᑕᕝᕙ 

ᓯᕗᓪᓕᖅ ᒥᓂᔅᑕᒧᑦ, ᑕᒪᑐᒪᑉ ᑐᓴᖅᑎᑦᑎᓂᐅᑉ 

ᑭᖑᓂᐊᒍᑦ ᖃᓄᖅ ᐋ’ᓂᐊᖅᑕᐃᓕᑎᑦᓯᔨᒃᑯᑦ 

ᐱᓕᕆᓯᒪᕙᑦ ᐊᕐᕕᐊᓂᑦ ᑕᒪᓐᓇ 

ᖃᐅᔨᓴᖅᑕᐅᖁᑉᓗᒍ ᐋᖅᑭᒃᑕᐅᖁᑉᓗᒍ? ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᓕᔭᕋ ᐊᐱᕆᒻᒪᑦ ᑕᐃᒫᒃ 

ᒪᓕᒐᓕᐅᖅᑎ. ᐅᖃᖅᑏ, ᑖᓐᓇ ᖃᐅᔨᔭᐅᒻᒪᑦ 

ᓱᕈᓯᓕᒫᑦ ᐃᖅᑲᓇᐃᔭᖅᑏᓪᓗ 

ᖃᐅᔨᓴᖅᑕᐅᓕᓚᐅᖅᑐᑦ ᐳᕙᓪᓗᓐᖏᒃᑲᓗᐊᕐᒪᖔᑕ. 

ᑕᐃᒃᑯᐊᓗ ᑕᐃᑲᓃᖃᑦᑕᖅᑐᒥᓃᑦ ᐊᕐᕌᒍᖓᓂ. 

ᐅᓪᓗᒥᒧᑦ ᖃᐅᔨᓚᐅᓐᖏᑦᑐᒍᑦ ᓇᑭᓐᖔᓂᕐᒪᖔᑦ. 

ᓇᑭᑦ ᐳᕙᓪᓗᑖᕐᓂᕐᒪᖔᑕ. 

ᖃᐅᔨᓴᖅᐸᓪᓕᐊᔫᒐᓗᐊᑦ ᑭᒃᑯᓐᓂᒃ 

ᑲᑎᓯᖃᑦᑕᓂᕐᒪᖔᑕ, ᓇᒧᓐᖓᖃᑦᑕᓂᕐᒪᖔᑕᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᑕᒪᓐᓇ 

ᑕᐃᒪ ᐱᓕᕆᐊᖑᖅᐸᓗ’ᒪᑦ ᓱᓕ ᒫᓐᓇᒧᑦ. 

ᑐᑭᓯᕼᐅᐊᕋᓗᐊᖅᐳᖓ 

ᐱᓕᕆᐊᒃᓴᒃᑲᓐᓂᕐᓂᒃ ᐱᓕᕆᔨᒃᑲᓐᓂᕐᓂᒃ 

ᐅᕝᕙᓘᓐᓃᑦ ᑮᓇᐅᔭᒃᑲᓐᓂᕐᓂᒃ ᓴᖅᑮᓯᒪ’ᒪᖔᑕ 

ᐋ’ᓂᐊᖅᑕᐃᓕᑎᑦᓯᔨᒃᑯᑦ ᑕᒪᓐᓇ ᐱᓕᕆᐊᖑᑎ’ᔪᒍ 

ᐅᕝᕙᓘᓐᓃᑦ ᑕᐃᑉᑯᐊ ᐱᓕᕆᔨᐅᓚᐅᖅᑐᑦ ᐊᒻᒪᓗ 

ᑮᓇᐅᔭᑦ ᐊᑐᐃᓐᓇᐅᓚᐅᖅᑐᑦ ᓯᕗᓂᐊᒍᑦ 

ᑕᐃᑉᑯᐊᓘᕝᕙ ᕼᐅᓐᓂᖅᓯᒪᓐᖏᑉᐸᑦ ᒫᓐᓇᒧᑦ? ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖓᑦ, 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ ᑕᒪᓐᓇ 

ᐱᒻᒪᕆᐊᓘᑎᓯᒪᔭᕗᑦ ᐱᓕᕆᕕᑦᑎᓐᓂ. ᒪᕐᕉᒃ 

ᐱᖓᓲᕙᓪᓚᐃᔪᑦ ᐳᕙᓪᓗᑦᑐᓕᕆᔩᑦ 

ᐋᓐᓂᐊᓯᐅᖅᑏᑦ ᑕᑲᓄᓐᖓᖅᑎᑕᐅᑲᐃᓐᓇᖅᓯᒪᔫᒃ 

ᐊᕐᕌᒍᓕᒫᖃᐃ ᑕᑲᓇᓃᓐᓂᐊᖅᑐᑎᒃ. ᐊᒻᒪ 

ᐊᖓᔪᖅᑲᐅᑏᑦ ᐅᖃᖃᑎᒋᓯᒪᔭᒃᑲ ᐊᕐᕕᐊᕐᒨᓛᕐᖓᑕ 

ᐃᖅᑲᓇᐃᔭᖅᑎᖏᑦ ᓈᒻᒪᒃᑲᓗᐊᕐᒪᖔᑕ 

ᖃᐅᔨᓴᕆᐊᕐᓗᑎᑦ.  

 

ᐊᒻᒪᓗ ᐊᐱᖅᑯᑎᖃᖅᐸᓪᓚᐃᕋᑖᕐᒥᒻᒪᑦ ᑮᓇᐅᔭᓂᑦ 

ᐊᐅᓪᓛᖅᑕᐅᔪᖃᓛᕐᒪᖔᑦ ᓄᓇᕗᑦ ᑐᓐᖓᕕᒃᑯᓐᓂᑦ. 

ᖁᔭᓐᓇᒦᒃ, ᐅᖃᖅᑏ. ᐄ. ᐃᓄᐃᑦ ᑕᐱᕇᑦ 

ᑲᓇᑕᒥᒃᑯᑎᒍᑦ ᓄᓇᕗᑦ ᑐᓐᖓᕕᒃᑯᓪᓗ 

ᑐᓂᔭᐅᓯᒪᒻᒪᑕ $13.8 ᒥᓕᐊᓐ ᑮᓇᐅᔭᓂᑦ 

ᑕᐃᑲᓐᖓᑦ ᐅᓪᓗᒥᒧᑦ ᐱᓯᒪᔪᒍᑦ, $1.5 ᒥᓕᐊᓂᒃ 

ᑮᓇᐅᔭᓂᒃ. ᓂᕆᐅᒃᑲᓐᓂᕋᓱᐊᕐᒥᔪᒍᑦ 

ᐱᒃᑲᓐᓂᓛᕆᐊᔅᓴᖅ ᑭᖑᓪᓕᖅᐹᖓᓂᒃ 

ᓄᓇᓕᓕᒫᓂᒃ ᖃᐅᔨᓴᕈᑎᔅᓴᐅᔪᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᖑᓕᕐᓗᓂ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑐ ᒪᐃᓐ. 

 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᖃᖅᑲᐅᒐᒪ ᑕᐃᒪ ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᓐᓂ, ᑖᓐᓇ ᓄᕙᓐᓈᓘᓐᖏᓛᖅ 

ᓯᐊᒻᒪᖅᓯᒪᔪᐊᓘᒻᒪᑦ ᓱᓕ ᓯᓚᕐᔪᐊᕐᒥ. ᑕᐃᒪ 

ᐳᕙᓪᓗᖃᑦᑕᖅᑐᐃᑦᑕᐅᖅ 

ᐳᐃᒍᖅᑕᐅᒋᐊᖃᓐᖏᒻᒪᑕ.  

 

ᑭᖑᓪᓕᖅᐹᖅ ᐊᐱᖅᑯᑎᒐᓕ ᒥᓂᔅᑕᒧᑦ 

ᓄᖑᑦᑎᒐᓱᐊᕐᓗᒍ ᐳᕙᓪᓗᓐᓂᖅ ᓄᓇᕗᒻᒥ ᐃᓄᐃᑦ 

ᓄᓇᖓᓂ, ᖃᓄᖅ ᐊᑦᑐᐃᓯᒪᕙ ᓄᕙᓐᓐᓈᓗᒃ 19 

ᓄᖒᑦᑎᒐᓱᑦᑎᓪᓗᓯ ᐳᕙᓪᓗᖃᑦᑕᖅᑐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ... 

 

ᐊᖓᔪᖅᑳᖅ ᔪᐊᔾ ᕼᐊᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᕙᓐᓐᓈᓗᒃ 19 

ᐊᒃᑐᐊᓂᖃᓪᓚᕆᑦᓯᒪᒻᒪᑦ ᐳᕙᓪᓗᓐᓂᐅᑉ ᒥᒃᓵᓄᑦ 

ᐊᒻᒪᓗᑦᑕᐅᖅ ᑲᑎᒪᐅᑎᒋᖃᑦᑕᖅᓱᑎᒍᓪᓗ ᐊᒻᒪᓗ 

ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᑕᐅᖃᑦᑕᖅᓱᑎᒃ 

ᑎᒥᐅᔪᐃᓪᓗ ᐊᓯᖏᑦ ᑲᑎᒪᔨᕋᓛᓪᓗ 

ᐳᕙᓪᓗᓕᕆᓂᐅᑉ ᒥᒃᓵᓄᑦ ᑲᑎᒪᔩᑦ, ᑲᑎᒪᔨᕋᓛᑦ 

ᑕᖅᑭᑕᒫᑦ ᑲᑎᒪᖃᑦᑕᖅᑐᐃᑦ ᑭᓯᐊᓂ 

ᑐᑭᑖᖅᑎᑦᓯᒐᓱᐊᕐᓂᐊᕌᖓᑕ 

ᐊᑦᓱᕈᓐᓇᖃᑦᑕᖅᓯᒪᒻᒪᑦ ᑕᒫᓂ ᓄᓇᕗᒻᒥ. ᑖᒃᑯᐊ 

ᑕᒪᐃᓐᓂᓕᒫᑦ ᑲᑎᒍᓐᓇᖃᑦᑕᖏᒻᒪᑕ 

ᑲᑎᒪᒋᐊᖃᕋᓗᐊᖅᑎᓪᓗᒋᑦ ᐊᒻᒪᓗ 

ᐊᑐᐃᓐᓇᐅᑎᑕᐅᒐᓗᐊᖅᑎᓪᓗᒋᑦ 

ᐊᑦᑐᖅᑕᐅᑦᓯᐊᕈᒥᓇᖅᓱᑎᓪᓗ ᑕᒪᒃᑯᐊ 

ᐊᑐᐃᓐᓇᐅᑎᑕᐅᕕᐅᓂᖏᑦ ᑮᓇᐅᔭᓂᒃ.  

 

ᑕᒪᓐᓇ ᓇᐃᓈᕐᓗᒍ ᐅᖃᐅᑎᒍᓐᓇᖅᑕᒋᑦ 

ᐅᖃᖅᑎᑦᓯᔩ, ᐃᓱᒫᓘᑎᖃᕈᓂ ᐳᕙᓪᓗᓐᓇᖅ 

ᑕᒪᐅᓇᑐᐃᓐᓈᖅᑕᐅᓯᒪᒋᐊᖓ ᑭᓯᐊᓂ 

ᓇᓗᓇᐃᕐᕕᒋᔪᓐᓇᖅᑕᕋ ᐊᕐᕕᐊᓂ ᑲᔪᓰᓐᓇᕋᑦᑕ 

ᐱᓕᕇᓐᓇᑦᓯᐊᖅᑐᑕ ᑕᒪᒃᑯᐊ ᖃᐅᔨᓴᕆᐊᓕᕗᑦ 

ᖃᐅᔨᓴᖃᑦᑕᖅᓱᑎᒍ. ᒫᓐᓇᑲᓚᐅᖅ ᓄᓇᓕᓐᓄᑦ 

ᖃᐅᔨᓴᕆᐊᖃᕐᓂᖏᓐᓂᒃ ᓄᓇᕗᒻᒥ 

ᓄᕙᓐᓐᓈᓗᒃ ᑕᒪᓐᓇ ᐱᔾᔪᑎᒋᓪᓗᒍ ᑭᓯᐊᓂ 

ᐱᓕᕆᖃᑎᖃᕐᓂᐊᖅᐳᒍᑦ ᑕᐱᕆᓲᕆᔭᓂ, ᓲᕐᓗ 

ᑕᐱᕇᑦᓴᑯᓐᓂ, ᓄᓇᕗᑦ ᑐᓐᖓᕕᒃᑯᕈᔪᐃᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᖅᑐᕐᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖃᒪᓂ’ᑐᐊᒧᑦ. 

ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 1031 - 5(2): ᑮᓇᐅᔭᖃᖅᑎᑕᐅᓂᖓ 

ᒪᑭᓐᓇᓱᐊᖅᑏᑦ ᓴᓴᐃᔭᑎᒃᑯᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐋᒥᓚᒃ, 

ᐊᐱᖅᑯᑎᒐ ᑐᕌᖅᑎᓐᓂᐊᖅᑲᐅᒐᒃᑯ ᒥᓂᔅᑕ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ.  

 

ᐅᖃᖅᑏ, ᐆᒥᖓ ᐊᐱᖅᑯᑎᖃᖅᑲᐅᕗᖓ ᑕᐃᒪ 

ᑮᓇᐅᔭᖅᑑᑎᖏᓐᓂ 2020-2021 ᑖᒃᑯᐊ ᓄᓇᕗᒻᒥ 

ᑎᒥᖏᑎᒍᑦ ᐊᔪᕈᑎᓖᑦ, ᒪᑭᓐᓇᓱᐊᖅᑏᑦ. 

ᓯᕗᓪᓕᖅᐹᒥᒃ ᐅᓇ ᑮᓇᐅᔭᖅᑖᕆᖃᑦᑕᖅᑕᖓ 

ᐊᓯᔾᔨᓚᐅᖅᓯᒪᓐᖏᒻᒪᑦ $100,000, 

ᒥᓂᔅᑕᐅᓚᐅᑲᒃᑎᓪᓗᑎᑦ ᑕᕝᕗᖓ ᐃᓄᓕᕆᔨᒃᑯᓐᓄᑦ 

ᓱᖕᒪᑦ ᑖᓐᓇ ᑮᓇᐅᔭᖅ ᐊᖏᒡᓕᒋᐊᕈᓐᓇᖏᒻᒪᖔᑦ, 

ᑕᕝᕘᓇ ᓯᕗᓪᓕᖅᐹᒥᒃ ᐊᐱᕆᕗᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ 

ᐃᓄᓕᕆᓂᕐᒧᑦ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᑖᒃᑯᐊ ᐊᕐᕌᒍᑕᒫᑦ 

ᑐᒃᓯᕋᐅᑎᒋᖃᑦᑕᕋᑦᑎᒍ ᑮᓇᐅᔭᐃᑦ ᑭᒃᑯᓐᓄᑦ 

ᑐᓂᓂᐊᖅᑕᑦᑎᓐᓂᒃ ᑖᓐᓇ $100,000-ᖑᓯᒪᓪᓗᓂ 

ᐅᓪᓗᒥᒧᑦ, ᑭᓱᒥᒃ ᐱᔾᔪᑎᖃᕐᒪᒃᑭᐊ ᐃᓗᓕᖏᓐᓂᒃ 

ᖃᐅᔨᒪᓇᖓ ᑭᓯᐊᓂ ᑖᓐᓇ ᐊᖏᖅᑕᐅᓯᒪᒻᒪᑦ 

ᖁᔭᓐᓇᒦᖅᓱᒋᓪᓗ ᑕᒫᓂ ᐃᓪᓗᕐᔪᐊᒥ 

ᐊᖏᓚᐅᖅᓯᒪᒻᒪᑕ ᑖᑦᓱᒥᖓ ᑮᓇᐅᔭᒥᒃ 

ᐊᑐᐃᓐᓇᖃᖁᔨᓪᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᖕᓄᑦ 

ᐃᓚᒋᐊᕈᑎ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, 

ᐃᓛᒃ ᑕᒪᒃᑯᐊ ᑕᐃᒪ ᐅᖃᖅᑲᐅᖕᒥᒐᒪ, ᐃᓅᖕᒥᖕᒪᑕ, 

ᖃᓄᕐᓕ ᑕᐃᒪ ᐃᑲᔪᕈᓐᓇᒃᑲᓐᓂᖅᐸᑦ 

ᐃᓄᓕᕆᔨᒃᑯᑦ, ᒪᑯᐊ, ᑖᒃᑯᐊ 

ᑲᑎᒪᔨᐅᖅᑰᕋᓗᐊᕐᒥᖕᒪᑕ ᒪᑭᓐᓇᓱᐊᖅᑏᑦ. 

ᓄᓇᓕᖕᓃᓐᖔᖅᑐᖃᓲᖑᕚ ᑲᑎᒪᔭᖅᑐᖅᑐᖃᓲᖅ, 

ᑭᖑᓪᓕᕐᒥ, ᓇᒥ ᑎᑎᕋᕐᕕᖃᕐᒪᑕ ᒪᑭᓐᓇᓱᐊᖅᑏᑦ, 

ᐅᑯᐊ ᐃᓛᒃᑯᑦ ᑎᒥᐅᓪᓗᑎᒃ. ᓇᒥᓄᑯᐊ 

ᑎᑎᕋᕐᕕᖃᕐᒪᑕᓕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ 

ᐃᓄᓕᕆᓂᕐᒧᑦ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩᑦ. ᐅᖃᖅᑎᑦᑎᔩ, ᑐᑭᓯᐅᒪᒍᒪ ᐃᓛᒃ 

ᑖᒃᑯᐊ ᑎᑎᕋᖅᑕᐅᓯᒪᔪᐃᑦ ᕿᒥᕐᕈᐊᖅᓱᒋᑦ ᑕᕝᕙᓂ 

ᐃᖃᓗᓐᓃᑦᑐᐃᑦ, ᑕᕝᕙᓂ ᐊᓪᓚᕝᕕᖃᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑕᑭᓈᕆᐊᒻᒪᕆᒋᐊᕐᓗᒍ.  

 

>>ᐃᒡᓚᖅᑐᑦ 

 

ᑕᐃᒪ ᐅᖃᖅᑲᐅᒐᒪ ᑭᒡᒐᖅᑐᖅᑕᓐᓂᒃ ᓴᓂᕋᔭᖕᒥᓪᓗ 

ᐃᒡᓗᓕᖕᒥᓗ, ᑕᐃᒪ ᑎᒥᖏᑦᑎᒍᑦᑕᐅᖅ 

ᐊᔪᕈᑎᖃᕐᒥᖕᒪᑕ, ᓂᐅᓐᖑᐊᓖᑦ ᐆᒃᑑᑎᒋᓗᒍ, 

ᐊᒻᒪᓗ ᒪᑯᐊ ᐊᔭᐅᕈᑎᒃᑰᖏᓐᓇᕆᐊᓖᑦ ᐅᕝᕙᓗ 

ᑖᓐᓇ ᐃᖏᕐᕋᔾᔪᑎᒋᓕᖅᖢᓂᐅᒃ. 

ᒪᕐᕉᓕᖅᑲᖓᔪᒥᖅᑲᐃ, 

ᑭᐅᔪᓐᓇᕐᓂᐊᖅᑐᒃᓴᐅᔫᒐᓗᐊᖅ 

ᑭᐅᔪᓐᓇᓐᖏᓚᕐᓗᑭᐊ. ᒪᓐᓇ ᑮᓇᐅᔭᖅ $100,000 

ᑕᒪᐅᖓ ᑲᑎᒪᔭᖅᑐᕌᖓᑦᑕ ᐊᑐᖅᑕᐅᕙ 

ᐅᕝᕙᓘᓐᓃᑦ ᐊᑭᑐᔫᑎᑖᕆᐊᖃᓕᕈᓂ ᑖᓐᓇ 

ᕚᑕᓖᒨᖅᑐᒥᒃ ᐃᖏᕐᕋᔾᔪᑎᒥᒃ ᑮᓇᐅᔭᒥᒃ 

ᐊᑐᕈᒪᓕᕈᑎᒃ, ᑖᓐᓇ ᑮᓇᐅᔭᖅ ᑕᐃᒪᓐᓇ 

ᐊᑐᖅᑕᐅᓲᖑᕙ ᐅᕝᕙᓘᓐᓃᑦ ᖃᓄᖅ, ᖃᓄᕐᒪᓐᓇ, 

ᑲᑎᒪᔭᖅᑐᕐᓂᑐᐃᓐᓇᒃᑯᑦ. 

ᐃᑲᔪᖅᑕᐅᖃᑦᑕᕆᐊᖃᕐᓂᖏᑦᑕᐅᖅ 

ᐅᖃᖅᑲᐅᖕᒥᒐᒪ. ᑕᕝᕗᖓ ᐃᒡᓗᕐᔪᐊᒧᑦ 

ᐅᓂᒃᑳᕈᓐᓇᕈᕕᑦ ᖃᓄᖅ ᑮᓇᐅᔭᖅ ᑖᓐᓇ 

ᑐᕌᖃᑦᑕᓪᓚᑦᑖᕐᒪᖔᑦ $100,000. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ 

ᐃᓄᓕᕆᓂᕐᒧᑦ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᑦᑎᐊᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᕗᑦ ᑖᑦᓱᒥᖓ ᐊᐱᖅᓱᕐᒪᑦ. 

ᑖᒃᑯᐊᖏᓛᖅ 

ᐃᑲᔪᖅᑐᖅᑕᐅᒃᑲᓐᓂᖁᔪᒥᓇᑦᑎᐊᕐᒪᑕ. ᑖᓐᓇ 

$100,000 ᐊᓪᓚᕝᕕᖓᓄᑦ ᐊᐅᓚᕝᕕᖓ ᐊᒻᒪᓗ 

ᑲᑎᒪᓂᖏᓐᓄᑦ ᑐᕌᖓᒐᔭᖅᓱᓂ. ᑭᓯᐊᓂ ᑖᒃᑯᐊ 

ᑮᓇᐅᔭᓂᒃ ᐊᒻᒪᓗ ᐃᑲᔪᖅᑕᐅᖃᑦᑕᖅᓱᑎᒃ 

ᐊᔾᔨᒌᖏᑦᑐᓂᒃ.  

 

ᑖᓐᓇ ᓲᕐᓗ ᐆᑦᑑᑎᒋᓐᖑᐊᕐᓗᒍ ᑖᒃᑯᐊ 

ᖃᓪᓗᓈᑎᑐᑦ ᕆᒃ ᕼᐊᓐᓴᓐ ᕙᐅᓐᑏᓴᓐᑯᑦ 

ᑮᓇᐅᔭᓂᒃ ᑐᓂᓯᖃᑦᑕᕐᒪᑕ. ᑖᒃᑯᐊ 

ᐃᑲᔪᖅᑎᒋᓪᓗᑎᒍ ᑕᒪᒃᑯᓄᖓ ᑎᒥᖏᓐᓄᑦ 

ᐊᔪᕈᑎᓕᓐᓄᑦ ᐱᖁᑎᑖᕈᒪᓯᒪᔭᖏᓐᓂᒃ, 

ᑐᒃᓯᕋᖅᓯᒪᔪᓂᒃ ᕿᒥᕐᕈᖃᑦᑕᖅᓱᑎᒃ ᐊᒻᒪᓗ 

ᑮᓇᐅᔭᓂᒃ ᐊᑐᐃᓐᓇᕈᐃᖃᑦᑕᖅᓱᑎᑦ $100,000 

ᐃᓗᐊᓃᑐᐃᓐᓇᕆᐊᖃᖅᓱᓂ ᐅᕝᕙᓘᓐᓃᑦ ᓯᓚᑖᒍᑦ, 

ᑖᓐᓇ ᓇᓪᓕᐅᒃᑰᓪᓚᕆᒻᒪᑭᐊᖅ ᑐᑭᓯᐅᒪᓇᖓ 

ᑭᓯᐊᓂ ᑕᒪᒃᑯᐊ ᓇᒥᑐᐃᓐᓇᖅ ᓄᓇᕗᒻᒥ 

ᑎᒥᒥᑦᑎᒍᑦ ᐊᔪᕈᑎᓖᑦ ᑐᒃᓯᕋᖃᑦᑕᖅᓯᒪᒻᒪᑕ ᐊᒻᒪᓗ 

ᑐᓂᔭᐅᖃᑦᑕᖅᓯᒪᓪᓗᑎᒃ ᑕᐃᒪᓐᓇ ᑖᒃᑯᐊ 

ᑲᔪᓰᓐᓇᖁᔪᒥᓇᖅᑐᑦ.  

 

ᑐᒃᓯᕋᐅᑎᓂᒃ ᓴᖅᑮᓂᐊᓕᕐᒥᑉᐸᑕ 

ᓴᖅᑭᔮᑦᑎᐊᖅᓯᒪᖅᑰᔨᖏᑉᐸᑕ 

ᓴᖅᑭᔮᖅᑎᑦᑎᐊᕆᐊᒃᑲᓐᓂᓛᖅᐸᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᒧᑦ 

ᑭᖑᓪᓕᐅᓂᐊᖅᖢᓂ ᐅᖅᑯᕐᒥᐅᓄᑦ. ᒪᓕᒐᓕᐅᖅᑎ 

ᓯᒪᐃᓚᒃ. 

 

 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1032 - 5(2): 

ᑮᓇᐅᔭᖃᖅᑎᑕᐅᓂᖏᑦ 

ᐱᖁᑎᖃᖅᑎᑕᐅᓂᖏᓪᓗ ᐸᓖᓯᒃᑯᑦ 

(ᓯᒪᐃᓚᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓐᓄᓴᒃᑯᑦ. ᐅᓪᓗᒥ ᒪᓕᒐᓕᕆᔩᑦ 

ᒥᓂᔅᑕᖓᓄᑦ ᐊᐱᕆᔪᒪᕗᖓ.  

 

ᐃᖅᑲᐅᒪᔪᖃᐃ ᒪᓕᒐᓕᕆᔨ ᑖᓐᓇ ᖃᒪᓂ’ᑐᐊᖅ 

ᕼᐋᒻᓚᑦᑯᖏᓐᓂ ᑕᓪᓕᕐᒥᐅᖅᑲᐅᔪᒥ 

ᒪᓕᒐᓕᐅᕐᕕᐊᓗᒻᒥ ᐅᕙᓂ ᒥᓂᔅᑕ ᒫᓐᓇ 

ᕿᒥᕐᕈᑲᓐᓂᕈᓐᓇᓕᕐᒪᒍ ᑎᑎᖅᑲᖅ ᑕᐃᓐᓇ 

ᑕᕝᕗᓐᖓᓚᐅᖅᑕᕋ.  

 

ᐊᒻᒪᓗ ᖃᐅᔨᒪᓚᐅᖅᑐᖅ, ᖃᐅᔨᒪᔪᒃᓴᐅᔪᖅ 

ᕼᐋᒻᓚᑦᑯᒋᔭᖏᓐᓂ ᑖᒃᑯᐊ ᐃᓕᑕᖅᓯᓯᒪᒻᒪᑕ 

ᐸᓖᓯᒃᑯᑦ ᐸᓖᓯᒃᑯᖏᓐᓂᒃ ᐊᒻᒪᓗ ᐅᕙᖓᑦᑕᐅᖅ 

ᑕᐃᒫᒃ ᐅᐱᒋᖃᓯᐅᑎᒋᒋᕙᒃᑲ 

ᐃᓕᑕᕆᔭᐅᓂᖏᓐᓂᒃ. ᕼᐋᒻᓚᒋᔭᐅᔪᐃᑦ ᑭᓯᐊᓂ 

ᐱᒻᒪᕆᐅᔪᓂᒃ ᐃᓱᒫᓘᑎᖃᖃᑦᑕᖅᓯᒪᒻᒪᑕ ᓄᑖᒥᒃ 

ᐃᓪᓗᕐᔪᐊᑦᓴᒥᒃ ᓄᑖᒥᒃ ᓇᒃᐸᐃᒋᐊᖃᕐᓂᖏᓐᓂᒃ 

ᑕᒫᓂ ᓄᓇᖁᑎᒋᔭᑦᑎᓐᓂ.  

 

ᐅᖃᖅᑏ, ᑐᑭᓯᐊᔪᖓ ᐃᓕᑕᖅᓯᓪᓗᖓ ᒥᓂᔅᑕ 

ᑖᓐᓇ ᐊᐅᓚᑦᓯᒍᓐᓇᖏᒻᒪᑦ ᑕᒪᐃᓐᓂᓕᒫᑦ 

ᑖᒃᑯᓂᖓ ᐸᓖᓯᒃᑯᑦ ᑮᓇᐅᔭᖁᑎᒋᔭᖏᓐᓂᒃ ᓇᒧᓪᓗ 

ᖃᓄᖅ ᓇᒧᓐᖓᖅᑐᑦᓴᐅᒻᒪᖔᑕ ᓄᓇᕗᒻᒥ. ᑭᓯᐊᓂ 

ᖃᓄᒃᑲᓐᓂᖅ ᑐᑭᓯᑎᑦᓯᒍᓐᓇᖅᐸ ᑖᒃᑯᐊ ᐸᓖᓯᒃᑯᑦ 

ᖃᓄᖅ, ᖃᓄᖅ ᑕᒪᒃᑯᐊ ᐊᑭᑐᔫᑎᓕᕆᓂᕐᒧᑦ 

ᑮᓇᐅᔭᖅᑐᕈᑏᑦ ᐃᓪᓗᕐᔪᐊᓕᕆᓂᕐᒨᖓᔪᐃᓪᓗ 

ᐊᓯᖏᓐᓄᓪᓗ ᐱᖁᑎᕐᔪᐊᓄᑦ ᖃᓄᖅ 

ᐊᐅᓚᑕᐅᓲᖑᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ); ᒪᓕᒐᓕᕆᔨᑯᑦ 

ᒥᓂᔅᑕᖓ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ. ᑖᓐᓇᑦᑕᐅᖅ 

ᐃᑲᔪᖅᑐᐃᒍᓐᓇᕐᓂᖓᓂᒃ ᓄᓇᓕᖏᑦᑕᑦᑕᐅᖅ 

ᐸᓖᓯᒃᑯᖏᓐᓂᒃ 

ᑕᑉᐱᖅᑐᐃᓂᖓᓂᒃ ᖁᕕᐊᒋᔭᒐᕋ. ᐄ, 

ᐱᑐᖃᐅᓕᖅᑐᐃᑦ ᑕᒪᒃᑯᐊ ᓄᓇᖃᖅᑐᐃᑦ ᑕᐃᑲᓂ 

ᐃᓪᓗᖁᑎᖓ. 

ᓯᕗᓪᓕᐅᔾᔭᐅᓯᒪᒋᐊᖃᕆᐊᖃᕐᓂᖓᓂᒃ 

ᖁᑦᓯᓛᒦᖃᑕᐅᔪᖏᓛᒃ ᐅᕙᒍᑦ 

ᑎᑎᖅᑲᖁᑎᒋᔭᑦᑎᓐᓂᒃ ᒪᓕᒐᓕᕆᔨᑎᒍᑦ 

ᐃᓪᓗᕐᔪᐊᑦ ᓇᓪᓕᐊᑦ ᐊᒻᒪᓗ ᐸᓖᓯᒃᑯᓐᓄᑦ 

ᐸᓖᓯᒃᑯᓐᓄᑦ ᑕᒪᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᑦᑕᓇᑦᑕᐃᓕᔪᓕᕆᓂᕐᒧᑦ ᐱᔾᔪᑎᒋᔭᐅᔪᐃᑦ 

ᓯᕗᓪᓕᐅᒋᐊᖃᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᑦ 

ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᔭᐅᒐᒪᑦᑕᐅᖅ 

ᒥᓂᔅᑕᒧᑦ ᐊᒻᒪᓗ ᒥᓂᔅᑖ, ᕼᐋᒻᓚᑯᒋᔭᖏᑦ 

ᖃᒪᓂ’ᑐᐊᕐᒥ ᑕᒪᒃᑯᐊᑦᑕᐅᖅ 

ᐃᖅᑲᓇᐃᔭᖅᑎᖁᑎᒋᔭᖏᑦ ᐸᓖᓯᐅᔪᐃᑦ ᑖᕗᖓ 

ᐃᓐᓄᒃᑲᓐᓂᕈᓐᓇᖁᒋᐊᖏᑦ ᓄᓇᖁᑎᒋᔭᑦᑎᓐᓂ 

ᓇᓗᓇᐃᕈᓐᓇᕆᕖᑦ ᒥᓂᔅᑖ ᖃᓄᕐᓕ ᐊᑐᓲᖑᕕᓯ 

ᑕᒪᒃᑯᐊ ᑭᒃᑯᑦ, ᖃᑦᓯᐅᓂᖏᓐᓄᓪᓗᑭᐊᖅ 

ᐱᓕᕆᖃᑎᒋᔪᓐᓇᕆᐊᖏᑦ ᑖᒃᑯᐊ “V” ᐸᓖᓯᒃᑯᑦ 

ᐱᓕᕆᕝᕕᖏᑦ ᑖᒃᑯᐊ ᐃᓚᓯᒋᐊᒃᑲᓐᓂᕈᓐᓇᕆᐊᖏᑦ 

ᓄᓇᓕᖕᓄᑦ, ᐃᓚᒃᑲᓐᓂᕈᓐᓇᕋᔭᕐᒪᖔᑕ, ᐅᖃᖅᑏ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ 

ᒥᓂᔅᑐ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᑖᓐᓇ ᓇᑯᕐᒦᖅᐸᕋ. ᐸᓖᓯᒃᑲᓐᓂᕐᒥᒃ 

ᑐᑦᓯᕋᖅᑐᖃᖅᐸᑦ ᓄᓇᓕᖁᑎᒋᔭᖏᓐᓂᒃ 

ᕼᐋᒻᓚᑯᑎᒍᑦ ᐱᖁᔨᕗᖔᕈᒻᒥᒃ ᑐᔪᖅᑕᐅᓲᑦ 

ᒪᓕᒐᓕᕆᔨᒃᑯᑦ, ᐅᕙᒍᑦ ᐊᕕᑦᑐᖅᓯᒪᕕᒋᔭᖏᓐᓄᑦ 

ᐱᓕᕆᖃᑎᒋᑦᓱᑎᒍᓪᓗ ᐃᖃᓗᓐᓂ “V” ᐸᓖᓯᒃᑯᑦ.  

 

ᓇᓗᓇᐃᕈᒪᔭᕋ ᑖᓐᓇ ᑕᓪᓕᒪᐅᒻᒪᑕ 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᒪᓂ’ᑐᐊᕐᒥ ᐊᒻᒪᓗ ᐊᑕᐅᓯᖅ ᐃᖅᑲᓇᐃᔭᖅᑎ 

ᓇᓪᓕᐅᒃᑯᒫᖑᓪᓗᓂ ᐊᒻᒪᓗ ᓂᕆᐅᑦᑐᒍᑦ 

ᐃᓐᓄᒃᑲᓐᓂᕈᓐᓇᕆᐊᖓ ᖃᒪᓂ’ᑐᐊᖅ 

ᐃᓚᓯᒃᑲᓐᓂᓛᖅᑐᖅ ᐊᑕᐅᓯᕐᒥᒃ ᐊᐃᕆᓕ 1, 2022 

ᖃᒪᓂ’ᑐᐊᖅ 6-ᖑᓕᕋᔭᖅᑐᐃᑦ ᐊᕐᕕᓂᓕᓐᖑᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑐᖏᓕᕆᓕᖅᑕᕐᓂ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᒍᓐᓇᕋᕕᑦ ᒥᓂᔅᑖ ᓇᑯᕐᒦᒃ. ᖃᐅᔨᒪᖕᒥᔪᑎᑦᑕᐅᖅ 

ᑖᓐᓇ ᐸᓖᓯᒃᑯᑦ ᐱᔨᑦᓯᖅᑕᐅᒍᑎᒋᔭᖏᑕ 

ᐊᖏᖃᑎᒌᒍᑎᒋᔭᖓ ᒐᕙᒪᒃᑯᓪᓗ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦ ᓄᑖᓐᖑᖅᑎᑕᐅᓚᐅᕐᒪᑕ 2012-ᒥ 

ᐊᕙᑎᓄᑦ ᐊᕐᕌᒍᓄᑦ, ᒪᒥᐊᓇᖅ, 2012-ᒥ 

ᓄᑖᓐᖑᖅᑎᑕᐅᓚᐅᖅᑐᓂ ᐊᕙᑎ ᐊᕐᕌᒍᓄᑦ. ᒥᓂᔅᑕ 

ᐃᖅᑲᐅᒪᔪᒃᓴᐅᔭᖓ ᓴᖅᑭᓚᐅᕐᒪᒍ 

ᒪᓕᒐᓕᐅᕐᕕᐊᓗᒻᒥ ᑖᒃᑯᐊ ᒫᓐᓇ 

ᑐᑭᑖᕈᑕᐅᓯᒪᒋᐊᖃᕐᓂᖏᓐᓂᒃ ᐸᕐᓇᐅᑎᖏᑦ “V’ 

ᐸᓖᓯᒃᑯᑦ ᐊᒻᒪᓗ  ᒫᑦᓯ 12-ᖑᑎᓪᓗᒍ, 2020 

ᑕᕝᕙᓂ ᒪᓕᒐᐅᓕᕐᕕᒻᒥ ᓴᖅᑭᓚᐅᕐᒪᒍ. 

ᒫᓐᓇᒨᕈᓘᔪᔪᖅ ᐱᕙᓪᓕᐊᔪᒃᑯᑦ ᒪᑯᐊ ᓄᓇᓕᖕᓂ 

ᓄᑖᓐᖑᖅᑎᑕᐅᒐᔭᕆᐊᖏᑦ ᐃᑲᔪᖅᑎᐅᕙᓚᐅᖅᑐᐃᑦ 

ᐃᓄᐃᑦ ᐊᒥᓱᕐᓐᖑᕈᓐᓇᕐᓂᖅᓴᐅᒍᓐᓇᕋᔭᕆᐊᖏᑦ 

ᑕᐃᒪᓐᓇ ᐃᓱᒪᓕᐊᕆᔭᐅᓯᒪᓕᓚᐅᕐᒥᒻᒪᑦ 

ᐅᑎᖅᑎᑕᐅᒐᔭᕈᓐᓇᕐᓂᖏᓐᓂᒃ. ᒥᓂᔅᑕ ᐅᓪᓗᒥᒧᑦ 

ᖃᓄᐃᓕᖓᓕᖅᐸ? ᐅᖃᖅᑏ, ᓇᑯᕐᒦᒃ. 

 

ᐅᖃᖅᑎ  (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ 

ᒥᓂᔅᑕ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᐸᒋᑦ ᑕᒪᑦᓱᒥᖓ 

ᓇᓗᓇᐃᕆᒍᓐᓇᕋᕕᑦ. ᖁᕕᐊᓱᒻᒪᕆᑦᑐᖓ 

ᐅᕙᖓᑦᑕᐅᖅ ᐃᑲᔪᖅᑐᐃᔪᖓ ᑖᒃᑯᐊ ᐸᓖᓯᐅᔪᐃᑦ 

ᐃᓅᓪᓗᑎᒃ ᓯᑕᒪᐅᔪᐃᑦᑕᐅᖅ ᓄᓇᕗᒻᒥ ᐊᑕᔪᐃᑦ, 

ᐸᓖᓯᖁᑎᒋᔭᑦᑎᓐᓄᑦ “V” ᐸᓖᓯᒃᑯᓐᓄᑦ 

ᐱᓕᕆᖃᑎᒋᔪᒪᓪᓗᒋᓪᓗ ᑖᓐᓇ 

ᐅᑎᖅᑎᑕᐅᒍᓐᓇᕋᔭᕆᐊᖏᑦ.  ᕗᕆᓐᑕᓐ 

ᓘᑭ ᒫᓐᓇ ᑲᒥᓯᓇᕆᔭᕗᑦ ᐸᓖᓯᒃᑯᑦ 

ᐸᓖᓯᖁᑎᒋᔭᖏᓐᓂ. ᓄᑖᓐᖑᖅᑎᒋᐊᒃᑲᓂᕐᓗᒍ 

ᑕᒪᓐᓇ ᐅᑎᖅᑎᑕᐅᒍᓐᓇᖁᓪᓗᒋᑦ ᑖᒃᑯᐊ...ᐊᒻᒪᓗ 

ᐸᓖᓯᐅᔪᐃᑦ ᐃᓅᓪᓗᑎᒃ ᓄᑖᒥᒃ 

ᑐᓴᖅᑎᑦᓯᒐᔭᖅᐳᖓ ᑕᒪᓐᓇ ᐊᓚᒃᑲᓕᕐᓂᖅᑲᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ  

ᐊᐱᖅᑯᑎᒃᓴᖏᑦ ᐅᖅᑯᕐᒥᐅᓄᑦ, ᑭᖑᓪᓕᐅᓂᐊᕐᓗᓂ 

ᒪᓕᒐᓕᐅᖅᑎ ᖁᕐᓗᖅᑐᒧᑦ. ᒪᓕᒐᓕᐅᖅᑎ ᕿᔪᒃᑖᖅ. 

 

ᐊᐱᖅᑯᑦ 1033 - 5(2): ᖃᓄᐃᓕᖓᓂᖓ 

ᐊᒡᒍᑦᑎᓐᓂ ᒥᕐᖑᐃᖅᓯᕐᕕᒃ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᑲᒃᑲ 

ᑲᖏᖅᑐᒑᐱᒻᒥᐅᑦ ᐊᒻᒪᓗ ᕿᑭᖅᑕᕐᔪᐊᕐᒥᐅᑦ 

ᑕᐃᒃᑯᐊ ᑐᓵᔪᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ ᐊᐱᖅᑯᓯᕆᓂᐊᖅᑕᕋ ᑐᕌᖅᑎᒍᒪᓪᓗᒍ 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  

 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ ᒥᓂᔅᑕ 

ᒐᕙᒪᑐᖃᒃᑯᓐᓄᓪᓗ ᒥᓂᔅᑕᐅᖃᑎᖓ 

ᑐᓴᖅᑎᑦᑎᓚᐅᕐᒪᑎᒃ ᓯᑏᕝᕙ 10, 2019-ᖑᑎᓪᓗᒍ 

ᐱᔾᔪᑎᒋᓪᓗᒍ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖃᖅᑎᑕᐅᓂᖓ ᓄᑖᖅ ᐊᒡᒍᑎᓂᑦ 

ᓄᓇᕗᒻᒧᑦ ᓄᓇᕘᒥ ᒥᕐᖑᐃᓯᕐᕕᒃ. 

ᑕᕝᕙᓃᓐᓂᐊᖅᑐᖅ ᑲᖏᖅᑐᒑᐱᐅᒃ ᖃᓂᒋᔭᖓᓂᒃ 

ᓂᕈᐊᖅᑕᐅᕕᒋᓯᒪᔭᖓᑕ ᐅᖅᑯᕐᒥᐅᑦ.  

 

ᐅᖃᖅᑎᑦᑎᔩ, ᒐᕙᒪᑐᖃᒃᑯᑦ 

ᑐᓴᖅᑎᑦᓯᓚᐅᕐᖓᑕᐃᓛᒃ ᑖᔅᓱᒥᖓ $4.7 ᒥᓕᐊᓐ 

ᑮᓇᐅᔭᑦ ᑖᓐᓇ ᑐᓴᕋᒃᓴᑦᑎᐊᕙᒃ. ᒥᓂᔅᑕ 

ᐅᖃᒃᑲᓐᓂᕈᓐᓇᖅᑳ ᖃᑦᓯᓂᑦ ᑕᕝᕙᓐᖓᑦ ᑮᓇᐅᔭᓂᒃ 

ᐱᓯᒪᓕᖅᑳᑦ ᓄᓇᕗᑦ ᒐᕙᒪᒃᑯᓐᓂ ᐅᓪᓗᒥᒧᑦ, ᐊᒻᒪ 

ᐅᖃᕈᓐᓇᖅᑲ ᑕᕝᕙᓐᖓᑦ ᒐᕙᒪᑐᖃᒃᑯᑦ ᑮᓇᐅᔭᖏᑦ 

ᐊᑐᖅᓯᒪᓕᖅᑳᑦ ᐅᓪᓗᒥᒧᑦ ᑎᑭᑦᑐᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑐ ᓴᕕᑲᑖᖅ. 

 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑖᓐᓇ $4.7 ᒥᓕᐊᓐ ᑮᓇᐅᔭᑦ ᐅᑭᐅᑦ ᓯᑕᒪᓄᑦ 

ᐱᑦᑕᐅᔭᕐᓂᕐᓂᐊᕋᑉᑎᒍᑦ. ᐆᑉᑐᕋᐅᑎᒋᓗᒍ 

ᓯᕗᓪᓕᖅᐹᒥ ᐅᑭᐅᕐᒥ ᑖᓐᓇ $1 ᒥᓕᐊᓐ ᑮᓇᐅᔭᓂᒃ 

ᐱᓐᓂᕈᑦᑕ, ᐅᕙᒍᑉᑕᐅᖅ ᒐᕙᒪᐅᔪᑎᒍᑦ ᓄᓇᕗᑦ 

ᒐᕙᒪᑦ $1 ᒥᓕᐊᓂᒃ ᑮᓇᐅᔭᓂᒃ ᐃᓕᓯᒋᐊᖃᕋᑉᑕ. 

ᑖᒻᓇ ᐱᓯᒪᓗᒃᑖᓐᖏᑕᕗᑦ ᓱᓕ, ᐅᑭᐅᑦ ᓯᑕᒪᓄᑦ 

ᑖᓐᓇ ᐱᓂᐊᕋᑉᑎᒍᑦ ᑖᓐᓇ $4.7 ᒥᓕᐊᓐ ᑮᓇᐅᔭᑦ 

ᒐᕙᒪᑐᖃᒃᑯᓐᓂ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑭᐅᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, ᒥᓂᔅᑕ 

ᑐᑭᓯᑎᑦᑎᒋᐊᒃᑲᓐᓂᕈᓐᓇᖅᑯᖃᐃ ᖃᓄᖅ 

ᓄᕙᕐᔪᐊᕐᓇᖅ-19 ᐊᑦᑑᑎᓯᒪᕚ ᐱᓕᕆᐊᖓᓄᑦ 

ᐸᕐᓇᐅᑎᒋᔭᖏᖕᓂᒃ ᓴᖅᑭᑦᑎᕙᓪᓕᐊᓂᕐᒧᑦ ᓄᑖᒥᒃ 

ᒥᕐᖑᐃᓯᕐᕕᒻᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑖᓐᓇ ᓄᕙᖕᓇᕐᔪᐊᖅ-19 ᐊᒃᑐᐊᓂᖃᒐᔮᒃᑑᒐᓗᐊᖅ 

ᑖᓐᓇ ᐊᒡᒍᑎᓐᓂ ᒥᕐᖑᐃᓯᕐᕕᐅᓂᐊᖅᑐᒧᑦ. ᑭᓯᐊᓂ 

ᑖᓐᓇ ᑭᖑᕙᕆᐊᖅᓯᒪᒐᔮᖅᑑᒐᓗᐊᖅ ᑭᓯᐊᓂ ᑖᓐᓇ 

ᐱᐊᓂᕝᕕᒃᓴᐅᑖ ᑕᐅᑐᖅᑰᖅᑐᒍᑦ ᑖᓐᓇ 

ᐱᐊᓂᕝᕕᒃᓴᐅᑖᑦ ᐅᑭᐅᑦ ᓯᑕᒪᑦ ᑕᐅᑯᖓ ᑎᑭᑉᐸᑦ 

ᐱᐊᓂᒃᓯᒪᓂᐊᕐᒪᑦ. ᒪ’ᓇ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕐᒥᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑦ ᐊᐱᖅᑯᑎᖕᓄᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ ᐱᓕᕆᕕᖓ 

ᓴᖅᑭᑦᑎᓚᐅᕐᓂᖓ ᓂᕈᐊᕋᔅᓴᐅᖁᔨᓪᓗᑎᑦ ᔫᓂᒥ 

ᐊᕐᕌᓂ. ᐃᓚᒋᔭᐅᓂᐊᖅᑐᓄᑦ ᓄᑖᒥᒃ ᐊᑐᕐᓗᑎᑦ 

ᒥᕐᖑᐃᓯᕐᕕᒻᒥ ᑲᑐᔾᔨᖃᑎᒌᖕᓂᒃᑯᑦ ᐸᕐᓇᐅᓂᕐᒥᒃ. 

ᐊᐅᓚᑕᐅᓂᕐᒧᓪᓗ ᑲᑎᒪᔨᕋᓛᖏᖕᓄᑦ. 

ᐱᓕᕆᐊᔅᓴᖃᕐᓂᐊᖅᑐᑦ ᑲᑎᒪᔨᕋᓛᑦ 

ᐅᖃᐅᔾᔨᒋᐊᖅᑎᐅᓗᑎᒃ 

ᐊᑐᖁᔨᓂᐅᓗᑎᓪᓗ ᓄᓇᕗᒻᒥ ᒐᕙᒪᒃᑯᓐᓄᑦ 

ᒪᑯᓄᖓᓕᒫᖅ ᑕᒪᒃᑯᓄᖓᓕᒫᖅ ᐸᕐᓇᐃᓂᕐᒧᑦ 

ᓴᖅᑭᑦᑎᓂᕐᒧᑦ ᐊᐅᓚᑕᐅᓂᖓᓄᑦ 

ᑲᒪᒋᔭᐅᓂᖓᓄᓪᓗ ᓄᓇᕘᒥ ᒥᕐᖑᐃᓯᕐᕕᓄᑦ. 

ᒥᓂᔅᑕ ᐅᖃᒃᑲᓐᓂᕈᓐᓇᖅᑳ ᑭᒃᑯᑦ 

ᑎᒃᑯᐊᖅᑕᐅᓯᒪᓕᕐᒪᖔᑕ ᐊᒡᒍᑎᓐᓂ ᓄᓇᕗᑦ 

ᒥᕐᖑᐃᓯᕐᕕᒻᒧᑦ ᑲᑐᔾᔨᖃᑎᒌᖕᓂᕐᒧᑦ 

ᐊᐅᓚᑦᓯᓂᖏᖕᓄᑦ ᑲᑎᒪᔨᕋᓛᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᐄ, ᑖᒃᑯᐊ ᒥᕐᖑᐃᖅᓯᕐᕖᑦ ᐃᓛᒃᑯᑦ 

ᑲᑎᒪᔨᖃᖅᑰᕐᒪᑕ ᑖᓐᓇ ᒥᕐᖑᐃᓯᕐᕕᒃ ᖃᓄᖅ 

ᐊᐅᓪᓛᕐᓂᐊᕐᒪᖔᑦ, ᓇᒧᑦ ᑐᕌᕐᓂᐊᕐᒪᖔᑦ ᑖᒃᑯᐊ 

ᐊᐅᓪᓛᕈᓯᖏᑦ. ᑖᓐᓇ ᐊᒡᒍᑎᓐᓂ ᑲᑎᒪᔨᖏᑦ 

ᑕᐃᒪᐅᓕᖅᑑᒐᓗᐊᑦ ᑭᓯᐊᓂ ᒫᓐᓇ ᐊᑎᖏᑦ 

ᐱᓯᒪᓐᖏᓐᓇᒃᑭᑦ ᑖᓐᓇ ᒪᓕᒐᓕᐅᖅᑎ 

ᐅᖃᐅᑎᔪᒫᖅᐸᕋ ᐅᓐᓂᕐᓗᒍ ᑭᑐᖕᒪᖔᑕ ᑕᐃᒃᑯᐊ 

ᑲᑎᒪᔨᒦᑦᑐᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒ. ᒪᓕᒐᓕᐅᖅᑎ ᐲᑐᓴᓐ.  

 

ᐊᐱᖅᑯᑦ 1034 - 5(2): ᕿᑎᕐᒥᐅᓂ 

ᐆᒪᔪᓕᕆᓂᖅ (ᐲᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᑭᒃᑯᓕᒫᑦ. ᐊᕙᑎᓕᕆᓂᕐᒧᑦ ᐊᒻᒪᓗ 

ᐱᔾᔪᑎᖃᕐᓗᓂ ᓂᕐᔪᑎᓕᕆᓂᕐᒥᒃ ᕿᑎᕐᒥᐅᓂ.  

 

ᐅᖃᖅᑏ, 2020 ᐊᕐᕌᒍᑕᒫᖅ ᑲᑎᒪᓂᖓ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᓂ ᐱᓇᓱᐊᕈᓯᐅᔪᔪᖅ ᕿᑎᕐᒥᐅᑦ 

ᓄᓇᓕᖓᓂ ᐃᖃᓗᒃᑑᑦᑎᐊᕐᒥ. ᓴᖅᑭᑕᐅᓚᐅᖅᑐᖅ 

ᐃᓚᖓᑦ ᒥᓂᔅᑕ ᓵᖓᓃᑎᓪᓗᒍ 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑦᑐᓂᒃ ᑲᒪᓂᐅᔪᖅ ᑖᒃᑯᓄᖓ ᑖᓪᕕᓐ ᑐᒃᑐᖏᓐᓂᒃ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐱᓕᕆᕝᕕᖓᑕ 

ᑭᐅᓯᒪᒻᒪᑦ ᐃᓱᒫᓗᑎᒋᔭᐅᔪᓂᒃ ᑲᑎᒪᔭᖅᑐᖅᓯᒪᔪᓂᒃ 

ᐊᕐᕌᒍᓕᒫᖅᓯᐅᒻᒥᒃ ᑲᑎᒪᓂᖏᓐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᑦ ᑐᓐᖓᕕᒃᑯᑦ ᐊᕐᕌᒍᑕᒫᖅᓯᐅᒻᒥ 

ᑲᑎᒪᓂᖓᓃᓚᐅᕋᒪ ᑖᒃᑯᐊᓗ ᑐᒃᑐᐃᑦ 

ᑐᑦᑐᑕᐅᔪᓐᓇᖅᑐ ᐅᖃᐅᓯ 42-ᓂᒃ ᑐᑦᑐᓐᓂᖓ. 

ᑖᓐᓇ ᑕᐃᒫᒃ ᐊᑐᑲᐃᓐᓇᖅᑐᖅ ᐃᓕᓚᐅᖅᑕᕗᑦ. 

ᖃᐅᔨᒃᑲᓐᓂᓚᐅᓐᖏᑦᑐᖓ ᓈᓴᐅᑎᖓ 

ᐊᓯᔾᔨᕆᐊᖃᕐᓂᐊᕐᒪᖔᖅ ᐊᒧᑦ ᖁᒻᒧᓪᓘᓐᓃᑦ.  

 

ᑖᒃᑯᐊ ᕿᑎᕐᒥᐅᑦ ᑐᑦᑐᑯᖏᑦ 2018, 4,000-

ᖑᓕᓚᐅᕐᒪᑕ ᑐᑦᑐᑦ. ᑕᐃᒪᓕ ᒫᓐᓇ 

ᓈᓴᐃᕙᓪᓕᐊᓇᓱᓐᓂᐊᖅᑐᑦ ᑕᒫᓂ ᑕᖅᑭᐅ ᓄᓐᖑᐊ 

ᖃᐅᔨᒪᓂᖅᓴᐅᓕᓐᓂᐊᖅᑐᖅ 42 

ᓈᒻᒪᒃᑲᓗᐊᕐᒪᖔᑕ. ᖃᐅᔨᒋᐊᕐᓂᖅ ᑖᔅᓱᒧᖓ 

ᐊᐅᓚᓂᖓᓄᑦ ᖃᐅᔨᒋᐊᖅᑎᑕᖃᔪᔪᖅ ᑭᓯᐊᓂᓕ 

ᓄᕙᓐᓇᕐᔪᐊᒧᑦ ᑕᐃᒫᒃ ᐊᑐᖅᑕᐅᒐᔪᒃᑐᒥ 

ᐊᑐᓚᐅᓐᖏᓇᑦᑕ.  

 

ᑕᐃᒪᓕ ᓈᓴᐃᔾᔪᑎᕕᓃᑦ ᑖᒃᑯᐊ ᓄᓇᓕᓐᓂ 

ᐊᒃᑐᖅᑕᐅᔪᓕᒫᓂ ᓯᐊᒻᒪᖅᑎᓐᓂᐊᖅᑕᕗᑦ. 

ᐊᑐᓕᖁᔨᕗᖓᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᑐᑦᑐᒍᓐᓇᖅᑕᖏᑦ 

ᖃᔅᓯᐅᔭᕆᐊᖃᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᔅᓯᑲᓪᓚᓐᓂᒃ ᐃᓱᒫᓗᑦᑐᓂ ᐊᖑᓇᓱᑦᑎᓂ 

ᐊᓯᖏᓐᓂᓗ ᓂᕈᐊᕈᑎ ᐱᓪᓗᒍ ᐅᒥᖕᒪᐃᑦ 

ᑲᒪᒋᔭᐅᓂᖏᓐᓂ ᕿᑎᕐᒥᐅᓂ. ᒥᓂᔅᑕ ᑕᐃᒪ 

ᐃᖅᑲᐅᒪᓂᐊᕐᒪᑦ ᓴᖅᑭᑦᑎᓚᐅᕐᒪᑦ ᐊᕐᕌᒍᓂᒃ 

ᑕᓪᓕᒪᓄᑦ ᐅᓂᒃᑳᕐᓂᖅ ᓂᕐᔪᑎᖏᓂᓪᓗ ᑖᒃᑯᓂᖓ 

ᓂᕐᔪᑎᓕᕆᓂᕐᒧᑦ ᒪᓕᒐᕐᒥ ᒪᓕᒐᓕᐅᕐᕕᒻᒥ 

ᑲᑎᒪᑎᓪᓗᒋᑦ ᔫᓐ 5, 2019. ᐅᓇᖃᐃ ᐅᖃᐅᓯᖓ, 

ᕿᑎᕐᒥᐅᑦ ᐅᒥᖕᒪᓐᓄᑦ ᖃᒥᑐ 6 

ᐱᓕᕆᐊᖑᓯᒪᓚᐅᕐᒪᑦ ᐱᓕᕆᖃᑎᒌᑦᑐᓄ 

ᑲᒪᖃᑎᒌᑦᑐᓄᑦ ᑕᒪᒃᑯᐊ 

ᑲᒪᒋᔭᐅᑦᑎᐊᑲᓐᓂᖁᓪᓗᒋᑦ ᐅᒥᖕᒪᐃᑦ ᕿᑎᕐᒥᐅᓂ 

2013-ᒥ 2017-ᒧᑦ. ᑖᓐᓇ ᐸᕐᓇᐅᑦ 

ᐊᖏᖅᑕᐅᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᒥᓂᔅᑕ ᐊᕙᑎᓕᕆᓂᕐᒧᑦ 2017-

ᖑᑎᓪᓗᒍ. ᒥᓂᔅᑕ ᐅᖃᕈᓐᓇᖅᐹ ᐸᕐᓇᐅᑎ ᒫᓐᓇ 

ᓄᑖᖑᖅᑎᑕᐅᓂᐊᕐᒪᖔᖅ ᐊᒻᒪᓗ ᐅᒥᖕᒪᐃᑦ 

ᑲᒪᒋᔭᐅᓂᖏᓐᓄᑦ ᐱᒋᐊᖅᑎᓄ ᐱᓕᕆᓕᕌᖓᑕ 

ᑭᓱᒥᒃ ᒫᓐᓇ ᐱᓕᕆᕙᐅᑉ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓯᒪᓐᖏᑕᒃᑲ ᑖᓐᓇ ᐸᕐᓇᐅᑦ 

ᑎᒍᒥᐊᓐᖏᓇᒃᑯ. ᐅᖃᕈᓐᓇᖅᑐᖓ ᑭᓯᐊᓂ 

ᖃᐅᔨᒪᔪᖓ ᓈᓴᐃᖃᑦᑕᕐᓂᐅᔪᓂᒃ ᐅᓂᒃᑳᓂᓪᓗ 

ᐊᖑᓇᓱᑦᑎᓂ ᕿᑎᕐᒥᐅᓂ ᐅᒥᖕᒪᐃᑦ ᐊᒥᓲᓃᑦ 

ᖃᔅᓰᓐᓇᕈᖅᐸᓪᓕᐊᒻᒪᑕ. ᐃᒪᓐᓇ 

ᐊᖑᓇᓱᓐᓂᕐᒥᐅᖏᑦᑐᖅ ᑖᒃᑯᐊ ᐅᒥᖕᒪᑦᑕᐅᔪᓄᑦ 

ᑕᐃᒪᐃᑦᑑᒻᒪᑕ ᓱᓕ ᐊᒻᒪᓗ ᑎᑭᑕᐅᓯᒪᓇᑎ. 

ᐅᖃᕈᓐᓇᖅᑐᖓᓕ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂ 

ᐆᒻᒪᔪᓕᕆᔨᕐᔪᐊᒃᑯᓂᓛᒃ ᐱᖃᖅᑭᓕ ᐱᓯᒪᓐᖏᓇᒃᑯ 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᑭᖑᓪᓕᖅᐹᕐᓗ ᐊᐱᖅᑯᑎᓐᓄᑦ, ᒥᔅᑕ ᐲᑐᓴᓐ.  

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑲᑎᒪᒃᑲᓂᕐᓂᐊᕐᒪᑕ ᑎᓯᕝᕙ 2, 2020-ᒥ. ᒥᓂᔅᑕ 

ᐅᖃᕈᓐᓇᖅᐹ ᖃᓄᖅ ᑲᑎᒪᔾᔪᑎᔅᓴᓂᑦ 

ᓴᖅᑭᑦᑎᓂᐊᕐᒪᖔᑕ ᐱᓕᕆᕝᕕᐅᑉ ᑲᑎᒪᔨᓂᒃ 

ᐃᓱᒪᔅᓴᖅᓯᐅᕈᑕᐅᓂᐊᕐᒪᑕ ᒪᑐᒧᖓ ᓂᕐᔪᑎᓂᒃ 

ᑲᒪᓂᕐᒧᑦ ᕿᑎᕐᒥᐅᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᑲᑎᒪᔾᔪᑎᔅᓴᓂ ᐃᒪᐃᓕ ᐃᓚᖏᑦ 

ᑕᖅᑲᐅᖓ ᓴᖅᑭᔮᕐᓂᐊᖅᑰᖅᑐᑦ ᐃᓚᖏᓪᓗ ᐋᒡᒐ. 

ᐱᓕᕆᖃᑎᒋᓂᐊᖅᑕᕗᓪᓗ 

ᐅᖃᐅᔾᔨᓯᒋᐊᕐᕕᒋᓂᐊᕆᓪᓗᑕ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᒪᓕᒐᓕᐅᖅᑏᑦ 

ᐅᖃᖃᑎᒋᔪᓐᓇᖅᐸᒃᑲ ᑲᑎᒪᔨᖏᓪᓗ 

ᑲᑎᒪᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᒧᑦ, ᑭᖑᓪᓕᐅᓗᓂ ᒪᓕᒐᓕᐅᖅᑎ 

ᐅᖅᓱᖅᑑᒧᑦ. ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᐱᖅᑯᑦ 1035 - 5(2): ᖁᓄᔪᕐᓂᐊᖅᑏᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᕌᖓᖅᑎᓐᓂᐊᑕᒃᑲ ᐊᐱᖅᑯᑎᒃᑲ ᒪᓕᒐᓕᕆᓂᕐᒧᑦ 

ᒥᓂᔅᑕᒧᑦ.  

 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ ᑕᒪᓐᓇ 

ᖁᓄᔪᕐᓂᐊᖅᑎᓂᒃ ᐱᔭᕋᔭᑦᑎᓐᓂᒃ ᐊᒻᒪᓗ 

ᐱᓇᓱᐊᕈᓯᐅᓚᐅᖅᑐᒥᒃ ᓴᖅᑭᖅᑕᐅᓚᐅᕐᓂᖓ 

ᒪᓕᒐᓕᐅᕐᕕᒻᒥ. ᑭᒡᒍᑕᐅᓪᓗᓂ ᐊᐱᖅᑯᑕᐅᔪᖅ 

ᒪᓕᒐᓕᐅᖅᑎᐅᖃᑎᓐᓄᑦ, ᒥᓂᔅᑕ ᐅᖃᓚᐅᕐᒪᑦ 

200-ᖑᓗᐊᖅᑐᒡᒎᖅ ᐱᕋᔭᒃᓯᒪᔪᑦ ᖁᓄᔪᕐᓂᐊᓂᕐᒧᑦ 

ᒪᒃᑯᓗᐊᖅᑐᓂᒃ 

ᓄᓇᕗᒻᒥᐅᑕᐅᓚᐅᖅᑐᖅ ᑎᑭᑦᑐᒍ ᐊᐅᒡᒍᓯ ᑕᒫᓂ 

ᐊᕐᕌᒍᒥ.  

 

ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᓯᑉᑎᒻᕙᒥ 

ᑲᑎᒪᕐᔪᐊᖅᑎᓪᓗᑕ ᒪᓕᒐᓕᐅᕐᕕᒻᒥ, ᑖᒃᑯᐊ 

ᓄᑖᖑᓛᑦ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᖅ 

ᑭᒡᒐᖅᑐᐃᔨᒧᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᒻᒥ. ᑖᒃᑯᐊ 

ᑐᓴᐅᒪᔾᔪᑏᑦ ᐃᓗᐊᓃᑦᑐᑦ ᐅᖃᖅᓯᒪᖕᒪᑕ 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓ ᑐᓂᓯᓚᐅᕐᒪᑦ 

ᓈᓴᐅᑎᓂᒃ ᑭᒡᖓᖅᑐᐃᔨᐅᑉ ᐊᓪᓚᕝᕕᖓᓄᑦ 

ᓇᓗᓇᐃᖅᓯᓯᒪᔪᓂᒃ ᑲᑎᖦᖢᒋᑦ 440-

ᑲᓴᐅᓚᐅᕐᒪᑕᒎᖅ ᓄᓇᕗᒻᒥ ᑎᑎᕋᖅᑕᐅᓯᒪᔪᑦ 

ᖁᓄᔪᕐᓂᐊᖅᑏᑦ ᐱᕋᔭᖃᑦᑕᖅᓯᒪᔪᑦ ᓱᕈᓯᕐᓂᒃ 

ᒪᒃᑯᒃᑐᓂᓪᓗ.  

 

ᐅᖃᖅᑏ, ᐱᖕᒪᕆᐅᒻᒪᑦ ᑖᒃᑯᐊ ᒐᕙᒪᒃᑯᑦ 

ᓱᓕᑦᑎᐊᖅᑐᓂᒃ ᖁᓄᔪᕐᓂᐊᖅᑏᑦ ᖃᑦᓰᑦ 

ᐱᕋᔭᑦᓯᒪᔪᓂᒃ ᓄᓇᓕᖁᑎᑦᑎᓐᓂ ᓄᓇᖃᕐᒪᖔᑕ. 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᕿᒥᕐᕈᓂᐊᕐᓂᕐᒧᑦ 

ᐊᔾᔨᒌᓐᖏᓐᓂᖏᓐᓂᒃ ᑖᒃᑯᐊ ᓈᓴᐅᑏᑦ, ᐊᒻᒪᓗ 

ᐅᑎᕐᓗᓂ ᐃᒡᓗᕐᔪᐊᒧᑦ  ᑐᑭᓯᑎᑦᑎᐊᕐᓗᓂᒋᑦ 

ᓈᓴᐅᑎᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ 

ᒥᓂᔅᑕ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ 

(ᑐᓵᔨᑎᒍᑦ) ᐊᐱᖅᑯᑎᖓᓄ ᐅᖃᖅᓯᒪᔪᖓ ᐄ, 

ᑖᒃᑯᐊ ᓴᐃᒪᔾᔪᑎᐅᔪᑦ ᓇᓚᐅᑦᑎᓯᒪᑦᑎᐊᖅᑐᓂᒃ 

ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᓴᖅᑭᑦᑎᓂᐊᕐᓂᕋᕐᓂᖓᓂᒃ 

ᑕᒪᑐᒥᖓ.  

ᑭᓯᐊᓂᓕ ᐅᖃᖅᑏ, ᓂᕆᐅᑦᑎᐊᕋᒪ ᑕᓚᕖᓴᒃᑯᑦ 

ᓈᓚᒃᑎᑦᑎᓂᖃᕐᓂᖅ ᐊᕐᕌᒎᓂᐊᖅᑐᒥᒃ 

ᑭᒡᒐᖅᑐᐃᔨᒥᒃ ᓲᕈᓯᕐᓂᒃ ᒪᒃᑯᒃᑐᓂᓪᓗ 

ᓄᑖᖑᓂᖅᐹᒥᒃ ᐊᕐᕌᒍᑕᒫᖅᓯᐅᒻᒥᒃ. ᒫᓂᓗ 

ᐊᐱᖅᓱᕋᒃᓴᖅᑕᖃᓗᕐᓂ ᒐᕙᒪᒃᑯᓐᓂ ᓵᔅᓯᓐᓂ 

ᖃᓄᐃᓕᐅᕐᓂᖏᓐᓂᒃ ᐋᖅᑭᑦᓯᔾᔪᑎᒋᓇᓱᒡᓗᒍ 

ᐃᓱᒫᓘᒋᔭᐅᔪᖅ ᑭᒡᒐᖅᑐᐃᔨᐅᑉ 

ᓴᖅᑭᓚᐅᖅᑕᖏᓐᓂᒃ. ᐅᓂᒃᑳᖓᓂ ᒪᓕᒐᓕᐅᕐᕕᖕᒧᑦ 

ᑭᒡᒐᖅᑐᐃᔨ ᐅᖃᖅᓯᒪᖕᒪᑦ ᖃᐅᔨᔭᐅᓯᒪᔪᓂᒃ 

ᐸᐅᒃᑑᑎᒃᑯᓐᓂᒃ ᐊᕐᓇᐃᑦ ᑲᑐᔾᔨᖃᑎᒌᑦ 

ᐅᖃᖅᓯᒪᖕᒪᑦ ᐅᖃᓕᒫᕐᓗᒋᑦ “ᓱᕈᓯᕐᓂᒃ 

ᖁᓄᔪᕐᓂᐊᕐᓂᖅ ᖃᓄᖅ ᓈᖕᒪᓐᓂᕋᖅᑕᐅᓯᒪᔪᓂᒃ 

ᐃᓄᖕᓄᑦ ᓱᕈᓯᕐᓄᑦ”.  

 

ᑕᐃᒪᓐᓇ ᐱᐅᓐᖏᑦᑎᐊᒻᒪᕆᖕᒪᑦ, ᐅᖃᖅᑏ. 

ᒪᓕᒐᓕᕆᓂᔨ ᐱᓕᕆᐊᖓ ᖃᓄᐃᓕᖓᕙ ᑕᒪᑐᒪ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ 

ᒥᓂᔅᑕ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᕐᕕᒃ ᐱᓕᕆᕝᕕᖓᑦ 

ᑕᒪᓐᓇ ᐃᑉᐱᒋᑦᑎᐊᕐᒥᔭᕋ ᑕᒪᒃᑯᓄᖓ ᓱᕈᓯᕐᓄᑦ 

ᖁᓄᔪᕐᓂᐊᖃᑦᑕᕐᓂᖅ ᐃᑉᐱᒍᓱᑦᑎᐊᕋᑦᑕ ᐃᓄᓐᓄᑦ 

ᓴᐳᒻᒥᓇᓱᒡᓗᑎᒍ ᐊᒻᒪᓗ ᓴᐳᒻᒥᔭᐅᑦᑎᐊᖁᓪᓗᒋᑦ 

ᕿᑐᕐᖓᕗᑦ ᒪᓕᒐᓕᕆᔨᒃᑯᑦ ᐱᓕᕆᐊᖏᓐᓂᒃ 

ᐱᔨᑦᑎᕋᕐᓂᖏᓪᓗ ᐱᓕᕆᖃᑎᒋᓗᒋᓪᓗ 

ᐸᓖᓯᒃᑯᑦᑕᐅᖅ ᐊᒻᒪᓗ ᑕᓚᕖᓴᒃᑯᑦ 

ᓈᓚᒃᑎᑦᑎᓂᕆᓛᖅᑕᖓᓂᒃ ᓂᕆᐅᑦᑎᐊᕆᕗᖓ 

ᓇᖕᒥᓂᖅ ᓈᓚᒃᑎᐊᕐᓂᐊᕐᒥᔪᖓ ᑕᒪᒃᑯᐊ 

ᐊᐱᖅᑯᑎᒋᔭᐅᔪᑦ ᐃᓱᒫᓘᑎᒋᔭᐅᔪᑦ ᑏᕖᒃᑯᑦ 

ᓈᓚᒃᑎᑦᑎᓂᖏᑦ ᐋᖅᑭᒃᓲᑕᐅᒐᓱᒻᒪᑕ 

ᐃᑲᔪᕈᓐᓇᓂᐊᕐᒪᑕ ᑕᒪᒃᑯᐊ ᐅᓗᕆᐊᓇᖅᑐᒦᑦᑐᑦ 

ᓱᕈᓰᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ 

ᑭᖑᓪᓕᐹᖑᑎᓐᓂᐊᓕᖅᖢᒍ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᒋᑦᑎᐊᕆᕙᕋᑦᑕᐅᖅ ᑭᓯᐊᓂ ᐃᓱᒪᒋᒋᐊᕐᓗᒍ 

ᒥᓂᔅᑕ ᐃᓕᓴᖅᓯᓯᒪᖁᓪᓗᒍ ᑕᒪᒃᑯᐊ 

ᐋᖅᑭᒃᑕᐅᓇᓱᒋᐊᖃᕐᒪᑕ ᒫᓐᓇ ᒫᓐᓇ.  

 

ᐅᓂᒃᑳᖓᓂᒃ ᑭᒡᒐᖅᑐᐃᔪᖅ ᐅᖃᖅᓯᒪᖕᒪᑦ ᐃᒫᒃ 

ᐅᖃᓕᒫᕋᒃᑯ “ᖁᐊᖅᓵᓚᐅᕐᒪᑦ”ᐱᒐᔪᑦᑕᐅᓂᖓ ᐊᒻᒪ 

ᐋᓐᓂᖅᑕᐅᖃᑦᑕᕐᓂᐅᔪᖅ ᑎᒥᖓᒍᓪᓗ 

ᖁᓄᔪᕐᓂᐊᓂᒃᑯᓪᓗ  

ᖃᐅᔨᔭᐅᓚᐅᕐᒪᑦ. ᓇᓕᒧᑕᖓᓂᒃᑕᐅᖅ 

ᖁᐊᖅᓵᕐᓇᓚᐅᕐᒪᑦ ᑖᓐᓇ ᑭᐅᔭᐅᔾᔪᑎᖃᓐᖏᓐᓂᖏᑦ 

ᐱᔭᐅᔪᑦ ᐃᓄᓕᕆᔨᒃᑯᓐᓂᑦ. ᖃᐅᔨᓴᖅᑎᓪᓗᒋᑦ 

ᖃᐅᔨᓴᕐᓂᖅ ᐊᑐᖅᑕᐅᑦᑎᐊᓚᐅᓐᖏᒻᒪᑕ ᑖᒃᑯᓄᖓ 

ᐊᑐᖅᑕᐅᔪᑦ ᐊᒻᒪᓗ ᒥᑭᓪᓕᒋᐊᕋᓱᓪᓗᒍ 

ᐅᓗᕆᐊᓇᖅᑐᒦᓐᓂᖏᑦ ᓴᖅᑭᔮᕐᓂᖏᑦ 

ᐋᓐᓂᐊᖅᑎᑕᐅᖃᑦᑕᖅᑐᓂᒃ ᑖᒃᑯᓄᖓ ᒪᒃᑯᒃᑐᓄᑦ 

ᑕᐃᒪᐃᓕᐅᖅᑐᑦ. ᖃᓄᐃᓕᐅᕈᑕᐅᓚᐅᓐᖏᑦᑐᖅ 

ᐃᒫᒃ ᓇᓖᕌᒐᒃᓴᓐᖏᓚᐅᕐᓂᖅ ᐊᑐᐃᓐᓇᐅᔪᓂᒃ 

ᐱᓂᕐᓗᒃᑕᐅᔪᓄᑦ ᐱᕋᔭᒃᑐᓄᓪᓗ; ᐅᕝᕙᓘᓐᓃᑦ, 

ᐃᓚᔮᕇᑦ ᑲᑎᒻᒪᑎᓐᓇᓱᓪᓗᒋᑦ ᐃᒪᓐᓇ 

ᐊᑦᑕᕐᓇᕐᓂᖓᓄᑦ ᐃᓱᒫᓗᓇᖅᑐᖃᕋᓗᐊᖅᐳᖅ 

ᓯᕗᓪᓕᐅᔾᔭᐅᓇᓱᓚᐅᓐᖏᒻᒪᑦ. 

 

ᒥᓂᔅᑕ ᒪᓕᒐᓕᕆᓂᕐᒧᑦ ᑐᑭᓯᓇᑎᑦᑎᒋᐊᕈᓐᓇᖅᐹ 

ᖃᓄᖅ ᐱᓕᕆᕝᕕᖓ ᐱᓕᕆᖃᑎᖃᕐᒪᖔᑕ 

ᐃᓄᓕᕆᔨᒃᑯᓐᓂᒃ ᓇᓖᕌᒐᒃᓴᑦᑎᐊᕙᖕᓂᒃ ᑕᒪᕐᒥᒃ 

ᐱᓂᕐᓗᒃᑕᐅᔪᓄᑦ ᐱᕋᔭᒃᑐᓄᓪᓗ? ᑕᒪᒃᑯᐊ ᓱᕈᓰᑦ 

ᓴᐳᒻᒥᔭᐅᑦᑎᐊᒃᑲᓐᓂᖁᓪᓗᒋᑦ ᖁᓄᔪᕐᓂᐊᕐᓂᕐᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᐊᒃᓱᕉᑎᒋᖕᒪᒍ ᑖᓐᓇ 

ᓱᕈᓯᕐᓂᐊᖅᑕᐅᖃᑦᑕᖅᑐᑦ 

ᒪᒃᑯᒃᑐᕐᓂᐊᖅᑕᐅᖃᑦᑕᖅᑐᓪᓗ ᐱᓪᓗᒋᑦ. ᐊᒻᒪᓗ 

ᐃᓱᒫᓘᑎᒋᔭᖓ ᑕᒪᓐᓇ ᐃᒃᐱᒋᑦᑎᐊᖅᐸᕋ. 

 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᐊᒻᒪᓗ ᑕᐃᒪᓐᖓᓕᒫᖅ ᓇᐅᒃᑯᑦ 

ᐃᑲᔪᕋᓱᖃᑦᑕᖅᑐᒍᑦ ᓱᕈᓯᕐᓂᒃ ᐱᓗᐊᕐᓗᒍ 

ᐃᓚᖏᓐᓂᓪᓗ ᐊᑦᑕᓇᔾᔭᐃᖅᓯᒪᓂᖅ ᑕᒪᓐᓇ 

ᓯᕗᓪᓕᐅᔾᔭᐅᓯᒪᐃᓐᓇᐅᔭᕐᒪᑦ. ᐊᒻᒪᓗ 

ᓇᓗᓇᐃᖅᓯᔪᒪᔪᓐᓇᖅᑐᖓ ᐄ, ᑕᒪᓐᓇ 

ᐅᖃᐅᓯᕆᒃᑲᓐᓂᕐᓂᐊᖅᑕᕗᑦ ᖃᓄᒃᑲᓐᓂᖅ 

ᐱᓕᕆᒃᑲᓐᓂᕈᒪᖕᒪᖔᑦ ᑕᐃᒃᑯᐊ ᓱᕈᓰᑦ ᐱᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ. ᒪᓕᒐᓕᐅᖅᑎ ᐋᖁᐊᖅ. 

 

ᐊᐱᖅᑯᑦ 1036 - 5(2): ᐊᑯᓐᓂᖓᓂ 

ᐃᒡᓗᕆᔭᐅᑲᐃᓐᓇᕈᓐᓇᖅᑐᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐅᓐᓄᓴᒃᑯᑦ. ᐅᖅᓱᖅᑑᕐᒥᐅᑦ ᐃᓚᒃᑲᓗ ᑕᐃᒃᑯᐊ 

ᑕᑯᓐᓇᖅᑐᑦ ᐊᑖᑕᒐᓗ, ᒥᔅᑕ ᐋᖁᐊᓪᓚᑦᑖᖅ 

ᑕᐃᓐᓇ.  
 

>>ᐃᒡᓚᖅᑐᑦ 
 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᕆᔭᐅᑲᐃᓐᓇᖅᑐᒧᑦ.  
 

ᐊᒻᒪᓗ ᒥᓂᔅᑕ ᑖᓐᓇ ᐃᖅᑲᐅᒪᔪᒃᓴᐅᕗᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇᕈᓘᓚᐅᖅᑐᖅ 

ᓄᑕᐅᓂᖅᐹᑦ ᐃᒡᓗᓕᕆᓂᕐᒧᑦ ᐅᓂᒃᑳᑦ 

ᖃᓄᐃᓕᖓᓕᕐᒪᖔᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᓯᑏᕝᕙᒥ ᑲᑎᒪᕐᔪᐊᖅᑎᓪᓗᑕ. 

ᐊᒻᒪᓗ ᐃᓚᖓᑦ ᐅᖃᐅᓯᕆᔭᐅᓚᐅᖅᑐᖅ ᑖᒃᑯᓇᓂ 

ᐅᓂᒃᑳᓂ, ᒪᑯᐊ ᐊᑐᖅᑕᐅᑲᐃᓐᓇᖃᑦᑕᖅᑐᑦ ᐃᒡᓗᑦ 

ᐅᖃᐅᓯᕆᔭᐅᓚᐅᕐᒪᑕ ᐃᑉᐸᒃᓴᖅ 

ᑲᑎᒪᕐᔪᐊᖅᑎᓪᓗᑕ. 
 

ᐅᖃᖅᑏ, ᒪᒃᐱᖅᑐᒐᖅ 14 ᐅᑯᓇᓂ ᐅᓂᒃᑳᑦ 

ᐃᓗᓕᖏᓐᓂ ᐅᖃᖅᓯᒪᔪᖅ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐃᓚᐅᖃᑦᑕᖅᓯᒪᔪᑦ ᐊᒻᒪᓗ 

ᐃᒪᓐᓇ ᑎᑎᕋᖅᓯᒪᓪᓗᓂ, ᓯᕗᕐᖓᓂ 

ᐸᕐᓇᐃᖃᑦᑕᖅᓯᒪᔪᑦ ᐊᒻᒪᓗ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂ 

ᐋᖅᑭᒃᓱᐃᓯᒪᓪᓗᑎᒃ ᐃᒡᓘᑉ 

ᐊᑐᖅᑐᐊᖅᑕᐅᑲᐃᓐᓇᕐᓂᐊᖅᑐᓄᑦ ᑐᕌᖓᔪᑦ ᐊᒻᒪᓗ 

ᒪᕐᕉᒃ ᕿᒫᕖᒃ, ᐆᒃᑑᑎᒋᔭᐅᓃᓪᓗ ᑕᐃᓐᓇ 

ᓇᔪᖅᑕᐅᖃᑦᑕᕐᓂᐊᖅᑐᑦ ᑎᓴᒪᓪᓗ ᕿᒫᕕᐅᓪᓗᑎᒃ.  

ᓇᓕᐊᒃ ᓄᓇᓕᒃ ᓇᓕᐊᖕᓂ ᓄᓇᓕᖕᓃᓐᓂᐊᖅᐸᑦ 

ᑖᒃᑯᐊ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᑲᐃᓐᓇᖅᑐᖅ. ᒥᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒫᓐᓇ ᓇᓕᐊᖕᓃᓐᓂᐊᕐᒪᖔᑦ 

ᓇᓗᓇᐃᖅᓯᔪᓐᓇᓐᖏᑦᑐᖓ ᑕᐃᒃᑯᐊ 

ᓵᓐᓃᓐᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᑉᐸᒃᓴᖅ ᑐᓴᖅᑎᑕᐅᑦᑎᐊᖅᑐᐊᓘᓚᐅᕋᑦᑕ ᒥᓂᔅᑕ 

ᐅᑯᓇᓂ ᑲᑎᒪᔾᔪᑎᕕᓂᕐᓃᑦᑐᖅ ᐅᕙᓂ 

ᑎᑎᕋᖅᓯᒪᔪᑦ.  

 

ᐃᑉᐸᒃᓴᖅ ᑲᑎᒪᕐᔪᐊᖅᑎᓪᓗᑕ ᑖᓐᓇ 

ᒥᓂᔅᑕᕆᔭᐅᔪᖅ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑎ ᓇᓗᓇᐃᖅᓯᓚᐅᖅᓯᒪᔪᖅ ᒐᕙᒪᒃᑯᑦ 

ᐸᕐᓇᐃᓂᕐᒧᑦ ᖃᐅᔨᓵᕆᓂᐊᖅᑕᖓᑦ 2021-2022  

ᐊᕐᕌᒍᐊᓂ ᐊᑐᖅᑕᐅᑲᐃᓐᓇᖃᑦᑕᕐᓂᐊᖅᑐᑦ ᐃᒡᓗᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒪᓂ 

ᐃᓚᐅᓂᖃᕐᓂᐊᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐃᓚᐅᓂᖃᕐᓂᐊᖅᑐᑦ 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᑐᓐᕌᒃᓴᓐᖑᓕᖅᐸᑦ ᑕᖅᑲᐅᓐᖓᖅᑕᐅᓗᓂ ᑕᐃᒃᑯᐊ 

ᐃᒡᓗᑦ ᒪᑭᑕᕙᓪᓕᐊᔪᓐᓇᖅᓯᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊ ᐃᓄᐃᑦ ᐃᓄᖅᑐᑦ ᐃᑲᔪᖅᑕᐅᔭᕆᐊᖃᕐᒪᑕ 

ᑕᕝᕙᓃᔾᔪᑎᖃᖅᖢᑕᓗ 

ᐃᓅᓯᖃᑦᑎᐊᒃᑲᓐᓂᖁᓪᓗᑎᒃᑯᑦ. ᑕᐃᒃᑯᐊ 

ᐱᓗᐊᕐᓗᒋᑦ ᑕᐃᒃᑯᐊ ᓄᑕᕋᑯᓗᐃᑦ 

ᐊᖏᕐᕋᖃᓐᖏᑦᑐᓪᓗ.  

 

ᐅᖃᖅᑏ, ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᔅᓯᓂᒃ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂᒃ 

ᓴᓂᕐᕙᐃᓯᒪᖕᒪᖔᑦ ᑕᒪᑐᒪᓂ 2020-2021 

ᐊᑐᕈᒫᕐᓂᐊᖅᑐᖁᑎᖏᓐᓂ 

ᐃᒡᓗᒋᔭᐅᑲᐃᓐᓇᖃᑦᑕᕐᓂᐊᖅᑐᓄᑦ 

ᐊᑐᖅᑐᒃᓴᐅᑕᐅᔪᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᑲᐃᓐᓇᖅᑐᖅ, 

ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᒥᐊᑦᑐᖓ ᑕᐃᒃᑯᐊ ᓈᓴᐅᑏᑦ 

ᓵᓐᓃᓐᖏᒻᒪᑕ, ᑭᓯᐊᓂ ᑕᐃᒃᑯᐊ ᑐᑭᓯᒍᒃᑭᑦ ᑖᓐᓇ 

ᒪᓕᒐᓕᐅᖅᑎ ᖃᐅᔨᒃᑲᕐᓂᐊᖅᑕᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ. ᑭᖑᓪᓕᐅᓂᖅᖢᓂ ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖒᒧᑦ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 1037 - 5(2): 

ᖃᑦᑏᓐᓇᕈᕆᐊᖅᑕᐅᓂᖏᑦ 

ᓱᕈᓯᕐᓂᐊᖅᑕᐅᖃᑦᑕᖅᑐᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᕈᑎᒋᓗᒍ ᖁᔭᓐᓇᒦᕈᒪᔭᕋ ᒥᔅ ᐊᕐᓇᒃᑲᖅ 

ᐊᐱᖅᑯᑎᒋᓚᐅᖅᓯᒪᔭᕐᓂᒃ ᐱᓇᓱᐊᕈᓯᓂᒃ ᐊᒻᒪᓗ 

ᑖᔅᓱᒥᖓᔅᓴᐃᓐᓇᖅ ᐊᐱᖅᑯᑎᖃᕐᓂᐊᖅᑲᐅᒐᒪ 

ᐅᓪᓛᖅ.  

 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 

ᒪᓕᒐᓕᕆᔨᒃᑯᑦ ᒥᓂᔅᑕᖓᖕᓄᑦ ᑕᕝᕗᖓᑦᓴᐃᓐᓇᖅ 

ᓱᕈᓯᕐᓂᐊᖅᑕᐅᖃᑦᑕᖅᑐᓂᒃ. 

 

ᐅᖃᖅᑏ, ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᕖᕝᕗᐊᕆ 

ᑕᒪᑐᒪᓂ ᑲᑎᒪᑐᐃᓐᓇᖅᑎᓪᓗᑕ 

ᕿᒥᕐᕈᓇᓚᐅᖅᓯᒪᔪᒍᑦ ᒪᓕᒐᓕᕆᔨᒃᑯᑦ 

ᐱᓕᕆᐊᕆᓂᐊᖅᑕᖏᓐᓂᒃ ᐊᒻᒪ ᑕᒪᓐᓇ 

ᐊᐱᖅᑯᑎᒋᖃᑦᑕᓚᐅᖅᓯᒪᓪᓗᒍ ᒥᓂᔅᑕᒧᑦ. ᑖᓐᓇ 

ᒥᓂᔅᑕ ᓇᓗᓇᐃᖅᓯᓚᐅᖅᓯᒪᖕᒪᑦ ᐃᓕᓖᓴᑦ 

ᖃᓄᖅᑑᕈᑎᖓ ᐊᑯᑭᑦᑐᐃᑕᐃᒡᒎᖅ ᐋᖅᑭᒃᓯᓯᒪᖕᒪᑕ 

ᓱᕈᓯᕐᓂᐊᕐᓂᖅ ᐱᑕᖁᕈᓐᓃᖅᑎᒃᑲᓐᓂᖁᓪᓗᒍ. 

 

ᑕᖅᑭᒐᓴᑦ ᐊᓂᒍᖅᓯᒪᓕᕐᒪᑕ ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ ᐊᐱᕆᔪᒪᔭᕋ ᑕᒪᓐᓇ ᑐᑭᒧᐊᕈᑦ 

ᖃᓄᐃᓕᖓᓕᕐᒪᖔᑦ ᓱᕈᓯᕐᓂᐊᕐᓂᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᖅᑲᖅᑐᐃᔨᓕᕆᓂᕐᒧᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᐊᐱᖅᑯᑎᒋᖕᒪᒍ. ᐄ, 

ᖃᐅᔨᒪᔪᒃᓴᐅᕗᓯ ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ 

ᒐᕙᒪᒃᑯᑦ ᐊᒃᓱᐊᓗᒃ ᓄᕙᖕᓇᕐᒥᒃ ᐱᓕᕆᓯᒪᖕᒪᑕ 

ᐊᒻᒪᓗ ᒥᓂᔅᑕᐃᑦ ᑐᖏᓕᖏᑦ 

ᐊᓯᔾᔨᖅᓯᒪᓕᖅᑎᓪᓗᒋᑦ. ᐅᕙᖓᓗ ᑐᖏᓕᕋ 

ᕿᒥᕐᕈᓇᒍᓐᓇᖅᓯᓚᐅᖅᑕᕗᑦ ᐃᓛᒃ 

ᕿᒥᕐᕈᓇᒍᓐᓇᖅᓯᓚᐅᓐᖏᑕᕗᑦ ᐊᑯᑭᑦᑐᕐᒥᐅᑦ 

ᐅᓂᒃᑳᓕᐊᕕᓂᖏᓐᓂᒃ ᑐᑭᒧᐊᕈᑎᓂᒃ. ᖁᔭᓐᓇᒦᒃ, 

ᐅᖃᖅᑏ. 

 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐊᐱᖅᑯᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᒥᐊᓇᖅ, ᖁᔭᓐᓇᒦᒃ. ᑖᓐᓇ ᑐᑭᒧᐊᕈᑦ 

ᐅᖃᓕᒫᖅᓯᒪᔭᕋ ᑕᐃᒃᑯᐊ 

ᖃᓪᓗᓈᑎᑑᓕᖅᑎᑕᐅᓯᒪᔪᑦ ᐊᒻᒪᓗ ᐅᕙᑦᑎᑐᑦ 

ᓲᕐᓗ ᑕᐃᒪᓐᓇᑦᑎᐊᖅ ᐱᐅᓯᖃᕐᒪᑕ. ᑭᓯᐊᓂᑦᑕᐅᖅ 

ᑖᓐᓇ ᑐᑭᒧᐊᕈᑦ ᒪᐅᖓ ᐊᑐᖅᑕᐅᓕᕈᓐᓇᖅᑐᖅ. 

ᒫᓂ ᓄᓇᕗᒻᒥ ᐊᑐᓕᖅᑎᑕᐅᔪᓐᓇᖅᑐᖅ.  

 

ᐊᑯᑭᑦᑐᐃᑦ ᑎᑎᕋᓚᐅᖅᓯᒪᔭᖓᑦ 2018-ᒥ ᐊᒻᒪ 

ᐊᕐᕌᒎᖕᓄᒃ ᒪᕐᕉᖕᓄᒃ ᐃᖃᓗᖕᓃᓯᒪᓕᖅᖢᓂ. ᑖᓐᓇ 

ᑐᑭᒧᐊᕈᑦ ᐊᑕᐅᓯᐅᓐᖏᑦᑐᓂᒃ ᐃᓗᓕᖃᐅᕐᒪᑦ. ᓲᕐᓗ 

ᓱᖏᐅᑎᓯᒪᔭᐅᓕᕐᒪᑦ ᓱᕈᓯᕐᓂᐊᕐᓂᖅ 

ᐱᐅᓯᐅᓇᓱᒋᔭᐅᓕᖅᖢᓂ. ᐊᒻᒪᓗ 

ᐅᖃᐅᓯᕆᔭᐅᓚᐅᕐᒥᔪᖅ 

ᐃᑲᔪᖅᓱᖅᑕᐅᖃᑦᑕᕆᐊᖃᕐᓂᖏᑦ ᑕᐃᒃᑯᐊ 

ᐱᓂᕐᓗᒃᑕᐅᓯᒪᔪᕕᓃᑦ ᐱᓂᕐᓗᐃᔪᕕᓃᓪᓗ.  

 

ᑖᓐᓇ ᐱᓇᓱᐊᕈᓯᐅᔪᒥ ᐊᐱᕆᒐᒃᑯ ᒥᓂᔅᑕ 

ᐅᖃᓚᐅᕐᒪᑦ ᐃᓕᐅᖅᑲᐃᓯᒪᔪᒡᒎᖅ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ ᑭᓯᐊᓂ 

ᓈᒻᒪᓐᖏᓗᐊᖅᑐᑦ. ᐊᑯᑭᑦᑐᐃᑦ ᐅᓂᒃᑳᓕᐊᕕᓂᖏᑦ 

ᑕᑯᓪᓗᒋᑦ.  

 

ᐅᖃᖅᓯᒪᖕᒪᑦ ᑕᐃᒃᑯᐊ ᐅᓂᒃᑳᑦ, ᑕᐃᒃᑯᐊ 

ᐱᓂᕐᓗᒃᑕᐅᖃᑦᑕᖅᑐᑦ ᐊᕗᖓᐅᔨᓯᒪᔪᒃᑯᑦ 

ᒪᒥᓴᖅᑕᐅᖃᑦᑕᕐᓗᑎᒃ ᐊᑕᐅᓯᐅᓐᖏᑦᑐᓪᓗ 

ᐱᓂᕐᓗᐃᖃᑦᑕᖅᑐᑦ ᓱᕈᓯᕐᓂᐊᖃᑦᑕᖅᑐᑦ 

ᑕᐃᒪᓐᓇᑦᑕᐅᖅ ᓱᕈᓯᕐᓂᐊᖅᑕᐅᖃᑦᑕᓚᐅᖅᓯᒪᒐᒥᒃ 

ᒪᓕᒃᓴᑐᐃᓐᓇᖅᑐᑦ.  

 

ᐊᒻᒪᓗ ᐊᕗᖓᐅᔨᓯᒪᔪᒃᑯᑦ 

ᐃᓅᓯᓕᕆᔭᐅᔭᕆᐊᖃᖅᖢᑎᒃ ᑕᐃᒃᑯᐊ 

ᓱᕈᓯᕐᓂᐊᖅᑕᐅᔪᑦ ᐅᓪᓗᒥ 

ᒪᓕᒃᓴᑐᐃᓐᓇᕐᓂᐊᖏᒻᒪᑕ. ᑕᒪᒃᑯᐊᓗ ᐱᔨᑦᑎᕈᑏᑦ 

ᐊᑐᐃᓐᓇᐅᓂᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᓂᕆᐅᒋᕗᖓ ᑕᐃᓐᓇ 

ᓂᕆᐅᒃᐳᖓ ᑕᐃᓐᓇ ᐊᑯᑭᑦᑐᕐᒥᐅᑦ 

ᐅᓂᒃᑳᓕᐊᕕᓂᖓᑦ ᐅᖃᓕᒫᕐᓂᐊᕐᓂᕐᓂᒃ. ᐊᒻᒪᓗ 

ᓂᕆᐅᒡᓗᖓ ᐃᖅᑲᓇᐃᔭᖃᑎᒋᔪᒥᓇᖅ ᑖᓐᓇ 

ᒪᓕᒐᓕᐅᖅᑎ ᖃᓄᖅᑑᖃᑎᒋᓂᐊᕋᑦᑎᒃᑯᑦ 

ᓄᓇᕗᒻᒧᑦ ᐊᑐᓕᖅᑎᑕᐅᔪᒃᓴᓂᒃ.  

 

ᒫᓐᓇ ᑕᐃᒃᑯᐊ ᓱᕈᓯᕐᓂᐊᖅᐸᒃᑐᑦ ᓄᓇᕗᒻᒦᑦᑐᑦ 

ᐃᑲᔪᒃᑲᓐᓂᕈᒥᓇᖅ ᐊᒻᒪᓗ ᕿᑭᖅᑕᓂ ᒪᒥᓴᕐᕕᒃ 

ᑕᐃᓐᓇ ᒪᑐᐃᖅᐸᑦ ᐱᔭᕇᖅᑕᐅᒃᐸᓪᓗ ᑕᐃᑲᓂ 

ᐃᓕᓐᓂᐊᖅᑎᑦᑎᖃᑦᑕᕈᒥᓇᖅ ᑕᕝᕙᓂ ᓄᓇᕗᒻᒥ 

ᐊᒻᒪᓗ ᑲᑎᒪᑐᐃᓐᓇᕐᓂᕐᒥᒃ ᓵᔅᓯᖕᓃᓕᕈᒪ ᑕᐃᓐᓇ 

ᓯᕗᒧᐊᒃᐸᓪᓕᐊᔾᔪᑎᒋᔪᓐᓇᖅᓯᓂᐊᖅᑕᕗᑦ 

ᐱᓂᕐᓗᒃᑕᐅᖃᑦᑕᖅᑐᑦ ᐱᓂᕐᓗᐃᓲᓪᓗ ᑕᒪᒃᑮᑦ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᑕᐃᒪᓐᓇ 

ᒪᓕᒃᓴᖃᑦᑕᐅᑎᑐᐃᓐᓈᓗᖁᓇᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᔾᔨᖅᓱᕐᓂᐊᖅᐳᑦ 

ᒪᓕᒐᓕᐅᖅᑎᐅᖃᑎᒃᑲ ᑕᒪᓐᓇ ᐊᐱᖅᓱᕐᓂᐅᑉ ᒫᓐᓇ 

ᖃᐅᔨᓴᐅᑎᖓ ᐃᓱᓕᒻᒪᑦ. ᑲᔪᓯᓂᐊᕋᑦᑕ. 7. 

ᑎᑎᖅᑲᒃᑯᑦ ᐊᐱᖅᑯᑏᑦ.  8. (ᑐᓵᔨᑎᒍᑦ) 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᒧᑦ ᑭᐅᔾᔪᑏᑦ. 9. 

ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) 10. ᐊᑎᓕᐅᖅᓯᒪᔪᑦ. 11. 

ᑭᐅᔭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12. (ᑐᓵᔨᑎᒍᑦ) 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

(ᑐᓵᔨᑎᒎᕈᓐᓃᖅᑐᖅ) 

13. (ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒎᕈᓐᓃᖅᑐᖅ) 14. (ᑐᓵᔨᑎᒍᑦ) 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. 15. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

16. ᐱᖁᔨᕗᖔᕈᑏᑦ. 17. (ᑐᓵᔨᑎᒎᕈᓐᓃᖅᑐᖅ) 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. 18. 

ᐊᐃᑉᐹᓂᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. 19. 

(ᑐᓵᔨᑎᒍᑦ) ᑲᑎᒪᑐᐃᓐᓇᕐᓂᖅ 

ᐃᓱᒪᔅᓴᖅᓯᐅᕈᑎᖃᕐᓗᑎᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ ᒪᓕᒐᒃᓴᖅ 51 ᒥᔅᑕ ᐋᕐᑯᐊᒃ 

ᐃᒃᓯᕙᐅᑕᕆᔭᐅᓗᓂ.  

 

ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᓚᐅᖅᑎᓐᓇᒍ 20 

ᒥᓂᔅᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:00ᒧᐊᖅᑎᓪᓗᒍ 

ᑲᑎᒪᑐᐃᓐᓇᓯᓪᓗᑎᓪᓗ 15:30ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲ, ᑕᑯᕋᓐᓈᖅᑐᐃᑦ ᑏᕖᒃᑯᑦ. 

ᐱᒋᐊᓚᐅᓐᖏᓂᕐᓂ ᒪᓕᒐᓕᐅᖅᑏᑦ 

ᖃᐅᔨᒪᓂᐊᖅᑯᓯ ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ 

ᑲᑎᒪᑐᐃᓐᓇᓂᕐᒥ ᐱᖃᑕᐅᔾᔮᓐᖏᒻᒪᑦ 

ᐊᑲᐅᑦᑎᐊᖏᒻᒪᑦ ᖃᐅᔨᒪᓂᐊᕋᔅᓯ.  

 

ᑲᑎᒪᓂᖅ ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᓂᕐᒥ 

ᐱᓕᕆᐊᔅᓴᖃᖅᑐᒍᑦ ᐅᑯᓂᖓ ᒪᓕᒐᒃᓴᖅ 51. 

ᑲᑎᒪᔩᑦ ᖃᓄᐃᒍᒪᕙᑦ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᔪᓯᒍᒪᔪᒍᑦ 

ᕿᒥᕐᕈᓂᕆᔭᑦᑎᓐᓂ 2021-2022 

ᐊᑭᑐᔪᖅᑐᕈᑎᔅᓴᖏᓐᓂᒃ ᐱᓕᕆᕕᖓᑕ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐊᒻᒪ ᑭᖑᓂᐊᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ ᐱᕕᖃᕈᑦᑕ 

ᐱᔭᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᖏᖃᑎᒌᑉᐱᑖ ᐱᓕᕆᐊᖃᕐᓂᐊᕐᓗᑕ ᒪᓕᒐᒃᓴᖅ 

51?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-

2022 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ ᐊᐱᕆᒍᒪᔭᕋ ᐱᓕᕆᔨᖁᑎᖃᕐᒪᖔᖅ 

ᑲᑎᒪᔨᕋᓛᑦ ᓵᖓᓃᖃᑎᒋᒍᒪᔭᖏᓐᓂᒃ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑭᓰ ᐱᓕᕆᔨᖏᑦ ᐃᓕᔅᓯ 

ᓵᖓᓃᖁᓪᓗᒋᑦᑕᐅᖅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᑕᐅᒍᓐᓇᓂᐊᕐᖓᑦ ᒥᓂᔅᑕ ᑯᓱᒐᖅ 

ᑭᒃᑰᒻᒪᖔᑎᒃ ᐱᓕᕆᔩᒃᑭᒃ ᓇᓗᓇᐃᑲᐃᓐᓇᒃᑭᒃ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐅᕙᖓ ᓴᐅᒥᓐᓂᒃ, ᑳᓐᓯᑕᓐᔅ ᕗᓗᕆ, 

ᑐᖏᓕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ, ᐊᒻᒪᓗ ᑕᓕᖅᐱᓐᓂ 

ᒥᔅᑕ ᑎᕗᕉ, ᒥᓂᔅᑕᖓᐅᑉ ᑐᖏᓕᕆᔭᖓᑦᑕᐅᖅ 

ᐱᖁᑎᕐᔪᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᐃᑉᐸᔅᓴᖅ ᑕᐃᒪ ᒪᒃᐱᒐ J-3-

ᖓᓃᓚᐅᖅᑐᒍᑦ, ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ, ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᐅᑎᖏᑦ. ᑭᖑᓪᓕᖅ ᐊᑎᖁᑎᒋᓚᐅᖅᑕᕋ 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ ᒥᓂᔅᑕ 

ᐱᓕᕆᔨᑎᓪᓗ.  

 

(ᑐᓵᔨᑎᒍᑦ) ᓯᕗᓪᓕᖅᐹᖅ ᑖᓐᓇ ᐱᓕᕆᓂᐅᔪᖅ 

ᖃᓄᐃᓕᖓᓕᕐᒪᖔᖅ ᖃᐅᔨᒍᒪᔭᕋ. 

ᖃᐅᔨᒪᒐᓱᒋᐊᖓᓗ ᐱᒡᒐᓇᖅᑐᓂᒃ ᓄᑖᑦ 

ᑐᓴᕋᔅᓴᐃᑦ ᓴᖅᑭᐊᕙᓪᓕᐊᑐᐃᓐᓇᕐᖓᑕ ᑕᐃᓐᓇ 

ᐊᓕᒎᔭᕐᒥᒃ ᓴᕕᒐᐅᔭᓕᐅᕋᓱᓐᓂᖅ 

ᓄᑭᓪᓚᐅᓯᔅᓯᒐᓱᓐᓂᖅ 

ᑲᓱᖅᑎᑦᑎᒐᓱᓐᓂᐊᓚᐅᖅᓯᒪᒻᒪᑕ ᐊᑯᑭᑦᑐᐃᑦ 

ᓄᓇᖓᓄᑦ ᓅᒃ-ᒧᑦ. ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ 

ᖃᓄᐃᓕᖓᓕᕐᒪᖔᖅ ᑖᓐᓇ ᐅᓪᓗᒥᒧᑦ 

ᐸᕐᓇᑕᐅᓂᖓᓂ ᓱᑯᑦᑎᐊᓃᓕᕐᒪᖔᖅ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑕᐃᒪᐃᓕᐅᓚᐅᓐᖏᓂᕐᓂ ᒫᓐᓇ ᐱᕕᖃᕐᓂᓐᓂ 

ᖃᓄᐃᔅᓴᖏᒃᑯᕕᑦ. ᐃᑉᐸᔅᓴᖅ ᑭᐅᖃᑦᑕᓚᐅᕋᒪ 

ᒥᑦᑎᒪᑕᓕᐅᑉ ᒪᓕᒐᓕᐅᖅᑎᖓ ᐊᐱᖅᓱᑎᓪᓗᒍ 

ᒥᑦᑎᒪᑕᓕᒻᒥ ᐅᖃᐅᓯᕆᓐᓂᕐᒪᖔᒃᑯ ᐊᐱᕆᓚᐅᕐᖓᑦ 

ᐅᖃᐅᓯᕆᓚᐅᓐᖏᓇᒃᑰᓚᓚᐅᖅᑕᕋᓗᐊᕋ. ᒫᓐᓇ 

ᓱᓕᑦᑎᐊᓂᖅᓴᒥ ᐅᖃᕈᒪᒐᒪ, ᐃᒃᓯᕙᐅᑖᖅ.  

 

ᑕᐃᔭᒥᓂᕆᓚᐅᖅᑕᕋᐃᓐᓇ ᒥᑦᑎᒪᑕᓕᒃ 

ᓂᓪᓕᐊᓪᓗᖓᐃᓪᓛᒃ ᑭᐅᖃᑦᑕᖅᑐᒧ ᒪᓕᒐᓕᐅᖅᑎᒧ 

ᓴᓂᕋᔭᒻᒧᑦ. ᓴᓂᕋᔭᒻᒧᑦ ᒪᓕᒐᓕᐅᖅᑎᒧᑦ 

ᑭᐅᖃᑦᑕᖅᑐᖓ ᒥᑦᑎᒪᑕᓕᒃ ᑕᐃᓐᓂᓚᐅᕋᒃᑯ 

ᐃᒃᐱᐊᕐᔪᒃ, ᐊᐅᓱᐃᑦᑐᖅ, ᖃᐅᓱᐃᑦᑐᖅ 

ᐃᒥᓕᕆᕕᖏᑕ ᓄᑖᕈᕆᐊᖅᑕᐅᓂᐊᕐᓂᖏᓐᓄᑦ. ᐄ, 

ᑕᐃᒪᓕᔪᒥᓂᐅᔪᖓ ᑕᐃᔅᓱᒪᓂ 

ᓱᖅᑯᐃᒋᓚᐅᓐᖏᓇᒃᑯ ᑕᐃᒪᐃᓕᓐᓂᕐᒪᖔᕐᒪ. 

ᒪᒥᐊᒍᒪᔪᖓ ᐅᖃᑦᑎᐊᕐᓗᖓᓗ.  

 

ᑖᓐᓇᓕ ᓄᑭᓚᐅᓯᖅᓯᐅᒐᓱᓐᓂᖅ 

ᓴᕕᒐᐅᔭᓕᖅᓯᐅᒐᓱᓐᓂᖅ ᐊᓕᒎᔭᕐᒥᒃ ᑮᓇᐅᔭᒥᒃ 

ᑐᔅᓯᕋᕈᑎᒋᓐᖏᓇᑦᑎᒍ ᒫᓐᓇ. ᑭᓯᐊᓂᓕ 

ᒪᓕᒐᓕᐅᖅᑎᐅᖃᑎᒐ ᓱᓕᔪᖅ ᑕᒪᓐᓇ 

ᕿᒥᕐᕈᐊᕋᑦᑎᒍ ᓴᕕᒐᐅᔭᓕᖅᓱᐃᓂᖅ. ᓱᓕᔪᖅ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. 

ᐃᓯᕙᖃᖅᑳᓚᐅᖅᓯᒪᒐᓗᐊᕋᑦᑕ 

ᓄᑭᓪᓚᐅᓯᖅᓱᐃᒋᐊᔅᓴᖅ ᐊᑯᑭᑦᑐᕐᒥ ᓄᓇᕗᒻᒧᑦ 

ᐃᖃᓗᓐᓄᑦ ᑲᓱᖅᑕᐅᓗᓂ ᑭᒻᒥᕈᓪᓗ. ᑕᐃᔅᓱᒪᓂᓕ 

ᐱᓕᕆᐊᕆᒐᑦᑎᒍ ᐅᕙᒍᑐᐊᐸᓘᓚᐅᖅᓯᒪᒐᑦᑕ 

ᑲᔪᓯᒋᐊᕈᒪᓪᓗᑕ ᒐᕙᒪᑐᖃᒃᑯᓐᓂ ᑮᓇᐅᔭᓂᒃ 

ᐊᑐᐃᓐᓇᖅᑕᖃᓚᐅᕐᖓᑦ.  

 

ᑕᐃᒪᓐᖓᓂᓪᓕ, ᐃᒃᓯᕙᐅᑖᖅ, 

ᑐᓴᒃᑲᓂᖅᓯᒪᓕᕐᒥᒐᑦᑕ ᑲᑎᕕᒃᑯᑦ ᒐᕙᒪᖏᓐᓂᒃ 

ᑮᓇᐅᔭᖅᑖᖅᓯᒪᒻᒪᑕᑦᑕᐅᖅ 

ᓄᑭᓪᓚᐅᓯᖅᓱᐃᒐᓱᐊᕈᒪᒻᒪᑕ ᓴᓴᑎ ᐱᓐᒥ 

ᐳᕕᕐᓂᑐᒃᑰᖓᓗᓂ. ᑮᓇᐅᔭᖏᑦ ᐊᖏᖅᑕᐅᓂᖅᑲᑕ 

ᓴᓪᓗᐃᒨᕈᓐᓇᓛᖅᑐᑎᓪᓗ. ᑖᓐᓇ 

ᑕᑯᓐᓈᕋᓱᖔᓕᖅᑕᕗᑦ 

ᐱᐅᓂᖅᓴᐅᒐᔭᓐᖏᒃᑲᓗᐊᕐᒪᖔᖅ. ᒐᕙᒪᕗᑦ 

ᑕᐃᑯᖓᖔᖅ ᑲᓱᖅᑎᑦᑎᒍᓐᓇᕈᓐᓇᖅᑕ 

ᐃᖃᓗᓐᓅᕐᓗᓂ ᓄᑭᓪᓚᐅᑎᖓ ᑮᓇᐅᔭᖅ 

ᐊᑐᐃᓐᓇᐅᑉᐸᑕ ᑖᕗᖓ ᐅᐊᓕᓂᖅᐸᓯᒻᒧᑦ 

ᑭᕙᓪᓕᐅᑉ ᑐᕌᕆᐊᕐᓗᒍ ᒫᓂᑑᐸᒧᑦ 

ᐃᓱᒪᒐᓱᔅᓯᒪᔪᒍᑦ.  

 

ᑕᕝᕙ ᒫᓐᓇ ᑕᑯᓐᓈᖅᑕᕗᑦ ᑕᐃᒫᒃ. 

ᖃᐅᔨᓴᕐᓂᐊᖅᑕᕗᑦ ᑖᒃᑯᐊ ᐊᔾᔨᒌᓐᖏᑦᑐᑦ 

ᓇᓖᕌᕋᔅᓴᐃᑦ, ᐃᒃᓯᕙᐅᑖᖅ. 

ᐃᓗᓕᖃᕈᓘᔭᕐᒥᒻᒪᑕᑦᑕᐅᖅ ᑖᒃᑯᐊ ᓇᓕᐊᓐᓂᓪᓗ 

ᓇᓕᐊ ᓄᓇᓖᓪᓗ ᑲᓱᖅᑕᐅᖃᑕᐅᒍᓐᓇᕋᔭᕐᒪᖔᑕ 

ᐅᓪᓗᒥ ᑕᐃᒪᐃᓕᖓᔪᖅ ᓇᐃᓈᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᖁᔭᓐᓇᒦᕆᐊᓕᒃᑲ ᐱᓕᕆᕕᖓᑦ 

ᑐᑭᓯᒃᑲᓐᓂᕈᑎᔅᓴᓂᑦ ᐅᓪᓗᒥᒧᑦ ᖃᐃᑦᑎᓯᒪᒐᔅᓯ 

ᑐᑭᓯᒃᑲᓂᕐᓇᕕᐅᑎᑦᑐᓂ. ᑖᓐᓇ ᑖᔅᓱᒪᐃᓛᒃ 

ᐱᓕᕆᐊᖑᔫᑉ ᐊᖏᔪᐊᓘᓂᖓᓂ ᖃᐅᔨᒪᓕᕋᑦᑕ 

ᐊᔾᔨᒌᓐᖏᑦᑐᓂᒃ ᓇᓖᕌᕋᔅᓴᖃᕐᓂᕋᕋᑖᕐᖓᑦ ᑕᐃᒪ.  

 

ᖃᖓ ᑕᐃᒪ ᖃᖓᒃᑰᓛᕆᐊᖓ ᐋᖅᑭᑦᑎᕆᓯᒪᕕᓯ 

ᐸᕐᓇᑕᐅᓂᖓ ᐊᒻᒪᓗ ᑭᖑᓪᓕᖅᐹᒥ ᐸᕐᓇᐅᑎᒥ 

ᓴᖅᑮᒍᓐᓇᓛᖅᑐᒋᕕᓯ ᓱᒃᑯᑦᑎᐊᒎᖓᓛᕐᓗᓂᓗ? 

ᓇᓕᐊᓐᓂᓪᓗ ᓄᓇᓖᑦ ᓇᓕᐊ ᓄᓇᓖᑦ 

ᐱᖃᑕᐅᓛᕐᓗᑎᓪᓗ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᖁᔭᒋᓪᓚᕆᑦᑕᐃᓛᖅ ᐃᑲᔪᖅᓯᖅᑕᐅᓂᕆᕙᑦᑕᕗᑦ 

ᑐᓴᕈᒪᓂᕆᖃᑦᑕᖅᑕᖏᓪᓗ ᒪᓕᒐᓕᐅᖅᑎᐅᖃᑎᑦᑕ. 

ᐅᖃᖃᑎᒌᑦᑎᐊᓪᓚᕆᑦᑐᐊᓘᔪᒐᑦᑕ 

ᐱᓇᓱᐊᕈᓯᐅᓚᐅᖅᑐᒥ ᑕᒪᑐᒪ ᒥᔅᓵᓄᑦ. 

ᖃᓄᐃᖓᓕᕐᒪᖔᑕᓗ ᑐᓂᐅᖅᑲᐃᓛᖅᑕᒃᑲ 

ᒪᓕᒐᓕᐅᖅᑏᑦ ᐸᕐᓇᐅᑎᒥᒃ. 

ᐊᓯᔾᔨᐸᓪᓕᐊᖏᓐᓇᖃᑦᑕᕐᖓᑦ ᓱᓕ ᐅᓪᓗᒥ 

ᓄᓇᓕᓂ ᐊᒥᓲᕖᖓᑎᑦᑎᒍᒪᒐᓗᐊᖅᑐᒍᑦ 

ᑲᓱᖅᑕᐅᔪᓂᒃ 12-ᓂᑦ ᑕᖅᑭᓂᒃ ᐊᒡᒋᖅᑐᓂ. ᑕᐃᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 12 

ᑕᖅᑮᑦ ᐊᒡᒋᑎᓪᓗᒋᑦ ᑮᓇᐅᔭᓕᐅᕐᕕᔅᓴᐅᒐᓱᓐᓂᖓᓂ 

ᖃᐅᔨᓴᕐᓂᖅ ᑳᑐᓐᕌᒐᓱᐊᕋᔅᓴᐅᑎᑕᐅᓯᒪᒻᒪᑦ. ᑖᓐᓇ 

ᖃᓄᖅ ᑮᓇᐅᔭᓕᐅᕋᓱᕝᕕᔅᓴᐅᒐᔭᕐᒪᖔᖅ 

ᖃᐅᔨᓴᕐᓂᖅ ᑲᔪᓯᕚ ᑲᔪᓯᓂᐊᖅᑐᒋᔭᐅᔪᖅ 

ᐊᖅᑯᑎᔅᓴᖓ 

ᕿᒥᕐᕈᔭᐅᑎᓪᓗᒍ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐊᑕᐅᓯᐅᓐᖏᑦᑐᒥᒃ ᐱᓕᕆᔪᒍᑦ ᑕᒪᓐᓇᓗ 

ᑮᓇᐅᔭᓕᐅᕋᓱᐊᕐᕕᓴᐅᒻᒪᖔᖅ. ᑖᓐᓇ 

ᐊᓕᐊᓇᐃᓐᓂᕆᔭᖓ 

ᐱᒡᒐᓇᕐᓂᕆᒐᓗᐊᕆᓪᓗᓂᐅᑦᑕᐅᖅ. ᑖᒃᑯᐊ 

ᕿᒥᕐᕈᓂᐊᖅᑕᕗᓂᓛᒃ ᓇᓖᕌᕋᔅᓴᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᓄᓇᕗᑦ ᒐᕙᒪᖓ ᐃᓄᑑᔾᔨᔮᓐᖏᑦᑑᖅ ᐊᓕᒎᔭᕐᒥᒃ 

ᓄᑭᓪᓚᐅᓯᖅᓯᐅᒐᓱᓐᓂᕐᒥᒃ ᓄᓇᕗᒻᒥ? ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᒪᑦᑕᐅᖅ ᐃᒥᕐᒧᑦ 

ᐆᒻᒪᖅᑯᑎᓕᐅᕋᓱᓂᕐᒥᒃ ᐱᓕᕆᒻᒥᔪᑦ ᐊᑕᐅᑦᑎᒃᑯᑦ 

ᐊᓕᒎᔭᕐᒥᒃ ᓄᑭᓪᓚᐅᓯᖅᓱᐃᒐᓱᓐᓂᖓᓄᑦ.  

ᒥᓂᔅᑕᐅᓪᓕᑭᐊᖅ ᐱᓕᕆᕕᖓ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓪᓗ ᐅᖃᖃᑎᒌᕝᕕᔅᓴᖃᓛᖅᑲ ᖃᖓ? 

ᐸᕐᓇᐅᑎᖏᓐᓂ ᑕᐅᖅᓯᕋᐅᔾᔨᓗᑎᓪᓗ 

ᐅᖃᖃᑎᒌᓪᓗᑎᓪᓗ ᖃᓄᖅ 

ᑲᑐᔾᔨᖃᑎᒌᒍᓐᓇᓂᐊᕐᒪᖔᒻᒥᑦ ᐊᒻᒪᓗ ᖃᓄᖅ 

ᑎᒍᓯᔾᔪᑎᒋᔪᓐᓇᕐᒪᖔᖏᑦ. ᐅᖃᖃᑎᒌᓛᖅᑭᓯ 

ᐅᕝᕙᓘᓐᓃᑦ ᐅᖃᖃᑎᒌᓐᓂᐊᖅᑭᓯ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒻᒪ ᐄ. ᐃᒃᓯᕙᐅᑖᖅ, 

ᐊᓂᒍᖅᓯᒪᔪᓂᓪᓕ ᐅᖃᖃᑎᖃᖃᑦᑕᖅᓯᒪᔪᒍᑦ 

ᐊᖓᔪᖅᑳᕆᓯᒪᔭᖏᓐᓂᒃ ᒫᓐᓇᓗ 

ᐊᖓᔪᖅᑳᕆᔭᖓᓂᒃ ᑕᒪᓐᓇ ᓄᑭᓪᓚᐅᓯᖅᓱᐃᓂᖅ 

ᐱᓪᓗᒍᐃᓛᒃ ᐊᒻᒪ 

ᒫᓐᓇ ᐱᖓᓲᔪᖅᑐᐃᑦ ᑕᖅᑮᑦ ᐊᓂᒍᖅᓯᒪᑎᓪᓗᒋᑦ 

ᐱᖓᓐᓇᖅᐸᓯᒻᒧᑦ ᑕᑯᓐᓈᕋᓱᑦᑐᒍᑦ ᑕᓯᐅᔭᕐᔪᐊᑉ 

ᒥᔅᓵᓄᑦ. ᐅᖃᖃᑎᒋᒃᑲᓐᓂᖃᑦᑕᕐᓗᒋᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑦ ᓇᒧᓐᖓᐸᓪᓕᐊᒻᒪᖔᑕ 

ᖃᐅᔨᒪᒐᓱᓪᓗᑕ.  

 

ᐅᖃᖃᑎᒋᖃᑦᑕᕐᓂᕆᓯᒪᔭᕗᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᑕᐃᒃᑯᐊᓕ ᐊᓕᒎᔭᓕᕆᓂᕐᒥ 

ᐅᖃᐅᓯᖃᕐᓂᕆᔭᖏᑦ ᐊᑦᑐᐊᓂᖃᖅᑎᑕᐅᓪᓚᕆᒻᒪᑕ 

ᐃᒥᕐᒧᑦ ᐆᒻᒪᖅᑯᑎᓕᐊᒥᕐᓄᑦ 

ᓄᑭᓪᓚᐅᓯᖅᓯᐅᒐᓱᓐᓂᖏᓐᓄᑦ ᒫᓂᑑᐸᒥ. 

ᓄᑭᓪᓚᐅᓯᖅᓱᐃᒐᓱᓐᓂᐊᖅᑲᑕ ᐆᒻᒪᖅᑯᑎᔅᓴᓂ 

ᒫᓂᑑᐸᒥ ᐊᑲᐅᓈᓪᓚᕆᒃᑲᔭᕐᖓᑦ 

ᓄᑭᓪᓚᐅᓯᖅᑕᐅᑉᐸᑕᑦᑕᐅᖅ ᖃᕋᓴᐅᔭᕐᓄᑦ 

ᑐᕌᖓᔪᑦ.  

 

ᐅᖃᖃᑎᒌᒍᓐᓇᓛᖅᑕᕗᑦ ᑕᐃᒃᑯᐊ ᖃᖓᑭᐊᖅ 

ᑕᖅᑭᓂᒃ ᐊᒡᒋᖅᑐᓂᒃ ᓈᒻᒪᓈᓕᖅᑲᑦ. ᒫᓐᓇᓕ 

ᑭᓯᐊᓂ ᐅᖃᖃᑎᒋᓪᓚᕆᓚᐅᖅᓯᒪᓐᖏᑕᕗᑦ. 

ᑐᑭᓯᓯᒪᒐᓗᐊᖅᑐᒍᑦ ᑕᐃᒃᑯᐊ ᐊᓕᒎᔭᓕᕆᓂᖓᑦ 

ᐃᓚᒋᔭᐅᑎᑕᐅᒻᒪᑦ ᐆᒻᒪᖅᑯᑎᒧᑦ 

ᓄᑭᓪᓚᐅᓯᖅᓯᐅᒐᓱᓐᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᑕᐃᒪᓕ ᐅᖃᖃᑎᒌᓛᕋᔅᓯ 

ᖃᖓᐅᒐᔭᕐᒪᖔᖅ ᐅᖃᕈᓐᓇᖅᑭᑦ ᖃᖓ 

ᐅᖃᖃᑎᒋᔪᓐᓇᓛᕐᒪᖔᔅᓯᐅᒃ? ᖃᖓ 

ᐃᔅᓯᕚᖃᑎᒋᔪᓐᓇᓛᕐᒪᖔᔅᓯᐅᒃ ᑲᑎᒪᖃᑎᒋᓗᒋᑦ? 

ᒥᓂᔅᑕᖃᐃ ᓇᒻᒥᓂᐅᒐᔭᖅᑲ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᖏᓐᓂᒃ? ᐃᓱᒪᒋᔭᖃᖅᓯᒪᕕᓰ 

ᖃᖓᐅᒍᓐᓇᕋᔭᕐᒪᖔᖅ ᑲᑎᒪᖃᑎᖃᕈᓐᓇᕐᓗᓯ 

ᑕᐃᒃᑯᓂᖓ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ 

ᓴᕕᒐᐅᔭᓕᕆᓂᒫᑦᑎᐊᖅ ᑮᓇᐅᔭᖅᑕᖃᖅᑲᑦ 

ᑭᓯᐊᓂᐅᒻᒪᑦ ᐊᒻᒪᓗ ᖃᑦᑎᕌᕐᓂᐊᕐᒪᖔᓪᓗ ᓇᑭᓪᓗ 

ᑲᓱᖅᑎᑦᑎᒐᔭᕐᒪᖔᑦᑕ. ᑲᑎᕕᑦᑕᐅᖅ ᒐᕙᒪᒃᑯᖏᑦ 

ᐱᒍᓐᓇᖅᑲᑕ ᑮᓇᐅᔭᓂᒃ ᓴᓪᓖᒧᑦ 

ᑲᓱᖅᓯᒍᓐᓇᕐᓗᑎᑦ ᓇᐃᓐᓂᓴᒻᒪᕆᐅᒐᔭᕐᖓᑦ 

ᑲᓱᕐᕕᒋᔭᕆᐊᓕᕗᑦ ᖃᓂᓐᓂᓴᒻᒪᕆᐅᒐᔭᕐᖓᑦ 

ᑲᓱᕐᕕᒋᒋᐊᓕᕗᑦ. ᑕᒪᒃᑯᐊ ᑕᐃᒪ ᐋᖅᑭᑕᐅᑉᐸᑕ 

ᐅᖃᖃᑎᒋᒋᐊᒃᑲᓐᓂᕈᓐᓇᓕᕋᔭᖅᑕᕗᑦ ᓇᐅᒃᑯᑦ 

ᑲᑐᔾᔨᖃᑎᒋᔪᓐᓇᕋᔭᕐᒪᖔᑦᑎᒍ.  

 

ᑕᐃᒪ ᑐᑭᓯᓇᖅᓯᕙᓪᓕᐊᓂᖓ ᒪᓕᓪᓗᒍ 

ᖃᐅᔨᕙᓪᓕᐊᓂᐊᖅᑐᒍᑦ ᑭᓯᐊᓂ ᓂᕆᐅᑦᑐᖓ 

ᑭᖑᓪᓕᕐᒥ ᖃᐅᔨᕙᓪᓕᐊᒍᑦᑕᐃᓛᒃ 

ᖃᐅᔨᕙᓪᓕᐊᓂᕗᑦ ᒪᓕᓪᓗᒍ 

ᐅᖃᖃᑎᖃᕆᐊᕈᓐᓇᓛᖅᑐᒍᑦ ᓄᓇᕕᒻᒥ 

ᒐᕙᒪᒃᑯᖏᓐᓂᒃ. ᐅᐱᕐᖔᖃᐃ 

ᐅᖃᖃᑎᒋᒋᐊᕈᓐᓇᓛᖅᑕᕗᑦ ᐅᐱᕐᖓᔅᓵᖃᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᓄᕐᒥᕈᔪᑉᐸᓪᓚᐃᒐᒪᐃᓛᒃ 

ᐅᖃᖃᑎᒌᓚᐅᖅᓯᒪᓐᖏᓇᔅᓯ ᓱᓕ. ᒐᕙᒪᒃᑯᑦ 

ᐸᕐᓇᓯᒪᔭᖏᑦ ᐊᒻᒪ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑕ ᐸᕐᓇᓯᒪᓂᖏᑦ ᑕᐃᒫᒃ 

ᐱᖓᓲᔪᖅᑐᐃᑦ ᑕᖅᑮᑦ ᐊᓂᒍᖅᑲᑕ 

ᐅᖃᖃᑎᒌᒍᓐᓇᖅᓯᓛᖅᑕᖏᑦ ᒐᕙᒪᒃᑯᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᖏᑦ ᐱᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ 

ᑐᑭᓯᓇᑦᓯᐊᓂᓐᖏᒃᑯᒪ ᐅᖃᐅᓯᕆᖅᑲᐅᔭᓐᓂᒃ. 

ᐅᖃᖃᑎᒋᖃᑦᑕᖅᓯᒪᔭᕗᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᖃᖃᑎᖃᖃᑦᑕᖅᓯᒪᔪᑦ 

ᐱᓕᕆᔨᕗᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒥᐅᑕᕐᓂᒃ ᐅᖃᐅᓯᖃᖅᑎᓪᓗᒋᑦ 

ᐆᒻᒪᖅᑯᑎᓕᐅᕐᓂᕐᒧᑦ ᖃᕋᓴᐅᔭᓄᓪᓗ 

ᓄᑭᓪᓚᐅᑎᖅᓱᐃᓂᕐᓂᒃ.  

 

ᑕᐃᓐᓇ ᐅᖃᐅᓯᕆᖅᑲᐅᔭᕋ, ᑲᑎᒪᖃᑎᒌᒍᓐᓇᓛᕋᑦᑕ 

ᐅᖃᐅᑎᓗᒋᑦ ᐅᕝᕙᐅᑯᐊ ᓴᖅᑭᕈᓐᓇᖅᑕᕗᑦ 

ᐃᓕᑦᓯᓕ ᓇᐅᒃᑯᑦ ᐃᑲᔪᕈᓐᓇᕋᔭᕆᕕᓯᑦᑕᐅᖅ, 

ᑕᐃᒫᒃ ᑕᐃᒪ ᐅᖃᖃᑎᒌᒍᓐᓇᓛᕋᑦᑕ. ᓯᕗᓂᐊᒍᑦ 

ᐅᖃᖃᑎᒌᒍᓐᓇᓛᕋᓗᐊᕐᒥᔪᒍᑦᑕᐅᖅ ᑭᓯᐊᓂ 

ᐅᖃᐅᓯᕆᖅᑲᐅᔭᕋ ᑕᐃᒫᖑᓛᖅᐸᓪᓚᐃᔪᖅ, 

ᐊᓯᔾᔨᑐᐃᓐᓇᕆᐊᖃᕐᒥᔫᒐᓗᐊᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓇᑯᕐᒦᑦᑕᐅᖅ ᒥᓂᔅᑖ ᓇᓗᓇᐃᕆᒍᓐᓇᕋᕕᑦ. ᑲᑎᕕᒃ 

ᒐᕙᒪᒃᑯᖏᑦ ᑖᒃᑯᐊ ᑐᑭᑖᑦᓯᐊᖅᓯᒪᓂᖅᓴᐅᔮᖅᑐᐃᑦ 

ᑕᐃᒃᑯᓇᓐᖔᖓᑉᐸᑦ ᑕᒪᓐᓇ ᐅᖃᐅᓯᕆᔭᕗᑦ ᐊᒻᒪᓗ 

ᑖᓐᓇ ᐸᕐᓇᐅᑕᐅᓯᒪᒍᓐᓇᕐᓂᖓ. ᑖᒃᑯᐊᑦᑕᐅᖅ 

ᑲᑎᕕᒃᑯᑦ ᒐᕙᒪᒃᑯᖏᑦ ᐃᑲᔪᕈᓐᓇᕋᔭᕐᓂᖅᐸᑕ.  

 

ᖃᓄᕐᓕ ᒫᓐᓇ ᐱᓕᕆᖃᑎᒌᖃᑦᑕᖅᐱᓯ 

ᑲᑎᒪᔨᕋᓛᖅᑕᖃᖅᐹ ᖃᓄᖅ ᑐᓴᐅᑎᖃᑦᑕᖅᐱᓯ 

ᐃᖅᑲᓇᐃᔭᖅᑎᖁᑎᒋᔭᓯ ᑖᒃᑯᐊ ᒪᕐᕉᒃ ᒫᓐᓇ 

ᐊᕕᑦᑐᖅᓯᒪᕕᐅᒻᒪᑎᒃ. ᐊᔾᔨᒌᐸᓗᑦᑐᒥᒃ 

ᐱᓕᕆᐊᒃᓴᖃᕋᓗᐊᖅᑎᓪᓗᒋᑦ ᑕᒪᓐᓇ ᖃᓄᖅ 

ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕐᕕᒋᔪᓐᓇᖅᑕᒋᑦ 

ᐃᒃᓯᕙᐅᑖᖅ ᑖᓐᓇ ᐃᓚᒋᐊᒃᑲᓐᓂᕈᓐᓇᖅᑕᖓ ᒥᔅᑕ 

ᑎᕗᕉ ᖃᓄᖅ ᐱᓕᕆᖃᑎᒌᓐᓂᕆᔭᑦᑎᓐᓂᒃ ᑖᒃᑯᐊ 

ᑲᑎᕕᒃᑯᑦ ᖃᓄᖅ ᐱᓕᕆᖃᑎᒌᑦᑐᖃᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᑯᕐᒦᒃ ᐊᐱᖅᑯᑕᐅᒻᒪᑦ ᑖᒪᓐᓇ. ᑖᓐᓇᑦᑕᐅᖅ ᑖᓐᓇ 

ᐱᓇᓱᐊᕈᓯᑕᒫᑦ ᑕᖅᑮᑦ ᐱᖓᓲᔪᖅᑐᑦ ᐱᖓᓱᐃᓪᓗ 

ᐊᑯᓐᓂᖏᓐᓂ ᒫᓐᓇᒃᑯ ᑳᓐᑐᓛᖃᖃᑦᑕᕈᓐᓇᓂᕐᒧᑦ 

ᐳᕕᓐᓂᖅᑐᒥᒃ ᑖᓐᓇ ᐃᓱᒪᒋᔭᐅᓯᒪᓪᓗᓂ ᐊᒻᒪᓗ 

ᓄᓇᓕᓐᓂ ᒐᕙᒪᒐᓛᓕᕆᔨᒃᑯᑦ ᑖᒃᑯᐊ ᐅᕙᒍᑦ 

ᐃᖅᑲᓇᐃᔭᖅᑎᖁᑎᒋᔭᕗᑦ ᐊᖏᔪᖅᑲᐅᑎᖏᑦᑕᐅᖅ 

ᐊᐅᓚᑦᓯᔨᐅᔪᐃᑦ ᐅᖃᓪᓚᓂᕐᒦᖃᑕᐅᒻᒪᑕ ᑖᓐᓇ 

ᑕᐃᑲᓐᖓᑦ ᑲᑎᕕᒃᑯᑦ ᒐᕙᒪᒃᑯᖏᓐᓂᓪᓗ 

ᐃᓚᐅᓪᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᑭᖑᓪᓕᖅᐹᒥᒃ ᐊᐱᕆᒍᒪᔭᒋᑦ ᑖᓐᓇ ᑲᑎᓪᓗᒋᑦ 

ᐊᑭᑐᔫᑎᐅᔪᐃᑦ $2.9 ᒥᓕᐊᓐ ᖃᓄᑎᒋ 

ᐊᑭᑐᔫᑎᓕᕆᑎᓪᓗᑕ ᑮᓇᐅᔭᖅᑐᕈᑎᒋᔭᑦᑎᓐᓂ 

ᑕᒫᓂ ᓄᓇᕗᒻᒥ ᑕᐃᒪᓐᖓᓂᒃ 1999-ᒥᒃ, 

ᑕᐃᒪᓐᖓᓂᐊᓗᖃᐃ ᐊᖏᓛᖑᖃᑕᐅᓯᒪᕙ 

ᐱᓕᕆᐊᒃᓴᕆᒍᒪᔭᓯ ᑖᓐᓇ ᐊᕕᑦᑐᖅᓯᒪᕕᒋᔭᓯ 

ᖁᑦᓯᓛᒦᖃᑕᐅᕙ ᐱᖓᓱᓂᒃ? ᖃᓄᖅ, 

ᑐᑭᓯᒃᑲᓐᓂᕈᒪᒐᓱᐊᖅᑐᖓ, ᐃᓛᒃ 

ᑐᑭᓯᒍᒪᔪᖓᐃᓚᖅ ᖃᓄᐃᓕᖓᓂᖓᓂᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᑦᓯᕙᐅᑖᖅ, ᐊᖏᓛᖑᖃᑕᐅᓯᒪᔪᖅ ᖃᖓᑕᓲᖅ 

ᐊᒻᒪᓗ ᑖᓐᓇ ᐅᖃᐅᓯᕆᔭᕗᑦ ᖁᑦᓯᓛᒥᒍᓐᓇᖅᑐᖅ 

ᐱᖓᓱᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᐊᓯᐊᓅᖔᕈᒪᓕᕋᒪ ᐊᒻᒪᓗ ᖁᔭᓐᓇᒦᒃᑲᓐᓂᕐᓗᒋᑦ 

ᐱᓕᕆᕝᕕᐅᔪᖅ ᑐᓂᓯᓚᐅᕐᒪᑕ ᑐᑭᓯᒋᐊᕈᑎᒃᓴᓂᒃ 

ᑲᑎᒪᔨᕋᓛᑉ ᐊᐱᖅᑯᑎᒋᓚᐅᖅᑕᖏᓐᓄᑦ. 

 

ᑕᐃᓐᓇᑦᑕᐅᖅ ᐅᐃᒍᖓᓃᑦᑐᖅ G ᓴᓇᔨᐅᔪᐃᑦ 

ᑎᑭᑉᐸᑦᑐᐃᑦ ᐃᖅᑲᓇᐃᔭᖅᑏᑦ ᖃᓄᖅ 

ᐊᑑᓃᖓᓂᖏᓐᓂᒃ. ᖁᔭᓐᓇᒦᖓᐃ 

ᓇᓗᓇᐃᖅᓯᓯᒪᓚᐅᕋᕕᑦ ᑖᓐᓇ ᑎᑎᖅᑲᖅ 

ᖃᐃᑕᐅᔪᒻᒪᑦ. ᑖᒃᑯᐊ ᓄᓇᓕᓐᓂ 

ᒐᕙᒪᕋᓛᓕᕆᔨᒃᑯᑦ ᐱᔨᑦᓯᕋᖅᑎᖏᑕ ᐊᑖᓂ ᑖᒃᑯᐊ 

ᐊᕕᑕᐅᒃᑲᓂᖅᓯᒪᑎᓪᓗᒋᑦ ᐅᕙᓐᓄᑦ. ᒪᑯᐊᖃᐃ 

ᐃᖅᑲᓇᐃᔭᐃᓐᓇᖏᑦᑐᐃᑦ ᓲᕐᓗ 

ᐃᖅᑲᓇᐃᔭᖅᑎᑕᐅᑲᐃᓐᓇᑐᐃᓐᓇᖃᑦᑕᖅᑐᐃᑦ ᓲᕐᓗ 

138 ᐊᖁᑎᐅᓪᓗᑎᒃ ᐊᒻᒪᓗ ᐊᒥᐊᕆᔨᐅᓪᓗᑎᓪᓗ 

17, ᐃᖅᑲᓇᐃᔭᖅᑎᑐᐃᓐᓇᐃᑦ ᓯᑕᒪᑦ, ᓴᓇᔪᓕᕆᔩᑦ 

ᐃᑯᒪᓕᕆᓂᕐᒧᑦ ᐃᖅᑲᓇᐃᔭᖅᑏᑦ 

ᐅᐊᔭᓕᕆᓂᕐᒧᕈᔪᖅ ᒪᑯᐊᓗᑦᑕᐅᖅ ᓴᓇᔨᐅᔪᐃᑦ 

ᐊᑖᓃᖃᓯᐅᑎᑦᑕᖅᑯᐃᑦ.  

 

ᑐᑭᓯᒃᑲᓐᓂᕈᒪᔪᖓ ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ 

ᖃᓄᑎᒋᑦ ᐊᔾᔨᐅᖏᑦᑐᒥᒃ ᐱᓕᕆᓯᒪᒻᒪᖔᖅᐱᑦ 

ᐱᐅᓯᖅᓱᕆᓐᖏᑕᕐᓂᕕᑦ ᐊᐅᓚᑦᓯᔾᔪᓯᕆᔭᖏᑕ 

ᐃᖏᕐᕋᓂᕆᖃᑦᑕᖅᑕᕐᓂᒃ ᐱᐅᓯᕆᕙᑦᑐᐃᑦ 

ᓯᓚᑖᒍᖔᖅ ᓄᓇᕗᒻᒥ ᑖᒃᑯᐊ ᐃᓯᖅᐸᓪᓕᐊᔪᑦ 

ᐱᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ,  ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᑦᓯᕙᐅᑖᖅ, ᐊᒻᒪ ᐅᖃᐅᓯᕆᕌᓂᖃᑦᑕᖅᓯᒪᒐᑦᑎᒍ 

ᑕᕝᕙᓂ 

ᒪᓕᒐᓕᐅᕐᕕᒻᒥ, ᐃᒃᓯᕙᐅᑖᖅ.  

 

ᓴᖅᑮᓂᐊᕌᖓᑦᑕ ᐊᑐᓃᖓᔪᓂᒃ ᒪᑯᓄᖓ 

ᓇᓚᐅᑦᓵᕈᑕᐅᓲᖑᔪᓄᑦ 

ᐃᖅᑲᓇᐃᔮᖃᖃᑦᑕᖅᑎᑦᓯᒍᒪᓂᐅᑉ ᒥᒃᓵᓄᑦ ᒪᑯᐊ 

ᓇᖕᒥᓂᖁᑎᕐᔪᐊᓖᑦ ᓇᓚᐅᑦᓵᖅᑕᐅᓂᐊᖅᑎᓪᓗᒋᑦ. 

ᑕᒪᒃᑯᐊᑦᑕᐅᖅ ᐃᖅᑲᓇᐃᔭᖅᑎᑖᕆᐊᖃᕐᓂᖏᓐᓂᒃ 

ᓄᓇᓕᖕᓃᓐᖔᖅᑐᓂᒃ ᖃᑦᓯᐅᓂᐊᕐᓂᖏᓐᓂᓪᓗ 

ᐃᓕᓐᓂᐊᕌᓂᒃᓯᒪᔪᐃᓪᓗ 

ᐃᓕᓐᓂᐊᓐᖏᓗᐊᖅᓯᒪᔪᐃᓪᓗ ᑖᒃᑯᐊ 

ᐃᖅᑲᓇᐃᔮᖃᖅᑐᐃᑦ ᐃᓐᓄᒃᓯᒪᔪᐃᑦ ᓴᓇᔪᓕᕆᓂᐅᑉ 

ᐃᓗᐊᓃᖓᔪᓂᒃ, ᓴᓇᔨᐅᓂᐊᖅᑐᓄᑦ. ᐃᓛᒃ 

ᐅᖃᐅᑎᒍᓐᓇᖅᑕᒋᑦ ᑕᒪᓐᓇ 

ᐱᕈᖅᐸᓪᓕᐊᑐᐃᓐᓇᕐᒪᑦ 

ᐊᒥᓱᕈᖅᐸᓕᐊᑐᐃᓐᓇᖅᑐᐃᑦ ᑖᓐᓇ 

ᓈᓴᖅᓯᒪᓂᕆᔭᕗᑦ ᐅᕙᒍᑦ ᐅᓂᒃᑳᕆᔭᐅᑎᓪᓗᒋᑦ 

ᑕᒪᓐᓇ ᐃᖅᑲᓇᐃᔭᖅᑎᖃᑦᓯᐊᖃᑦᑕᕇᕌᓂᖕᒪᑕ 

ᑭᓯᐊᓂ ᐊᒥᓱᕈᒃᑲᓐᓂᕈᒪᕋᓗᐊᖅᑕᕗᑦ 

ᐅᓄᖅᓯᒍᓐᓇᖁᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑎᐅᓗᑎᒃ.  

 

ᐱᓕᒻᒪᒃᓴᐃᔪᖃᕐᓂᐊᕈᓂᓗ ᐊᖏᖃᑎᒌᓐᓂᑎᒍᑦ 

ᑖᒃᑯᐊ ᓴᓇᔨᕐᔪᐊᖑᔪᐃᑦ ᐱᓕᖕᒪᒃᓴᐃᓂᕐᒥᒃ 

ᐊᑐᐃᓐᓇᐅᑎᒃᓯᒍᓐᓇᕋᔭᕆᐊᖏᓐᓂᒃ 

ᐊᔾᔨᒌᓐᖏᑦᑐᓂᓪᓗ ᑖᒃᑯᐊ ᓴᓇᔭᐅᔪᐃᑦ 

ᓇᑉᐸᑦᑕᐅᔪᐃᑦ ᐃᓪᓗᕐᔪᐊᑦ ᐃᓛᒃ 

ᐅᖃᐅᑎᒍᓐᓇᖅᑕᒋᑦ ᐊᒃᓱᕈᕐᓇᖃᑦᑕᖅᑑᒐᓗᐊᖅ 

ᑭᓯᐊᓂ ᐱᓕᕇᓐᓇᕋᓱᐊᖅᐳᒍᑦ ᑎᑭᐅᑎᒍᒪᖁᓪᓗᑕ 

ᑖᓐᓇ ᐊᒥᓱᕈᖅᐸᓪᓕᐊᒍᓐᓇᖁᓪᓗᒋᑦ ᐃᓄᐃᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐃᒃᑯᐊ 

ᐊᖁᑎᐅᔪᐃᑦ ᓲᕐᓗ ᐅᖁᒪᐃᑦᑑᑎᓂᒃ 

ᓴᓕᒍᖅᑎᓂᓪᓘᓐᓃᑦ ᐱᒍᓐᓇᕐᖓᑕ 

ᐱᔪᓐᓇᐅᑎᖃᕋᒥᒃ ᐃᖅᑲᓇᐃᔭᕈᓐᓇᕋᓗᐊᖅᑐᑎᓪᓗ 

ᑐᓴᕈᒪᒐᓗᐊᖅᑐᖓ ᐅᕙᖓ ᓄᓇᓕᑦᑎᓐᓂ 

ᑭᒡᒐᑐᖅᑕᕋᓂ ᐊᐅᓚᑦᓯᔨᐅᒍᓐᓇᖅᐸᑦ 

ᐸᐃᑉᐹᖁᑎᖃᕈᓂ 

ᐃᖅᑲᓇᐃᔮᖃᓐᖏᑉᐸᑦ ᐃᖅᑲᓇᐃᔭᕈᒪᒍᓐᓇᖅᑐᓂᓗ 

ᖃᓄᖅ ᑭᓇᒧᑦ ᖃᐅᔨᒋᐊᕈᓐᓇᖅᐸ ᑐᕌᒐᔭᖅᐹ 

ᐃᓕᑦᓯ ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ 

ᐱᔨᑦᓯᕋᖅᑎᖏᓐᓄᑦ ᐃᖅᑲᓇᐃᔭᖅᑎᖁᑎᒋᔭᑦᓯᓐᓄᑦ.  

 

ᐅᕝᕙᓘᓐᓃᑦ ᑖᒃᑯᐊ ᐊᖏᖃᑎᒌᒍᑎᑕᖃᖅᑎᓪᓗᒍ 

ᐊᑭᑐᔫᑎᓕᕆᓂᕐᒧᑦ ᐊᖏᖅᑕᐅᓯᒪᑎᓪᓗᒋᑦ 

ᑐᓂᔭᐅᓯᒪᓪᓗᑎᓪᓗ ᐊᖏᖃᑎᒌᓐᓂᒃᑯᑦ 

ᓴᓇᔨᐅᔪᕐᔪᐊᑦ ᐊᒻᒪᓗ ᓄᓇᓕᓐᓂ 

ᐃᖅᑲᓇᐃᔭᕈᓐᓇᖃᑦᑕᑎᓐᓇᒋᑦ ᓯᓚᑖᓂᓐᖔᖅ 

ᑎᒍᓯᖃᑦᑕᕋᑦᑕ ᖃᓪᓗᓈᓂᒃ. ᐊᑲᐅᓐᖏᒻᒪᑦ 

ᑖᒃᑯᓄᖓ ᓄᓇᕗᒻᒥᐅᓄᑦ ᐃᖅᑲᓇᐃᔭᕈᒪᑎᓪᓗᒋᑦ 

ᐸᐃᑉᐹᖁᑎᖃᐅᖅᑎᓪᓗᒋᓪᓗ ᑐᑭᓯᐊᔭᒃᑯᑦ 

ᖃᓪᓗᓈᓂᒃ ᑎᑭᑕᐅᔪᐃᑦ ᓯᓂᒃᑕᐅᑎᖏᓐᓂᒃ 

ᐊᑭᓕᖅᑕᐅᕙᑦᓱᑎᓪᓗ.  

 

ᓇᒧᑦ, ᑭᒃᑯᑦ ᑐᓂᓯᔭᖅᑐᕈᒪᒍᑎᒃ 

ᐃᖅᑲᓇᐃᔭᕈᓐᓇᐅᑎᖏᑕ ᐸᐃᑉᐹᖁᑎᖏᑦ ᑕᒫᓐᖓᑦ 

ᓄᓇᓕᖕᓃᓐᖔᖏᑉᐸᑕ ᓴᓇᔪᖃᖅᐸᑦ ᑐᓚᑦᑕᕕᒻᒥᒃ 

ᓲᕐᓗ, ᐊᖁᑎᐅᔪᖃᕈᓐᓇᕐᓂᖅᐸᑦ ᑕᐃᑲᓂ 

ᑭᓇᒃᑯᓐᓄᑦ ᐃᖅᑲᓇᐃᔭᕆᐊᕈᒪᓂᕐᒥᓂᒃ 

ᐅᖃᕆᐊᖅᑐᕈᓐᓇᖅᐸ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᐅᔪᐃᑦ 

ᐊᑐᐃᓐᓇᐅᒑᖓᑕ ᐊᑐᐃᓐᓇᐅᔪᐃᑦ 

ᐆᑦᑑᖅᑐᖃᕈᒪᑐᐊᕌᖓᑦ ᐆᑦᑐᕋᑦᓴᐅᒐᓗᐊᑦ 

ᐃᖅᑲᓇᐃᔮᑦᓴᖅᓯᐅᕌᖓᑕ ᐊᖁᑎᐅᓐᓂᕈᑎᒃ 

ᐅᖁᒪᐃᑦᑑᑎᓂᒃ ᐊᖁᑎᐅᒍᓐᓇᕆᐊᖅ ᑕᐃᒫᒃ 

ᐱᒍᒪᑐᐊᕈᑎᒃ. ᐊᑯᓂᐅᔪᒥᒃ ᖃᐅᔨᒪᒐᑦᑕ 

ᐊᕐᕌᒍᕋᓴᕐᔪᐊᓂᒃ ᑕᒫᓃᑯᑖᒻᒪᑕᑦᑕᐅᖅ 

ᓄᓇᓕᖕᓂᓪᓗ ᖃᖓᒃᑯᑐᐃᓐᓇᖅ 

ᓇᑦᓯᐅᔾᔨᖃᑦᑕᕐᒥᒻᒪᑕᑦᑕᐅᖅ ᓇᑦᓴᖅᑕᐅᓪᓗᑎᒃ 

ᐊᓯᐊᓄᑦ ᓅᒋᐊᖃᓕᕈᑎᒃ 

ᐃᖅᑲᓇᐃᔮᒃᓴᖃᕆᐊᖃᕌᖓᑕ ᓄᓇᓕᐅᑉ ᐊᓯᐊᓂᒃ 

ᐱᓕᕆᐊᒃᓴᖃᑐᐊᕌᖓᑕ ᕼᐊᒻᓚᑦᑯᓐᓄᓪᓗ 

ᑐᒃᓯᕋᕈᓐᓇᖅᑐᐃᑦ ᕿᓂᕆᐊᕐᓗᑎᒃ ᐃᓛᒃ 

ᖃᐅᔨᒋᐊᕐᓗᑎᒃ ᐊᒻᒪᓗ ᑲᓐᑐᓛᒃᑎᐅᔪᐃᑦ 

ᓇᖕᒥᓂᖁᑎᕐᔪᐊᓖᑦ. ᑖᒃᑯᐊ 

ᐊᐱᕆᔭᐅᒍᓐᓇᕋᑦᑕᕐᒥᔪᐃᑦ 

ᐱᒋᐊᓐᖓᐅᑎᒋᔪᓐᓇᖅᑕᖓ.  

 

ᐊᑦᓱᕈᕐᓇᕈᑕᐅᔪᕐᓕᖃᐃ ᐱᔭᕆᐊᑭᑦᑑᖏᒻᒪᑦ 

ᐃᒃᓯᕚᕈᑦᑕ ᐅᕙᓂ ᐱᖓᓱᐃᓄᑯᐊ 

ᐃᖅᑲᓇᐃᔭᕈᒪᔪᐃᑦ ᑕᒪᐅᖓ ᐃᖃᓗᓐᓅᕈᑎᒃ 

ᑕᐃᒫᑦᓴᐃᓐᓇᖅ ᐅᕙᖓᑦᑕᐅᖅ ᐃᕝᕕᑎᑐᑦ 

ᐅᖃᕈᓐᓇᕐᓗᑕ ᑭᓯᐊᓂ ᐃᓛᓐᓂᒃᑯᑦ 

ᓅᒍᒪᓲᖑᓐᖏᒻᒪᑕ ᐊᖏᕐᕋᑎᓐᓂᒃ 

ᕿᒪᕉᑎᒍᒪᓲᖑᓐᖏᓇᑦᑕ ᐃᖅᑲᓇᐃᔮᑦᓴᐃᑦ 

ᓇᓪᓕᐅᖑᒐᓗᐊᖅᐸᑦ. ᐃᒃᓯᕙᐅᑖᖅ, ᑖᓐᓇ ᑕᒡᒐ 

ᐊᒃᓱᕈᕈᑕᐅᖃᑦᑕᕐᒪᑦ ᓇᓗᓇᐃᑲᐃᓐᓇᕐᒪᑦ 

ᒪᓕᒐᓕᐅᖅᑎᐅᔪᖅ ᐃᖅᑲᓇᐃᔮᑦᓴᐃᑦ ᖃᕋᓴᐅᔭᒃᑯᑦ 

ᐃᑭᐊᖅᑭᕕᒃᑯᓘᓐᓃᑦ 

ᓴᖅᑭᐅᒪᑎᑦᑎᔪᖃᕐᔫᒥᓂᖅᓴᐅᑉᐸᑦ ᐅᕝᕙᓘᓐᓃᑦ 

ᒐᕙᒪᑐᖃᒃᑯᑦ ᐊᓪᓚᕝᕕᒻᒥᓘᓐᓃᑦ ᓴᖅᑮᔪᖃᖅᐸᑦ 

ᐃᖅᑲᓇᐃᔮᒃᓴᖅᓯᐅᖅᑐᓄᑦ 

ᐃᖅᑲᓇᐃᔮᖃᕈᒪᒐᔭᕆᐊᖏᓪᓗ ᑖᒃᑯᐊ 

ᑳᓐᑐᓛᒃᑎᐅᔪᓄᑦ. ᐄ, ᐊᒃᓱᕈᕐᓇᖅᑐᖅ ᑭᓯᐊᓂ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᑖᓐᓇ 

ᐃᓱᒪᒃᓴᖅᓯᐅᕈᑎᒃᓴᑦᓯᐊᕚᓗᒃ. ᓴᖅᑮᒍᒪᒐᔭᕆᐊᖓ 

ᐊᓪᓚᕝᕕᒻᒥᒃ ᓴᖅᑮᒍᒪᒋᐊᑦᓴᕕᑦ ᐅᖃᕋᑖᕋᕕᑦ 

ᑕᒪᓐᓇ ᓱᒋᐊᕈᑎᒋᔭᐅᓗᓂ ᐊᓯᔾᔨᖅᑕᐅᒍᓐᓇᖁᓪᓗᒍ 

ᐅᕙᖓᑦᑕᐅᖅ ᐊᖏᖃᑎᒋᔭᕆᑦ 

ᐅᖃᐅᓯᕆᑐᐃᓐᓇᕐᓗᑎᒍ ᐱᔭᕆᐊᑐᔪᒥᒃ ᑭᓯᐊᓂ 

ᓱᒋᐊᕈᓐᓇᖁᓪᓗᑕ ᐱᒋᐊᕋᓱᐊᕐᓗᑕ, 

ᐅᖃᐅᔾᔪᐃᒐᓱᐊᓐᖏᑦᑐᒍᑦ ᓱᓕᕆᖁᔨᒋᐊᑦᓴᖅ 

ᐃᓕᓐᓂᒃ. ᐊᕕᑦᑐᖅᓯᒪᕕᒋᔭᕐᓂᒃ ᐅᑯᐊ 

ᐊᑲᐅᓐᖏᓕᐅᕈᑏᑦ ᑭᓯᐊᓂ 14,000-ᓂᒃ ᐊᑐᓂᒃ 

ᐊᑕᐅᓯᕐᒥᒃ ᑕᒪᐅᖓ ᑎᑭᑎᑦᓯᖃᑦᑕᕋᑦᑕ.  

 

ᐊᓯᔾᔩᓂᐊᕈᑦᑕ 

ᐃᖅᑲᓇᐃᔮᒃᓴᖃᕈᓐᓇᖁᓪᓗᒋᑦ ᓄᓇᕗᒻᒥᐅᑕᐃᑦ 

ᒫᓐᓇ ᑭᓯᐊᓂ ᐱᒋᐊᕆᐊᖃᕋᑦᑕ. 

ᐃᓱᒫᓘᑎᖃᖅᑐᖓᓗ ᓄᕙᓐᓇᕐᔪᐊᖅ ᐊᓂᒍᕐᔫᒥᑉᐸᑦ 

ᓄᕙᓐᓇᕐᔪᐊᖅ ᐋᓐᓂᐊᓇᕐᔪᐊᖅ ᐊᒻᒪᓗ 

ᐃᓄᑐᐊᒃᑯᕕᒻᒥᐅᑕᐃᑦ ᐱᖅᑕᐅᒍᑎᒃ ᑖᒃᑯᐊᑕᒡᒐ 

ᓲᕐᓗ ᓄᓇᓕᐊᓛᓂ ᐲᖅᐹᓪᓕᕋᔭᕐᒥᒻᒪᑦ 

ᑎᒍᓯᒍᒪᓐᖏᓂᖅᓴᐅᒋᐊᑦᓴᑦᑕ ᑕᒪᓐᓇ 

ᓄᕙᓐᓇᕐᔪᐊᖅ ᒫᓐᓇ ᑕᐃᒪᐃᑦᑑᓚᐅᕋᓗᐊᖅᑎᓪᓗᒍ 

ᐊᑦᓱᕈᕐᓇᑲᓐᓂᕋᔭᕆᐊᖓ ᓯᕗᓂᑦᑎᓐᓂ. 

ᐅᖃᕈᓐᓇᖅᐲᑦ ᒫᓐᓇ ᕿᓚᒥᐅᔪᒥᒃ ᖃᓂᑦᑐᒃᑯᑦ 

ᐊᓯᔾᔩᕈᓐᓇᕋᔭᕆᐊᑦᓴᕕᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐅᕙᒍᑦ ᐃᓘᓐᓇᓗᑕ ᑖᒃᑯᐊ 

ᐊᑦᓱᕈᖅᑐᐃᓐᓇᐅᔪᒎᒐᓗᐊᖅ ᐊᒻᒪᓗ 

ᖃᐅᔨᒪᔨᒋᔭᐅᔪᒃᓴᐃᖅ ᐊᖁᑎᒃᓴᐃᓪᓗ, 

ᐃᖅᑲᓇᐃᔭᓐᖏᑦᑐᐃᑦ, ᐃᖅᑲᓇᐃᔭᓐᖏᑐᐃᓪᓗ 

ᐅᐊᔭᓕᕆᔩᑦ ᐃᖅᑲᓇᐃᔭᓐᖏᑦᑐᒐᓴᐅᑦᑕᕐᒪᖔᑕ 

ᖃᐅᔨᒪᓐᖏᓐᓇᑦᑕ ᑖᒃᑯᐊ ᑕᖅᑳᓂᑦᑐᐃᑦ ᒫᓐᓇ 

ᓇᑦᓯᐅᔾᔭᐅᖃᑦᑕᕐᒪᑕ ᐊᑐᐃᓐᓇᐅᔪᐃᑦ 

ᓄᕙᓐᓇᕐᔪᐊᖅ ᑕᒪᓐᓇᐅᖏᒃᑲᓗᐊᖅᑎᓪᓗᒍ 

ᑎᑮᓐᓇᐅᔭᖅᑐᐃᑦ ᑕᐃᒪᓐᖓᓂᑐᖄᓗᒃ. 

ᓄᖅᑲᐅᑎᒍᓐᓇᖏᑦᑕᕗᑦ ᑕᒪᓐᓇ ᑖᒃᑯᐊ ᒫᓐᓇ 

ᓴᓇᔨᐅᔪᓂᒃ ᐸᐃᑉᐹᖁᑎᖃᐅᖅᑐᓂᒃ ᑖᒃᑯᐊ ᑭᓯᐊᓂ 

ᑎᑭᑎᒋᐊᖃᓲᕆᒐᑦᑎᒍ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑎᑐᐃᓐᓇᐅᓂᐊᖅᑐᓂᒃ ᐃᑲᔪᖅᑎᓂᒃ 

ᐊᒥᒐᖅᓰᓐᓇᐅᔭᖅᑐᐃᑦ ᐃᓚᖏᑦ 

ᐃᖅᑲᓇᔮᖃᕈᒪᓐᖏᖃᑦᑕᕐᒪᑕ  

 

ᐊᑦᓱᕈᕈᑎᒋᖃᑦᑕᖅᑕᕗᑦ ᐊᓪᓛᑦ ᑕᒪᓐᓇ. 

ᐃᖅᑲᓇᐃᔮᒃᓴᖃᕐᓂᖅ ᒪᑐᐃᖅᑐᖃᕌᖓᑦ ᑖᓐᓇ ᑕᒡᒐ 

ᐊᐅᓪᓚᕈᒪᓐᖏᓐᓂᕆᔭᖏᑦ ᐃᓚᒥᓂᒃ ᐱᓇᓱᐊᕈᓰᒃ 

ᒪᕐᕉᖕᓂᒃ ᐊᓪᓛᑦ ᑕᕝᕙᓂ ᒪᓕᒐᓕᐅᕐᕕᖕᒥᒃ. 

ᑖᒃᑯᐊ ᒪᓕᒐᓕᐅᖅᑏᑦ ᑕᕝᕙᓂ ᐊᑯᓂᐅᓂᐊᕌᖓᑦᑕ 

ᑕᒪᓐᓇ ᑕᒡᕙ ᕿᒪᕉᑎᒋᒋᐊᕋᓱᓪᓗᑎᒍᑦ ᐃᓚᕗᑦ 

ᐊᑦᓱᕈᕐᓇᓯᖃᑦᑕᕐᒪᑦ.  

 

ᑕᐃᒪᓐᓇᑎᒋᑦᑕᐅᖅ ᑕᐃᒫᒃ ᑕᒫᓂ ᓄᓇᖃᖅᑐᐃᑦ 

ᐊᑦᓱᕈᖃᑦᑕᕐᒪᑕ ᐃᓚᖏᑦ ᕿᒪᕉᑎᒍᒪᖃᑦᑕᑎᒻᒪᑕ 

ᐊᒻᒪᓗ ᓄᓇᓕᐅᔪᓂᒃ ᑕᐃᑲᓂᒥᐅᑕᐅᓐᖏᑦᑐᓂᑦ 

ᑎᑭᑎᒐᓱᐊᖔᕆᐊᖏᑦ 

ᐱᔭᕆᐊᑭᓐᓂᖅᓴᐅᔮᓕᖃᑦᑕᖅᑐᖅ ᑭᓯᐊᓂ 

ᐅᖃᐅᑎᒍᓐᓇᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᕿᓂᕐᕈᔾᔨᒐᓱᐊᕐᓂᐊᖅᑐᒍᑦ ᖃᓄᖅᑑᕈᑎᒃᓴᓂᑦ 

ᐃᓄᐃᑦ ᑖᒃᑯᐊ ᓴᖅᑭᐅᒪᑎᒃᑲᓐᓂᕈᓐᓇᖁᓪᓗᒋᑦ 

ᐃᖅᑲᓇᐃᔮᒃᓴᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᒍᒪᔪᐃᑦ 

ᑕᐃᒧᐊᖅᓯᒪᓗᒋᑦ ᐸᐸᑕᐅᓗᑎᒃ ᐅᑯᐊ ᑕᒡᒐ 

ᐃᖅᑲᓇᐃᔮᒃᓴᖅᓯᐅᖅᑐᐃᑦ ᖃᕋᓴᐅᔭᒃᑯᓪᓘᓐᓃᑦ 

ᐊᑐᐃᓐᓇᐅᑎᑕᐅᑉᐸᑕ.  

 

ᑖᓐᓇ ᓴᖅᑮᒍᓐᓇᕋᔭᕆᐊᖏᑦ 

ᐱᓕᕆᔭᐅᒍᓐᓇᕋᔭᕆᐊᖏᑦ ᑕᐃᒃᑯᐊ 

ᐅᕙᖓᖔᖑᓐᖏᑦᑑᒐᓗᐊᖅ ᑭᓯᐊᓂ ᐊᐱᕆᓗᑕ 

ᑕᐃᒃᑯᓂᖓ ᑲᒪᔨᐅᒍᓐᓇᕋᔭᖅᑐᓂᒃ, ᑕᒪᓐᓇ 

ᓴᓇᔪᓕᕆᓂᕐᒧᑐᐃᓐᓇᐅᓐᖏᑦᑐᖅ. ᒐᕙᒪᑎᒃ 

ᑳᓐᑐᕌᒃᑦ-ᒃᑯᑎᒍᑦ 

ᐃᖅᑲᓇᐃᔮᒃᓴᖅᓯᐅᕝᕕᐅᒍᓐᓇᖁᓪᓗᒍ 

ᑐᖅᑳᕕᐅᓗᓂᖃᐃ ᑕᐃᑲᓐᖓᑦ. 

ᑕᐃᒪᐃᓕᒍᓐᓇᖅᑐᖓ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᕋᕕᑦ. ᑭᓱᒥᒃ ᐋᖅᑭᒃᓯᔭᕆᐊᒃᓴᖅ 

ᓂᕆᐅᒋᑦᑎᐊᖅᐸᕋ. ᑖᓐᓇ ᐊᔾᔨᒌᒥᒃ 

ᐃᓱᒪᖃᖅᑰᕋᓐᓄᒃ ᐅᑉᐱᕈᓱᑦᑐᐃᓐᓇᐅᖅᑰᕋᑦᑕ 

ᐱᔪᓐᓇᕐᓂᖏᓐᓂᒃ ᐃᖅᑲᓇᐃᔭᖅᑎᖁᑎᑦᑎᓐᓂᒃ. 

ᑕᐃᒪᓕ ᐊᔭᐅᕈᑎᒋᓐᖏᒃᑯᒃᑯ ᐅᕙᓂ ᐃᒃᓯᕚᕐᓗᖓ 

ᑕᑯᔭᕐᓂᓐᖏᒻᒪᑦ ᖃᓄᖅ ᐊᔾᔨᕐᓂᐊᕐᒪᖔᑦ ᐃᒪᓐᓇ 

ᑕᐅᕗᓐᖓᑦᑎᐊᓕᕋᓗᐊᕐᒪᖔᑕ ᖃᐅᔨᒪᓐᖏᓐᓇᒪ. 

ᐃᒪᓐᓇ ᐃᖅᑲᓇᐃᔭᖅᑎᖏᓐᓄᑦ ᖃᐅᔨᒪᔭᕋᓗᐊᕋ 

ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓪᓗ 

ᐅᕙᒍᓕᒫᖅ ᑲᒪᒋᔭᒃᓴᕆᒐᑦᑎᒍᑦ. 

 

ᑭᖑᓪᓕᖅᐹᒥᒃ ᐅᖃᐅᓯᕆᓗᒍ ᐅᖃᕆᐊᕈᑎ ᒥᓂᔅᑕ 

ᑕᕆᐅᕐᒥ ᐃᖅᑲᓇᐃᔭᕈᓐᓇᖅᑐᖅ. ᑕᕆᐅᕐᒥ 

ᐊᒥᓱᑲᓪᓚᐅᖕᒪᑕ ᐸᐃᑉᐹᖃᕆᐊᓖᑦ ᑕᐃᒪ 

ᓯᕗᓂᒃᓴᒥ ᐊᑭᑦᑐᕈᓐᓇᑐᐃᓐᓇᕆᐊᓕᖕᓂᒃ ᐃᒪᓐᓇ 

ᐱᑕᖃᒃᑲᓐᓂᑐᐃᓐᓇᕐᓗᓂ. ᑐᓚᒃᑕᕐᕕᓕᐅᕐᓂᖅ 

ᐅᕝᕙᓘᓐᓃᑦ ᐅᒥᐊᒃᑯᕕᖕᓂ ᓴᓇᔪᖃᕋᔭᖅᑐᒃᓴᒥᒃ. 

ᑕᐃᒪ ᐱᕕᒃᓴᓂᒃ ᐊᕐᕌᒍᒃᓴᓂᒃ 

ᐃᖅᑲᓇᐃᔭᖅᑎᑦᑎᓂᖅ, ᐃᓄᐃᑦ 

ᐱᓕᒻᒪᒃᓴᔭᐅᔫᒥᒃᐸᑕ ᓄᓇᓕᖕᓂᑦ ᐊᓯᖏᓐᓄᑦ 

ᓄᓇᓕᖕᓅᖅᐸᓪᓕᐊᓗᑎᓐ ᐃᒃᐱᐊᕐᔪᖕᒥ 

ᑐᓚᒃᑕᕐᕕᓕᐅᕐᓂᐊᖅᐸᑕ, ᑲᖏᖅᑐᒑᐱᖕᒥᓗ 

ᓴᓇᓂᐊᕈᑎᑦ, ᖃᐅᓱᐃᑦᑐᒥ.  

 

ᐅᖃᕆᐊᕈᑎᑐᐃᓐᓇᖅ ᑖᔅᓱᒧᖓ ᑕᕆᐅᕐᒥᖅ 

ᐃᖅᑲᓇᐃᔮᖃᕐᓂᕐᒧᑦ. ᖁᔭᓐᓇᒦᖅᐳᖓ 

ᐱᓕᕆᕝᕕᖏᑦ ᑖᒃᑯᓂᖓ ᑐᓴᐅᒪᔾᔪᑎᓂᑦ 

ᑐᑭᓯᓇᓱᓪᓗᒋᑦ ᐱᒻᒪᕆᐅᖕᒪᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᕗᖓ ᑕᐅᕙᓂ 

ᒪᓕᒐᓕᐅᖅᑎ ᑖᔅᓱᒥᖓ ᐃᒃᐱᒍᓱᑦᑎᐊᖅᑐᖅ 

ᐅᕙᑦᑎᑐᑦ. ᐅᖃᖃᑎᒋᐊᖅᓯᒪᔪᒻᒪᕆᐅᖕᒪᑦ 

ᑲᑎᒪᕕᑦᑎᓐᓂ ᕿᓂᖃᑎᒋᓪᓗᒋᑦ 

ᐅᓄᖅᓯᕚᓪᓕᖅᑎᓐᓇᓱᒡᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑐᑦ ᐃᒡᓗᓕᐅᖅᑐᑦ ᓴᓇᔪᑦ, 

ᖃᓄᐃᑦᑑᒐᓗᐊᑦ. ᐅᒃᐱᕈᓱᑦᑎᐊᕐᒥᒐᒥ ᐃᓄᖕᓂᑦ 

ᐃᖅᑲᓇᐃᔮᖏᓐᓄᑦ. ᐊᔾᔭᖅᑐᖅᑎᑐᐃᓐᓇᐃᑦ ᓱᓇᓂᒃ 

ᐃᒡᓗᓚᒃᑖᕐᓂᒃ ᐊᓂᒍᖅᓯᒪᓕᕐᒪᑦ. ᐱᓕᒻᒪᒃᓯᒪᔪᑦ 

ᐃᒪᓐᓇ ᐸᐃᑉᐹᖃᓐᖏᒃᑲᓗᐊᕐᓗᑎᑦ ᕿᔪᓕᕆᔩᓪᓗ 

ᓴᓂᕋᓕᕆᔩᓪᓗ ᑕᒫᓂ 

ᑲᓇᑕᒥᐅᑦ ᐱᕕᖃᕆᐊᖃᕐᒥᖕᒪᑕ 

ᐃᖅᑲᓇᐃᔮᖃᕐᓂᕐᒧᑦ ᖁᕕᐊᓱᒃᐳᖓ ᑕᐃᒫᒃ 

ᐃᒃᐱᒋᑦᑎᐊᕋᑦᑎᒍᑦ ᐅᕙᓂ ᐃᒡᓗᕐᔪᐊᕐᒥ, 

ᐃᒃᓯᕙᐅᑖᖅ, ᑕᐃᒪ ᐱᕕᒃᓴᖅᑕᖃᕐᒪᑦ ᑕᖅᑳᓂ.  

 

ᐱᔪᓐᓇᕈᒪ, ᐃᒃᓯᕙᐅᑖᖅ, ᑕᐃᒪ ᑐᓴᖅᑎᑦᑎᒋᐊᕐᓂᖅ 

ᑳᓐᑐᕌᒃᑦ-ᖃᖅᑐᖁᑎᖃᕐᒥᒐᑦᑕ ᐃᒡᓗᓕᐅᖅᑎᓂᑦ 

ᓴᓇᔨᓂᓪᓗ ᓄᓇᕗᒻᒥᐅᓂᑦ ᐊᒥᓱᓂᑦ 

ᐃᖅᑲᓇᐃᔭᖅᑎᑦᑎᓲᓂᒃ. ᑲᓇᑐᕆᐅᓪ ᑐᑭᓕᐅᕈᑎᑦᑐᑦ 

ᒪᒃᑯᒃᑐᑦ ᐊᖑᑏᑦ ᑖᓐᓇ ᓄᓇᕗᒻᒥ ᓇᕈᖃᑦᑕᖅᑐᑦ 

ᑲᐃᕗᖃᑦᑕᖅᑐᑦ ᐃᒡᓗᓄᑦ ᐊᓪᓕᕋᒃᓴᐃᑦ, ᑕᐃᒃᑯᐊ 

ᓄᓇᕗᒻᒥ ᓇᕈᖃᑦᑕᖅ ᓄᓇᕗᒻᒥᐅᓂᑦ 

ᐃᖅᑲᓇᐃᔭᖅᑐᓂᒃ ᑖᓐᓇ 

ᑕᑯᔪᒥᓇᖅᑐᒻᒪᕆᐅᓲᖑᖕᒪᑦ. ᑕᐃᒃᑯᐊ 

ᑐᓴᖅᑎᒋᐊᖅᐸᒃᑲ ᑳᓐᑐᕌᒃᑦ-ᖃᓲᓪᓗ 

ᐃᖅᑲᓇᐃᔭᖅᑎᑦᑎᓲᑦ ᐊᒥᓱᓂᒃ ᓄᓇᕗᒻᒥᐅᓂᑦ 

ᐱᓕᒻᒪᒃᓯᒪᑦᑎᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᐊᑎᖁᑎᒐ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᒥᓂᔅᑕ ᑐᓐᖓᓱᒋᑦ ᐃᖅᑲᓇᐃᔭᖅᑎᑎᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ 

ᐊᐱᖅᑯᑎᖃᕈᒪᔪᖓ (ᑐᓵᔨᑎᒍᑦ) ᐊᒃᑕᕐᕕᒃ 2-ᒥ 

ᓈᓴᐅᑎᓕᖕᓂᒃ (ᑐᓵᔨᑎᒎᕈᓐᓃᖅᑐᖅ) 

ᓇᓗᓇᐃᖅᓯᒪᒻᒪᑦ ᐸᓐᓂᖅᑑᒥ ᕼᐋᒻᓚᒃᑯᑦ 

ᓴᓇᐅᒋᐊᕆᐊᖃᖅᓯᒪᓂᖓ ᐊᔅᓯᕕᒻᒧᑦ. ᑕᐃᓐᓇ 

ᖃᓄᐃᓕᖓᓕᖅᑲ? ᐅᕝᕙᓗ ᕼᐊᒻᓚᒃᑯᓐᓂᑦ ᖃᓄᖅ 

ᐱᓕᕆᖃᑎᖃᒃᑲᓐᓂᖅᓯᒪᓕᖅᑭᓯ ᐅᓪᓗᒥᒧᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑖᓐᓇ ᐊᒃᑕᒃᑯᖃᕐᕕᒃᓴᖓᑦ ᐸᖕᓂᖅᑑᑉ 

ᒥᒃᓵᓄᑦ ᑕᒡᕙᓂ ᐊᔾᔨᒌᓐᖏᑦᑐᑦ ᓄᓇᓖᑦ 

ᑲᑎᒃᓯᒪᖕᒪᑕ ᑕᓪᓕᒪᐅᑉᓗᑎᒃ. ᑖᒃᑯᐊ 

ᐸᕐᓇᒃᑕᐅᓂᕆᔭᖏᑦ ᑕᐅᑐᒃᑐᒍᑦ 

ᐱᐊᓂᒃᓯᒪᓕᕐᓂᐊᕋᓱᒋᓪᓗᒋᑦ ᑖᒃᑯᐊ 

ᑎᑎᕋᐅᔭᖅᑕᐅᓯᒪᓂᖏᑦ ᐊᒃᑕᒃᑯᖃᕐᕕᒃᓴᐃᑦ, ᖃᓄᖅ 

ᐋᖅᑭᐅᒪᔭᕆᐊᖃᕐᓂᖏᑦ ᒪᓕᒃᖢᒋᑦ 2022-ᒥ 

ᐱᐊᓂᒃᓯᒪᓇᔭᕐᓂᐊ. 

 

ᑭᓯᐊᓂ ᐸᖕᓂᖅᑑᓂ ᑐᒃᓯᕋᕐᕕᐅᓯᒪᒐᑉᑕ 

ᐊᑕᐅᓰᓐᖏᖦᖢᑕ ᐊᒃᑕᒃᑯᖃᕐᕕᒋᔭᖏᑦ ᐃᒻᒪᖄ 

ᖃᓄᑭᐊᖅ ᓴᐅᓯᑐᐃᓐᓇᕐᓂᐅᑉ ᓯᓚᑖᒍᑦ 

ᕿᒥᕐᕈᔭᐅᓇᔭᕐᒪᖔᑦ, ᐃᑭᑎᑦᓯᖃᑦᑕᕐᓗᑕᓘᓐᓃᑦ 

ᖃᓄᑭᐊᖅ. ᑕᒪᓐᓇ ᒫᓐᓇ ᕿᒥᕐᕈᔭᕗᑦ ᖃᓄᖅ ᐊᒻᒪ 

ᖃᓄᖅ ᑕᐅᑦᑐᖃᕋᔭᕐᒪᖔᑦ ᖃᓄᕐᓗ ᑕᒪᓐᓇ 

ᓯᕗᒻᒧᒍᓐᓇᕋᔭᕐᒪᖔᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᕋᑖᕋᕕᑦ 

ᕼᐋᒻᓚᒃᑯᓐᓂᑦ ᐱᓕᕆᖃᑎᖃᖅᐸᓪᓕᐊᔪᓯ ᒫᓐᓇ 

ᐅᓪᓗᒥᒧᑦ ᓇᓪᓕᐊᓐᓅᖓᓂᐅᓴᒻᒪᖔᖅ 

ᐋᖅᑭᒌᖅᓯᒪᓐᖏᑦᑑᖅ? ᑐᑭᓯᐅᒪᔭᒃᑯᑦ ᐃᓛᒃ 

ᐃᓱᒫᓘᑎᐅᖃᑦᑕᕐᖓᑦ ᐊᒻᒪᓗ ᐃᑯᐊᓪᓚᑦᑕᐅᒐᐃᒻᒪᑦ 

ᐊᓄᕌᖅᑎᓐᓇᒍ ᓄᓇᓕᐅᑉ ᐃᓗᐊᓂ 

ᐳᔫᖅᑐᒻᒪᕆᐅᖃᑦᑕᕐᖓᑦ ᐱᐅᓐᖏᓪᓚᕆᑦᑐᓂ 

ᑕᒪᓐᓇ. ᐊᒻᒪᓗ ᐃᑭᑎᑦᑎᒍᑎᒥᒃ 

ᐅᖃᐅᓯᐅᓯᒪᒐᓗᐊᖅᑐᓂ ᑭᓯᐊᓂ ᑖᒃᑯᐊ 

ᐋᖅᑭᒌᖅᓯᒪᓐᖏᑦᑐᖃᐅ ᓱᓕ ᐅᓪᓗᒥᒧᑦ ᖃᓄᖅ 

ᐱᓕᖅᐸᓪᓕᐊᓂᐊᕐᒪᖔᑦ ᖃᓄᖅ ᐸᕐᓈᕆᔭᖃᕐᒪᖔᖅ 

ᑕᒪᔅᓱᒥᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᒃ ᒪᕐᕉᖕᒪᑎᒃ ᐅᖃᐅᓯᕆᔭᕗᑦ. 

ᓯᕗᓪᓕᖅ ᑖᓐᓇ ᑲᑎᖅᓱᖅᓯᒪᔪᖅ 2-ᒦᓐᓂᕆᔭᖓᑦ 

ᑲᑎᑎᖅᓯᒪᔪᖅ ᐱᓕᕆᐊᖑᔪᑦ ᐊᑕᐅᑦᓯᒃᑯᑦ 

ᓯᕗᒧᒃᐸᓪᓕᐊᓂᕆᔭᖏᓐᓂᒃ 

ᓇᓗᓇᐃᖅᑕᐅᓯᒪᖃᑕᐅᖕᒪᑦ ᐸᖕᓂᖅᑑᖅ. ᑖᒻᓇ ᓱᓕ 

ᑕᒡᕙᓂ ᑲᔪᓯᓂᐊᖅᑐᖅ ᓯᕗᒧᒃᐸᓪᓕᐊᓂᕆᔭᖓᑦ. 

ᐊᓯᔾᔨᔾᔮᓐᖏᑦᑐᖅ ᑖᓐᓇ ᓯᕗᒧᒃᐸᓪᓕᐊᓂᕆᔭᖓᑦ.  

 

ᑖᒻᓇ ᐱᓕᕆᐊᕆᑉᓗᑎᒍᑦ ᐊᒻᒪᓗ ᐃᓪᓗᐊᒍᑦᑕᐅᖅ 

ᖃᐅᔨᓴᖅ ᕿᓂᕋᓱᒃᑐᒍᓂᓛᒃ ᖃᓄᖅ ᑕᒪᓐᓇ 

ᐃᑭᑦᓯᕕᒃᑕᖃᕋᔭᕐᒪᖔᑦ ᖃᓄᐃᑦᑐᒥᒃ, ᖃᓄᕐᓗ 

ᐊᑲᐅᔫᓇᔭᕐᒪᖔᖅ ᐸᖕᓂᖅᑑᖅ ᓄᓇᖓᑦ ᑕᐅᑐᒃᖢᒍ. 

ᖃᓄᕐᓗ ᐊᔪᕐᓇᓐᖏᑎᒋᓇᔭᕐᒪᖔᑦ 

ᑮᓇᐅᔭᖅᑕᐅᓂᕆᓇᔭᖅᑕᖏᓪᓗ. ᑖᓐᓇᑦᑕᐅᖅ 

ᐃᓛᒃᑯᖔᖅ ᑲᑎᖅᓱᖅᓯᒪᔪᖅ 2 ᓯᓚᑎᖔᖓᒍᑦ 

ᖃᐅᔨᓴᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᓄᑦ 

ᓴᖑᐱᓪᓚᒻᒥᓗᖓ. ᑕᐃᒪᑦᑕᐅᖅ ᐃᓛᒃ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᕐᒥᔭᖓ ᐅᓇ 

ᐃᓱᒪᒋᖃᑦᑕᕐᒥᒐᒃᑯ, ᓴᓇᔩᑦ ᑕᒪᐅᖓ ᓄᓇᕘᒧᑦ 

ᑎᑭᑉᐸᓪᓕᐊᓂᐊᖅᑐᐃᑦ ᒐᕙᒪᑐᖃᒃᑯᓐᓂ 

ᑐᒃᓯᕋᖅᓯᒪᑦᑕᕐᒪᖔᓯ ᐃᑲᔫᑎᔅᓴᓂᑦ ᐃᒃᑯᐊ 

ᐊᑐᐃᓐᓇᐅᒪᑎᑦᑎᖃᑦᑕᖅᐸᓚᐅᕐᖓᑕ 

ᐃᖅᑲᓇᐃᔮᖏᖕᓂᑦ ᔭᒐᐃᔪᑦ ᐅᕝᕙᓗ 

ᐃᖅᑲᓇᐃᔮᖏᑦ ᐃᓚᓐᖓᖅᑕᑦ 

ᑮᓇᐅᔭᖅᑖᖅᑎᑕᐅᔪᓐᓇᖅᑐᑎᑦ ᒐᕙᒪᑐᖃᒃᑯᓐᓂᑦ.  

 

ᑖᒃᑯᐊᓗ ᐃᖅᑲᓇᐃᔭᖅᑏᑦ ᓄᓇᕘᒧᑦ 

ᐃᓯᖅᐸᓪᓕᐊᓂᐊᖅᑐᐃᑦ ᑮᓇᐅᔾᔭᔅᓴᑎᑕᐅᓪᓗᑎᑦ 

ᐃᓄᑐᐊᒃᑯᕕᒻᒦᑎᑕᐅᖃᑦᑕᕐᓂᐊᖅᓯᒪᒻᒪᑕ 

ᑐᑭᓯᐅᒪᔭᒃᑯᑦ. ᑖᒃᑯᓄᖓ ᐃᑲᔫᑎᔅᓴᓂᒃ ᒐᕙᒪᒃᑯᑦ 

ᑐᔅᓯᕋᖅᓯᒪᕙᑦ ᒐᕙᒪᑐᖃᒃᑯᓐᓂᑦ ᐃᑲᔫᑎᔅᓴᓂᑦ 

ᑖᒃᑯᓄᖓ ᑐᕌᖓᔪᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐃᓛᒃ ᑮᓇᐅᔭᐃᑦ 

ᐊᑐᖅᑕᐅᔪᑦ ᑮᓇᐅᔭᖅᑐᕐᓂᕆᔭᑉᑕ ᖁᓛᒍᑦ 

ᐊᑐᖅᑕᕗᑦ ᒫᓐᓇ ᓄᕙᒡᔪᐊᕐᓇᖅ-19 ᐱᔾᔪᑎᒋᑉᓗᒍ. 

ᑖᒃᑯᐊ ᑮᓇᐅᔭᓕᕆᓂᕐᒧᑦ ᒥᓂᔅᑕᒋᔭᑉᑕ 

ᑲᒪᒋᖃᑦᑕᕐᒪᒋᑦ ᓇᐅᒃᑯᑦ ᑖᓐᓇ ᑮᓇᐅᔭᖅ 

ᖃᐃᑕᐅᕙᓪᓕᐊᔪᖅ ᑲᓇᑕᐅᑉ ᒐᕙᒪᒃᑯᖏᖕᓂᑦ 

ᐊᑐᕈᓐᓇᕋᔭᕐᒪᖔᑦ ᐊᒃᑐᐃᓂᖃᕐᓂᐊᖅᑐᓄᓪᓗ 

ᑕᒪᒃᑯᓄᖓ ᑕᐃᑰᓇ ᐃᖏᓪᕋᑐᐃᓐᓇᕋᔭᖅᑐᕐᓕ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓐᖓᑦ ᑕᐃᒪ 

ᑎᑎᖅᓯᒪᖃᓯᐅᑎᒻᒪᑦ ᑐᔅᓯᕋᐅᑎᓕᐊᕆᔭᐅᓯᒪᔪᒃᑯᑦ 

ᑕᐃᒫᒃ ᐃᓚᓐᖓᕋᔭᖅᑐᐃᑦ ᐊᖏᖅᑕᐅᓐᓂᖅᑲᑕ? 

ᒐᕙᒪᑐᖃᒃᑯᓐᓂ ᐃᑲᔪᖅᑕᐅᓂᐊᕐᒪᖔᖅ ᐃᓚᖓᒍᑦ 

ᓇᓗᓇᖅᑑᔮᖅᑕᖅᑯᑦ ᐃᑲᔪᖅᑕᐅᓗᓂ ᑕᕝᕙᓐᖓᓪᓗ 

ᑐᔅᓯᕋᐅᑎᐅᑉ ᐃᓚᒋᓯᒪᑦᑕᕆᕚ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᑲᓇᑕᐅᑉ 

ᒐᕙᒪᒃᑯᖏᖕᓂᑦ ᐊᑐᐃᓐᓇᕈᖅᑎᑕᐅᔪᑦ 

ᐃᑲᔫᑕᐅᓂᐊᖅᑐᑦ ᐃᒃᐱᖕᓇᕐᓂᕆᔭᖏᖕᓂᑦ ᑮᓇᐅᔭᑦ 

ᐊᑐᖅᑕᐅᕙᓪᓕᐊᔪᑦ ᒐᕙᒪᒃᑯᓐᓄᑦ ᓄᓇᕗᒻᒥ, ᑖᓐᓇ 

ᑕᒪᐃᓐᓄᑦ ᐃᑲᔫᑎᖃᕐᓂᐊᕐᒪᑦ. 

ᑕᐃᑲᓐᖓᑦ ᑕᒪᓐᓇ ᐃᑲᔪᖅᑕᐅᓂᕆᔭᖓᑦ 

ᐃᒃᐱᖕᓇᕐᓂᐊᕋᔭᖅᑐᖅ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ 

ᒥᓂᔅᑕ. (ᑐᓵᔨᑎᒍᑦ) ᓇᐅᒃᑯᑦ ᐊᔾᔨᒌᓐᖏᒻᒪᑕ 

ᑲᑎᓱᖅᓯᒪᓂᖏᑦ 1, ᑲᑎᖅᓱᖅᓯᒪᓂᖏᑦ 2 ᐊᒻᒪᓗ 

ᑲᑎᓱᖅᓯᒪᓂᖏᑦ 3? ᓯᕗᓪᓕᐅᔾᔭᐅᔪᖅ 1, 

ᓯᕗᓪᓕᐅᔾᔭᐅᔪᖅ 2, ᐳᖅᑐᓂᖅᐹᖅ ᑖᓐᓇ 

ᐅᓂᒃᑳᕆᒃᑲᓐᓂᕈᓐᓇᕈᕕᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑎᕗᕉ ᑭᐅᑎᑦᑐᓐᓇᕈᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. ᑖᓐᓇ 

ᑲᓇᑕᒥ ᐃᒡᓗᓕᐅᕐᓂᕐᒧᑦ ᖃᓄᐃᑦᑐᓂᓪᓗ 

ᓇᑉᐸᖅᑎᕆᓂᕐᒧᑦ ᐊᒃᑕᕐᕖᑦ ᐃᓚᒋᔭᐅᔪᖕᒪᑕ 

ᑕᐃᔅᓱᒪᓂᓕ ᕼᐋᒻᓚᓕᒫᑦ ᐱᓕᕆᖃᑎᒋᓪᓗᑎᒍᑦ 

ᐊᔾᔨᒌᓐᖏᑦᑐᓂᓪᓗ ᐱᔾᔪᑎᓂᒃ ᐅᓪᓗᒥ 

ᖃᓄᐃᓕᖓᓂᖏᓐᓂᒃ, ᐱᑕᖃᕐᓂᖏᓐᓂᒃ. 

ᓯᕗᓪᓕᐅᑎᑕᐅᔪᓪᓗ ᕼᐋᒻᓚᐅᔪᓂᑦ ICSP-ᓂᒃ 

ᐱᓕᕆᕝᕕᒃ ᕼᐋᒻᓚᒃᑯᓪᓗ ᓇᓗᓇᐃᖅᓯᓚᐅᕐᒪᑕ 

ᓯᕗᓪᓕᐅᔾᔭᐅᓯᒪᔪᑦ.  

 

14-ᖏᓐᓃᓚᐅᕐᒪᑕ ᑕᕝᕙᓂ ᑲᓇᑕᒥ 

ᓇᑉᐸᖅᑎᕆᓂᕐᒧᑦ ᑮᓇᐅᔭᑦ. ᐊᒃᑕᕐᕖᓪᓕ 

ᓇᓗᓇᐃᖅᑕᐅᓪᓗᑎᒃ ᑲᑎᖅᓱᖅᑕᐅᓚᐅᕐᒪᑕ 

ᐱᖓᓱᓄᑦ ᑖᒃᑯᓄᖓ ᖃᐅᔨᒪᔭᓯ 1-ᒥ ᓈᓴᐅᑎᓕᒃ 

ᑎᓴᒪᑦ ᓯᕗᓪᓕᐅᔾᔭᐅᓯᒪᔪᓂᒃ ᖁᑦᑎᖕᓂᖅᐹᖅ 

ᓯᕗᓪᓕᐅᔾᔭᐅᓯᒪᔪᖅ. 2-ᒥ ᑖᒃᑯᐊ 

ᑐᓪᓕᖏᑦ ᓯᕗᓪᓕᐅᔾᔭᐅᓯᒪᔪᑦ. 3 ᐱᖓᔪᒋᔭᐅᓪᓗᓂ 

ᓯᕗᓪᓕᐅᑎᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᒃᑯᐊᓗ ᑕᑯᓪᓗᒋᑦ ᐊᒃᑕᕐᕕᓕᕆᓂᖅ, ᑖᓐᓇ 3-ᒥ 

ᓈᓴᐅᓯᕈᕕᐅᒃ ᓄᓇᓕᒃ ᐊᕐᕌᒍᓂᒃ ᖃᔅᓯᓂᒃᑭᐊᖅ 

ᐅᑕᖅᑭᔭᕆᐊᖃᕋᔭᖅᐱᑕ ᐃᒡᓗᕐᔪᐊᕐᒧᑦ 

ᐅᖃᐅᓯᕆᔪᓐᓇᕈᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᑐᐃᓐᓇᕐᓗᒍ, 

ᐃᒃᓯᕙᐅᑖᖅ. 1-ᒥ ᓈᓴᐅᑎᓖᑦ ᓄᓇᓕᒃ 

ᑎᑎᕋᐅᔭᕐᓗᒍ 2021-ᒧᑦ ᓴᓇᔭᐅᓗᑎᒃ, 2 ᐊᒻᒪ 3 

ᑎᑎᕋᐅᔭᖅᑕᐅᒐᓱᒃᑐᓂ, ᑎᓰᕝᕙ 2022 ᓴᓇᔭᐅᑏᑦ. 

ᒫᑦᓯ 2023-ᒥᒃ 2-ᒥᓪᓗ 3-ᒥᓪᓗ ᓈᓴᐅᑎᓕᒃ 

ᐊᑕᐅᑦᑎᒃᑰᖅᑕᕋᔭᖅᑐᑦ. 1-ᒥᒃ ᓈᓴᐅᑎᓕᒃ 

ᐊᕐᕌᒍᓕᒫᒥᑦ ᓯᕗᓪᓕᐅᒐᔭᖅᑐᖅ. ᐊᐱᖅᑯᑎᖓ 

ᑭᐅᔭᒃᓴᕆᒐᓗᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᑦᑎᐊᕋᕕᑦ. ᑕᐃᒪᓕ ᐅᓇ ᐆᒧᖓ 

ᓵᒋᐊᓚᐅᑲᒡᓗᖓ, ᑕᐃᒪᓕ ᑖᓐᓇ ᐃᒡᓗᓕᖕᒥ 

ᐅᖁᒪᐃᑦᑐᓂᒃ ᓄᓇᓯᐅᑎᒃᑯᕕᒃᓴᖓ 

ᓯᕗᓪᓕᖅᐹᖑᖃᑕᐅᓕᖅᐹ ᑖᒃᑯᐊ ᐊᑭᑐᔫᑎᒃᓴᐃᑦ 

ᑕᑯᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐊᒃᑕᑯᖃᕐᕕᒃᓴᖏᑦ 

ᐅᖃᐅᓯᖃᖅᑐᑦ ᓈᓴᐅᑖ 1, 2 ᐊᒻᒪᓗ 3 

ᐃᒃᓯᕙᐅᑖᖅ ᓇᑭᒃ ᓄᓇᒃᑰᕈᑕᐅᓯᕝᕕᖃᕐᕕᐊ 

ᓴᖅᑭᒻᒪᖔᒍ ᑐᑭᓯᓐᖏᕈᓗᒃᖢᒍ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖃᐃᓐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᓐᓇᓱᓵᖅᑐᖓ ᐸᕐᓇᒃᑕᐅᓯᒪᔪᓂᒃ ᐊᑕᐅᓯᕐᒥᒃ, 

ᒪᕐᕉᖕᓂᒃ. ᑖᓐᓇ ᑐᑭᓯᒋᐊᕈᑎᒋᓇᓱᑐᐃᓐᓇᑖᒃᑲ. 

ᐃᒪᓐᓇᖔᖃᐃ ᐊᐱᕆᒍᒃᑭᓇᐃᑦ. ᒪᓐᓇ (ᑐᓵᔨᑎᒍᑦ) 

ᑮᓇᐅᔭᖅᑐᕐᓂᖏᑎᒍᑦ ᐊᑭᑐᔪᓂᒃ ᐸᕐᓇᒃᑕᐅᓂᖏᑦ 

ᐊᑭᖓ ᐱᓯᒪᔪᖅ 10 ᒥᓕᐊᒥᒃ 20 

ᒥᓕᐊᓐᖑᖅᓯᒪᖕᒪᑦ, ᖃᔅᓯᓂᒡᓕ ᓴᓇᔨᒃᓴᓂᒃ 

ᐱᔾᔪᑕᐅᔪᓐᓇᕐᒪᑦ ᑖᓐᓇ ᑮᓇᐅᔭᖃᐅᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖃᑦᓯᓂᖅ 

ᐊᑦᑕᕐᕕᓐᓂᒃ ᐅᖃᐅᓯᖃᖅᐲᑦ, ᑕᐃᒪᐃᑦᑐᓂᒃ 

ᐅᖃᐅᓯᖃᖅᐲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᓐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐊᒃᑕᕐᕖᑦ, ᑕᕝᕙ ᐊᐱᖅᑯᑎᒋᔭᒃᑲ ᐊᒃᑕᕐᕖᑦ. ᐅᑯᓇᓂ 

$10 ᒥᓕᐊᖑᓚᐅᖅᓯᒪᔪᑦ ᐊᒃᑕᕐᕕᒃᓄᑦ 

ᐊᑐᖅᑐᒃᓴᐃᑦ ᒫᓐᓇ 7-ᖃᑦᓯᓐᖑᖅᖢᓂ. ᖃᑦᓯᓂᒃ 

ᐊᒃᑕᕐᕕᖕᓂᒃ ᓴᓇᔪᓐᓇᖅᐱᑕ ᐅᑯᐊ 

ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑏᑦ ᐊᑐᕐᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐸᕐᓇᕆᔭᐅᓯᒪᔪᑦ 

ᒪᓕᑐᐃᓐᓇᓂᐊᖅᑕᕗᑦ. ᓯᕗᓪᓕᖅᐹᖅ ᐊᕐᕕᐊᑦ, 

ᑲᖏᖅᖢᒑᐱᒃ, ᕋᓴᓗᑦ ᕙᐃᓗ, 2021 

ᓴᓇᔭᐅᒋᐊᕐᓗᑎᒃ 2022-ᒥ ᐊᒻᒪᓗ 23 ᓄᓇᓕᖕᓂ 

ᐊᓯᖏᓐᓂ ᓴᓇᔭᐅᒋᐊᕐᓗᑎᒡᓗ. 14-ᓂᒃ 

ᑕᑯᓐᓇᖅᑐᒍᑦ ᓴᓇᔭᐅᔪᒃᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᓐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ. ᒥᓂᔅᑕ. 

ᐊᓲᑐᐃᓐᓇᓕᖅᐸᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ, ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᑕᐅᓯᐅᖏᑦᑐᒥᒃ ᓂᓪᓕᐅᑎᖃᕈᒪᒐᒪ 

ᓄᓇᓕᖕᓂᕐᒥᐅᑕᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ 

ᐊᒻᒪᓗ ᓄᓇᕗᒻᒥᐅᓂᒃ. ᖃᓄᖑᓇ ᑕᐃᓇ ᑳᓐᑐᓛᒃᑎ 

ᓇᓗᓇᐃᖅᓯᓲᖑᕙ ᓄᓇᓕᖕᓂ 

ᐃᖅᑲᓇᐃᔭᖅᑎᒃᓴᖅᓯᐅᕈᓐᓇᓐᖏᓚᐅᕐᓂᕐᒥᓂᒃ 

ᓄᓇᕗᒻᒥᐅᓂᒡᓘᓐᓃᑦ, ᑕᐃᒪᓐᓇ 

ᐊᐱᕆᔭᐅᖃᑦᑕᖅᐹ. ᓱᓕᔪᓐᓇᐅᑎᓂᒃ 

ᑕᑯᖅᑯᔾᔨᖃᑦᑕᕈᓐᓇᖅᐹᑦ ᑕᐃᒃᑯᐊ ᑳᓐᑐᓛᓖᑦ. 

ᖁᔭᓐᓇᒦᒃ, ᑖᓐᓇ ᓯᕗᓪᓕᖅᐹᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ 

ᑳᓐᑐᓛᒃᓴᐃᑦ ᑕᖅᑲᐅᖓᖅᑕᐅᔭᕌᖓᑕ 

ᑭᓱᑐᐃᓐᓇᕐᒧᑦ ᐱᓕᕆᓂᐊᖅᑎᓪᓗᑕ ᐱᓕᕆᕕᒃᐳᑦ, 

ᐃᓛᒃ ᕼᐋᒻᓚᑦᑯᓂᒃᑯᐊ ᖃᐅᔨᒪᑦᑎᐊᖅᑐᑦ 

ᓴᓇᔪᒃᑕᖃᕐᓂᐊᑎᓪᓗᒍ ᐃᖅᑲᓇᐃᔭᖃᑎᖃᓲᑦ 

ᓄᓇᒥᒃᑕ ᐃᓗᐊᓂ ᖃᐅᔨᒪᔭᖓᓂᒃ.  

 

ᓲᕐᓗ ᐆᒃᑑᑎᖃᕐᓗᖓ ᐃᖃᓗᓐᓂᒃ 

ᐃᒡᓗᓕᐅᖅᑐᕐᔪᐊᒻᒪᕆᐊᓘᒻᒪᑕ 30 ᐳᓴᓂᒃ 

ᐃᓄᓐᓂᒃ 

ᐃᖅᑲᓇᐃᔭᖅᑎᑖᕈᓐᓇᔾᔮᖅᑐᔅᓴᐅᓐᖏᑦᑐᒍᑦ ᑕᐃᒃᑯᐊ 

ᐊᓄᓪᓚᔅᓰᕖᑦ ᑕᒪᒃᑯᐊᕈᓗᐃ 

ᓴᓇᔭᐅᔪᕐᔪᐊᒻᒪᕆᐊᓘᒻᒪᑕ ᐊᒻᒪᓗ ᓲᕐᓗ 

ᐆᒃᑑᑎᒋᓗᒍ ᖃᒪᓂᑦᑐᐊᕐᒥ ᓴᓇᓂᐊᕈᑦᑕ 30-35-

40 ᐳᓴᒧᑦ ᑎᑭᓪᓗᒍ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕆᐊᓖᑦ.  

 

ᐄ, ᑖᒃᑯᐊ ᐆᒃᑑᑎᒋᑐᐃᓐᓇᖅᑕᒃᑲ ᐊᒻᒪᓗ 

ᐅᓄᓐᖏᓛᖑᑎᓪᓗᒋᑦ %-ᖏᑦᑎᒎᖅᑎᑕᕗᑦ. ᐊᒻᒪᓗ, 

ᓇᒥᓕᒫᖅ ᐱᓕᕆᐊᕗᑦ ᐃᓘᓐᓇᐸᓗᖏᑦ ᑕᒫᓂ %-

ᖏᑦ ᐃᒪᐃᓕᖓᑎᓪᓗᒋᑦ 

ᖁᕝᕙᓯᓂᖅᓴᑦᑎᐊᒻᒪᕆᓐᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᑎᑦ ᑭᐅᒐᕕᑦ. ᑕᒪᓐᓇᖃᐃ 

ᖃᓄᖅᑑᕈᑎᒋᒃᑲᓂᕐᓗᑎᒃᑯᑦ ᑕᐃᓐᓇ ᑳᓐᑐᕌᑦᑎ 

ᓲᕐᓗᖃᐃ ᑲᖏᖅᖠᓂᕐᒥ ᓴᓇᔪᖅᑕᖃᖅᐸᑦ 

ᐅᓄᓗᐊᖅᑐᐊᓗᐃᑦ ᐱᓕᕆᐊᕆᔭᐅᖕᒪᑕ 

ᐅᔭᕋᓐᓂᐊᕐᕕᒡᓗᐃᓐᓇ, ᑕᐃᓐᓇ ᑳᓐᑐᕌᑦᑎ 

ᓱᓕᔪᓐᓇᐅᑎᓂᒃ ᓴᖅᑭᑦᑎᔪᓐᓇᖅᐹ ᓲᕐᓗᖃᐃ 

ᖃᒪᓂᑦᑐᐊᕐᒥ, ᓴᓪᓕᕐᓂ, ᐃᖃᓗᒃᑑᑦᑎᐊᕐᓂ, 

ᐃᖃᓗᖕᓂ, ᐸᖕᓂᖅᑑᒥ, ᓱᓕᔪᓐᓇᐅᑎᓂᖅᑲᐃ 

ᓴᖅᑭᑦᑎᖃᑦᑕᕈᓐᓇᖅᐸᑕ ᑕᐃᒃᑯᐊ ᑳᓐᑐᕌ ᐃᒪᓐᓇ 

%-ᖏᑎᒍᑎᒋᔪᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕋᓱᓚᐅᖅᑐᒍᑦ, 

ᖃᓪᓗᓈᑦ ᓄᓇᖏᓐᓄᑦ ᑎᑭᓴᐃᑐᐃᓐᓇᓐᖏᓪᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐃᒡᓗᓕᐅᖅᑏᑦ ᑕᐃᒃᑯᐊ ᒪᐅᓐᖓᖅᐸᒃᑐᑦ ᓄᓇᓕᖕᓂ 

ᐅᓄᖅᓯᕙᓪᓕᐊᑐᐃᓐᓇᐃᖅᐳᑦ 

ᐃᖅᑲᓇᐃᔭᖅᑎᖃᑦᑕᖅᑕᖏᑦ ᐊᒻᒪᓗ ᑕᒫᓂᒥᐅᑕᓂᒃ 

ᐃᖅᑲᓇᐃᔭᖅᑎᑦᑎᒍᑎᑦ ᓂᕆᑎᑦᑕᕆᐊᖃᓐᖏᑕᖏᑦ, 

ᐃᒡᓗᖃᖅᑎᑦᑕᕆᐊᖃᓐᖏᑦᑕᖏᑦ 

ᑕᐃᒪᓐᓇᐅᖃᑦᑕᖅᑐᑦ.  

 

ᐄ, ᑕᐃᒪᓐᖓᓕᒫᖅ ᑕᒪᓐᓇ 

ᐱᓕᕆᐊᕆᓇᓱᖃᑦᑕᖅᑕᕗᑦ. 

ᖃᓄᖅᑑᕈᑎᒌᓐᓇᐅᔭᐅᖅᖢᑎᒃᑯᓪᓗ ᖃᓄᖅ 

ᐅᓄᒃᑲᓂᖅᑐᓂᒃ ᐃᓄᖕᓂᒃ ᓄᓇᕗᒻᒥᐅᓂᓪᓘᓐᓃᑦ 

ᐃᖅᑲᓇᐃᔭᖅᑎᑦᑖᕈᓐᓇᕐᓂᐊᕐᒪᖔᑕ. ᐄ, 

ᐱᕐᔪᐊᖑᔪᖅ ᑕᐃᒃᑯᐊ ᕿᓂᖅᑐᑦ ᐃᖅᑲᓇᐃᔭᖅᑎᓂᒃ 

ᐃᒡᓗᓕᐅᖅᑎᓂᒃ ᐃᖅᑲᓇᐃᔭᕈᒪᔪᑦ ᑕᐃᒃᑯᐊ 

ᕿᓃᓐᓇᐅᔭᖅᑐᑦ ᐊᒻᒪᓗ 

ᐃᖅᑲᓇᐃᔭᖅᑎᑕᐅᔭᕆᐊᖃᖅᖢᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐊᓯᐊᓄᑦ. ICSP, 

ᐅᖃᐅᓯᕆᖅᑲᐅᔭᑎᑦ ᕼᐋᒻᓚᒃᑯᓐᓂ 

ᐃᖅᑲᓇᐃᔭᖃᑎᖃᖅᖢᑎᒃ, ᐅᑯᐊ 

ᐱᓕᕆᐊᖑᖅᑎᑕᐅᓂᐊᖅᑐᑦ ᑕᑯᓪᓗᒋᑦ ᕼᐋᒻᓚᒃᑯᑦ 

ᐊᑐᓂ ᒪᓕᒐᓂᒃ ᐊᓯᔾᔨᖅᓯᒪᔪᓂᒃ 

ᑐᓴᐅᒪᓐᖏᑦᑑᑐᐃᓐᓇᕆᐊᓖᑦ.  

 

ᐊᒻᒪᓗ ᐊᑭᑐᔪᖅᑐᕈᑎᒃᓴᐃᑦ 

ᐱᔪᒪᔭᖏᑦ ᐆᒃᑑᑎᒋᓗᒍ ᐃᒥᕐᒧᑦ ᓴᓗᒻᒪᖅᓴᐅᑦ. 

ᒪᓕᒐᓂᒃ ᓄᑖᓂᒃ ᒪᓕᒃᓯᒪᓐᖏᑐᒃᓴᐅᓕᕐᒪᑕ 

ᐅᓄᖅᑐᑦ. ᕼᐋᒻᓚᒃᑯᑦ ᖃᐅᔨᒃᑲᖅᑕᐅᖃᑦᑕᖅᐹᑦ 

ᖃᓄᐃᑦᑐᑦ ᒪᓕᒐᐃᑦ ᐊᓯᔾᔨᖅᑕᐅᓚᐅᕐᒪᖔᖏᑦ? 

ᕼᐋᒻᓚᒃᑯᑦ ᐊᑐᓂ ᑕᒪᒃᑯᓄᖓ ᒪᓕᒐᖏᓂᒃ 

ᐊᖑᒻᒪᑏᓐᓇᖃᑦᑕᕐᓂᐊᕐᒪᑕ.  

 

ᑕᐃᒃᑯᐊ ᓄᑖᑦ ᓴᖅᑭᐸᓪᓕᐊᖏᓐᓇᐅᔭᕐᒪᑕ 

ᓱᑲᑎᖅᑕᐅᕙᓪᓕᐊᑐᐃᓐᓇᖅᖢᑎᒡᓗ. 

ᐊᓐᖑᑎᓯᒪᒐᓗᐊᕐᒪᖔᖏᑦ ᕼᐋᒻᓚᒃᑯᑦ? 

ᑐᑭᓯᐅᒪᔭᐅᓐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᕗᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᕼᐋᒻᓚᒃᑯᓐᓂ ICSP-

ᑯᓐᓂᒃ ᖃᐅᔨᓴᖅᑏᑦ ᓇᓂᓕᒫᖅ ᖃᐅᔨᓴᐃᖃᑦᑕᖅᑐᑦ 

ᑕᒪᒃᑯᐊ ᐃᒡᓗᓕᐊᕆᔭᕗᑦ ᓱᓇᒃᑯᑖᓪᓗ 

ᒪᓕᒃᓯᒪᒐᓗᐊᕐᒪᖔᖏᓐᓂᒃ ᒪᓕᒐᓂᒃ 

ᐊᑐᕆᐊᖃᖅᑕᒥᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᓪᓗᒐᓴᖕᓄᑦ ᑕᕝᕙᓂᔅᓴᐃᓐᓈᓕᕋᑦᑕ, ᒥᔅᑕ ᒪᐃᓐ, 

ᒪᕐᕉᖕᓂᒃ ᐊᐱᖅᑯᑎᒃᓴᖃᕈᓐᓇᖅᓯᓂᐊᖅᑐᖅ 

ᐊᓯᐊᓄᑦ ᓅᓐᓂᐊᕋᑦᑕ. ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓇᖅᓯᑎᒋᐊᒃᑲᓐᓂᕈᒪᓪᓗᒍ 

ᖃᐅᔨᒋᐊᒃᑲᓐᓂᕈᒪᓪᓗᖓ ᐊᑦᑕᕐᕖᑦ ᒥᔅᓵᓄᑦ. 

ᒪᒃᐱᖅᑐᒐᖅ 3, ᐅᑯᓇᓂ ᓈᓴᐅᑎᓂ ᑕᐃᒃᑯᐊ 

ᐱᖓᓱᑦ ᐊᒡᒍᑐᖅᓯᒪᔪᑦ ᐊᕐᕕᐊᑦ 1-ᒦᖢᑎᒃ, 

ᑎᑭᕋᕐᔪᐊᖅ 3-ᒦᖦᖢᓂ ᐊᒻᒪᓗ ᐅᑯᓇᓂ ᒪᒃᐱᖅᑐᒐ 

3 ᓈᓴᐅᑎᖏᓐᓂ ᑖᒃᑯᐊ ᐊᑐᓂ ᐊᒃᑕᕐᕖᑦ 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6519 

ᑕᒫᓂ $10 ᒥᓕᐊᑐᕐᓂᐊᕐᓂᕋᖅᑕᐅᓚᐅᖅᑐᑦ ᐊᒻᒪᓗ 

ᐅᖃᖅᓯᒪᓪᓗᑎᒃ ᐊᑭᑐᔪᖅᑐᕈᑎᒃᓴᖏᑦ ᑕᒫᓂ $7-ᒥᒃ 

$20 ᒥᓕᐊᒧᒡᒎᖅ ᑎᑭᖦᖢᒋᑦ ᐊᑭᑎᒋᔪᑦ ᐊᒻᒪᓗ 

ᓄᑖᓐᖑᕆᐊᖅᑎᑕᐅᒃᐸᑦ 

ᐊᑭᑦᑐᒃᑲᓐᓂᑎᐊᒻᒪᕆᖕᓂᐊᖅᖢᑎᒃ.  

 

13-ᖑᔪᑦ ᐱᓕᕆᐊᖑᖅᑎᑕᐅᓯᒪᔪᒪᓚᐅᖅᑐᑦ 

ᐱᖓᓱᐃᓕᖓᔪᓄᑦ ᑖᒃᑯᓄᖓ. ᐅᑯᐊ ᑐᓴᐅᒪᔾᔪᑏᑦ 

ᓵᑦᑎᓐᓃᑦᑐᑦ 7-ᒎᖅ ᐊᒃᑕᕐᕖᑦ 

ᑲᒪᒋᔭᐅᔪᓐᓇᓂᐊᖅᑐᑦ ᑮᓇᐅᔭᖁᑎᒋᔭᖏᑦ ᐅᓪᓗᒥ 

ᐊᑐᖅᖢᒋᑦ. ᕿᒻᒪᑯᐃᑦ ᓴᓗᒻᒪᖅᓴᖅᑕᐅᓂᖏᓪᓗ 

ᑕᒪᒃᑯᐊ ᐊᑐᖅᑕᐅᒃᐸᑕ ᐊᒃᑕᕐᕕᒃᓴᐃᑦ ᐃᓂᖏᑦ 

ᐅᓄᒃᑲᓐᓂᓕᕋᔭᖅᖢᑎᒃ.  

 

ᑕᐃᒪ ᓴᓇᔭᐅᓂᐊᕐᕙᓗᒃᑐᑦ 7, 13-

ᖑᓚᐅᖅᓯᒪᔫᒐᓗᐊᑦ 7-ᖑᓕᖅᑐᑦ 

ᐅᓄᓐᖏᓂᖅᓴᐅᔪᓐᓇᕆᓪᓗᑎᒃ ᑮᓇᐅᔭᖅᑐᕈᑎᖏᑦ 

ᒪᓕᒃᖢᒋᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᓇᓪᓕᐊᒃ ᓄᓇᓖᑦ ᓂᕈᐊᖅᑕᐅᓂᐊᕐᒪᖔᖏᑦ 

ᐊᑦᑕᕐᕕᓕᐅᕐᕕᐅᓂᐊᖅᑐᑦ ᐅᑯᐊ ᐊᑐᕈᒫᕐᓂᐊᖅᑐᑦ 

ᐊᖏᓪᓕᒋᐊᕐᓂᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅᑕ ᑎᕗᕉ 

ᑭᐅᑎᒃᑯᒃᑯᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑎᕗᕉ.  

 

ᑎᕗᕉ (ᑐᓵᔨᑎᒍᑦ): ᑕᓕᖅᐱᓐᓃᑦᑐᖅ 

ᖁᔭᓐᓇᒦᕈᒪᓪᓗᑎᑦ ᐊᐱᖅᑯᑎᒋᒐᓐᓂ ᑖᓐᓇ. ᐄ, 

ᐃᑉᐸᔅᓴᖅᑕᐅᖅ ᐊᐱᖅᑯᑎᖃᖅᑐᖃᓚᐅᕐᒪᑦ 

ᐅᑯᓇᓂ ᐊᑭᑐᔪᖅᑐᕈᑎᔅᓴᐃᑦ ᐸᕐᓇᐅᑎᖏᓐᓂᑦ 

ᐊᑦᑕᕐᕖᑦ ᐊᒡᒍᑐᖅᑕᐅᓯᒪᓂᖏᑦ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐱᒐᑦᑕ 

ᑎᑎᕋᖅᐸᓪᓕᐊᓕᓚᐅᖅᓯᒪᔪᒍᑦ ᓇᓪᓕᐊᒃ 

ᓯᕗᓪᓕᐅᔾᔭᐅᓂᐊᕐᒪᖔᑕ ᓴᓇᔭᐅᔭᕆᐊᓖᑦ. ᑕᐃᒃᑯᐊ 

14 ᓯᕗᓪᓕᐅᔾᔭᐅᓯᒪᔫᓚᐅᖅᑐᑦ ᐊᖏᔫᓂᖏᑦ, ᐄ, 

ᑕᕝᕙ $10 ᒥᓕᐊᓐ ᑖᒃᑯᓄᖓ ᐊᑐᖅᑐᔅᓴᐃᑦ.  

 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ 

ᖃᔅᓯᑐᒃᑲᓐᓂᕋᔭᕐᒪᖔᑦ ᐸᕐᓈᕆᔭᐅᓂᐊᖅᑎᓪᓗᒋᑦ 

ᐊᒻᒪᓗ ᑮᓇᐅᔭᖅᑐᕈᑏᑦ ᓇᓕᖅᑯᓯᒪᓂᖅᓴᐅᓗᑎᒃ. 

ᐄ, ᐸᕐᓇᐃᓯᒪᔪᕐᔪᐊᒻᒪᕆᐊᓘᔪᒍᑦ ᑖᒃᑯᐊ ᒥᔅᓵᓄᑦ 

ᑕᐃᒃᑯᐊ ᑲᑎᓯᒪᔪᑦ 1-ᒦᑦᑐᑦ ᐊᒻᒪᓗ 

ᓇᓃᓐᓂᐊᕐᒪᖔᖅ ᑖᓐᓇ 

ᐊᑭᑦᑑᑎᔾᔪᑎᒋᔭᐅᔪᕐᔪᐊᒻᒪᕆᐅᔪᖅ ᐃᓚᖏᑦ 

ᓄᑖᑦᑎᐊᒻᒪᕆᐅᓪᓗᑎᑦ ᐃᓚᖏᑦ 

ᐃᓂᒋᔭᐅᓯᒪᔪᕕᓂᕐᓂᒃ ᐃᓂᖃᖅᓱᑎᒃ ᐊᒻᒪᓗ 

ᑕᕝᕙᓂᔅᓴᐃᓐᓇᖅ ᐊᑦᑕᕐᕕᓕᐅᕐᓂᐊᕈᑎᒃ 

ᓴᓗᒻᒪᖅᓴᓚᐅᕐᒥᓗᒍ ᑭᓯᐊᓂᔭᕆᐊᖃᕋᔭᕐᒥᔪᖅ.  

 

ᐄ, ᑕᒪᒃᑯᐊᓕᒫᑦ ᓂᕈᐊᖅᑕᐅᓯᒪᔪᑦ 

ᐋᖅᑭᓱᖅᓯᒪᔭᐃᓐᓇᕆᓇᓱᑦᑕᕗᑦ 2021-ᒧᑦ 

ᑎᑭᖦᖢᒍ. ᑕᐃᒪ ᑕᐃᒃᑯᐊ ᐱᖓᓱᑦ ᑎᓴᒪᓪᓘᓐᓃᑦ 

ᓴᓇᔭᐅᕕᐅᑐᐃᓐᓇᕆᐊᖃᕐᓂᐊᓯᔪᑦ. ᑳᓐᑐᕌᓴᐃᑦ 

ᑕᖅᑲᐅᖓᖅᑕᐅᑉᐸᑦ ᑐᑭᓯᒃᑲᓂᕐᓂᐊᖅᑐᒍᑦ ᖃᑦᓯᓂᒃ 

ᑮᓇᐅᔭᖅᑐᕈᑎᓂᒃ ᐊᑐᕐᓂᐊᕐᒪᖔᑦᑕ. 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒫᓂ $150 ᒥᓕᐊᖑᒻᒪᑕ ᐊᒻᒪᓗ ᖃᔅᓯᓂᒃ 

ᓴᓇᔪᓐᓇᕐᓂᐊᕐᒪᖔᑦᑕ. ᐄ, 14 ᑖᒃᑯᐊ ᐃᓘᓐᓇᒋᑦ 

ᐱᓕᕆᐊᕆᔪᒪᔭᕗᑦ ᐅᓄᒃᑲᓂᖅᑐᓂᓪᓗ ᐊᕐᕌᒍᓂ 

ᐊᒡᒋᖅᑐᓂᒃ. ᒪᑯᐊᓗ ᐃᒥᕐᒧᑦ ᓴᓗᒻᒪᖅᓴᐅᑏᑦ 

ᑕᒪᒃᑯᐊᓗ ᐋᖅᑭᓱᑲᓐᓂᕆᐊᓖᑦ ᓴᓇᒃᑲᓂᕐᓗᒋᑦ.  

 

ᑕᐃᒃᑯᐊ $150 ᒥᓕᐊᓐ ᐊᑭᑐᔪᖅᑐᕈᑎᔅᓴᓄᑦ 

ᐊᑐᖅᑐᔅᓴᐃᑦ ᐊᑐᖅᐸᓪᓕᐊᓪᓗᑎᒃᑯᑦ, ᐱᖓᓱᑦ 

ᑎᓴᒪᓪᓗ ᐊᕐᕌᒍᑦ ᓯᕗᓂᒃᓴᑦᑎᓐᓂ 

ᓇᓗᓇᐃᖅᓯᔪᓐᓇᖅᓯᓂᐊᖅᑐᒍᑦ ᑕᓪᓕᒪᓂᒃ 7-

ᓂᓪᓘᓐᓃᑦ ᓄᓇᓕᖕᓂᑦ ᓴᓇᓗᑕ. $170 ᒥᓕᐊᓂᒃ 

ᐊᑭᖃᕐᓗᑎᑦ ᐊᒻᒪᓗ ᑕᐃᒃᑯᐊ ᐊᒥᐊᒃᑯᑦ ᓄᓇᓖᑦ 

ᐱᓪᓗᒋᑦ ᐊᓯᖏᓐᓂᒃ ᑲᓇᑕᐅᑉ 

ᒐᕙᒪᒃᑯᖏᖕᓃᓐᖔᖅᑐᓂᒃ ᑮᓇᐅᔭᓂᒃ 

ᕿᓂᒃᑲᓐᓂᕆᐊᖃᕐᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑭᖑᓪᓕᖅᐸᐅᓵᕐᒪᑦ. ᐃᓛᒃ ᑭᖑᓪᓕᖅᐸᐅᓕᖅᑐᖅ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᒃ ᑖᓐᓇ ᐃᓛᒃ ᐅᖃᐅᓯᕆᒐᖕᓂ. 

ᐊᒃᑕᕐᕕᖕᒦᖦᖢᖓ ᖁᕕᐊᒋᐅᔭᕋᒃᑯ ᐊᕐᕕᐊᓂ. 

ᑕᐃᑲᓂ ᓇᕝᕚᖅᑕᕈᓘᔭᖃᑦᑕᕋᒪ.  

 

2 ᐊᒻᒪᓗ 3-ᒦᑦᑐᑦ ᐃᓱᒫᓘᑎᒃᓴᖃᕐᒪᑕ. 

ᐊᑐᕈᒫᕐᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ 

ᐊᒥᒐᖅᑐᑦ. ᐃᓘᓐᓇᖏᖕᓂᑦ ᑭᓐᖒᒪᔭᖏᓐᓂᒃ 

ᓴᖅᑭᑦᑎᔾᔮᓐᖏᑦᑐᖅ. 8, 9 ᓄᓇᓖᑦ, 9 ᓄᓇᓕᖕᓂ. 

ᖃᓄᖅ ᑕᐃᒪ ᐃᓱᒪᓕᐅᕋᔭᖅᐸᑕ ᓇᓕᐊᒃ 

ᐱᒋᐊᕐᓂᐊᖅᐸ? ᑎᑭᕋᕐᔪᐊᖅ ᑖᓐᓇ 

ᐱᒋᐊᕈᑎᒋᔭᐅᔪᒥᓇᖅ. ᖃᓄᖅ ᑭᓱᓂᒃ ᒪᓕᒐᓂᒃ 

ᒪᓕᓪᓗᓯ ᓂᕈᐊᖅᑕᐅᓂᐊᖅᐸᑦ ᑕᐃᒃᑯᐊ 9 ᓄᓇᓖᑦ 

ᐊᒃᑕᕐᕕᓕᐅᖅᑕᐅᓂᐊᖅᑐᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ 

ᑮᓇᐅᔭᑦ ᐊᑐᐃᓐᓇᐅᔪᑦ ᐊᑐᕐᓗᑎᒃᑯᑦ 

ᓯᕗᓪᓕᐅᔾᔭᐅᔪᒃᓴᐃᑦ ᑕᒪᒃᑯᐊ 

ᑐᖏᓕᕇᖅᓱᖅᑎᓪᓗᒋᑦ ᐋᖅᑭᒃᓱᕋᔭᖅᑕᕗᑦ. 

ᐅᖃᓪᓚᖃᑎᒋᓪᓗᑎᒃᑯᓪᓗ ᕼᐋᒻᓚᒃᑯᑦ, ᐊᒻᒪᓗ 

ᕼᐋᒻᓚᒃᑯᑦ ᑲᑐᔾᔨᖃᑎᒌᖏᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

J-3, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᒃᓴᐃᑦ 

ᑮᓇᐅᔭᖅᑐᕈᑎᒃᓴᐃᑦ $24,986,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 

J-5. ᐅᖅᓱᐊᓗᓕᕆᔨᒃᑯᑦ ᐊᐱᖅᑯᑎᔅᓴᖃᕐᕕᐅᕙᑦ? 

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᖅ ᐊᐱᖅᑯᑎᔅᓴᕋ. 

ᓴᓗᒻᒪᖅᓴᐃᔪᖃᕐᓂᐊᖅᑳ ᑕᕝᕘᓇ ᑕᕝᕙᓐᖓᑦ 

ᑮᓇᐅᔭᓂᒃ ᐊᑐᕐᓗᑎᒃ? ᐅᕝᕙᓘᓐᓃᑦ 

ᐅᖅᓱᐊᓗᖃᐅᑏᑦ ᒪᓕᒐᕐᓂᒃ 

ᒪᓕᑦᑎᐊᖅᑎᖏᓐᓇᕋᓗᐊᕐᒪᖔᑕ 

ᖃᐅᔨᒪᔾᔪᑎᒋᓂᐊᖅᑭᓯᐅᒃ? ᓄᓇᖓᓗ ᑕᒪᓐᓇ 

ᐱᖃᓯᐅᑎᓐᖏᓪᓗᒍ ᓱᕈᖅᓯᒪᑐᐃᓐᓇᕆᐊᓕᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐋᖅᑭᐅᒪᑎᑦᑎᓂᐅᓂᐊᖅᑐᖅ ᒪᓕᒐᕐᓂᒃ 

ᒪᓕᑦᑎᐊᕋᓗᐊᕐᒪᖔᑕ ᖃᐅᔨᒪᔾᔪᑎᐅᓂᐊᖅᑐᐃᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᑕᕝᕙᓂ ᒪᑉᐱᒐᕐᒥᒃ. 

ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓ ᑲᑎᓪᓗᒋᑦ 

ᐊᑭᑐᔪᖅᑐᕈᑎᔅᓴᑦ $1,500,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 

J-2-ᒨᕈᔅᓯ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᑲᑎᓪᓗᒋᑦ ᐊᑭᑐᔪᖅᑐᕈᑎᔅᓴᑦ, $26,486,000. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᑉᐱᑖ ᐱᔭᕇᕋᑦᑎᒍᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐱᓕᕆᕕᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑎᓂᒃ 

ᐅᖃᐅᓯᔅᓴᖃᖅᑮᑦ ᒥᓂᔅᑕ ᑯᓱᒐᖅ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, 

ᖁᔭᒋᓪᓚᕆᑦᑕᒃᑲ ᐊᐱᖅᑯᑎᐅᖃᑦᑕᕋᑖᖅᑐᐃᑦ 

ᐊᒻᒪᑦᑕᐅᖅ ᓴᓐᖏᓵᕆᓪᓗᑎᒃ 

ᐅᖃᐅᓯᖃᖃᑦᑕᕋᑖᕐᖓᑕ. ᐄᓛᒃ ᐊᔅᓱᐊᓗᒃ 

ᐅᖃᐅᓯᖃᓲᖑᒐᑦᑕ ᐱᖁᑎᕐᔪᐊᓕᕆᓕᕋᐃᒐᑦᑕ. 

ᖁᔭᒋᓪᓗᒍᓗ ᑕᒪᓐᓇ.  

 

ᐊᒻᒪᑦᑕᐅᖅ ᖁᔭᒋᓪᓚᕆᒃᑲᓂᓪᓚᕆᒻᒥᔭᕋ ᒐᕙᒪᑦᑕ 

ᐱᒍᒪᓂᕆᔭᖓᑦ. ᓄᓇᓕᓐᓂ 

ᐃᖅᑲᓇᐅᔭᖁᔨᓂᖅᓴᐅᓕᕋᑦᑕᐃᓛᒃ 

ᐊᑐᐃᓐᓇᕈᖅᑐᖃᑐᐊᓪᓚᕆᒐᐃᑉᐸᑦ 

ᐊᖏᖅᓯᒪᓂᖃᕐᓂᐊᖅᑯᖓ ᐅᕙᒍᑦ 

ᐱᒐᓱᐊᕐᓗᑕᑦᑕᐅᖅ ᑕᐃᒫᒃ. ᑕᐃᒃᑯᐊ 

ᐃᖅᑲᓇᐃᔭᕈᒪᔪᑦ ᐃᓪᓗᓕᐅᓂᕐᒥᒃ ᓴᓇᓂᕐᒥᓘᓐᓃᑦ 

ᑳᓐᑐᕌᒃᑯᓘᓐᓃᑦ ᐱᕕᖃᖅᑎᑕᐅᖁᓪᓗᒋᑦ.  

 

ᖁᔭᒋᕙᔅᓯ ᐊᔭᐅᕆᕙᕋᑖᕋᔅᓯ ᖃᓄᑐᐃᓐᓇᕐᓗ 

ᐊᐱᖅᑯᑎᔅᓴᖃᕋᐃᒍᔅᓯ ᖃᐅᔨᒃᑲᖅᑕᐅᖃᑦᑕᕐᓚᖓ 

ᐃᓛᒃᑯᑦ ᐱᓕᕆᖃᑎᒋᔪᓐᓇᑦᑎᐊᕆᔅᓯ.  

 

ᐊᒻᒪ ᐃᖅᑲᓇᐃᔭᖅᑎᒃᑲ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᖁᔭᓕᒍᒪᔭᒃᑲ ᑖᒃᑯᐊ 

ᑳᓐᑐᕌᑖᑎᑦᑎᔩᑦ ᑕᖃᒍᓐᓇᖅᑑᔮᕋᑎᑦ 

ᐱᓕᕆᖃᑦᑕᕐᖓᑕ ᓄᕙᓐᓇᕐᔪᐊᖅᑕᓕᐊᓘᑎᓪᓗᒍᓗ 

ᑕᒪᒃᑯᐊ ᑳᓐᑐᕌᑖᖅᑎᑦᑎᒐᓱᐊᖅᑎᑦᑎᕗᑦ 

ᓂᐅᕕᖅᑎᕗᓂᓛᒃ ᐱᓕᕆᖃᑦᑕᕐᖓᑕ. 

ᖃᐅᔨᓴᖅᑕᐅᔭᕆᐊᓖᑦ ᖃᐅᔨᓴᖅᑕᐅᑦᑎᐊᐸᑦᑐᑎᒃ. 

ᖃᐅᔨᒪᑦᑎᐊᕋᓱᑦᑐᑎᑦ ᑕᒪᒃᑯᐊ 

ᐃᓄᑑᕕᐅᖃᑦᑕᖅᑐᐃᑦ ᑲᒪᒋᔭᐅᑦᑎᐊᕋᓗᐊᕐᒪᖔᑕᓗ 

ᐱᓕᕆᓯᒪᔪᐊᓘᒻᒪᑕ.  

 

ᑖᒃᑯᐊᓗ ᒪᓕᒐᓕᐅᖅᑎᐅᖃᑎᒃᑲ 

ᐱᓕᕆᓯᒪᔪᐊᓘᒻᒥᔪᐃᑦᑕᐅᖅ ᖃᐅᔨᒪᑦᑎᐊᕋᓱᑦᑐᑎᒃ 

ᐱᓕᕆᐊᖑᔭᕆᐊᓖᑦ ᑲᔪᓯᓂᐊᕋᓗᐊᕐᒪᖔᑕ 

ᓄᕙᓐᓇᕐᔪᐊᑕᓕᐊᓘᒐᓗᐊᖅᑎᓪᓗᒍ. 

ᕼᐋᒻᓚᐃᓪᓗᑦᑕᐅᖅ ᐊᔅᓱᐊᓗᑦᑕᐅᖅ 

ᐱᓕᕆᖃᑎᒋᓯᒪᒐᑦᑎᒍ ᑕᒪᒃᑯᐊ 

ᐃᓪᓗᓕᐅᕆᐊᔪᖃᖅᑐᐃᑦ ᑲᔪᓯᓂᐊᕋᓗᐊᕐᒪᖔᑕ 

ᐃᓕᓴᕖᓪᓗ ᐃᓕᓴᕕᓕᐅᖅᑐᐃᓪᓗ.  

 

ᑲᑎᒪᖃᑎᖃᖃᑦᑕᖅᓯᒪᒐᒪ 

ᕼᐋᒻᓚᓕᒫᐸᓗᑦᑎᐊᖏᓐᓂᒃ ᒪᐃᔭᖏᓐᓂᒃ 6-

ᕋᖅᑎᒻᒪᕆᑦᑐᖓ. ᑕᐃᒃᑯᐊ ᖁᔭᒋᓪᓚᕆᑦᑕᑲᑦᑕᐅᖅ 

ᐊᔅᓱᕈᖅᓯᒪᔪᐊᓘᒥᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ ᐊᒻᒪ ᖁᔭᓐᓇᒦᖃᒋᑦᑕᐅᖅ ᑐᖏᓖᓪᓗ ᕼᐅᕆ 

ᐊᒻᒪ ᑐᖏᓕᒃᑲᓐᓃᑦ ᑎᕗᕉ ᑭᐅᖃᑦᑕᖃᐅᒻᒪᑎᒃ 

ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖏᓐᓂᒃ. 

ᐃᖅᓱᖅᑏ, ᑖᒃᑯᐊ ᑕᖅᑲᐅᓐᖓᐅᑎᓚᐅᕐᒥᒃᑭᒃ 

ᐃᖅᑲᓇᐃᔭᖅᑎᖏᒃ. ᒫᓐᓇ 

ᑕᖃᐃᖅᓯᒐᓛᑲᐃᓐᓇᓚᐅᕐᓗᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᒋᐊᕐᓂᐊᖅᑐᒍᑦ. 

ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 16:37ᒥ 

ᑲᔪᓯᒃᑲᓐᓂᖅᑐᑎᓪᓗ 16:45ᒥ 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-

2022 - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕋᔅᓯ 

ᖁᔭᓐᓇᒦᒃ. ᑲᑎᒪᓕᕐᒥᒐᑦᑕ ᒫᓐᓇ ᒥᓂᔅᑕ ᕼᐃᒃᔅ, 

ᐃᖅᑲᓇᐃᔭᖅᑎᖁᑎᑎᑦ ᓇᓗᓇᐃᕈᒪᕕᒌᑦ 

ᐊᑐᐃᓐᓇᐅᔪᐃᑦ? ᖁᔭᓐᓇᒦᒃ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ, ᐊᑏ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐱᓰ 

ᑖᒃᑯᐊ ᑕᕝᕙᓃᒍᓐᓇᕆᐊᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᑎᑎᕋᖅᑕᐅᒍᓐᓇᓂᐊᕐᖓᑦ ᐱᓕᕆᔨᑎᑦ ᑭᒃᑰᒻᒪᖔᑕ 

ᓇᓗᓇᐃᑲᐃᓐᓇᒃᑭᒃ ᒪᑐᐃᖅᓯᒍᑎᓂᓪᓗ ᐅᖃᕐᓗᑎᑦ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᑉᐳᖓ ᒫᓐᓇ 

ᓴᖅᑭᔅᓯᒍᓐᓇᕐᓂᐊᕋᒪ 2021-2022 

ᐊᑭᑐᔪᖅᑐᕈᑎᔅᓴᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᐅᕝᕙᐅᑯᐊ ᓇᓗᓇᐃᕈᒪᔭᒃᑲ ᐱᓕᕆᔩᒃᑲ, ᕉᐱ 

ᐳᕋᐅᓐ, ᑐᖏᓕᕋ ᐊᒻᒪᓗ ᒍᕆᐊᒡ ᐹᓯᑖᒃ, 

ᐊᖓᔪᖅᑳᒍᔪᖅ ᑮᓇᐅᔭᓕᕆᔨᖏᓐᓄᑦ.  

 

ᑕᐃᒪᐃᖃᑦᑕᖅᓯᒪᒻᒪᑦ ᐊᕐᕌᒍᒐᓚᑲᓪᓚᓐᓂᒃ 

ᐊᓂᒍᖅᓯᒪᔪᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑭᑐᔪᖅᑐᕈᑎᔅᓴᖏᑦ ᑐᕌᖓᒻᒪᑕ ᐊᓯᓃᓂᕐᒧᑦ ᐊᒻᒪ 

ᓴᓇᒋᐊᖅᓯᓂᕐᒧᑦ ᐋᓐᓂᐊᕕᐅᔪᓂᒃ ᓄᓇᓕᓐᓂ 

ᐱᑐᖃᕈᖅᐸᓪᓕᐊᓯᒪᔪᓂᒃ ᐊᒻᒪᓗ 

ᐃᓂᑖᖅᑎᑎᒃᑲᓂᕐᓗᑕ ᐃᖅᑲᓇᐃᔭᖅᑎᑎᓐᓄᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖏᖅᓯᒪᓂᖃᑦᑎᐊᕐᖓᑕ ᐱᑕᖃᖅᑎᑦᑎᓂᐊᕐᓗᑎᒃ 

ᐊᑦᑕᓇᓐᖏᑦᑐᒥᒃ ᐊᐅᓚᑦᑎᐊᖅᑐᓂᒃ 

ᑐᓐᖓᓇᖅᑐᓂᒃ ᐋᓐᓂᐊᕕᐅᔪᓂᒃ ᐃᖅᑲᓇᐃᔭᖅᑎᓄᑦ 

ᐊᒻᒪᑦᑕᐅᖅ ᐋᓐᓂᐊᕕᓕᐊᖃᑦᑕᖅᑐᓄᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓵᓐᖓᑦᑎᒐᓱᓐᓂᐊᖅᑐᑦ ᐃᑲᔪᖅᓰᓗᑎᒃ 

ᑲᑐᔾᔨᖃᑎᒋᕙᑦᑕᒥᓂᒃ ᐊᒻᒪᑦᑕᐅᖅ ᓄᑖᓂᑦᑕᐅᖅ 

ᐋᓐᓂᐊᕕᖃᕐᓇᓐᖏᑦᑐᓕᕆᔾᔪᑎᔅᓴᓂᒃ ᓴᖅᑭᖅᓯᓗᑎᒃ 

ᐊᖏᕐᕋᒧᑦ ᖃᓂᓐᓂᖅᓴᐅᖁᔨᑎᑦᑎᒐᓱᐊᕐᓗᑎᒃ.  

 

ᐃᒃᓯᕙᐅᑖᖅ, ᑕᐃᓐᓇ ᓄᑖᖅ ᐋᓐᓂᐊᕕᓕᐊᖑᔪᖅ 

ᕿᑭᖅᑕᕐᔪᐊᒥ ᐱᔭᕇᖅᑕᐅᓯᒪᓕᖅᑐᖅ ᐊᒻᒪᓗᑦᑕᐅᖅ 

ᑮᓇᐅᔭᖃᖅᑐᑎᒃ ᑎᑎᕋᐅᔭᖅᑕᐅᓂᔅᓴᖏᓐᓄᑦ 

ᓴᓇᔭᐅᓂᔅᓴᖏᓐᓄᓪᓗ 2022-2023-ᖑᓕᖅᑲᑦ. 

ᖃᒪᓂᑦᑐᐊᕐᒥ ᖁᕐᓗᖅᑑᖅ ᑖᒃᑯᐊ ᑭᖑᓪᓕᐅᓛᕐᓗᑎᒃ 

ᐋᓐᓂᐊᕕᓕᐊᕐᕕᐅᓛᕐᓗᑎᒃ ᓇᓗᓇᐃᖅᑕᐅᓯᒪᔫᒃ 

ᐊᓯᓂᑦᑕᐅᓗᑎᒃ ᐋᓐᓂᐊᕕᖏᒃ 

ᐃᓚᒋᐊᖅᑕᐅᓗᑎᓪᓗ.  

 

2021-2022-ᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᔅᓯᕋᒃᑲᓂᕐᒥᔪᑦ $24.55 ᒥᓕᐊᓂᒃ 6-ᓄᑦ 

ᐊᑭᑐᔪᖅᑐᖅᑐᓄᑦ ᓇᓗᓇᐃᖅᑕᐅᓯᒪᔪᓄᑦ ᑖᒃᑯᐊ 

ᐃᓛᒃᑯᑦ ᓇᓗᓇᐃᖅᑐᓂᐊᖅᑲᒃᑲ.  

 

ᐱᔭᕇᖅᑕᐅᑉᐸᑦ ᓴᓂᑭᓗᐊᕐᒥ ᐋᓐᓂᐊᕕᓕᐊᖑᔪᖅ 

ᐅᑭᐅᖓᓂ 2021-ᒥ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᔅᓯᕋᖅᑐᑦ ᑮᓇᐅᔭᓂᒃ ᐱᔭᕇᕈᑎᔅᓴᓂ ᑭᓐᖓᕐᓂ 

ᐋᓐᓂᐊᕕᓕᐊᖑᔪᒥᒃ. ᑕᐃᒪᓕ ᐊᑭᑦᑐᕈᓐᓇᐅᑎᒥᒃ 

ᑐᔅᓯᕋᕐᖓᑕ 2021-2022-ᒥ ᐱᔭᕇᕋᓱᓪᓗᑎᑦ, 

ᓂᕆᐅᒋᔭᐅᔪᖅ ᑖᓐᓇ ᒪᑐᐃᖓᓕᕈᓐᓇᓛᖅᑐᖅ 

ᐋᓐᓂᐊᕕᓕᐊᕐᕕᔅᓴᐅᓕᕐᓗᓂᓗ ᐅᑭᐊᔅᓵᖓᓂ ᐃᓛᒃ 

ᑭᓐᖓᕐᓂ 2021-ᖑᓕᖅᑲᑦ.  

 

ᑲᑐᔾᔨᖃᑎᖃᖅᑐᑕ ᑲᓇᑕᐅᑉ ᒐᕙᒪᖏᓐᓂᒃ 

ᐊᒻᒪᑦᑕᐅᖅ ᓄᓇᕗᑦ ᑐᓐᖓᕕᒃᑯᓐᓂ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᒻᒥᒃ 

ᐊᖏᖃᑎᒌᒍᑎᓕᐅᖅᓯᒪᓕᖅᑐᒍᑦ ᓴᖅᑭᖅᓯᒍᒪᓪᓗᑕ 

ᐊᔪᓕᕈᑎᖃᖅᓯᒪᔪᓄᑦ ᖁᐊᖅᓴᖅᓯᒪᔪᓄᑦ 

ᒪᒥᓴᕐᕕᔅᓴᐅᒐᔭᖅᑐᒥᒃ ᓄᓇᕗᒻᒥ. ᓄᓇᕗᑦ 

ᒐᕙᒪᒃᑯᖏᑦ ᐊᐅᓚᑦᑎᓂᐊᖅᑐᑦ ᑖᔅᓱᒥᖓ 

ᐊᑭᑐᔪᖅᑐᖅᑐᒥᒃ. ᑖᓐᓇ ᐸᕐᓇᑕᐅᓂᕐᒦᑦᑐᖅ ᓱᓕ 

ᓄᕙᓐᓇᕐᔪᐊᖅ 19 ᑭᖑᕙᕆᐊᖅᑎᑦᑎᓯᒪᒻᒪᑦ 

ᖃᐅᔨᒋᐊᕐᓂᐅᒋᐊᖃᔪᔪᓂᒃ ᐊᒻᒪᑦᑕᐅᖅ ᓂᕆᐅᑦᑐᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑎᑎᕋᐅᔭᖅᑕᐅᓂᔅᓴᖏᓐᓄᑦ ᓴᓇᔭᐅᔾᔪᑎᔅᓴᖏᓄᓪᓗ 

2022-2023-ᖑᓕᖅᑲᑦ ᓇᓗᓇᐃᖅᑐᕈᑎᓂᒃ 

ᐋᖅᑭᑎᕆᒐᔭᖅᑐᐃᑦ ᐊᒻᒪᑦᑕᐅᖅ, ᐃᓕᖅᑯᓯᕐᒧᑦ 

ᑐᕌᖓᑦᑎᐊᖅᑐᓂᒃ ᓴᖅᑭᔅᓯᒐᓱᓪᓗᑎᒃ ᒪᒥᓴᐃᓗᑎᒃ. 

ᑕᐃᒪᐃᑦᑐᓂᒃ ᐊᖏᕐᕋᒥ ᖃᓂᕐᓂᔅᓴᐅᓗᑎᒃ 

ᐃᑲᔪᕋᓱᖃᑦᑕᓂᐊᖅᑐᐃᑦ ᐃᓚᒌᓂᓪᓗ 

ᐃᑲᔪᖅᓰᒐᓱᖃᑦᑕᕐᓗᑎᒃ, ᑐᕚᖃᓐᖏᔾᔫᒥᒐᓱᓪᓗᑎᒃ 

ᓄᓇᕗᑦ ᓯᓚᑦᑖᓂ ᐸᐸᑦᑎᕕᐅᖃᑦᑕᖅᑐᓂᒃ.  

 

ᐃᔅᓯᕙᐅᑖᖅ ᒪᓕᒐᓕᐅᖅᑏᓪᓗ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓱᓕ 

ᐱᕙᓪᓕᐊᓂᖃᐃᓐᓇᖅᑯᑦ ᐊᑯᓂ 

ᐸᖅᑭᔭᐅᒋᐊᖃᖅᑐᓂᑦ ᓄᓇᕗᒻᒥᐅᑕᐅᔪᓂᑦ. 

ᓯᕗᓪᓕᐅᓪᓚᕆᑦᑎᓯᒪᒐᑦᑎᒍᑦ ᐃᓂᔅᓴᓕᐅᕐᓂᖅ 

ᐊᑯᓂ ᐸᖅᑭᔭᐅᕕᔅᓴᓂᑦ ᓄᓇᕗᒻᒥ. ᓯᕗᓪᓕᐹᑦᑎᐊᒥᒃ 

ᑕᐃᒪ ᓴᖅᑮᒐᓱᐊᓛᓕᕋᑦᑕ ᐃᓕᖅᑯᓯᕐᓄᑦ ᑕᒫᓂ 

ᑲᒪᑦᑎᐊᕐᕕᐅᔪᒥᒃ, ᐊᑦᑕᓇᓐᖏᑦᑐᓄᓪᓗ 

ᐃᓐᓇᑐᖃᖁᑎᑦᑎᓐᓄᑦ. 

 

ᑮᓇᐅᔭᓂᑦ ᑐᔅᓯᕋᓛᖅᑐᒍᑦ 2021-2022-ᖑᓕᖅᑲᑦ. 

ᑖᔅᓱᒧᖓ 24-ᓂᑦ ᓯᓂᕝᕕᖃᕋᔭᖅᑐᒧᑦ ᐊᑯᓂ 

ᐸᖅᑭᕕᒻᒧᑦ ᑲᖏᖅᓐᖑᓂᕐᒥ. ᒫᓐᓇ 

ᑎᑎᕋᐅᔭᖅᑕᐅᒻᒪᑦ ᓴᓇᔭᐅᓂᖓ 

ᐱᒋᐊᓛᖅᑐᒋᔭᐅᔪᖅ ᐊᐅᔭᖓᓂ 2021. ᐊᕐᕌᒍᒥ 

ᐊᑕᐅᓯᕐᒥᒃ ᑭᖑᕙᖅᓯᒪᒐᓗᐊᖅᑎᓪᓗᒍ, 

ᐱᒋᐊᕐᓇᓵᕐᓂᖅᓴᐅᓛᓕᕋᓗᐊᖅᑎᓪᓗᒍ ᑭᓯᐊᓂ 

ᐃᓐᓄᒍᓐᓇᖅᓯᓛᖅᑐᖅ ᐅᑭᐊᔅᓵᖓᓂ 2023-

ᖑᓕᖅᑲᑦ.  

 

ᐸᕐᓇᑦᑐᒍᑦ ᓱᓕ ᓄᓇᕗᒻᒥ ᕿᑎᕐᒥᐅᓂ 

ᕿᑭᖅᑖᓗᒻᒥᓗ ᐊᑯᓂ ᐸᖅᑭᔭᐅᕕᔅᓴᓄᑦ. 

ᒪᓕᒐᓕᐅᖅᑏᑦ, ᑖᓐᓇ ᓄᕙᓐᓇᕐᔪᐊᕐᖏᒫᒃ 

ᓯᐊᒻᒪᒃᓯᒪᓂᖓ ᐸᕐᓇᓯᒪᔭᑦᑎᓐᓂᒃ 

ᑭᖑᕙᕆᐊᖅᑎᑦᑎᓯᒪᔫᒐᓗᐊᖅ. ᐊᑭᑐᔪᖅᑐᕈᑎᔅᓴᓄᑦ 

ᑐᔅᓯᕋᐅᑎᓕᐅᓛᕐᒥᔪᒍᑦ 24-ᓄᑦ ᓯᓂᕝᕕᓕᒻᒥᒃ ᐊᑯᓂ 

ᐸᖅᑭᔭᐅᕕᔅᓴᒧᑦ ᐃᖃᓗᒃᑑᑦᓯᐊᕐᒥ. ᑮᓇᐅᔭᖅ 

ᐃᑲᔪᖅᑕᐅᒍᑦᑕ ᑎᑎᕋᐅᔭᕆᐊᕈᓐᓇᓛᖅᑐᒍᑦ 

ᓴᓇᔭᐅᒋᐊᖅᑎᒍᓐᓇᕐᓗᒍ 2022-ᖑᓕᖅᑲᑦ, 2024-ᒥ 

ᐱᔭᕇᖅᑕᐅᓗᓂ. ᐊᒻᒪᓗ 48-ᓂᑦ ᓯᓂᕝᕕᓕᒃ 

ᐸᖅᑭᔭᐅᕕᒃ ᐃᖃᓗᓐᓂ ᓴᓇᔭᐅᒋᐊᕈᓐᓇᓛᕐᒥᔪᖅ 

ᑎᑎᕋᐅᔭᖅᑕᐅᒋᐊᕐᓗᓂ 2022-ᖑᓕᖅᑲᑦ 

ᐱᔭᕇᕐᕕᔅᓴᖃᕐᓗᓂ ᓄᓐᖑᐸᓗᐊᓂ 2024 

ᐅᕝᕙᓘᓐᓃᑦ ᐱᒋᐊᓐᖓᕐᓂᖓᓂᒃ 2025. 

 

ᐃᐊᕗᒍᕇᓐ ᑕᒪᒃᑯᐊ ᓱᕈᐃᕙᓪᓕᐊᑎᒐᓱᓐᓇᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᑦᑎᒐᓱᑦᑐᑦ. 

ᐊᒻᒪ ᐊᓯᓂᑦᑕᐅᒐᓱᑦᑐᑎᑦ ᑕᓚᕖᓴᒃᑯᑦ 

ᖃᐅᔨᓴᕈᑎᐅᖃᑦᑕᖅᑐᐃᑦ. ᑕᐃᒪᐃᑦᑐᐃᑦ 

ᐊᑐᕋᔅᓴᐅᓲᖑᖕᒪᑕ ᐊᕐᕌᒍᓄᑦ ᑕᓪᓕᒪᓄᑦ. ᐊᒻᒪᓗ 

ᑕᓪᓕᒪᑦ ᐊᕐᕌᒍᑦ ᐊᓂᒍᕋᐃᒻᒪᑕ ᓴᓇᔭᐅᒍᓐᓇᕈᑎᖏᑦ 

ᐊᑭᖃᓐᖏᓪᓗᑎᑦ ᓄᖑᓲᖑᖕᒪᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓕ ᑕᐃᒪᐃᓛᒃ 

ᖃᕋᓴᐅᔭᒃᑰᕈᑎᖏᑦ 

ᐱᑐᖃᐅᓗᐊᓕᖅᐸᓪᓕᐊᓕᕐᒥᒻᒪᑕ. 

ᓄᑖᕈᖅᑎᑕᐅᒋᐊᖏᓐᓇᖃᑦᑕᕆᐊᖃᕐᖓᑕ. 

ᑕᐃᒫᓪᓗ ᐊᓯᐅᔨᓂᐅᓴᓐᖏᓂᖅᓴᐅᓲᖑᖕᒪᑕ 

ᓄᑖᕈᖅᑎᑕᐅᖃᑦᑕᑎᓪᓗᒋᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᔅᓯᕋᖅᑐᑦ 

ᐊᕐᕌᒍᑕᒫᑦ $1.5 ᒥᓕᐊᓐ ᑮᓇᐅᔭᓂᑦ 

ᑐᔅᓯᕌᕆᓲᖏᖕᓂᑦ ᒥᑭᔫᑕᐅᓂᖅᓴᓄᑦ ᐊᑭᑐᔪᓄᑦ. 

ᑖᒃᑯᐊᓕ ᑐᕌᖓᒐᔭᖅᑐᑦ ᐊᓯᓂᑦᑕᐅᓂᖏᖕᓄᑦ 

ᐋᓐᓂᐊᕕᒻᒥ ᓱᓇᒃᑯᑖᖏᓐᓄᑦ ᓄᓇᓯᐅᑎᖏᖕᓄᑦ, 

ᐊᓪᓚᕕᔅᓯᐅᑎᖏᓐᓄᓪᓗ. ᑎᑎᕋᖅᓯᒪᔪᓂᑦ 

ᐱᑎᓐᓂᐊᕆᔅᓯ ᐊᓯᓂᓛᖅᑕᑎᓐᓂ ᓄᓇᓯᐅᑎᓂᑦ, 

ᐊᓪᓚᕕᔅᓯᐅᑎᓂᓪᓗ 2021-2022-ᒥ 

ᓯᕗᓪᓕᐅᔭᕆᐊᓖᑦ ᑎᑎᕋᖅᑕᐅᔭᕇᑐᐊᖅᑲᑕ. 

 

ᐃᔅᓯᕙᐅᑖᖅ ᒪᓕᒐᓕᐅᖅᑏᓪᓗ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᑦᓯᕌᕆᓲᖏᖕᓂ 

ᐊᕐᕌᒍᑕᒫᑦ ᑐᔅᓯᕋᕐᒥᔪᑦ $3.5 ᒥᓕᐊᓂᒃ ᑮᓇᐅᔭᓂᑦ 

ᓱᕋᓚᐅᓐᖏᓐᓂᖏᖕᓂ ᓴᓇᒋᐊᖅᓯᒍᑎᔅᓴᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᖁᑎᖏᖕᓂᑦ. 

ᑕᕝᕙᓂ ᐊᕐᕌᒍᑦᑎᓐᓂ ᑐᕌᖓᓂᐊᖅᑐᑦ 

ᒥᑭᔫᑕᐅᓂᖅᓴᓄᑦ ᓴᓇᒋᐊᖅᓯᓂᐅᔪᓄᑦ ᓱᕋᔅᓯᒪᔪᓂᑦ 

ᓴᓇᓂᕐᓄᑦ, ᓄᑖᕈᕆᐊᖅᓯᓂᐅᔪᒧᓪᓗ ᓄᓇᕘᓕᒫᒥ. 

ᑕᒪᒃᑯᐊ ᐊᐅᓚᑦᑎᖓᖏᓐᓇᖁᓪᓗᒋᑦ ᐱᖁᑎᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᓇᓪᓕᐅᒃᑯᒫᓂᑦᑕᐅᖅ 

ᓴᓂᕐᕙᐃᓯᒪᒻᒥᔪᒍᑦ ᑐᐊᕕᕐᓇᖅᑐᒥᒃ 

ᓴᓇᒋᐊᖃᑲᓪᓚᓐᓂᕈᑦᑕ ᐋᓐᓂᐊᕕᓐᓂ ᓇᒥᑐᐃᓐᓇᖅ 

ᐊᕐᕌᒎᑉ ᐃᓗᐊᓂ.  

 

ᐊᒻᒪ ᒪᑐᕙᓪᓕᐊᓪᓗᒍ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᐅᓯᕙᓪᓕᐊᑎᑦᑎᒐᓱᐃᓐᓇᖅᑐᐃᑦ 

ᑎᑎᕋᐅᔭᖅᑕᐅᓂᖏᖕᓂᑦ ᐋᓐᓂᐊᕕᓕᐊᖑᓂᐊᖅᑐᑦ 

ᓄᓇᓕᖕᓂᑦ, ᓄᓇᓕᑦᑕ ᐱᒍᒪᔭᖏᑦ 

ᐱᔭᐅᔫᒥᖁᓪᓗᒋᑦ. ᑖᓐᓇ ᐸᕐᓇᐅᑎᕗᑦ 

ᖃᐅᔨᒪᑦᑎᐊᕈᑎᒋᒐᓱᑦᑕᕗᑦ 

ᐋᓐᓂᐊᕕᖃᐃᓐᓇᖁᓪᓗᒋᑦ 

ᐱᔨᑦᑎᕋᖅᑕᐅᖏᓐᓇᖁᓪᓗᒋᑦ ᐊᓯᓃᕙᓪᓕᐊᓗᑕ 

ᐱᑐᖃᕈᖅᓯᒪᓕᖅᑐᓂᑦ ᐱᖁᑎᓂᑦ ᐱᖁᑎᕐᔪᐊᓂᓪᓗ. 

ᓄᑖᓂᓪᓗ ᓴᖅᑮᕙᓪᓕᐊᓗᑕ 

ᓯᕗᓪᓕᐅᔭᕆᐊᓖᑦ ᓯᕗᓪᓕᐅᑎᖃᑦᑕᕐᓗᑎᒍ 

ᐋᖅᑭᒋᐊᕆᐊᓖᑦ ᓴᓇᒋᐊᕆᐊᓖᓪᓗ. 

 

ᖁᔭᓐᓇᒦᖅᑖᓗᒋᕙᔅᓯ ᐃᑲᔪᖅᓰᖃᑦᑕᕋᔅᓯ 

ᑕᒪᒃᑯᓂᖓ ᐱᒻᒪᕆᐊᓘᔪᓂᑦ ᐱᓕᕆᓂᑦᑎᓐᓂᑦ ᐊᒻᒪ 

ᑐᓐᖓᓱᑦᑎᑉᐸᔅᓯ ᐊᐱᕆᒍᒪᒍᔅᓯ ᐅᖃᕈᒪᒍᔅᓯᓗ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐃᔅᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᐅᖃᐅᓯᔅᓴᖃᕆᕙ? ᒥᔅ ᓇᑲᓱᒃ. 

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᕕᐊᓱᑉᐳᖓ ᒪᑐᐃᖅᓯᒍᑎᓂᑦ ᐅᖃᕈᓐᓇᕆᐊᔅᓴᖅ 

ᑲᑎᒪᔨᕋᓛᑦ ᐅᖃᕈᑎᓗᒋᑦ ᐃᓅᓯᖃᑦᑎᐊᓂᕐᒧᑦ 

ᑲᑎᒪᔨᕋᓛᑦ. ᑲᑎᒪᔨᕋᓛᑦ 

ᐃᓱᒪᔅᓴᖅᓯᐅᕈᑎᖃᓕᖅᑎᓪᓗᒋᑦ ᑐᔅᓯᕌᖑᔪᓂᑦ 

2021-2022 ᐊᑭᑐᔪᖅᑐᕈᑎᔅᓴᖏᓐᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᔅᓯᕌᖏᑦ 

ᐊᑭᑐᔪᖅᑐᕈᑎᔅᓴᐃᑦ 2021-2022-ᒥ ᐃᓚᖃᕐᖓᑕ 

ᑮᓇᐅᔭᓂᑦ ᐱᔭᕇᖅᑕᐅᒍᑎᔅᓴᖏᓐᓄᑦ 

ᐋᓐᓂᐊᕕᓕᐊᖑᔪᐃᑦ ᑭᓐᖓᕐᓂ, ᐋᓐᓂᐊᕕᓕᐊᖑᔪᖅ 

ᑭᓐᖓᕐᓂ ᐊᒻᒪᓗᑦᑕᐅᖅ ᐱᒋᐊᓕᕋᑖᕈᑎᔅᓴᐅᔪᓂᑦ 

ᐃᓐᓇᕐᓄᑦ ᐸᖅᑭᑦᑎᕕᐅᒐᔭᖅᑐᓂᑦ ᐊᑯᓂ 

ᑲᖏᖅᓯᓂᕐᒥ. ᑖᒃᑯᐊ 2021-2022-ᒥ 

ᑮᓇᐅᔭᖁᑎᔅᓴᖏᑦ ᐃᓚᖃᕐᒥᒻᒪᑕ ᒪᕐᕉᖕᓂᒃ 

ᓄᓇᕗᓕᒫᒧᑦ ᑐᕌᖓᔪᓂᑦ ᓱᕋᓚᐅᓐᖏᓐᓂᖏᓐᓂ 

ᓴᓇᒋᐊᖅᓯᓂᐅᔪᓄᑦ ᐊᒻᒪᑦᑕᐅᖅ ᒥᑭᔫᑎᓂᑦ 

ᐊᑭᑐᔪᓄᑦ ᓂᐅᕕᕐᓂᐅᒐᔭᖅᑐᓂᑦ 

ᓄᑖᕈᕆᐊᖅᓯᓗᑎᑦ ᒐᕙᒪᒃᑯᑦ ᖃᐅᔨᓴᕈᑎᖏᖕᓂᑦ. 

 

ᐃᔅᓯᕙᐅᑖᖅ, ᐊᑯᓂ ᐸᖅᑭᔭᐅᓂᖏᑦ ᐃᓐᓇᖁᑎᑦᑕ 

ᐱᒻᒪᕆᐊᓘᒻᒪᑦ ᑖᓐᓇ ᐃᓱᒫᓗᒋᔭᐅᓂᖓᑦ. 

ᑲᑎᒪᔨᕋᓛᑦ ᐃᓕᓴᖅᓯᔪᑦ ᓴᓇᔭᐅᑉᐸᑕ 

ᑕᐃᒪᐃᑦᑐᒃᑯᕕᔅᓴᐃᑦ ᐊᑦᑕᓇᓐᖏᑦᑐᒥᒃ 

ᐸᖅᑭᑦᑎᕕᐅᒍᓐᓇᕋᔭᖅᑐᐃᑦ ᓄᓇᕗᒻᒥᐅᓄᑦ 

ᐃᑲᔪᖅᑕᐅᒋᐊᓕᓐᓄᑦ ᖁᑦᑎᓂᖅᐹᖑᔪᒥᒃ. 

ᐊᒻᒪᓗᑦᑕᐅᖅ, ᑕᒪᒃᑯᐊ ᐃᓱᒪᐃᒍᑎᕙᓪᓕᐊᔪᑦ 

ᐱᓯᒪᔭᐅᖃᑦᑕᕆᐊᖃᕐᒥᒻᒪᑕ 

ᐊᑐᐃᓐᓇᖃᕆᐊᖃᖅᑐᑎᒃ ᐋᓐᓂᐊᕕᒻᒥ 

ᐱᔨᑦᑎᕋᐅᑎᓂᑦ ᐊᒻᒪᑦᑕᐅᖅ ᐃᖏᕐᕋᔾᔪᑎᓂᑦ. 

ᐅᑎᖅᑎᑦᑎᓂᖅ 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓇᖁᑎᑦᑎᓐᓂᑦ ᓄᓇᕘᒧᑦ ᑕᒪᒃᑯᓂᖓ 

ᖁᑦᑎᓂᖅᓴᒥᒃ ᐸᖅᑭᔭᐅᒋᐊᖃᕐᓂᖃᖅᑐᓂᑦ ᒫᓐᓇ 

ᖃᓪᓗᓈᓂ ᐸᖅᑭᐅᔭᐅᖃᑦᑕᖅᑐᓂᑦ 

ᐅᖓᓯᑦᓴᖅᑐᐊᓘᓪᓗᑎᑦ ᐃᓚᒥᓂᒃ ᐱᖅᑯᓯᒥᓂᓪᓗ 

ᐊᑯᓂᐊᓗᒃ ᓯᕗᓪᓕᐅᑎᔅᓯᒪᓕᕋᑦᑎᒍᑦ. 

 

ᐃᔅᓯᕙᐅᑖᖅ, ᑲᓇᑕᓕᒫᒥ 

ᐊᑦᑐᐃᑲᒻᒪᓐᓂᐊᓗᒋᓯᒪᔭᖓ ᓄᕙᓐᓂᐊᓗᒃ 19 

ᐱᓗᐊᖅᑐᒥᒃ ᐊᑯᓂ ᐸᖅᑭᕕᐅᔪᓂᑦ ᐊᖏᕐᕋᓂ, 

ᐃᓕᕝᕕᒋᓯᒪᒻᒥᒐᑦᑎᒍᑦᑕᐅᖅ, 

ᐃᓕᕝᕕᐅᓯᒪᒻᒥᒻᒪᑕᑕᑦᑕᐅᖅ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᕐᒥᒃ 

ᓴᐳᔾᔨᓂᐅᔭᕆᐊᓕᒻᒥᒃ ᐃᓕᔭᐅᔭᕆᐊᓕᓐᓄᑦ 

ᓴᓇᔭᐅᑎᓪᓗᒋᑦ ᓄᓇᕘᒥ ᐊᑯᓂ 

ᐸᖅᑭᑦᑎᕕᐅᓛᖅᑐᐃᑦ. ᒪᓕᒐᓕᐅᖅᑏᑦ 

ᖃᓄᐃᓕᖓᓕᕐᒪᖔᑕ ᑐᓴᖅᑎᑕᐅᖃᑦᑕᓂᐊᖅᑐᒋᕗᑦ 

ᑕᒪᐅᓇ. ᐊᒻᒪᑦᑕᐅᖅ, ᖃᐅᔨᒪᔭᐅᒋᐊᖃᕐᒥᔪᑦ 

ᓴᖅᑮᓂᖅ ᐊᑯᓂ ᐸᖅᑭᔭᐅᕕᔅᓴᓂ ᓯᓂᕝᕕᓐᓂ 

ᓄᓇᕘᒥ. 

ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᕐᓂᐊᕐᒥᒻᒪᑕᑦᑕᐅᖅ. 

ᑲᑎᒪᔨᕋᓛᑦ ᓴᓐᖏᓈᕆᓪᓗᑎᑦ ᐊᔭᐅᕆᕗᑦ ᒥᓂᔅᑕᒥᒃ 

ᐱᓕᕆᖃᑎᖃᖁᔨᓪᓗᑎᒃ ᒥᓂᔅᑕᐅᖃᑎᖏᖕᓂᑦ 

ᓯᓚᑦᑐᖅᓴᕐᕕᐅᓪᓗ ᒥᓂᒡᑕᖓᓂᑦ ᐊᓯᖏᓐᓂᓪᓗ 

ᑲᑐᔾᔨᖃᑎᒋᓲᖏᓐᓂᑦ ᐋᓐᓂᐊᕕᓕᕆᓂᕐᒥ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ ᐃᓕᓐᓂᐊᑎᑦᑎᓂᕐᒥᒃ. 

ᐃᖅᑲᓇᐃᔮᖅᑖᑎᑦᑎᓗᑎᒃ ᐱᓕᒻᒪᒃᓴᐃᓗᑎᑦ 

ᓄᓇᕗᒻᒥᐅᓂᑦ ᐱᒍᓐᓇᖅᓯᑐᐊᓪᓚᕆᒃᑯᑎᒃ. 

ᐃᖅᑲᓇᐃᔭᕆᐊᑦᑕᐅᑎᒋᔪᓐᓇᓛᕐᖓᑕ ᓄᑖᓂᑦ 

ᐸᖅᑭᑦᓯᕕᐅᑉ ᐊᑯᓂ ᐸᖅᑭᑦᑎᕕᐅᓛᓕᖅᑐᓂᑦ. 

 

ᐃᔅᓯᕙᐅᑖᖅ, ᑕᐃᒪ ᖃᐅᔨᒪᔪᐃᓐᓇᐅᒐᑦᑕ 

ᖃᑦᑎᒻᒪᕇᒃᑭᐊᖅ ᐃᓐᓇᒃᑯᕖᑦ ᐊᐅᓚᒻᒪᑕ ᓄᓇᕘᒥ 

ᓄᓇᓕᓐᓂ. ᑖᒃᑯᐊ ᓄᓇᓕᓐᓂ ᐊᖏᕐᕋᕆᔭᐅᔪᑦ 

ᐊᔾᔨᒌᓐᖏᑦᑐᓂᑦ ᖁᑦᑎᓕᕇᓂᑦ 

ᐃᑲᔪᖅᓰᓂᖃᖃᑦᑕᕐᖓᑕ, 

ᐊᔾᔨᒋᓪᓚᕆᓐᖏᑕᕋᓗᐊᖏᓐᓂᖏᓛᒃ 

ᐊᑐᐃᓐᓇᐅᑎᑕᐅᖃᑦᑕᓛᖅᑐᓂᑦ ᐊᑯᓂ 

ᐸᖅᑭᕕᐅᔪᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᓴᓇᒍᒪᔭᖏᓐᓂᒃ. ᒪᓕᒐᓕᐅᖅᑏᑦ 

ᐃᓱᒫᓘᑎᖃᕐᓂᕋᖃᑦᑕᖅᓯᒪᒻᒪᑕ 

ᓯᕗᓂᕆᓛᖅᑕᖏᓐᓂᒃ ᐃᓐᓇᒃᑯᕖᑦ ᐊᒻᒪ 

ᐃᑲᔪᖅᓯᖅᑕᐅᖏᓐᓇᖃᑦᑕᕆᐊᖃᕐᓂᖏᓐᓂᑦ 

ᒐᕙᒪᒃᑯᓐᓂᑦ. ᒐᕙᒪᒃᑯᓂᓛᒃ 

ᐱᓕᕆᖃᑕᐅᓪᓚᕆᓲᖑᒻᒪᑕ ᐊᖏᕐᕋᒧᑦ 

ᖃᓂᑦᑎᑦᑎᒐᓱᐊᖅᑎᓪᓗᒋᑦ. ᑲᑎᒪᑎᓪᓗᑕ 

ᐃᔅᓯᕙᓂᖃᖅᑎᓪᓗᑕ ᐊᑎᓕᐅᖃᑎᒌᔅᓯᒪᔪᐃᑦ 

ᓴᖅᑭᖅᓯᒪᒍᒪᓪᓗᑎᑦ 

ᐊᑎᓕᐅᖃᑎᒌᑦᑐᖃᕐᓂᓚᐅᕐᖓᑕ 

ᐃᓐᓇᑐᖃᐃᑦ ᐊᒥᓱᐊᓗᐃᒡᒎᖅ ᑕᐃᑲᓂ ᓄᓇᓕᒻᒥ 

ᐊᐅᓪᓚᖅᑎᑕᐅᓯᒪᓕᕐᖓᑕ ᐸᖅᑭᔭᐅᔭᖅᑐᖅᑐᑎᒃ. 

ᓯᕗᓂᑐᖃᑦᑎᓐᓄᓂᓛᒃ ᐸᕐᓇᑕᐅᒋᐊᖃᕐᓂᖓ 

ᑕᒪᓐᓇᐅᒻᒪᑦ ᐃᓐᓇᑐᖃᑦᑎᓐᓄᑦ ᓄᓇᕘᒥ.  

 

ᒪᓕᒐᓕᐅᖅᑏᑦ ᑲᔪᖏᖅᑯᑦ ᒐᕙᒪᒃᑯᑦ 

ᐱᕙᓪᓕᐊᑎᑦᑎᓛᕐᓂᖏᖕᓂ ᑐᑭᒧᐊᒍᑎᔅᓴᐅᔪᓂᑦ 

ᓯᕗᓂᑐᖃᑦᑎᓐᓄᑦ ᐸᖅᑭᔭᐅᔾᔪᑎᔅᓴᓂᑦ 

ᐃᓐᓇᑐᖃᐅᔪᓂᑦ ᓄᓇᕘᒥ. ᐱᔭᐅᔭᕆᐊᓕᓐᓂᑦ 

ᐃᓐᓇᑐᖃᕐᓄᑦ, ᐊᒻᒪᓗᑦᑕᐅᖅ, ᓄᓇᓕᓐᓂ 

ᐊᔾᔨᒌᓐᖏᑦᑐᓂᑦ ᓇᓖᕌᕋᔅᓴᐅᔪᓂᑦ ᐅᓪᓗᒥᒧᑦ 

ᐊᐅᓚᑦᑎᐊᕈᓐᓇᖅᓯᒪᔪᓂᑦ ᐃᑲᔪᖅᓰᒋᐊᕐᓂᕐᒥᒃ. 

 

ᑲᑎᒪᔨᕋᓛᑦ ᓱᓕ ᐃᓕᓴᖅᓯᔪᑦ ᐊᒥᓱᑲᓪᓚᐅᓕᕐᖓᑕ 

ᓄᓇᓕᓐᓂ ᐋᓐᓂᐊᕖᑦ ᐊᓯᓂᑦᑕᐅᔭᕆᐊᖃᓕᖅᑐᑦ 

ᐅᕝᕙᓘᓐᓃᑦ ᐊᒃᓱᐊᓗᒃ 

ᓴᓇᒋᐊᖅᑕᐅᔭᕆᐊᖃᓕᖅᑐᑦ. ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑎᑎᕋᕆᐊᓐᖓᐅᑎᖏᑦ 2021-2022 

ᐊᑭᑐᔪᖅᑐᕈᑎᔅᓴᖏᑦ ᐃᓚᖃᓐᖏᑎᐊᕐᖓᑕ 

ᑮᓇᐅᔭᓂᑦ ᓄᑖᓂᑦ ᐋᓐᓂᐊᕕᓕᐅᕈᑎᔅᓴᓂᑦ. 

ᒪᓕᒐᓕᐅᖅᑏᓪᓕ ᑐᑭᓯᑎᑕᐅᓯᒪᔪᑦ ᐋᓐᓂᐊᕕᒻᒥ 

ᐊᓯᓃᓂᔅᓴᖅ ᕿᑭᖅᑕᕐᔪᐊᕐᒧᑦ ᓴᖅᑭᖅᑕᐅᓛᕐᖓᑦ 

ᓯᕗᓂᕆᔭᑦᑎᓐᓂ. 

 

ᒪᓕᒐᓕᐅᖅᑏᑦᑕᐅᖅ ᐅᖃᖃᑦᑕᖅᓯᒪᒻᒥᔪᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᖁᔭᐅᓪᓗᑎᑦ 

ᐸᕐᓇᕐᓂᖏᖕᓄᑦ ᐃᓚᒋᔭᐅᓗᓂ ᓄᑖᓄᑦ 

ᐱᖁᑎᕐᔪᐊᓄᑦ ᐃᓱᒪᖃᕆᐊᖃᑦᑕᖁᔭᐅᓪᓗᑎᑦ 

ᓴᓗᒻᒪᖅᓴᐃᓂᕐᒥᒃ ᐊᑐᓕᖅᑭᓕᖅᑎᑦᑎᓂᕐᒥᒃ 

ᐋᓐᓂᐊᕕᒻᒦᓐᓂᕐᒥᒃ ᐊᓯᓂᑦᑕᐅᔪᒥᒃ. ᐊᒻᒪ ᑖᒃᑯᐊ 

ᐃᒫᖔᓚᔾᔪᑎᐅᓯᒪᔪᑦ ᓴᖅᑭᖅᑕᐅᓯᒪᒻᒪᑕ 

ᐋᓐᓂᐊᕕᒻᒥᓐᓂᑐᖃᐃᑦ 

ᐊᑐᐃᓐᓇᕈᖅᑎᑕᐅᖁᔭᐅᓪᓗᑎᑦ ᓄᓇᓕᓐᓂ 

ᓯᓂᒋᐊᖅᑐᕕᔅᓴᐅᓗᑎᑦ, ᐃᓐᓇᑐᖃᒃᑯᕕᔅᓴᐅᓗᑎᑦ, 

ᐃᓱᒪᓕᕆᕕᔅᓴᐅᓗᑎᑦ, ᒪᒃᑯᑐᒃᑯᕕᔅᓴᐅᓗᑎᓪᓘᓐᓃᑦ 

ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 

ᐊᓪᓚᕕᔅᓴᖃᕐᕕᐅᒃᑲᓐᓂᕐᓗᑎᑦ. 

ᐊᓪᓚᕕᔅᓴᑭᓗᐊᕐᓂᖏᓐᓂᒃ ᓇᓗᓇᐃᖅᑕᐅᓯᒪᔪᓂᑦ 

ᓄᓇᓕᓐᓂ. ᐊᒻᒪᓗ ᒪᓕᒐᓕᐅᖅᑏᑦ ᑖᒃᑯᐊ 

ᐊᔭᐅᕆᓚᐅᖅᑐᐃᑦ ᒥᓂᔅᑕᒥᒃ ᑖᒃᑯᐊ 

ᐊᑦᓱᕈᖅᓯᒪᓂᖏᖕᓂᑦ ᑖᒃᑯᐊ 

ᑐᔪᕐᒥᕕᑦᓴᐃᑦ ᑖᒃᑯᓄᖓ 

ᐃᓱᒪᒋᔭᐅᖃᑦᑕᕈᓐᓇᖁᓪᓗᒋᑦ ᐋᓐᓂᐊᕐᕕᒃᓴᐃᑦ 

ᐃᖅᑲᓇᐃᔭᖅᑎᖏᑦ. 

 

 ᐊᒻᒪᓗ ᑖᒃᑯᐊ ᑲᑎᒪᔨᕋᓛᖑᐃᓐᓇᖅᑐᐃᑦ ᑖᒃᑯᐊ 

ᖃᐅᔨᓚᐅᖅᑐᐃᑦ ᓄᑖᓂᒃ ᐊᑭᑐᔫᑎᒃᓴᓂᑦ 

ᑐᒃᓯᕋᖅᑐᖃᓐᖏᑦᑑᒐᓗᐊᖅ ᐊᕐᕌᒍᖏᒃ 2021-2022 

ᓄᓇᕘᒥ ᑭᓯᐊᓂ ᓯᕗᓂᒃᓴᑦᑎᓐᓂ ᑖᒃᑯᐊ 

ᐊᔪᕈᑎᓕᖕᓄᑦ, ᖁᐊᖅᓵᖅᓯᒪᔪᓄᓪᓗ ᒪᒥᓴᕐᕕᖕᒥ. 

ᒐᕙᒪᑐᖃᒃᑯᓐᓄᑦ ᓄᓇᕗᑦ ᑐᓐᖓᕕᒃᑯᓄᓪᓗ ᑕᒪᓐᓇ 

ᓴᖅᑮᕕᐅᓯᒪᒻᒪᑕ ᓱᒋᐊᕈᑎᒃᓴᖃᕐᓂᐊᕐᓂᖏᓐᓂᓪᓗ. 

ᑖᓐᓇ ᑕᐃᒫᑦᓴᐃᓐᓇᖅᑕᐅᖅ 

ᑐᑭᓯᓇᓐᖏᑦᓯᐊᕆᓪᓗᓂᓗ ᓱᓕ ᒫᓐᓇ 

ᑐᑭᑖᑦᓯᐊᕈᓐᓇᕐᓂᕆᔭᖓᑦ ᐊᑭᑐᔫᑏᑦ ᖃᓄᖅ 

ᐅᓪᓗᒥᒧᑦ ᓴᖅᑭᑕᐅᓯᒪᒻᒪᖔᑕ. ᑖᒃᑯᐊᑦᑕᐅᖅ 

ᐊᑯᓂᐅᔪᒧᑦ ᐊᕐᕌᒍᐃᑦ ᓯᕕᑐᔪᓄᑦ 

ᐃᖅᑲᓇᐃᔭᖅᑏᓪᓗ ᑕᐃᒪᐃᑦᑑᓂᖓᓄᑦ 

ᑐᑭᓯᒃᑲᓐᓂᕈᒥᓇᕋᔭᕐᒪᑦ 

ᐱᓕᒻᒪᒃᓴᖅᑕᐅᒋᐊᖃᕐᓂᖏᓐᓂᓪᓗ  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓴᖅᑮᒍᒪᔭᖏᑦ 

ᐊᑭᑐᔪᖅᑐᕈᑏᑦ ᑖᒃᑯᐊ ᐋᖅᑭᒋᐊᕈᑎᑦᓴᐅᒐᔭᖅᑐᓄᑦ 

ᐊᒻᒪᓗ ᒥᑭᑦᑑᑎᐅᓂᖅᓴᓄᑦ ᐋᖅᑭᒋᐊᕈᑎᑦᓴᓄᑦ, 

ᖁᕕᐊᓱᒃᑐᒎᒐᓗᐊᖅ ᑐᓂᔭᐅᓚᐅᕐᓂᑦᑎᓐᓂᒃ 

ᖃᓄᕐᓗ ᓯᕗᓪᓕᐅᔾᔭᐅᓯᒪᓂᖏᖕᓂᑦ ᑕᕝᕗᖓ 

ᐊᕐᕌᒎᓛᖅᑐᒧᑦ. 

 

ᐃᑦᓯᕙᐅᑖᖅ, ᒪᑐᐃᕐᓂᕐᒧᑦ ᐱᔭᕇᖅᑐᖓ 

ᑐᒃᓯᕌᕆᔭᐅᔪᐃᑦ 2021-2022 ᐊᑭᑐᔪᖅᑐᕈᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᐊᒻᒪ 

ᓇᓗᓇᓐᖏᑦᓯᐊᖅᑐᖅ ᓇᓗᓐᖏᑦᓯᐊᖅᑐᖓ ᑖᒃᑯᐊ 

ᐊᐱᕆᖃᑦᑕᓚᖓᔪᐃᑦ ᐊᐱᖅᑯᑎᖃᕐᓗᑎᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅ ᓇᑲᓱᒃ. 

ᐅᖃᓕᒫᑦᓯᐊᖅᑖᓗᒋᒐᕕᐅᒃ. ᐅᖃᐅᓯᑦᓴᐃᑦ. 

ᐊᐱᖅᑯᑎᓄᑦ ᓄᖅᑭᓚᐅᓐᖏᓐᓂᑎᓐᓂ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᔫᑉ 

ᑲᑎᒪᔨᐊᓛᓂᒃ ᐅᖃᐅᓯᒃᓴᐃᑦ ᑐᒡᓕᖅᐸᒃᑲ. 

ᐊᒃᑑᓯᕝᕕᓕᕆᓂᖅ ᐃᓱᒫᓘᑎᒋᔭᐅᓪᓚᕆ’ᒪᑦ 

ᓄᓇᕗᒻᒥᐅᓄᑦ. ᓄᓇᓖᓪᓗ ᐊᑐᓂ ᐱᓱᐊᒐᖃᖅᑐᑎᒃ 

ᐊᔾᔨᒌᓐᖏᑐᓂᒃ.  

 

ᐆᒃᑑᑎᒋᓗᒋᑦ ᖁᕐᓗᖅᑑᕐᒥᐅᑦ, ᖃᒪᓂ’ᑐᐊᕐᒥᐅᑦ, 

ᓄᓇᓕᓗᒃᑖᖑᓇᕐᓕᐊᑦ. ᐱᓱᐊᒐᖃ’ᒪᑕ. 

ᐊᒃᑑᓯᕐᕕᓕᕆᓂᖅ ᐃᓱᒪᒋᑉᓗᒍ. ᓇᐅᒃ ᑕᐃᒪ 

ᒐᕙᒪᑉᑕ ᓯᐅᑎᖏᑦ? ᐱᓱᐊᒐᖃᕋᓗᐊᖅᑎ’ᔪᒋᑦ 

ᓄᓇᓖᑦ ᐃᖕᒥᓂᒃ ᐱᓂᓗᒃᑲᓗᐊᖅᑎ’ᔪᒋᑦ 

ᒐᕙᒪᒋᔭᕗᑦ ᓯᐅᑎᖃᓐᖏᑦᑐᑦ.  

 

ᑖᒃᑯᐊ ᐊᑭᑐᔫᑎᑦ ᐊᑐᖅᑐᒃᓴᐃᑦ ᑕᑯ’ᔪᒋᑦ, 

ᐋᖅᑭᒃᓯᓯᒪᔪᓐᖒᑦ. ᐋᖅᑭᒃᓯᓯᒪᔪᑦ. ᓄᓇᓕᖕᓄᑦ 

ᐱᖓᓱᓄᑦ ᑐᕌᖓᓂᐊᖅᑐᓂᒃ. 

ᐊᒃᑑᓯᕐᕕᓕᐅᕐᓂᐊ’ᒪᑕᒎᖅ. ᐊᑏ, ᑖᒻᓇ ᐃᓱᒪᒋᓯᒪᔮ 

ᓄᓇᕗᒻᒥᐅᓄᑦ ᑕᑯᒃᓴᐅᔪᒃᑯᑦ ᓴᖅᑭᐅᒪᔪᒃᑯᑦ 

ᑐᓴᕆᐊᓚᐅᕐᓕᑦ ᓄᓇᓕᖕᓄᑦ ᖃᓄᖅ 

ᐃᓱᒪᒋᔭᐅ’ᒪᖔᑦ. ᐸᕐᓇᐅᒐᖅᑕᖃᓐᖏᑐᖅ. 

ᐊᐱᖅᓱᖅᑕᖅᓯᒪᒐᓗᐊᖅᑐᒍᑦ ᓇᐅ ᑕᐃᒪ 

ᐸᕐᓇᐅᒐᕆᔭᓯ? ᑕᐃᒪᒎᖅ ᐱᑕᓕᒎᖅ. ᓇᐅᒃ ᓱᓕ.  

 

ᑕᐃᒻᓇ ᖃᑦᑖᖅ ᑎᑎᖅᑲᖅ ᐅᓂᒃᑳᓕᐊᕆᓐᓂᑯᕕᓂᐊ 

2015-ᒥᒃ ᐃᓄᐃᑦ ᖃᐅᔨᒪᓂᕆᔭᐃᓂᒃ 

ᐃᓚᓕᐅᑎᓯᒪᓐᖏᑐᖅ.  ᑕᐃᒻᓇ ᓱᓕ, ᑕᐃᒻᓇ ᓱᓕ 

ᐅᓂᒃᑳᓕᐊᕕᓂᖅ 

ᐅᖃᐅᓯᐅᖅᑕᑦᑐᖅ. ᓇᐅᒃ ᑕᐃᒪ ᑭᖑᓂᐊᒍᑦ 

ᐸᕐᓇᐅᒐᓕᐅᓚᐅᖅᐹᑦ? ᓇᐅᒃ. 

ᖃᐅᔨᓴᓚᐅᖅᑑᒐᓗᐃᒡᒎᖅ, ᑭᓯᐊᓂ 

ᐋ’ᓂᐊᖅᑕᐃᓕᑎᑦᓯᔨᒃᑯᑦ ᐃᓗᐊᓂ.  

 

ᐅᓇ ᐆᒃᑑᑎᑦᓯᐊ’ᔫᓱᒋᒐᓗᐊᕋᑉᑯ ᐅᐃᕆᓯᒪᔪᓄᑦ 

ᐊᒃᓱᑎᓕᖕᓄᑦ ᐋᓐᖓᔮᕐᓇᖅᑐᓂᑦ 

ᓄᖅᑲᕈᓐᓇᐃᓪᓕᓯᒪᔪᓄᑦ ᐋᓐᓂᖅᓯᒪᓗᐊᖅᑐᓄᓪᓗ 

ᒪᒥᓴᕐᕕᒃ. ᑕᒪᓐᓇ ᐃᓱᒪᒋᔭᐅᒋᐊᓚᐅᖅᓯᒪᒻᒪᑦ 

ᒐᕙᒪᒃᑯᑦ ᑭᓯᒥ ᐱᓕᕆᐊᖃᓚᐅᓐᖏᒻᒪᑕᓕ 

ᑕᒪᑦᓱᒥᖓ. ᑐᓴᕆᐊᓚᐅᕐᓗᑎ ᐃᓄᖕᓂᒃ ᐊᒥᓱᓂᒃ 

ᓄᓇᓕᖕᓄᑦ ᐊᔾᔨᒌᓐᖏᑦᑐᓄᑦ ᑐᓴᕆᐊᓚᐅᕐᓗᑎᒃ 

ᑐᑭᓯᕚᓪᓕᕈᐊᖅᑳᖅᓱᑎᒃ, ᑐᑭᓯᐅᒫᓂᓕᕋᒥᒃ ᑭᓯᐊᓂ 

ᐅᕝᕙ ᓴᓇᓂᐊᒐᕗᑦ, ᐅᕝᕙ ᓴᖅᑭᑎᓐᓂᐊᒐᕗᑦ.  

 

ᐱᓕᕆᓚᐅᕐᒪᑕ ᑕᒪᓐᓇ ᐱᐅᒋᔭᕋ. ᓇᓗᔪᖓ ᓲᖅ 

ᐊᒃᑑᑎᒃᕕᓕᕆᓂᕐᒧᑦ ᐅᖃᐅᓯᖃᓕᕌᖓᑉᑕ ᓲᖅ ᑕᒡᕙ 

ᐃᖢᐊᖅᑑᔭᖅᑐᔾᔪᐊᕐᒥᒃ ᐊᑐᓚᐅᖅᑑᒐᓗᐃᑦ 

ᐅᐃᕆᓯᒪᔪᑦ ᐊᒃᓱᕈᕐᓇᑐᒃᑰᖅᓯᒪᔪᑦ ᑕᑯᖢᒋᑦ, ᓲᑭᐊᖅ 

ᑕᐃᒪ ᐊᒃᑑᑎᕝᕕᓕᕆᓂᖅ ᐊᔾᔨᑉᐹᖓᓂᒃ 

ᐱᓕᕆᐊᖑᔫᓪᓗᐊᖏᓚᖅ.  

 

ᑕᒪᓐᓇ ᓈᒻᒪᒋᖏᑦᓯᐊᓪᓗᐊᕕᒐᒃᑯ ᒫᓐᓇᐅᔪᖅ 

ᐅᕙᖓ ᑕᕝᕙᓂ ᐃᒃᓯᕙᖃᑕᐅᓪᓗᖓ ᑲᓐᖑᒋᒐᒃᑯ. 

ᖃᐅᔨᒪᔪᖓ ᐄ, ᑲᖏᖅᖠᓂᕐᒥ 

ᐊᒃᑑᑎᕝᕕᓕᐊᕆᔭᐅᓂᐊᖅᑐᖅ ᐊᖏᓚᐅᕋᕗᑦ 

ᐊᕐᕌᓂ, ᑭᓯᐊᓂ ᐅᑯᐊ ᐊᓯᖏᑦ ᓴᓇᔭᐅᒍᐊᖅᓯᒪᔪᑦ 

ᐸᕐᓇᐅᒐᓕᐊᕆᔭᐅᓯᒪᔪᒥᒃ ᐃᓄᖕᓄᓪᓗ, ᐃᓄᓐᓂᒃ 

ᑐᓴᕆᐊᕐᓂᐅᑕᖅᓯᒪᔪᓂᒃ ᐱᑕᖃᓐᖏᑦᑎᓪᓗᒍ. 

 

ᑖᒃᑯᐊ ᐊᓯᖏᑦ ᐊᖏᕆᐊᖃᕐᒪᖔᑦᑎᒍ ᐅᕙᖓ 

ᓇᓗᒐᒪ.  

 

ᖃᐅᔨᒪᔪᖓᐅᒐᓗᐊᖅ ᐅᕙᓂ ᑮᓇᐅᔭᓂᒃ 

ᑐᒃᓯᕋᓐᖏᑦᑑᒐᓗᐃᑦ. ᑭᓯᐊᓂ ᓈᖕᒪᑦᑐᒥᒃ 

ᐱᓕᕆᓂᖅᑕᖃᕐᓂᐊᓂᖅᐸᑦ ᓄᓇᕗᒻᒥᐅᓄᑦ ᐊᑏ 

ᑐᓴᕆᐊᓚᐅᖅᑕ, ᓄᓇᕗᒻᒥᐅᑦ ᖃᓄᖅ ᑕᒪᑐᒥᖓ 

ᐃᓱᒪᒋᔭᖃᖅᐸᑦ. ᐊᖏᖅᓯᒪᓂᖅᐸᑕ ᑭᒡᒐᖅᑐᖅᑕᕗᑦ 

ᑲᔪᓯᒋᐊᓕᕐᓗᑎᒃ.  

 

ᑭᓯᐊᓂ ᐅᓇ ᐊᒃᑑᓯᕐᕕᓕᕆᓂᖅ ᐃᓄᑐᖃᕐᓄᑦ 

ᓇᔪᒐᐅᓂᐊᖅᑎᓪᓗᒋᑦ ᒐᕙᒪᒋᔭᕗᑦ ᑎᒥᒥᒃ 

ᐱᓕᕆᓂᓗᒋᐊᖃᓐᖑᑦᑐᑦ, ᐃᓄᐃᑦ ᑎᒥᖁᑎᖏᑦ 

ᐃᓚᒋᔭᐅᔭᕆᐊᓖᑦ ᓄᓇᓕᓐᓂᓗ ᕼᐋᒻᓚᒋᔭᐅᔪᑦ 

ᐋᖅᑭᐅᒪᑦᓯᐊᖏᑦᑐᒥᒃ ᐱᓕᕆᓂᖃᕆᐊᕐᓂᕈᑉᑕ 

ᓯᕗᓂᐊᓂ ᐱᒋᐊᕐᓗᒍ. ᑭᖑᓂᐊᒍᑦ ᓴᖅᑭᑦᓱᒫᕐᒪᑕ 

ᐋᖅᑭᐅᒪᑦᓯᐊᖏᑦᑐᓂᒃ, ᐋᖅᑭᐅᒪᑦᓯᐊᖏᑦᑐᕕᓂᕐᓂᒃ 

ᐱᓕᕆᓐᓂᑯᕕᓂᐅᓐᓂᕈᑉᑕ ᑭᖑᓂᐊᒍᑦ ᐱᐅᔪᓂᒃ 

ᓴᖅᑭᖅᑐᖃᓪᓗᐊᓚᓐᖏᖂᖅᑐᖅ ᐃᓱᒪᒋᔭᒃᑯᑦ, 

ᐃᒃᓯᕙᐅᑕᖅ.  

 

ᑕᕝᕙ ᑭᓐᖑᒪᒋᔭᕋᓕ ᓇᖕᒥᓂᖅ “ᐊᑯᓂᐅᔪᒥᒃ 

ᐸᕐᓇᐅᑎᒥᒃ” ᖄᖏᑎᒍᑦ ᑕᒪᒃᑯᓂᖓ 

ᑭᓐᖑᒪᒋᔭᑉᑎᓐᓂᒃ ᑭᓯᐊᓂ ᑐᓴᖅᐸᓪᓕᖏᑎᑉᓗᑕ 

ᖃᓄᖅ ᐱᓕᕆᓂᐊᕐᒪᖔᑕ ᐋᓐᓂᐊᖅᑕᐃᓕᑎᑦᓯᔨᒃᑯᑦ 

ᓈᖕᒪᖏᑦᑐᖅ ᑕᒪᓐᓇ ᐃᒃᓯᕙᐅᑖᖅ. ᑕᐃᒪ. ᒪ’ᓇ. 

 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6528 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᖁᔭᓐᓇᒦᒃ 

ᒥᔅᑕ ᒪᐃᓐ. ᐅᖃᐅᓯᒃᓴᐃᑦ. ᐅᖃᐅᓯᒃᓴᑐᐃᓐᓇᐃᑦ. 

ᐱᑕᖃᓐᖏᒻᒪᑦ. ᒪᑉᐱᖅᑐᒐᖓᓄᑦ. ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᑐᔫᑏᑦ ᑖᓐᓇ H-3. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᒃᑯᑦ, ᐃᓛᒃ ᐅᓐᓄᓴᒃᑯᑦ ᐊᒻᒪ 

ᐃᖅᑲᓇᐃᔭᖅᑎᖁᑎᒋᔭᓯ.  

 

ᓇᐃᑦᑐᑯᓘᑎᒐᓱᐊᓚᖓᔭᒃᑲ ᐊᐱᖅᑯᑏᑦ. 

ᓯᕗᓪᓕᖅᐹᒥᒃ ᑲᑎᒪᔨᐅᓛᓄᑦ ᓴᖅᑭᔪᒐᕕᑦ 

ᐅᖃᐅᓯᕆᓚᐅᕐᒥᒐᑦᑎᒋᑦ ᐊᒻᒪ ᑐᒃᓯᕋᓚᐅᕋᑦᑕ ᓱᓕ 

ᑐᓂᔭᐅᓐᖏᓗᐊᒐᓛᒃᑲᑦᑕ ᐃᓛᒃ ᒪᑯᐊ ᐃᖅᑲᓇᐃᔮᑦ, 

ᐃᖅᑲᓇᐃᔭᖅᑎᐅᓂᐊᖅᑐᐃᑦ, ᑕᒪᒃᑯᓄᖓ 

ᐱᓕᕆᕝᕕᐅᓂᐊᖅᑐᓄᑦ ᓲᕐᓗ ᐃᓐᓇᒃᑯᕕᓐᓄᑦ 

ᐅᕝᕙᓘᓐᓃᑦ ᐅᐃᕆᓯᒪᔪᓄᑦ ᑖᒃᑯᓄᖓ 

ᓇᔪᒐᐅᒐᔭᖅᑐᓄᑦ. ᖃᖓᑭᐊᖓᐃ ᑕᑯᒐᔭᖅᐸᕗᑦ 

ᑕᐃᒃᑯᐊ ᑐᒃᓯᕌᕆᓚᐅᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐅᐃᕆᓇᖅᑐᓄᑦ 

ᖁᐊᖅᓵᓇᖅᑐᓄᓪᓗ ᑖᒃᑯᐊ 

ᐃᓗᓕᑯᓘᔭᖏᓐᓅᖓᔪᐃᑦ ᑖᓐᓇ ᓱᓕ 

ᐱᔭᕇᖅᓯᒪᖏᒻᒪᑦ ᐊᒻᒪ ᖃᐅᔨᓴᕐᓂᕐᒦᑎᓪᓗᒋᑦ 

ᑲᑎᖃᑎᒋᓂᐊᕋᑦᑎᒍ ᑕᐃᒃᑯᐊ.  

 

ᐊᒻᒪᓗ ᐃᓄᑐᖃᒃᑯᕕᓐᓄᑦ ᑕᑯᓇᓪᓗᒍ ᑕᒫᓂᖃᐃ 

48-ᓂᒃ ᐃᖅᑲᓇᐃᔮᑦᓴᓂᒃ ᐊᔾᔨᒌᓐᖏᑦᑐᓂᒃ 

ᖁᓕᕇᓂᒃ ᐊᑉᐸᓯᑦᑐᒧᑦ ᑎᑭᐅᑎᓗᒍ 

ᐋᓐᓂᐊᓯᐅᖅᑏᑦ ᓲᕐᓗ ᑕᐃᒫᖅᓯᒪᓇᒋᓪᓗ ᓇᓪᓕᐊᒃ 

ᐃᖅᑲᓇᐃᔭᖅᑎᐅᒐᔭᕆᐊᖓ ᖃᓄᖅ 

ᐱᓕᕆᓂᕆᓂᐊᕐᓂᖏᓐᓂᒃ. 

 

ᑭᓯᐊᓂ ᑕᐃᒪᓐᓇᑎᒋ ᐊᒥᓲᑎᒋᔪᓂᒃ 

ᓇᓗᓇᐃᕆᒍᓐᓇᖅᑐᖓ ᑲᖏᖅᖠᓂᕐᒥᓗ 

ᐅᑉᐱᒋᔭᐅᓐᖏᑑᑉᐸᑦ ᐊᕝᕗᕋᖃᑦᑕᓂᑦᑎᓐᓂᒃ 

ᐱᑕᖃᓲᖑᒻᒪᑦ ᐅᖃᖁᔨᔪᖓ ᑕᐃᒪᐃᑦᑐᒥᒃ ᓱᓇᒥᒃ 

ᓴᖅᑮᒍᒪᒐᔭᕆᐊᑦᓴᑦᑕ ᖃᓄᖅ ᐃᓱᒪᒋᔭᐅᒻᒪᖔᖅ, 

ᓱᓇᒥᓪᓗ ᐱᔨᒃᓯᖅᑕᐅᒋᐊᖃᕐᓂᖏᓐᓂᒃ 

ᐊᒻᒪᓗᑦᑕᐅᖅ ᐱᔭᕆᐊᑐᔪᕈᓘᓚᐅᕐᒥᒻᒪᑦ ᑕᒪᓐᓇ 

ᐊᕐᕌᒍᕆᔭᕗᑦ ᓄᕙᓐᓇᕐᔪᐊᖅ ᑕᒪᓐᓇ 

ᐊᖅᑯᓵᖅᓯᒪᑎᓪᓗᒍ ᐱᔭᕆᐊᑐᔪᒥᒃ ᖃᐅᔨᓚᐅᕋᑦᑕ.  

 

ᑕᒪᒃᑯᐊᓗᑦᑕᐅᖅ ᒪᓕᑦᑕᐅᒋᐊᖃᓲᑦ ᑲᓇᑕᐅᑉ 

ᒪᓕᒐᖏᓐᓂᒃ. ᑕᐃᒫᒃ ᐱᔾᔪᑎᒋᕈᔪᓪᓗᒋᑦ ᑕᒪᒃᑯᐊ 

ᐊᕐᕌᒍᐃᑦ ᓯᕕᑐᔪᓄᑦ ᐸᕐᓇᕐᓂᕐᒥᒃ ᑖᓐᓇ 

ᐱᓕᕆᓗᐊᓚᐅᓐᖏᑕᕗᑦ ᐊᒻᒪᓗ ᒐᕙᒪᑐᖃᒃᑯᑦ 

ᒥᓂᔅᑕᖓ ᐅᖃᖃᑎᒋᓯᒪᒻᒥᔭᕋᓗᐊᕋ ᑕᒪᒃᑯᐊ 

ᖃᓄᖅ ᐋᖅᑭᒃᓱᔾᔭᐅᕙᓪᓕᐊᒋᐊᖃᕐᓂᖏᓐᓂᒃ 

ᑕᒪᓐᓇ ᖃᐅᔨᒃᑲᐃᔾᔪᑎᒋᔪᓐᓇᕋᔭᖅᑕᕗᓪᓗ 

ᕿᓚᒥᐅᓂᖅᓴᒃᑯᑦ ᖃᓄᖅ ᒪᓕᒃᑕᐅᖁᔭᐅᔪᐃᑦ 

ᒪᓕᒐᐃᑦ ᒪᓕᒋᐊᖃᕋᔭᖅᑕᕗᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ 

ᑭᐅᒍᓐᓇᕋᕕᓪᓗ. ᑖᒃᑯᐊ ᑐᒃᓯᕋᓚᐅᖅᓯᒪᒻᒪᑕ 

ᑲᑎᒪᔨᕋᓛᖑᔪᐃᑦ ᓲᕐᓗ ᓯᕗᓂᐊᓂ ᖃᓄᖅ 

ᐆᑦᑐᕈᑕᐅᒋᐊᖃᖅᑐᐃᑦ ᓈᒻᒪᑦᑐᒥᓪᓗ 

ᓄᓇᕗᒻᒥᐅᑕᐃᑦ ᐱᓕᒻᒪᒃᓴᖅᑕᐅᒋᐊᖃᕈᑎᒃ 

ᐃᖅᑲᓇᐃᔮᒧᑦ ᐃᓐᓄᓐᓂᐊᕈᑎᒃ ᑕᒪᓐᓇ 

ᖃᐅᔨᒪᕙᒌᕈᒪᓚᐅᕋᑦᑕ 

ᐋᖅᑭᒃᓲᔾᔭᐅᒋᐊᖃᕋᔭᕐᒥᖕᒪᑕᑦᑕᐅᖅ 

ᐸᕐᓇᐅᑎᒋᔭᐅᓗᑎᒃ.  

 

ᑖᒃᑯᐊ ᑲᑎᒪᔨᕋᓛᖑᔪᒍᑦ ᐱᓕᕆᐊᕆᔭᕗᑦ 

ᐊᑦᓱᕈᖅᑎᑦᓯᓚᐅᕋᑦᑕ ᐃᓛᒃ, ᐊᑦᓱᕈᖁᔨᓚᐅᖅᑐᒍᑦ 

ᐃᓕᓐᓂᒃ. ᑕᒪᓐᓇ ᑐᓴᕈᒪᓪᓗᑎᒍ. 

ᐱᓕᒻᒪᒃᓴᐃᖃᑦᑕᕆᐊᖃᕋᑦᑕᐅᒐᓗᐊᖅ 

ᓄᓇᕗᒻᒥᐅᓂᒃ. ᐊᐱᖅᑯᑎᒋᔪᒪᓕᕐᒥᔭᕋ 

ᐱᓕᖕᒪᒃᓴᐃᓂᕐᒧᑦ ᐅᖃᓪᓚᖕᓂᕐᒥᒃ 

ᑲᑎᖃᑎᒌᕙᓪᓕᐊᓯᒪᕕᓰ ᑕᐃᒃᑯᓂᖓ ᑭᓇᒃᑯᓐᓂᒃ 

ᐱᓕᕆᔪᒃᓴᐅᒐᔭᕐᓂᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᑯᓂᐅᒐᓛᖅᑐᒥᒃ ᑕᒪᓐᓇ 

ᐅᖃᐅᓯᕆᓯᒪᓕᖅᑕᕗᑦ ᐱᓕᕆᐊᒃᓴᐃᑦ ᒫᓐᓇ 

ᐊᑐᐃᓐᓇᐅᔪᐃᑦ, ᐃᖅᑲᓇᐃᔭᖅᑎᐅᔪᒃᓴᐃᑦ, 

ᒥᐊᓂᕆᔨᐅᒐᔭᖅᑐᐃᑦ ᐃᓐᓇᕐᓂᒃ ᐊᒻᒪᓗ 

ᐊᑐᐃᓐᓇᐅᕙᒌᖅᑐᐃᑦ ᒫᓐᓇ ᐱᓕᖕᒪᒃᓴᖅᑕᐅᔪᐃᑦ 

ᐊᒻᒪᓗ ᐋᓐᓂᐊᕐᕕᕋᓛᖑᔪᐃᑦ ᖃᓄᖅ 

ᐱᓕᖕᒪᒃᓴᖅᑕᐅᒋᐊᖃᕋᔭᕐᓂᖏᓐᓂᒃ ᐊᒻᒪᓗᑦᑕᐅᖅ 

ᐋᓐᓂᐊᓯᐅᖅᑏᑦ ᑖᒃᑯᐊ ᒫᓐᓇᑦᑕᐅᖅ 

ᐋᓐᓂᐊᓯᐅᖅᑎᒃᓴᐅᓂᕐᒧᑦ 

ᓯᓚᑦᑐᒃᓴᕐᕕᒃᑯᑐᐃᓐᓇᐅᖏᑦᑐᖅ ᐊᓯᐊᑎᒍᓪᓗ 

ᑕᐱᖃᑎᒌᒋᐊᖃᑦᑕᑎᓐᓂᒃ ᒫᓐᓇ 

ᐅᖃᓪᓚᓐᓂᕐᒦᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ, 

ᖁᔭᓐᓇᒦᒃ ᒥᓂᔅᑖ. ᐊᐱᕆᔪᒪᓕᕐᒥᔭᒋᑦ. 

ᑲᖏᖅᖠᓂᕐᒦᑦᑐᖅ ᐊᕐᕌᒍᐃᑦ ᓯᕕᑐᔪᓄᑦ 

ᐋᓐᓂᐊᕐᕕᒃᓴᐅᒐᔭᖅᑐᖅ ᐃᓄᑐᖃᒃᑯᕕᐅᓗᓂ, 

ᐊᔪᕈᑎᓕᓐᓄᓪᓗ ᓇᔪᒐᕆᔭᐅᓗᓂ ᐋᓐᓂᐊᖃᖅᑐᓄᑦ, 

ᑕᒪᓐᓇ ᐃᑯᒪᒥᒃ ᐊᑐᕐᓗᐊᕋᔭᕐᓂᖓᓂᒃ ᐊᒻᒪᓗ 

ᐃᑯᒪᓕᐅᕈᑎᓄᑦ ᑕᒪᓐᓇ ᖃᓄᖅ ᐊᑭᖃᕋᔭᕐᒪᑦ 

ᒥᓕᔭᓐ ᐊᕝᕙᖏᓐᓂᒃ ᐊᕐᕌᒍᑕᒫᑦ, ᐊᐱᕆᔪᒪᓪᓗᑎᒃ 

ᓴᓇᔭᐅᒋᐊᖃᕈᑎᖓ ᐃᓚᓯᒐᔭᖅᐹ ᑕᒪᒃᑯᓂᖓ 

ᐃᑯᒪᓕᐅᕈᑎᓂᒃ ᐊᓯᐊᓅᖓᔪᓄᑦ 

ᓴᖅᑮᒍᓐᓇᕋᔭᕐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖃᓄᑎᒋᐅᒐᔭᕐᒪᖔᖅ ᒥᔅᑕ 

ᑯᓱᒐᖅ ᓇᓗᓇᐃᓚᐅᕐᒪᑦ ᖃᓄᑐᐃᓐᓇᖅ ᓄᑖᒥᒃ 

ᓴᖅᑮᓂᐊᕈᑦᑕ ᐃᓪᓗᕐᔪᐊᒥᒃ ᕿᒥᕐᕈᐊᓲᖑᒐᑦᑕ 

ᑕᒪᒃᑯᐊ ᐊᑐᖅᑕᐅᑲᓐᓂᕈᓐᓇᖅᑐᐃᑦ 

ᐃᑯᒪᓕᐅᕈᑎᓄᑦ ᐊᕙᑎᑦᑎᓐᓂ ᖃᓄᖅ ᐱᐅᓛᖑᔪᒥᒃ 

ᐋᖅᑭᒋᐊᖅᓯᒪᔪᓂᒃ ᐅᓪᓗᒥᓯᐅᑎᓄᑦ 

ᐊᑐᕈᓐᓇᕋᔭᖅᑕᑎᓐᓄᑦ ᓴᓇᔭᐅᓂᐊᕌᖓᑕ 

ᐸᕐᓇᓂᑦᑎᒍᑦ ᑖᒃᑯᐊ ᐱᓕᕆᐊᕆᔭᐅᕙᓪᓕᐊᓕᕐᒪᑕ 

ᐊᒻᒪᓗᑦᑕᐅᖅ ᐊᔭᐅᕆᖃᑦᑕᖅᓯᒪᒻᒥᔪᖓ 

ᑭᖑᓂᑦᑎᓐᓂ. ᐅᔾᔨᕈᓱᒋᐊᖃᕐᓂᑎᓐᓂᓪᓗ ᑕᒪᓐᓇ 

ᐃᓕᑕᕆᔭᐅᓯᒪᓂᖓᓂᓪᓗ ᑖᒃᑯᐊ 

ᓂᕆᐅᒋᒐᔭᖅᑕᕗᖃᐃ ᓯᕗᓂᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᕐᒥᒃ ᓇᖏᖅᓯᓗᖓ ᐃᖏᑦᑐᒪᔪᖅᑕᖃᕐᒪᑦ. 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᓐᓄᓴᒃᑯᑦ. ᖁᔭᓐᓇᒦᒃ ᐱᕕᖃᖅᑎᑕᐅᒐᒪ, 

ᐅᖃᐅᓯᖃᕈᒪᒐᒪ ᑕᐃᒪ ᐅᕙᓐᓄᑦ 

ᖁᕕᐊᓇᓐᖏᑐᒻᒪᕆᐅᒻᒪᑦ. ᓴᖅᑭᖃᑦᑕᓚᐅᖅᑕᕋ 

ᓯᕗᓪᓕᖅᐹᒥ ᓂᕈᐊᖅᑕᐅᓯᒪᓪᓗᖓ ᐃᒪᓐᓇ 

ᑕᕝᕙᓂᑦᓴᐃᓐᓈᖏᓐᓇᖅᑰᔨᒻᒪᑦ 

ᓇᒧᓐᖓᖅᐸᓪᓕᐊᓇᓂ. ᒥᔅᑕ ᒪᐃᓐ ᐃᓱᒪᒋᔭᖏᑦ 

ᐅᖃᐅᓯᕆᖅᑲᐅᔭᖏᑦ ᐃᑲᔪᖅᓱᑕᒃᑲ. 

ᐱᑕᖃᕆᐊᖃᖅᑐᒻᒪᕆᐅᓂᖓᓂᒃ ᒐᕙᒪᒃᑯᓪᓗ 

ᓱᒃᑲᐃᑦᑐᒻᒪᕆᐅᖅᑰᔨᓪᓗᑎᒃ ᑕᒪᒃᑯᓂᖓ 

ᐱᓕᕆᐊᖃᕋᓱᑦᑐᑎᒃ.  

 

ᐊᐱᕆᔪᒪᒐᒪ ᒥᓂᔅᑕᒥᒃ, ᓯᕗᓪᓕᖅᐹᖅᑲᐃ 

ᐊᐱᖅᑯᑎᒐ ᐅᖃᐅᓯᕆᒃᑲᓐᓂᕈᓐᓇᖅᐸᒍ ᖃᓄᖅ 

ᐋᖅᑭᑦᓯᓲᖑᒻᒪᖔᑕ ᓴᓇᓂᕐᒥᒃ 3-ᒥᒃ ᐳᖅᑐᓂᓕᒻᒥᒃ 

ᑲᖏᖅᖠᓂᒥ, ᑲᒪᕕᐅᒐᔭᖅᑐᒥᒃ ᒪᑯᓂᖓ 

ᐳᐃᒍᑐᓕᖅᐸᓪᓕᐊᓂᕐᒥᓪᓗ. ᑖᓐᓇ 

ᑕᑯᓐᓈᖅᑕᐅᖅᑰᔨᒻᒪᑦ ᓴᓐᖏᓂᕆᔭᒻᒪᕆᐅᔮᖅᑐᓂᓗ, 

ᑭᐅᔭᐅᓂᖅ, ‘ᐊᕐᕌᒍᓂᒃ ᑕᓪᓕᒪᓂᒃ 

ᐅᑕᖅᑭᑐᐃᓐᓇᓚᐅᖅᑕ, ᑮᓇᐅᔭᖃᓐᖏᓇᑦᑕ, 

ᐅᑕᖅᑭᑐᐃᓐᓇᓚᐅᖅᑕ ᑕᓪᓕᒪᓂᒃ ᐊᕐᕌᒍᓂᒃ 

ᑖᑦᓱᒥᖓ’. 

ᖃᓪᓗᓈᓄᑦ ᐊᐅᓪᓚᖅᑎᑦᑕᕗᑦ ᐊᒥᓲᓕᕐᒪᑕ 

ᐃᓐᓇᐃᑦ. ᑭᐊ ᐋᖅᑭᓐᓂᕐᒪᒍ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᑯᒑᖓᑦᑕ ᖃᓄᐃᑦᑐᒥᒃ 

ᓂᕆᐅᒋᔭᐅᔪᒥᒃ ᐱᔭᕆᐊᓕᑦᑎᓐᓂᒃ, 115-ᓂᖃᐃ 

ᐃᓪᓕᕐᓂᒃ 2035 ᐊᕐᕌᒍᐊᓂ, 15-ᑐᐃᓐᓇᐃᑦ 

ᐊᕐᕌᒍᐃᑦ, ᑕᑯᒋᐊᕈᑦᑎᒍ ᐃᓐᓇᕈᖅᐸᓪᓕᐊᔪᑦ 

ᐅᓄᖅᓯᕙᓪᓕᐊᓂᖏᑦ, ᖃᐅᔨᒪᒋᐊᕆᐊᖃᖅᑐᒍᑦ 

ᐊᑐᐃᓐᓇᖃᖁᓪᓗᒋᑦ ᐱᔨᑦᓯᕈᑎᓂᒃ.  

 

ᑕᑯᒋᐊᕈᑦᑎᒍ ᐃᑲᔪᖅᑕᐅᕕᒃᓴᓂᒃ, ᓲᕐᓗ ᑕᐃᓐᓇ 

ᑕᑯᓐᓇᖅᑕᕗᑦ ᐃᖃᓗᓐᓃᑦᑐᖅ. ᒪᕐᕈᐃᓱᖅᑐᒥᒃ 

ᐊᖏᓂᖅᓴᐅᑎᒋᐊᓕᕗᑦ ᐱᒋᐊᕈᑎᒋᓗᒍ 

ᐃᑲᔪᖅᑕᐅᕕᐅᕙᑦᑐᑦ ᑕᑯᓐᓇᕐᓗᒋᑦ ᑭᕙᓪᓕᕐᒥ 

ᕿᑎᕐᒥᐅᓂᓗ. ᐸᕐᓇᑲᓐᓂᕈᒪᓪᓗᖓ ᐊᒻᒪᓗ 

ᐱᓕᕆᖃᑎᒋᔪᓐᓇᑐᐃᓐᓇᕆᐊᖃᖅᑕᕗᑦ 

ᐊᑐᕈᓐᓇᖅᑐᒥᒃ ᑕᐃᒫᒃ ᐊᖏᑎᒋᔪᒥᒃ ᐱᓕᕆᐊᒥᒃ 

ᐱᒋᐊᕐᓂᖃᕆᐊᖃᕋᑦᑕ. 

ᑕᕝᕙᓂᑦᓴᐃᓐᓈᑐᐃᓐᓇᖅᓱᓂ, ᐊᐅᓚᓯᒪᒐᓗᐊᖅᑐᒍᑦ, 

ᓄᓇᕗᒻᒥ ᓴᓇᓚᐅᖅᓯᒪᓐᖏᓇᑦᑕ ᑕᐃᒪᐃᑦᑐᒥᒃ 

ᐊᕐᕌᒍᓂᒃ 15-ᓂᒃ ᐅᖅᓱᖅᑑᒥ ᐃᒡᓗᓕᒻᒥᓗ 

ᓴᓇᓚᐅᖅᓯᒪᒐᑦᑎᒍ. 

ᐊᓐᖑᑎᓇᓱᖃᑦᑕᖅᓯᒪᒐᓗᐊᖅᓱᑕ 

ᐸᖅᑭᑦᓯᕙᓪᓕᐊᔭᕆᐊᖃᕋᑦᑕ ᐃᒪᓐᓇ 

ᐊᐅᓪᓚᖅᑎᑦᑎᓐᖏᖔᕐᓗᑕ ᖃᓪᓗᓈᓄᑦ, 

ᐊᐅᓪᓚᖅᑎᒋᐊᖃᓐᖏᑉᐸᑕ, ᐊᐅᓪᓚᖅᑎᑉᐸᖏᓪᓗᒋᑦ 

ᐸᖅᑭᑦᓯᕕᒻᒥᒃ ᐃᒪᓐᓇ ᐳᖅᑐᑎᒋᔪᒥᒃ 

ᐱᖃᓯᐅᔾᔨᓯᒪᔪᓐᓇᕐᓗᒋᑦ ᒫᓐᓇ 

ᐱᓕᕆᐊᕆᒍᓐᓇᑕᑦᑎᒍᑦ ᐃᓂᖃᖅᑎᓪᓗᒋᓪᓗ ᒫᓐᓇ.  

 

ᐱᔭᕆᐊᑐᔪᕐᔪᐊᖑᒻᒪᑦ ᖃᐅᔨᒪᑦᓯᐊᕋᕕᑦ 

ᐳᐃᒍᑐᓕᖅᐸᓪᓕᐊᔪᓂᒃ ᐸᖅᑭᑦᓯᓂᕐᒥᒃ, 

ᐃᓕᓐᓂᐊᖅᑎᑕᐅᒋᐊᖃᕐᓂᖏᑦ. ᐸᖅᑭᑦᓯᔩᑦ 

ᐃᓗᓕᕆᒋᐊᓕᖏᓪᓗ ᐸᖅᑭᑦᓯᓂᕐᒧᑦ ᐊᑕᒋᐊᖃᕐᒪᑕ. 

ᓲᕐᓗ ᑕᕝᕙᖓᑲᐅᑎᒋ ᓴᓇᑲᐅᑎᒋᒋᐊᕐᓂᕈᑦᑕ 

ᐸᕐᓇᒃᓯᒪᓐᖏᓪᓗᑕ, ᐱᓕᖕᒪᒃᓴᐃᓂᕐᒧᑦ 

ᐃᖅᑲᓇᐃᔭᖅᑎᑐᐃᓐᓇᓂᓪᓗ. ᑕᐃᒫᒃ 

ᑲᔪᓯᑎᑦᓯᔪᓐᓇᔾᔮᖏᑦᑐᒍᑦ, ᐸᕐᓇᑦᑎᐊᕆᐊᖃᕋᑦᑕ. 

ᑕᐃᒫᒃ ᓱᓕ ᐱᔾᔪᑎᒋᓪᓗᒍ, 24-ᓂᒃ ᐃᓪᓕᓕᒻᒥᒃ 

ᑲᖏᖅᖠᓂᕐᒥ ᐊᒻᒪᓗ ᓱᓇᐃᑦ, ᐃᒪᓐᓇ 

ᕿᑲᑐᐃᓐᓇᖏᑦᑐᐃᑦ ᐃᖃᓗᑦᑑᑦᑎᐊᒥ 

ᐃᖃᓗᓐᓂᓘᓐᓃᑦ ᑖᒃᑯᐊ ᐸᕐᓇᒃᐸᓪᓕᐊᓂᖏᑦ 

ᐅᖃᖃᑎᒋᐸᓪᓕᐊᔪᒍᑦ ᐊᑕᐅᑦᑎᒃᑯᑦ ᐸᕐᓇᐃᓪᓗᑕᓗ 

ᐅᖃᓪᓚᑉᐸᓪᓕᐊᓪᓗᑕᓘᒐᑦᑕ.  

 

ᐊᑭᑐᔪᓂᒃ ᑮᓇᐅᔭᖅᑑᑎᒃᓴᓂᒃ $200 

ᒥᓕᐊᖑᖃᑦᑕᕐᒪᑦ ᐊᕐᕌᒍᑕᒫᑦ, ᐱᔭᕆᐊᖃᖅᑐᐃᑦ 

ᒫᓐᓇ ᓄᓇᓕᓐᓂ ᐃᒪᓐᓇ ᓱᒃᑲᓕᒋᐊᖅᓯᒪᔪᒥᒃ 

ᐸᕐᓇᐃᓂᕐᒥᒃ ᑕᑯᓐᓈᕐᓗᓂ ᐊᕐᕋᒍᓂ ᒪᕐᕉᓐᓂᒃ 

ᐱᖓᓲᓂᐊᖅᑐᓂ, ᐱᖓᓱᓄᑦ ᐊᕕᑦᑕᐅᓯᒪᔪᓄᑦ 

ᐸᕐᓇᒍᓯᖅ, ᐊᕐᕌᒍᑦ 15-ᖑᖃᑦᑕᖅᑐᐃᑦ ᑖᓐᓇ 

ᐱᐅᔪᒻᒪᕆᐅᖁᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᑎᑦ ᒐᕙᒪᒃᑯᑦ ᑕᐃᒪᐃᒐᓐᓂ ᐃᒪᓐᓇ 

ᐅᑉᐱᑐᐃᓐᓇᖅᑐᓂ ᐊᒃᓱᕈᓐᓇᕐᒥᔪ ᑭᓯᐊᓂ 

ᖃᐅᔨᒪᔨᖏᑦ ᑖᓐᓇ ᐅᖃᓪᓚᖃᑎᒌᓐᓂᖅ 

ᐅᕙᓐᓄᑐᐊᖅ ᑕᕝᕗᖓ ᓂᕈᐊᖅᑕᐅᓚᐅᖅᑎᓪᓗᖓ 

ᐸᖅᑭᑦᑎᐊᕆᐊᖃᕐᓂᑦᑎᓐᓂ ᐃᓐᓇᖁᑎᑦᑎᓐᓂ. 

ᐳᐃᒍᑐᓕᖅᐸᓪᓕᐊᔪᓂᒃ ᐸᖅᑭᔅᓯᓂᖅ ᑕᐃᒪ 

ᐱᖃᑦᑕᓕᖅᐸᓪᓕᐊᑐᐃᓐᓇᕐᒪᑦ ᐊᒻᒪᓗ ᑐᓴᖅᐸᑦᑐᖓ 

ᓄᓇᓕᓐᓂ ᐊᓯᖏᓐᓂ ᐊᐅᓪᓚᖅᑎᑕᐅᔪᓂᒃ. 

ᒫᓐᓇᕋᑖᖑᓚᐅᖅᑐᖅ ᐸᓐᓂᖅᑑᒥ 

ᑕᐅᓄᖓᖅᑎᑕᐅᔪᖃᕋᑖᓚᐅᕐᒥᒻᒪᑦ. ᐃᒪᓐᓇ 

ᑕᕝᕙᖓᑲᐅᑎᒋᐅᓂᐅᖏᒃᑲᓗᐊᕐᖓᑦ.  

 

ᖃᐅᔨᒪᑦᑎᐊᕋᕕᑦ ᓄᓇᓕᒻᒥᐅᑦ 

ᓂᓪᓕᐊᖃᑎᖃᖅᓯᒪᔪᖓ ᑭᓱᒥᒃ ᓴᖅᑭᑦᑎᓇᓱ 

ᑐᒃᓯᕋᐅᑎᓂᒃ ᒐᕙᒪᒃᑯᓐᓂ ᑕᐃᒪ ᐱᓕᕆᖃᑎᒌᓐᓂᒃ 

ᓄᓇᓕᓐᓂ 

ᑲᑎᒪᔨᕋᓛᓂ ᐊᒻᒪᓗ ᐃᓄᐃᑦ ᑎᒥᖁᑎᖏᓐᓂᒃ. 

ᑖᓐᓇ ᒐᕙᒪᒃᑯᓐᓂ ᑭᐅᔭᐅᓚᐅᖅᓯᒪᓐᖏᓐᓇᑦᑕ 

ᑕᒪᓐᓇ ᐋᖅᑭᓱᖅᓯᒪᑦᑎᐊᕐᓗᓂ ᒐᕙᒪᒃᑯᓐᓂ 

ᑮᓇᐅᔭᐃᕈᑕᐅᔪᑦ ᐃᓄᐃᑦ ᑎᒥᖁᑎᖏᑦ 

ᑯᐊᐳᕇᓴᓪᓗ ᑕᐃᒪ ᐱᑕᖃᖅᑎᑦᑎᓂᖅ ᐊᒻᒪᓗ 

ᐊᑭᓖᖃᑦᑕᑎᑦᑎᓂᐅᔪᖅ. ᑕᐃᒪ 

ᐃᓅᖃᑎᒌᑦᑎᐊᓂᕐᒥᒃ ᐊᕐᕕᐊᖅᑰᓕᕐᒪᑦ ᓇᒥᓂᖅᑕᕕ 

ᐃᓱᒪᒋᔭᕋ.  

 

ᒫᓐᓇ ᒪᑐᐃᖓᓕᕋᔭᓗᐊᕐᒪᑦ. ᐊᐃᑦᑖᖑᒐᓗᐊᖅ 

ᑭᐅᔭᐅᖃᑦᑕᖏᓐᓂᑎᓐᓄᑦ ᒐᕙᒪᒃᑯᓐᓂ. ᑐᑭᓯᓪᓗᖓ 

ᖁᕐᓗᖅᑑᖅ ᖃᓄᖅ ᐃᑉᐱᒍᓱᒻᒪᖔᑕ ᖃᐅᔨᒪᔪᖓ. 

ᐱᓕᕆᕝᕕᔅᓯᓐᓂᓕ ᐊᒃᓱᑦ 

ᐳᓛᕆᐊᖅᑕᐅᖃᑦᑕᓚᐅᖅᑐᑦ. ᐃᒪᐃᓕᑐᐃᓐᓇᖅᑯ 

ᐊᐅᓚᔾᔭᐃᒋᐅᖅᑎᑦᑎᑐᐃᓐᓇᓚᐅᕐᒪᑦ 

ᖃᓄᐃᓕᒋᐊᖅᑐᖃᕋᓂᓗ. ᑖᓐᓇ 

ᐊᑲᐅᒋᓐᖏᑎᐊᒻᒪᕆ ᐊᑯᓂᐊᓗᒃ ᐅᖃᐅᓯᐅᖃᑦᑕᖏ 

ᑭᓯᐊ ᐃᒪᐃᓕᐅᕈᓐᓇᐃᓐᓇ ᖃᓄᐃᓕᐅᕈᓐᓇᕋᔅᓯᓕ? 

ᐊᕐᕌᒍᓂ ᑕᓪᓕᒪᒃᑲᓂᕐᓂ ᐅᑕᖅᑭᒍᑦᑕ 

ᖃᔅᓯᓂᒃᑲᓂᕐᓂ ᖃᓪᓗᓈ ᐊᐅᓪᓚᖅᑎᓂ 

ᒥᒃᓴᐅᓴᔅᓯᒪᕖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ ᐊᐃᕙᖃᑎᑐᐃᓐᓇᕈᒪᖏ 

ᑭᒃᑯᑦ ᖃᓄᐃᓕᐅᓚᐅᖅᐸᑦ. ᒪᓕᒐᓕᐅᖅᑎ 

ᑐᓴᕐᓂᓗᒃᓯᒪᒻᒪᑦ. ᒪᓕᒐᓕᐅᑎᖅ ᐅᖃᖅᐳ ᐃᒪᓐᓇ 

ᐊᑭᑐᔪᖅᓯᐅᑎᓂᒃ ᓄᓇᕗᑦ ᒐᕙᒪᒃᑯᓐᓂ 

ᑐᒃᓯᕋᖅᑐᖃᓚᐅᓐᖏᑦᑐᖅ ᐊᒻᒪᓗ 

ᐋᖅᑭᑦᑐᖃᖅᓯᒪᕙᒋᑐ. ᓱᓕᓐᖏᒻᒪᑦ ᑕᒪᓐᓇ. 

 

ᐃᒃᓯᕙᐅᑖᖅ, ᐃᑲᕐᕋᑲᓴᔾᔪᐊᕐᒪᕆᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᖃᑕᐅᔪᑦ 

ᓴᐃᓕᕕᒃᑯᑦ 

ᑎᒥ ᐃᑲᕐᕋᒐᓵᓗᓐᓂᒃ ᑕᐃᒪᐃᓕᐅᓚᐅᕐᒪ. 

ᒪᕐᕈᐊᖅᑎᑐᖓ ᑲᑎᒪᔨᕋᓛᓂ ᑎᒥᐅᔪᒥᒃ ᑲᑎᖃᑎ 

ᑕᐃ ᑐᖓᓕᕆᓚᐅᖅᓯᒪᔭᕋ ᑎᒥᐅᔪᒥᒃ 

ᑲᑎᐅᒪᖃᑎᖃᖃᑦᑕᓚᐅᖅᑐᖅ. ᐃᒪᓐᓇ 

ᐊᐃᕙᔾᔪᑎᒋᑐᐃᓐᓇᕈᒪᓐᖏᓐᓇᒃᑯ. ᑕᐃᒪ 

ᑎᑎᕋᖅᓯᒪᓗᑎᑖᖅᑐᓂ ᒪᓕᒐᓕᐅᕐᕕᒻᒧᑦ 

ᑐᓂᓯᓐᓇᕈᕕᑦ ᖁᕕᐊᓱᒃᑲᔭᖅᑐᖓ.  

 

ᐅᖃᓚᐅᕋᓗᐊᕐᓗᑎᒍ ᑖᓐᓇ, ᐃᒃᓯᕙᐅᑖᖅ, ᒫᓐᓇᓕ 

ᐸᕐᓇᒃᓯᒪ 24-ᒥ ᐃᒡᓕᓕᒻᒥ ᕿᑎᕐᒥᐅᓄᑦ 

ᑭᕙᓪᓕᕐᒥᓗ ᐊᒻᒪᓗ 48-ᓂ ᐃᒡᓗ 5-ᒥ 

ᓈᓴᐅᑎᓕᒻᒧᑦ ᐸᖅᑭᓯᔪᓐᓇᖅᑐᐃᑦ ᐃᖃᓗᓐᓂ. 

ᖃᐅᔨᒪᔪᖓ ᓱᒃᑲᐃᑦᑐᒥ ᐱᕙᓪᓕᐊᔫᒐᓗᐊᖅ 

ᑐᑭᓯᐅᒪᔭᕋ. ᑕᐃᒪ ᐊᖅᑯᑖᓃᒃᑲᓗᐊᖅᑐᒍᑦ ᒫᓐᓇ 

ᑲᑦᑐᕆᐊᑐᐃᓐᓇᕈᑦᑕ ᐃᒪᓐᓇ 

ᐊᓯᔾᔨᖃᑦᑕᑐᐃᓐᓇᕐᓗᒍ ᐊᑯᓂ. ᑕᐃᒫᒃ 

ᐊᑲᐅᓐᖏᒻᒪᑦ. ᑲᖏᖅᓯᓂᕐᒥ ᐱᓕᕆᐊᓯᒪᕙᒌᖅᑐᓂᒃ 

ᐃᖃᓗᒃᑑᑦᑎᐊᕐᒦᑦᑐᒧᓪᓗ ᓇᓕᒧᒻᒪᑎᒃ ᐊᖏᓂᖓᓂ. 

ᑖᓐᓇ ᐸᕐᓇᐅᑎᖓ ᐊᔾᔨᒌᒻᒪᑎᒃ. ᒪᕐᕉᓐᓂᒃ 

ᐊᑕᐅᑦᑎᒃᑯᑦ ᑲᒪᔪᓐᓇᖅᓯᒪᒐᑦᑕ ᑕᒪᑐᒧᖓ.  

 

ᐸᕐᓇᒋᐊᖃᖅᑐᒻᒪᕆᐅᔪᓯ ᖃᐅᔨᒪᑦᑎᐊᖅᑐᓯ 

ᐸᕐᓇᑕᐅᒃᑲᓐᓂᕆᐊᓕᒻᒪᕆᐅᒻᒪᑦ ᑕᒪᓐᓇ 5-ᓂ 

ᐳᖅᑐᓂᓕᒻᒥ ᐸᖅᑭᓯᕕᐅᔪᒥ ᐊᒻᒪᓗ 

ᐃᖅᑲᓇᐃᔭᖅᑎᖃᕆᐊᖃᕐᓂᖓ 

ᐱᓕᒻᒪᒃᓴᐃᔭᕆᐊᖃᕐᓂᖓᓗ ᐃᖅᑲᓇᐃᔭᖅᑎᓂ. 

ᑐᑭᓯᔭᕋᓗᐊᕋ ᐊᑲᐅᒃᓴᖏᓐᓂᖓ ᒪᓕᒐᓕᐅᖅᑎᐅᑉ. 

ᐃᑉᐸᒃᓴᕐᓗᑭᐊᖅ ᐱᓇᓱᐊᕈᓯᐅᓚᐅᖅᑐᒥ ᐃᒪᓐᓇ 

ᐊᐅᓪᓚᖅᑎᑦᑎᔪᒪᓐᖏᑐᐃᓐᓇᐅᒐᓗᐊᕋᑦᑕ ᓄᓇᕗᑦ 

ᓯᓚᑦᑖ ᑖᓐᓇ ᑐᕌᒐᕆᓐᖏᓐᓇᑦᑎᒍ.  

 

ᑭᓯᐊᓂ ᐃᓱᓕᒋᐊᒃᓴᖅ ᑲᒪᒋᔭᕋᓕ ᒥᓂᔅᑕᐅᓪᓗᖓ 

ᐋᓐᓂᐊᑎᒃᑯᑦ ᐊᑦᕐᑕᓇᓐᖏᑦᑐᒥᒃ ᐸᖅᑭᑦᑎᔾᔪᑕ 

ᑖᓐᓇ ᓯᕗᓪᓕᐅᑎᑕᖅ. ᐊᐃᑦᑖᖑᒐᓗᐊᖅ 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᓵᖅᓯᓂᐅᕐᒪᑦ ᑖᒃᑯᓄᖓ ᓄᓇᓕᕋᓛᖑᓂᖅᓴᓄᑦ. 

ᐃᒪᓐᓇ ᓘᒃᑖᖅᑕᕆᐊᓕᒃ ᐊᒻᒪᓗ ᐃᒡᓗᕐᔪᐊᓂᑦ 

ᐱᑕᖃᕆᐊᓕᒃ ᐸᖅᑭᖅᓯᔪᓐᓇᕐᓗᑕ ᐃᓐᓇᕐᓂᒃ. ᑕᐃᒪ 

ᐊᕕᒃᑐᖅᓯᒪᔪᓃᑦᑐᓂᒃ ᑲᖏᖅᓯᓂᕐᒥ ᓘᒃᑖᖅᑕᖃᕐᒪ, 

ᐃᖃᓗᒃᑑᑦᓯᐊᕐᒥᓗ ᓘᒃᑖᖅᑕᖃᖅᑐᓂ 

ᐋᓐᓂᐊᕕᖃᖅᑐᓂᓗ ᐃᖃᓗᖕᓂ. ᑕᐃᒫᒃ 

ᐳᖅᑐᓂᖅᓴᒥᒃ ᐸᖅᑭᒃᓯᔪᓐᓇᐅᑎᖃᕆᐊᓕᒃ 

ᐃᖃᓗᐃᑦ. ᑖᓐᓇ ᑕᕝᕙ ᐸᕐᓇᐅᑎᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᒥᓂᔅᑕ ᐊᐃᕙᑐᐃᓐᓇᕈᒪᓐᖏᑦᑑᒐᓗᐊᖅ. ᑭᓯᐊᓂ 

ᐱᒻᒪᕆᐅᓱᕆᒐᒃᑯ. ᑖᓐᓇ ᓄᓇᓕᒃ 

ᐊᒃᓱᕈᖅᑐᒻᒪᕆᐅᓪᓗᓂ ᐃᒪᓐᓇ ᐃᑲᕐᕋᒐᓴᕐᔪᐊᖑᔪᑦ 

ᖃᐅᔨᒪᔨᑕᕐᒥᒃ ᐃᖅᑲᓇᐃᔭᖅᑎᑎᑦ ᒥᓂᔅᑕᐅᓪᓗᑎᑦ 

ᐅᓇ ᑐᖓᓕᖓᓄᑦ ᒥᔅ ᕗᕋᐅᓐ-ᑕᖃᓚᐅᖅᑎᓐᓇᒍ 

ᒪᕐᕈᐊᖅᑎᖅᖢᓂ ᑐᓴᕐᕕᒋᓇᓱᓚᐅᕋᓗᐊᕐᒥᒐᒃᑯ 

ᐊᑐᐃᓐᓇᐅᔭᕆᐊᓕᐅᒍᓗᐊᓂᒃ.  

 

ᑐᓐᖓᓱᑦᑎᓚᐅᕈᓗᐊᕋᒃᑯ ᒥᓂᔅᑕ ᑐᖓᓕᖓᓗ 

ᑲᑎᒪᓂᑦᑎᓐᓄᑦ ᓂᕆᑎᑦᑎᓪᓗᑕᓘᓚᐅᕐᒪᑦ. 

ᑐᓴᖁᔨᓚᐅᕋᑦᑕ ᐃᒪᓐᓇ ᖃᓄᖅ 

ᐅᖃᓪᓚᖃᑎᒋᔪᒪᓂᖅ ᖃᓄᐃᓕᐅᕋᓱᓐᓂᑦᑎᓐᓂᒃ. 

ᑕᐃᒪᐃᓕᐅᓚᐅᖅᐳᒍᑦ ᑕᐃᒪ ᐱᔾᔪᑎᒋᓪᓗᒍ ᑖᒃᑯᐊ 

ᐊᑭᓕᖅᓱᖅᑕᐅᔪᖃᓚᐅᓐᖏᑦᑐᖅ ᓇᖕᒥᓂᖅ 

ᐃᒃᐱᒍᓱᓚᐅᕐᒪᑕ ᐱᒻᒪᕆᐅᓂᖓᓂᒃ.  

 

ᑕᐃᒪᓕ ᑕᑯᔭᕌᖓᒪᒃ ᐃᒪᐃᑦᑐᒥᒃ 

ᐃᓱᒪᒃᓴᖅᓯᐅᕈᑕᐅᓐᖏᒻᒪᕆᒃᑐᖅ ᐊᕐᕌᒍᑦ ᑕᓪᓕᒪᑦ 

ᐊᓂᒍᕋᓱᓐᓂᖏᖕᓂᑦ. ᑐᓴᕌᖓᒪᓗ ᐃᓚᔮᕇᖕᓂᑦ 

ᐃᓚᔮᖏᑦ ᐊᐅᓪᓚᖅᑎᑕᐅᔪᖅ ᑐᑭᓯᔪᓐᓇᓐᖏᓐᓇᒃᑯ. 

ᓇᓖᕌᕋᒃᓴᒥᒃ ᐃᒪᓐᓇ ᓱᒃᑲᓕᑎᒋᐊᕋᓱᓪᓗᒍ 

ᒐᕙᒪᒃᑯᑦ ᑕᐃᒪᐃᒃᓯᒪᖕᒪᑕ ᐊᓯᖏᖕᓄᑦ 

ᐱᓕᕆᐊᖏᖕᓄᑦ. ᖃᐅᔨᒪᔨᓄᑦ ᓲᕐᓗ 

ᐃᓕᓐᓂᐊᕐᕕᓕᐅᖅᑐᑎᑑᓐᖏᒻᒪᑦ ᖃᐅᔨᒪᔪᖓ. 

ᑭᓯᐊᓂ ᐊᑐᖅᑕᐅᔪᓐᓇᖅᑐᑦ 

ᑕᒪᔾᔭᐅᖕᒪᑕ. ᑕᒪᓐᓇ ᓈᒻᒪᓐᖏᒻᒪᑦ ᐅᕙᓐᓄᑦ. 

 

ᒥᓂᔅᑕᓗ ᑭᐅᖅᑲᐅᓐᖏᒻᒪᑦ ᐅᖃᐅᑎᔪᓐᓇᖅᐱᑎᒍᑦ 

ᒥᓂᔅᑕ ᐅᖃᕈᓐᓇᖅᐹ ᑭᓇ ᐋᖅᑭᒃᓯᓚᐅᖅᐸ ᑕᐃᒫᒃ 

ᖃᓄᐃᓕᐅᕐᓂᐊᕐᓂᔅᓯᖏᖕᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 

ᐊᖓᔪᖅᑲᐅᑎᖁᑎᒃᑲ ᐊᑐᓕᖁᔨᔭᕌᖓᑕ 

ᐊᔾᔨᒌᓐᖏᑦᑐᓂᑦ ᐅᕙᓐᓄᑦ ᐅᓂᒃᑳᓂᑦ 

ᕿᒥᕐᕈᐊᓲᖑᒐᑦᑕ ᓈᓴᐅᑎᓂᓪᓗ ᑐᓴᐅᒪᔾᔪᑎᓂᓪᓗ. 

ᐃᒪᓐᓇ ᐋᖅᑭᒃᓯᖃᑎᒌᓐᓂᒃᑯᑦ. ᑭᓯᐊᓂ 

ᐃᓱᓕᑎᓪᓗᒍᓕ ᐊᑎᓕᐅᕆᐊᖃᓲᑦ ᒥᓂᔅᑕᐃᑦ 

ᑲᑎᒪᔨᖏᓐᓅᕐᓗᑕ ᐋᖅᑭᒃᓯᓗᑕᓕ ᑕᐃᒪ ᑕᐃᒫᓪᓗ 

ᐸᕐᓇᐅᑕᖅ ᐃᓐᓇ ᑲᔪᓯᔪᓐᓇᓐᖏᒻᒪᑦ ᓄᓇᕗᑦ 

ᒐᕙᒪᒃᑯᑦ ᑕᐃᒫᒃ ᐋᖅᑭᒃᓯᓚᐅᖅᐳᑦ 

ᑕᒪᐅᓈᕈᒪᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐃᑦ ᑲᑎᒪᔨᖏᖕᓂᑦ ᐋᖅᑭᒃᑕᐅᓚᐅᖅᑐᖅ. 

ᑎᑎᕋᖅᓯᒪᓂᐊᕐᒪᑦ.  

 

ᑭᖑᓪᓕᕐᒥᒃ ᑭᐅᔾᔪᑎᒥᒃ ᐊᑐᕐᓗᒍ 

ᑭᖑᓪᓕᖅᐹᖑᓂᐊᖅᑰᖅᑐᖅ. ᖃᐅᔨᒪᔪᒪᒐᒪ ᒥᓂᔅᑕ 

ᐅᖃᖅᑲᐅᖕᒪᑦ ᑕᐃᒪ ᖃᐅᔨᒋᐊᕐᓂᖅ ᓄᓇᓕᖕᓄᒡᒎᖅ 

ᖃᐅᔨᒋᐊᕐᓂᖃᓚᐅᕐᒪᑦ. ᓇᓕᐊᖕᓄᑦ 

ᓄᓇᓕᖕᓅᓚᐅᖅᐱᓯ, ᑭᒃᑯᓐᓂᓪᓗ 

ᐅᖃᖃᑎᖃᓚᐅᖅᐱᓯ ᑕᒪᑐᒪᑉ ᒥᒃᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᑯᓇᓚᐅᖅᑐᒍᑦ, ᑲᖏᖅᓯᓂᖅ 

ᑕᑯᓐᓈᕐᓗᒋᑦ ᒪᕐᕉᓪᓗᑭᐊᖅ ᐱᖓᓱᓪᓗᑭᐊᖅ 

ᑲᑎᒪᕕᒡᔪᐊᖅᑎᑦᑎᓂᖅ 

ᖃᐅᔨᒋᐊᖅᑎᐊᒃᑲᓐᓂᕆᐊᖃᖅᑕᕋ. 

ᐄ, ᑭᓯᐊᓂ ᑲᑎᒪᕕᒡᔪᐊᖅᑎᑦᑎᓚᐅᖅᑐᒍᑦ 

ᑲᖏᖅᖠᓂᕐᒥ. ᑕᐃᒫᒃ 

ᐅᖃᐅᓯᒃᓴᖃᕐᕕᐅᓚᐅᖅᖢᓂᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐅᑉ ᐅᖃᐅᑎᕚᖔ ᐊᓯᐊᓂᒃ 

ᖃᐅᔨᒋᐊᕐᕕᐅᔾᔪᑎᖃᓐᖏᒻᒪᑦ ᓯᕕᑐᔪᒥᒃ 

ᐸᖅᑭᒃᓯᓂᕐᒧᑦ ᐸᕐᓇᐅᑎᓂᒃ? ᑲᖏᖅᓯᓂᕐᒥᑐᐊᖅ 

ᐋᖅᑭᒃᑐᕕᓃᖅ? ᓄᓇᓕᓕᒫᕌᓗᐃᑦ ᐊᒃᑐᖅᑕᐅᓯᒪᔪᑦ 

ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓕ ᐋᖅᑭᒃᓯᖕᒪᑕ ᑲᔪᓯᓂᐊᕐᓂᕐᒧᑦ 

ᐃᒪᓐᓇ ᐳᖅᑐᓂᖅᓴᓂᒃ ᐸᖅᑭᒃᓯᓂᕐᒧᑦ ᓄᓇᕗᒻᒥ. 2 

ᐊᒻᒪᓗ 3-ᒥ ᐳᖅᑐᓂᖅᓴᐅᔪᓂᒃ ᒫᓐᓇ 

ᐱᖁᑎᒋᔭᑦᑎᓐᓂᒃ. ᑕᐃᒫᒃ ᐃᓅᓕᓴᐃᓂᕐᒧᑦ 

ᐃᑲᔪᖅᓱᐃᖅᑕᐃᓪᓗ. ᐊᒻᒪᓗ ᓄᓇᓕᑐᐊᑦ ᓄᓇᓖᑦ 

ᐃᑲᔪᖅᓱᐃᔪᓐᓇᖅᑐᖅ ᑲᖏᖅᖠᓂᖅ, 

ᐃᖃᓗᒃᑑᑦᓯᐊᖅ, ᐊᒻᒪᓗ ᐃᖃᓗᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᐊᑎᖁᑎᓐᓂ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑯᐊ 

ᓈᓴᐅᑎᖏᑦ ᑕᑯᓪᓗᒋᑦ ᒪᒃᐱᖅᑐᒐᖅ 3, 

ᐅᐃᕆᓯᒪᔪᓄᑦ. ᐄ, ᖁᕕᐊᓇᖅ ᑕᒪᓐᓇ 

ᐱᓕᕆᐊᕆᔭᐅᑦᑎᐊᕐᒪᑦ ᓴᓇᔭᐅᓛᖅᑐᕐᓗ 

ᓂᕆᐅᒋᓪᓗᒍ.  

 

ᒪᒃᐱᖅᑐᒐᖅ 3-ᒥ, ᑖᓐᓇ ᐸᕐᓇᐅᑦ ᐊᒻᒪᓗ 

ᑮᓇᐅᔭᖅᑐᕈᑎᒃᓴᖏᓐᓂᒃ ᖃᐅᔨᓴᐃᓂᖅ ᐊᖏᕈᑏᑦ 

ᓄᓇᑖᕐᓂᕐᒧᑦ ᐊᖏᕈᑎ ᒪᓕᓪᓗᒋᑦ 

ᐊᑕᐅᓯᐅᓐᖏᑦᑐᑦ ᓇᑭᓐᖔᕈᓘᔭᖅᑐᑦ 

ᑲᑎᒪᖃᑦᑕᓯᒋᐊᓚᐅᖅᓯᒪᔪᑦ 2017-ᒥ.  

 

ᑕᒫᓂ 15-ᖏᖅᓱᖅᖢᑕ ᐅᖃᓚᐅᑎᒃᑯᑦ 

ᑲᑎᒪᓚᐅᖅᓯᒪᔪᒍᑦ ᒥᑦᑎᒪᑕᓕᖕᒥᓪᓗ ᑲᑎᒪᓪᓗᑕ 

ᖁᒃᓴᓪᓚᖕᓂᕐᒥᒃ ᐊᒻᒪᓗ ᐅᐃᕆᓯᒪᓂᕐᒥᒃ 

ᐅᖃᐅᓯᖃᖅᖢᑕ. ᑖᒃᑯᐊ ᑭᒡᒐᖅᑐᐃᓚᐅᖅᑐᑦ 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᖏᓐᓃᓐᖔᖅᑐᑦ 

ᒪᓕᒐᓕᕆᔨᒃᑯᓐᓃᓐᖔᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᓯᓚᑦᑐᖅᓴᕐᕕᒃᑯᑦ ᐊᒻᒪᓗ ᑐᓐᖓᕕᒃᑯᑦ. 

 

ᑖᓐᓇᐅᓚᐅᖅᑎᓪᓗᒍ ᐸᕐᓇᐅᓯᐊᕆᔭᐅᔪᑦ ᑖᒃᑯᐊ 

ᓇᓗᓇᐃᓵᖅᑕᖏᑦ ᒥᓂᔅᑕᒧᑦ ᒥᔅ ᐊᕐᓇᒃᑲᕐᒧᑦ 

ᓇᓗᓇᐃᒃᑲᓐᓂᕈᒪᕙᕋ. ᓇᓕᐊ ᒐᕙᒪᒃᑯᑦ 

ᐱᓕᕆᕝᕕᖏᑦ ᐃᓚᐅᓚᐅᕋᓗᐊᕐᒪᖔᑦ 

ᐋᓐᓂᐊᖃᕐᓇᓐᖏᑦᑐᓕᕆᔪ ᐊᓯᖏᑦ ᐊᒻᒪᓗ 

ᑎᒥᓐᖑᖅᑕᐅᓯᒪᔪᑦ ᒐᕙᒪᐃᑦ ᐊᓯᖏᑦ ᑖᓐᓇ 

ᐸᕐᓇᐅᑦ ᑖᓐᓇᑦᑎᐊᖑᒐᓗᐊᕐᒪᖔᑦ ᐃᓛᒃ 

ᓈᒻᒪᒃᑲᓗᐊᕐᒪᖔᑦ. ᐅᓇ ᐊᐱᖅᑯᑎᒋᔭᕋ, ᐄ, 

ᐅᐃᕆᓯᒪᓂᕐᒧᑦ ᖁᒃᓴᓪᓚᓇᕐᒥᓪᓗ ᑐᕌᖓᔪᓂᒃ 

ᐃᒡᓗᕐᔪᐊᖅᑖᕈᒪᒐᔅᓯ ᖃᓄᕐᓗ ᐸᕐᓈᕆᔭᐅᓂᐊᕐᒪᖔᑦ 

ᐊᓯᖏᓪᓗ ᑕᒪᒃᑯᓂᖓ ᐱᓕᒻᒪᒃᓴᓯᒪᔪᑦ ᐃᓚᐅᓗᑎᑦ? 

ᖃᓄᐃᒻᒪᓪᓕ ᑕᐃᒪᐃᑦᑐᒥᒃ 

ᐱᒋᐊᖅᑎᑦᑎᓯᒪᓐᖏᓚᒍᑦ ᑕᐃᒃᑯᐊ ᐊᑯᓂ 

ᐸᖅᑭᔭᐅᔭᕆᐊᓖᑦ ᐱᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᑯᐊ 

ᐊᔾᔨᒌᓐᖏᑦᑎᐊᖅᑑᒃ ᐱᔾᔪᑎᖏᓪᓗ ᐊᔾᔨᒌᓐᖏᖦᖢᒋᑦ. 

ᐅᐃᕆᓯᒪᓂᖅ ᖁᒃᓴᓚᒃᓯᒪᓂᕐᒧᓪᓗ ᑐᕌᖓᔪᖅ 

ᑕᐃᒃᑯᐊ ᐱᓕᕆᐊᖑᖅᑎᑕᐅᓯᒪᔪᑦ 

ᑐᓐᖓᕕᓪᓗᐊᕆᖃᑦᑕᖅᑕᖏᑦ. ᑕᐃᓐᓇᓕ ᐸᖅᑭᕕᒃ 

ᐃᓄᖕᓂᒃ ᐱᒻᒪᑦ ᐊᒻᒪᓗ 

ᑲᑐᔾᔨᖃᑎᒌᖕᓂᒃᑰᕈᑎᒋᔭᕆᐊᖃᖅᖢᑎᒃᑯᑦ. 

ᐸᖅᑭᕖᑦ ᓇᔪᖅᑕᐅᑯᑖᖃᑦᑕᕐᓂᐊᖅᑐᑦ ᑕᑯᓪᓗᒋᑦ. 

ᒪᓕᒐᖅ ᐃᒡᓗᓕᐅᕐᓂᐊᕈᑦᑕ ᒪᓕᒐᑦ 

ᓱᑲᖓᔪᓪᓚᕆᐊᓘᖕᒪᑕ ᑕᐃᒃᑯᐊ 

ᒪᓕᖃᑦᑕᕆᐊᖃᕐᓂᐊᖅᑕᕗᑦ. ᐄ, 

ᐊᔾᔨᒌᓐᖏᑐᕐᔪᐊᒻᒪᕆᐊᓘᒃ ᑖᒃᑯᐊ.  

 

ᐊᒻᒪᓗ ᐱᓕᕆᐊᖑᖅᑎᑕᐅᓯᒪᔪᑦ ᑕᑯᓪᓗᒋᑦ ᐊᑯᓂ 

ᐸᖅᑭᔭᐅᓂᐊᖅᑐᑦ ᐱᓪᓗᒋᑦ ᐃᒡᓗ 

ᐱᓗᐊᓐᖏᑦᑑᒐᓗᐊᖅ. ᐅᖃᓪᓚᖃᑎᒌᓐᓇᕈᒪᔭᕗᑦ 

ᑕᒪᒃᑯᐊ ᐱᓕᕆᐊᖑᖅᑎᑕᐅᓯᒪᔪᑦ 

ᐊᑦᑕᕐᓇᓐᖏᑦᑐᒦᖁᒐᑦᑎᒃᑯᑦ ᐃᓐᓇᐃᑦ 

ᓇᓖᕌᕐᕕᒃᓴᖃᓗᐊᕋᓂ. ᐃᒻᒪᖄᓗ 

ᐊᓯᔾᔨᖅᑕᐅᓂᐊᑐᐃᓐᓇᕆᐊᖃᖅᖢᑎᒃ 

ᐃᖢᕐᕆᔮᖕᓂᖅᓴᐅᖁᓪᓗᒋᑦ ᐃᓐᓇᐃᑦ ᐊᒻᒪᓗ, ᓘᒃᑖᑦ 

ᐃᓅᓕᓴᐃᔩᑦ ᐱᓪᓗᒋᑦ ᑕᒪᓐᓇ ᑭᓯᐊᓂ 

ᐊᑐᕐᓗᒎᔭᕆᐊᖃᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᖅᑭᔭᐅᑯᑖᖃᑦᑕᕐᓂᐊᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕ 

ᓇᓗᖅᑯᑎᓐᖏᓛᑦ ᑖᓐᓇ ᐱᕙᓪᓕᐊᓂᖓ 1, 

ᐱᕙᓪᓕᐊᓂᖓ 2, ᑖᒃᓄᖓ ᐱᖓᓱᓄᑦ 

ᓴᓇᔭᐅᔪᒪᓂᐊᖅᑐᓄᑦ? ᑖᓐᓇ ᐸᕐᓇᐅᑦ 

ᐃᓄᓕᒫᕈᑕᐅᖃᑦᑕᓕᕐᓂᖅᐸᑦ ᐱᐅᒋᔭᐅᓇᔭᕐᒪᖔᑦ? 

ᑖᓐᓇ ᐸᕐᓇᐅᑦ ᒫᓐᓇ ᐱᐅᓂᖅᐹᖑᔪᖅ 

ᐊᑐᖅᑕᐅᔪᓐᓇᖅᑐᓕᒫᓂᒃ 

ᐃᓄᓕᒫᖅᑎᑦᑎᖃᑦᑕᓚᐅᕐᓗᑎᒃ. 

ᐅᖃᑦᑎᐊᒃᑲᓐᓂᕋᓱᒡᓗᒍᖃᐃ ᓄᓇᕗᒻᒥ ᐅᓇ 

ᐸᕐᓇᐅᑦ ᓄᓇᕗᒻᒥᐅᓄᑦ ᑕᑯᔪᒪᔮ, ᐊᒻᒪᓗ ᖃᓄᖅ 

ᖃᐅᔨᒪᕕᓯ ᐋᓐᓂᐊᖃᕐᓇᓐᖏᑦᑐᓕᕆᔨᐅᓪᓗᓯ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᓇᓕᖕᓄᐊᖅᑕᕐᓂᕈᑦᑕ 

ᓄᓇᓕᓕᒫᑦ ᑕᐃᒪᐃᑦᑐᒥᒃ ᐱᔪᒪᓇᔭᖅᑐᑦ. ᐊᕐᕌᒍᓄᑦ 

ᐱᖓᓱᓄᑦ ᑮᓇᐅᔭᑦ ᐊᑐᖅᑕᓕᒫᕗᑦ ᐊᒻᒪᓗ $150 

ᒥᓕᐊᓂᒃ ᑮᓇᐅᔭᓂᒃ ᓇᓂᓯᒋᐊᖃᕋᔭᖅᖢᑕ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᒃᓴᓂᒃ. 

ᖁᑦᑎᖕᓂᓕᖕᒥᒃ 5-ᒥᒃ ᑲᒪᔪᓐᓇᕋᔭᓐᖏᓐᓇᑦᑕ 

ᐅᑎᖅᑎᑦᑐᓐᓇᕋᔭᓐᖏᑦᑕᕗᑦ ᑕᐃᒃᑯᐊ ᐃᓄᐃᑦ.  

 

ᐄ, ᒪᑐᐃᖓᑦᑎᐊᖅᑐᒍᑦ. ᐱᓕᕆᐊᓐᖑᖅᑎᑕᐅᓯᒪᔪᑦ 

ᒥᒃᓵᓄᑦ ᑭᓯᐊᓂ ᐸᖅᑭᔭᐅᓂᖏᑦ ᓘᒃᑖᑦ 

ᐃᓅᓕᓴᐃᔨᓪᓗ ᐱᓪᓗᒋᑦ ᑲᓇᑕᓕᒫᒥ ᑭᓯᐊᓂ 

ᒪᓕᒐᐃᑦ ᐊᑐᖅᑕᐅᒋᐊᓖᑦ ᐊᑐᕐᓗᑎᒃᑰᖕᒪᑕ. ᓲᕐᓗ 

ᓄᕙᒡᔪᐊᕐᓇᖅ-19 ᑕᑯᓪᓗᒍ ᐃᓐᓇᐃᑦ 

ᐊᑕᐅᓯᕐᒨᖅᑕᐅᓯᒪᑎᓪᓗᒋᑦ ᐅᓗᕆᐊᓇᖅᑑᒍᓐᓇᕐᒪᑦ. 

ᐋᓐᓂᐊᓕᕈᓐᓇᕐᒪᑕ ᐅᓄᖅᑐᐊᓗᐃᑦ 

ᐃᓅᔪᓐᓃᓚᐅᖅᓯᒪᖕᒪᑕ ᐃᓐᓇᐃᑦ, 

ᐃᓐᓇᒃᑯᕕᖕᓃᑦᑐᑦ. ᐃᓅᓕᓴᐃᔨᖃᐅᑦᑎᐊᖅᖢᑎᑦ.  

 

ᐄ, ᑕᒪᒃᑯᐊ ᐃᓱᒪᓕᐅᕈᑎᒋᑦᑎᐊᕆᐊᖃᖅᑕᕗᑦ 

ᓯᕗᓪᓕᖅᐹᕆᓗᒋᑦ ᐃᓐᓇᐃᑦ 

ᐊᑦᑕᕐᓇᕐᔭᐃᖅᑕᐅᓯᒪᓂᖏᑦ. ᐊᒻᒪᓗ 

ᐊᑦᑕᕐᓇᓐᖏᑦᑐᒦᓪᓗᑎᒃ ᑲᒪᒋᔭᐅᑦᓯᐊᕐᓗᑎᒃ 

ᓇᔪᖅᑕᒥᓂᒃ. 

ᐄ, ᐅᖃᓪᓚᖃᑎᒋᖃᑦᑕᖅᑕᕗᑦ ᒐᕙᒪᒃᑯᑦ 

ᐱᓕᕆᕕᖏᑦ ᑎᒥᓐᖑᖅᑎᑦᓯᒪᔭᖏᓪᓗ ᖃᓄᐃᑦᑐᓂᒃ 

ᐊᑐᕈᓐᓇᕋᔭᕐᒪᖔᑦᑕ ᑕᐃᒃᑯᓇᓂ ᐸᖅᑭᕕᖕᓂ.  

 

ᐃᒃᓯᕙᐅᑖᖅ, ᑭᖑᕙᕆᐊᒃᑲᓐᓂᕋᓛᓪᓗᖓ.  

 

ᐃᓐᓇᐃᑦ ᐅᐱᒋᓂᕋᖃᑦᑕᕋᑦᑎᒃᑯᑦ. ᐅᖃᖅᑕᐅᒐᔪᖕᒪᑦ 

ᑖᓐᓇ. ᑭᓯᐊᓂ ᐃᓐᓇᐃᑦ ᐃᒡᓗᕐᓄᐊᖃᑦᑕᖅᑕᕗᑦ 

ᓲᕐᓗᓕ ᐅᐱᒋᓐᖏᑕᕗᑦ. ᐊᐱᕆᔭᐅᒍᒪ ᐅᓇ 

ᐱᐅᓂᖅᐹᖑᕚ ᐅᕙᓂ ᐃᒃᓯᕚᕋᔭᓐᖏᑦᑐᖓ 

ᑕᐃᒪᓐᓇ ᐃᓱᒪᓐᖏᓐᓂᕈᒪ. ᐃᓄᐃᑦ ᐱᖅᑯᓯᖏᓐᓂᒃ 

ᑐᓐᖓᕕᖃᕐᓗᑎᒃ ᑕᐃᒪᐃᑦᑐᓂᑦ ᑕᑯᔪᒪᔪᖓ 

ᐱᓕᕆᕝᕕᓕᒫᑦᑎᓐᓂᒃ.  

 

ᐊᒻᒪᓗ ᖃᓄᖅᑑᕈᑎᒌᓐᓇᖃᑦᑕᖅᑕᕗᑦ ᑕᒪᒃᑯᐊ 

ᐱᔨᑦᑎᕈᑏᑦ ᖃᓄᐃᑦᑑᖕᒪᖔᑦ ᐊᐅᓪᓚᖅᑎᑕᕕᓃᓪᓗ 

ᑕᐃᒃᑯᐊ ᐅᑎᖅᑎᑕᐅᔪᓐᓇᕐᒪᖔᑦ. ᑕᒫᓂ 

ᐸᖅᑭᔪᓐᓇᓐᖏᑦᑐᒍᑦ ᒫᓐᓇᐅᔪᑦ ᐊᐅᓪᓚᖅᓯᒪᔪᓂᒃ. 

ᒪᒥᐊᓇᖅᑐᖅ ᑕᓪᓕᒪᑦ ᐊᕐᕌᒍᑦ ᐊᑯᓂᐊᓗᒃ, 

ᐊᑯᓂᐊᓘᔪᖅ. 10-ᓘᓐᓃᑦ 15-ᓘᓐᓃᑦ 

ᐊᑯᓂᒋᐊᓪᓚᒃᑲᓐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑖ 

ᑭᒡᒍᑖ, ᒥᓂᔅᑕ ᐅᖃᕐᒪᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᓕᓕᒫᓅᖅᐸᑦ 

ᑕᒪᕐᒥᓕᒫᕌᓗᒃ ᓄᓇᓖᑦ 

ᐸᖅᑭᕕᒃᑖᕈᒪᒐᔭᖅᑐᖅ. ᖃᓄᖅ ᑲᖐᓱᑐᐃᓐᓇᖅᐲᑦ 

ᐅᕝᕙᓘᓐᓃᑦ ᑕᐃᒪᓐᓇ ᑐᓴᖅᑎᑕᐅᓯᒪᕕᑦ? ᐃᓄᐃᑦ 

ᖃᓄᐃᑦᑐᓂᒃ ᐱᔪᒪᒻᒪᖔᖏᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᖃᓪᓚᖃᑎᒋᓯᒪᓐᖏᑕᕋᓗᐊᒃᑲ 

ᑭᓯᐊᓂ ᐅᓪᓗᒥ ᐅᖃᓪᓚᖃᑎᒌᑦᑎᓪᓗᑕ 

ᐊᑎᓕᐅᖅᑕᐅᓯᒪᔪᓂᒃ ᐱᓚᐅᕋᒪ. 

ᑎᑎᕋᖃᑎᒌᕈᓘᔭᖃᑦᑕᖅᓯᒪᔭᒃᑲ ᓄᓇᓖᑦ ᐸᖅᑭᕕᑦ 

ᐱᓪᓗᒋᑦ. ᐋᓐᓂᐊᕕᕕᓂᑐᖃᐃᑦ ᐅᕝᕙᓘᓐᓃᑦ 

ᓴᓇᓗᑕ ᓄᑖᓂᒃ. ᓄᓇᓖᓂᒃᑯᐊ 

ᑎᑎᕋᕐᕕᒋᖃᑦᑕᖅᓯᒪᔭᒃᑲ.  

 

ᐃᓘᓐᓈᓗᖐᓚᖅᑲᐅᔪᖓᐅᒍᓗᐊᖅ ᑭᓯᐊᓂ 

ᐃᓐᓇᕐᓂᒃ ᓄᓇᓕᖕᓂ ᐊᐅᓪᓚᖁᔨᓐᖏᑦᑐᒍᑦ. 

ᑕᐃᒪᐃᑦᑐᒥᒃ ᑕᑯᔪᒪᖅᑰᓐᖏᓐᓇᑦᑕ. ᐃᒃᑯᐊᓕ 

ᖃᓪᓗᓈᑦ ᓄᓇᖓᓐᓂ ᐊᖁᑦᑐᓐᓇᕐᒪᑕ. ᒫᓂᓕ 

ᑭᓯᐊᓂ ᖃᖓᑕᓲᒃᑰᕐᓗᑕ. ᐱᔭᕐᓂᓐᖏᓐᓂᖅᓴᖅ. ᐄ, 

ᑕᒡᕗᖃᖓᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᒥᓂᔅᑕᕆᔭᐅᔪᖅ ᐅᖃᖅᖢᓂ 

ᐃᓄᓕᒫᖅᑎᑦᑎᖃᑦᑕᖅᓯᒪᓐᖏᑦᑐᖅ ᖃᓄᐃᖕᒪᑦ? 

ᑐᑭᓯᓐᖏᑦᑐᖓ ᖃᓄᐃᒻᒪᑦ ᑐᑭᓯᓇᓱᖕᓂᕐᒥᒃ 

ᐊᑐᓚᐅᓐᖏᒻᒪᖔᑦ ᐃᒻᒪᖄ ᐅᓪᓗᒥ ᐊᐱᖅᑯᑎᒋᔭᕗᑦ 

ᐊᐱᖅᑯᑎᒋᓇᔭᓐᖏᑕᕗᑦ 

ᐃᓄᓕᒫᖅᑎᑦᑎᖃᑦᑕᓚᐅᕈᔅᓯ ᑐᑭᓯᓇᓱᖕᓂᖃᕐᓗᓯ. 

ᖃᓄᐃᒻᒪᑦᑕᐅᖅ ᐅᓪᓗᒥ ᐊᐱᖅᓱᑲᑕᓕᖅᐱᑕ? 

ᑭᓱᓂᒃ ᐃᓄᓕᒫᖅᑎᑦᑎᖃᑦᑕᓚᐅᕐᓇᑕ 

ᑐᑭᓯᓇᓱᖕᓂᕐᒥᒃ ᐱᑕᖃᓚᐅᖅᑎᓐᓇᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᔾᔪᑎᒃᓴᑦ ᓯᕗᓪᓕᖅ ᓄᓇᓖᑦ 

ᐅᓄᖅᑐᑦ ᓇᖕᒥᓂᖅ ᐸᖅᑭᕕᖃᕈᒪᔪᒃᓴᐅᔪᑦ ᐊᒻᒪᓗ 

ᑲᒪᒋᔭᐅᓂᖏᑦ ᐱᓕᒻᒪᒃᓯᒪᔪᓪᓚᕇᑦ ᑭᓯᐊᓂ ᑕᒪᒃᑯᐊ 

ᑲᒪᔪᓐᓇᕐᒪᑕ. 44-ᓂᑦ ᐃᒡᓕᖃᖅᑎᓪᓗᑕ ᒫᓂ 

ᖃᐅᔨᒪᔪᒍᑦ ᐸᖅᑭᔭᐃᓐᓇᕆᔪᓐᓇᓐᖏᑕᕗᑦ 

ᐅᑎᖅᑎᑦᑎᕙᓪᓕᐊᔪᓐᓇᓐᖏᑦᑐᒍᑦ ᑕᐃᒃᑯᓂᖓ 

ᐊᐅᓪᓚᖅᑎᓚᐅᖅᑕᑦᑎᓐᓂᒃ ᐱᔨᑦᑎᕈᑏᑦ 

ᓈᒪᓐᖏᓗᐊᕐᒪᑕ. 

 

ᐊᑦᑕᕐᓇᔾᔭᐃᖅᓯᒪᓂᖅ ᑖᓐᓇ 

ᓯᕗᓪᓕᐅᔾᔭᐅᓯᒪᑦᑎᐊᖅᑐᖅ. ᑭᓯᐊᓂ ᐊᖏᕐᕋᒧᑦ 

ᖃᓂᓐᓂᖅᓴᒥᒃ ᑲᒪᒋᔪᒪᔭᕗᑦ. ᐃᖃᓗᖕᓂ 

ᓴᓇᓐᓂᕈᑦᑕ ᓇᓂᓗᒃᑖᖅ ᓇᓂᕐᒥᐅᑕᕈᓘᔭᕐᓄᑦ 

ᐃᓐᓄᒃᑕᐅᓂᐊᖅᑐᖅ ᓄᓇᕗᒦᖦᖢᓂᓗ ᑖᓐᓇ 

ᓯᕗᓪᓕᐅᑎᓯᒪᔭᕗᑦ ᐊᒃᓱᕉᑎᒋᓂᐊᖅᖢᑎᒃᑯᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᑏ, ᑐᑭᓯᓇᖅᖢᒍ 

ᐃᓄᓕᒫᖅᑎᑦᑎᓚᐅᓐᖏᑦᑐᓯ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓘᓐᓃᑦ 

ᑐᑭᓯᓯᒪᓕᕇᕐᒪᑕ ᖃᓄᐃᑦᑐᓂᒃ ᓄᓇᓖᑦ ᑭᓱᓂᒃ 

ᐱᔪᒪᖕᒪᖔᖏᓐᓂ ᖃᐅᔨᒪᒐᒥᒃ. ᑐᑭᓯᐅᒪᓪᓗᑎᒡᓗ 

ᑭᓱᓂᒃ ᐱᔾᔪᑎᒃᓴᖃᖅᖢᑎᒃ. ᐊᐃᕙᐅᑎᒋᓗᒋᑦ, ᐄ, 

ᓄᓇᓖᑦ ᐃᑲᔫᑎᒃᓴᖅᑕᓖᑦ ᑐᑭᓯᐅᒪᓪᓗᑎᒡᓗ 

ᐊᑐᕈᒫᕐᓂᐊᖅᑐᓂᒃ ᕿᓗᖅᑭᑖᖃᑦᑕᖅᑐᓂᒃ. 

ᑕᐃᒪᐃᑦᑑᖕᒪᑦ. ᐅᓇ ᒫᓐᓇ ᐊᑐᕈᒪᔭᓯ 

ᑕᖅᑲᐅᓐᖓᖅᑕᐅᔭᕆᐊᓕᒃ 

ᓄᓇᓕᖕᓄᐊᖅᑕᐅᔭᕆᐊᓕᒃ.  

 

ᓲᕐᓗ ᕿᑎᕐᒥᐅᓂ ᑕᑯᓪᓗᒍ ᑖᓐᓇ ᐸᕐᓇᐅᑎ 

ᑐᓐᖓᕕᖃᑦᑎᐊᖅᐸᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᖕᓄᐊᕆᐊᓖᑦ ᐊᒻᒪᓗ ᐸᕐᓇᐅᑎᑦ ᑖᓐᓇ 

ᓴᓐᖏᔫᓕᕋᒥᒃ ᓴᐳᒻᒥᐅᓯᕈᓐᓇᖅᓯᓗᓂᐅᒃ. ᑖᓐᓇ 

ᐸᕐᓇᐅᑦ ᑕᖅᑲᐅᓐᖓᕈᑎᔪᓐᓇᓐᖏᒃᑯᔅᓯᐅᒃ 

ᑭᓱᒥᑭᐊᖅ ᐱᔾᔪᑎᖃᖅᖢᓯ ᑕᒪᓐᓇ 

ᐃᓱᒫᓗᖕᓇᖅᐳᖅ. ᒪᓕᒐᓕᐅᖅᑎᓕᒫᑦ ᐅᕙᓂ 

ᐃᒃᓯᕚᖅᑐᖅ ᑭᐅᖃᑦᑕᕆᐊᖃᕐᒪᑕ ᓂᕈᐊᖅᑎᒥᖕᓄᑦ. 

ᑕᐃᒪᐃᑦᑑᖕᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑭᐅᔪᓐᓇᕆᐊᓖᑦ.  

 

ᐅᓇ ᐱᕙᓪᓕᐊᒍᑎᒋᔭᐅᓂᖓ 1, 

ᐱᕙᓪᓕᐊᒍᑎᒋᔭᐅᓂᖓ 2, ᐱᒋᐊᖅᓯᒪᓕᖅᖢᓂ 

ᐱᕙᓪᓕᐊᒍᑎᒋᔭᐅᓂᖓ 2 ᕿᑎᕐᒥᐅᑦ, 

ᕿᑭᖅᑖᓗᖕᒥᓗ ᐃᒡᓗᕐᔪᐊᖑᓂᐊᖅᑐᑦ. ᒥᓂᔅᑕᖃᐃ 

ᐃᓄᓕᒫᖅᑎᑦᑎᖃᑦᑕᕈᓐᓇᕐᓂᐊᖅᐳᖅ ᓄᓇᓕᖕᓂᑦ 

ᐊᒃᑐᖅᑕᐅᓂᖅᐹᖑᓂᐊᖅᑐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᕼᐋᒻᓚᒃᑯᓐᓂ 

ᒪᐃᔭᓂᒃ ᑲᑎᒪᔨᖏᓐᓂᒡᓗ ᐅᖃᓪᓚᖃᑎᖃᕈᒪᔪᖓ 

ᓂᓪᓕᕈᒪᔪᖃᕐᒪᖔᑦ ᑭᓯᐊᓂ 

ᐃᓄᓕᒫᖅᑎᑦᑎᖃᑦᑕᕈᒪᓐᖏᑦᑐᖓ ᐃᖏᕐᕋᔭᓪᓗᑕ 

ᓄᓇᓕᓕᒫᓄᑦ ᑮᓇᐅᔭᖅᑐᓗᐊᕐᒪᑦ. 

ᐅᖃᓪᓚᖃᑎᒌᖕᓂᖅ ᑕᒪᓐᓇ ᓄᑖᖑᔪᓐᓃᕐᒪᑦ 

ᓴᖅᑭᓵᕋᓂᓗ ᐊᕐᕌᒍᒐᓴᖕᓄᑦ ᑖᓐᓇ ᓄᐃᓯᒪᓕᕐᒪᑦ. 

ᐊᒻᒪᓗ ᖃᓄᕈᓘᔭᖅ ᐊᔾᔨᒌᓐᖏᕈᓘᔭᖅᑐᓂᒃ 

ᑕᖅᑲᐅᖓ ᑕᖅᑳᓐᖓᑦ ᑐᓴᖅᑎᑕᐅᖃᑦᑕᖅᓯᒪᓪᓗᖓ.  

 

ᑕᐃᓐᓇᓗ ᖁᕐᓗᖅᑑᖅ ᐅᑎᕐᕕᒋᓗᒍ 

ᐊᒃᓱᕉᑎᒋᑦᑎᐊᖅᖢᑎᒃᑯᑦ ᑕᐃᓐᓇ 

ᐱᒋᐊᖅᑎᑕᐅᓚᐅᖅᓯᒪᒐᑦᑎᒃᑯᑦ ᐊᒻᒪ 

ᓯᕗᓪᓕᖅᐹᖑᑏᓐᓇᖅᑕᕋ ᐃᓐᓇᐃᑦ 

ᐊᑦᑕᕐᓇᔾᔭᐃᖅᑕᐅᓯᒪᓂᖏᑦ ᐊᒻᒪᓗ 

ᑎᒃᑯᐊᑐᖅᑕᐅᔪᖃᕆᐊᖃᖅᐸᑦ ᑕᕝᕙᐅᔪᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᐆᒃᑑᑎᒥᒃ ᑕᑯᓐᓈᕐᓗᑕᐃᓛᖅ ᖁᕐᓗᖅᑑᖅ 

ᓄᓇᖃᖅᑐᐃᑦ ᑕᐃᑲᓂ ᐱᒍᒪᓪᓚᕆᑦᑎᓪᓗᒋᑦ ᐊᒻᒪ 

ᐸᕐᓇᒃᓯᒪᔪᖃᖅᑎᓪᓗᒍ ᐋᖅᑭᓯᔪᖃᑦᑕᖁᓪᓗ 

ᐊᓯᐊᓄᑦ ᓄᓇᓕᒻᒨᖅᑕᐅᓂᐊᕐᓗᓂ. ᑕᐃᒪᓕ ᖃᓄᖅ, 

ᖁᕐᓗᖅᑐᖏᓛᖅ ᐆᒃᑑᑎᒋᓗᒍ, ᖃᓄᕐᓕᑕᐃᒪ 

ᓇᓖᕌᕋᔅᓴᖃᒃᑲᓂᖅᑳᑦ ᐱᒐᓱᐊᒃᑲᓐᓂᕈᓐᓇᖅᑳᑦ 

ᖁᑦᑎᓂᓕᒻᒥ 1 ᐊᒻᒪ 2 ᑲᒪᕕᔅᓴᐅᔪᒥᒃ ᐃᓪᓗᒥᒃ 

ᐅᕝᕙᓘᓐᓃᑦ ᑯᐊᐸᑎᑐᑦ ᐃᓪᓗᓕᐅᕐᓗᑎᒃ 

ᐃᓐᓇᑐᖃᕐᓄᑦ ᑐᕌᖓᔪᓂᒃ? 

ᓱᒋᐊᕐᕕᖃᓐᖏᓪᓚᕆᓕᖅᑳᑦ ᑕᐃᒪᐃᑦᑐᑦ ᓄᓇᓖᑦ? 

ᐱᒍᒪᓂᖃᕋᓗᐊᖅᑐᑎᑦ ᓴᖅᑭᖅᓯᒍᒪᒐᓗᐊᖅᑐᑦ 

ᐃᑲᔪᖅᓰᒍᒪᓪᓗᑎᒃ ᓇᒻᒥᓂᖅ ᐃᓐᓇᖁᑎᒥᓂᒃ. 

ᑕᐃᒪᓕ ᐱᒐᓱᐊᕐᕕᔅᓴᖃᔾᔮᒍᓐᓃᖅᑳᑦ? 

ᒪᑐᔾᔭᐅᓯᒪᓕᖅᑲᓪᓖ ᐅᕝᕙᓘᓐᓃᑦ ᐊᓯᐊᓂ 

ᓇᓖᕌᕋᔅᓴᖃᒃᑲᓐᓂᕆᕙᑦ ᓄᓇᓕᓐᓄᑦ 

ᕿᒥᕐᕈᐊᖅᑕᐅᔪᓐᓇᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᖅ ᑭᐊᒋᐊᖓ 

ᐃᖅᑲᓴᖅᑳᑲᐃᓐᓇᕋᒪ ᐅᖃᑲᒻᒪᖏᓪᓗᖓ.  

 

ᑕᐃᒪᐃᑦᑐᓂᒃ ᑮᓇᐅᔭᓂᒃ ᐊᖏᕋᐃᒐᑦᑕ 

ᐃᓕᓯᓂᐊᕐᓗᑕ ᐸᖅᑭᑦᑎᕕᐅᓂᐊᖅᑐᓄᑦ ᐊᑯᓂ 

ᓄᓇᕗᒻᒥ ᓴᖑᒋᐊᖅᑎᑦᑎᒐᐃᒐᑦᑕ ᐃᓛᒃ ᑕᐃᓐᓇ 

ᐃᑲᔪᖅᓰᓪᓚᕆᓚᐅᖅᓯᒪᒐᓗᐊᕋᒃᑯ 

ᓴᖅᑭᕋᔅᓴᐅᔪᓐᖏᑦᑐᖅ. ᕿᒥᕐᕈᐊᕆᐊᒃᑲᓐᓂᓕᕋᐃᒐᑦᑕ 

ᒫᓐᖓᑐᐃᓐᓈᖅᓯᒪᔪᓂᒃ ᑐᒃᓯᕋᐅᑎᓂᒃ, 

ᑕᐃᒪᐃᑦᑑᔪᒪᑦ ᑕᐃᓐᓇ ᖁᕐᓗᖅᑑᒥ, ᐱᐅᔾᔪᑎᖏᑦ 

ᐱᐅᓐᖏᓐᓂᖏᓪᓗ ᓇᓖᕋᐃᑦᑎᒐᓱᒋᐊᖃᓲᕆᒐᑦᑎᒍ. 

ᒪᓕᒐᕐᓂᐊᓂᕐᒧᑦ ᑐᕌᖓᔪᓂᒃ 

ᐅᖃᐅᓯᖃᕈᒪᓐᖏᒃᑲᓗᐊᖅᑐᖓᓕ. 

ᐅᖃᐅᓯᕆᑐᐃᓐᓇᕐᓗᒍ ᓄᓇᓕᑐᐃᓐᓇᐃᑦ 

ᐊᔾᔨᒌᓐᖏᑦᑐᐃᑦ.  

 

ᑕᑯᓯᒪᒐᒪ ᓄᓇᓕᒐᓚᓐᓂ ᐊᓯᖏᓐᓂᒃ 

ᒐᕙᒪᖃᕐᕕᐅᔪᓂᒃ ᐃᓐᓇᑐᖃᒃᑯᕕᖃᖅᑐᓂᒃ 

ᐃᓪᓗᓂᒃ. ᑲᑎᓐᖓᐅᖅᑐᐃᑦ, ᖁᓕᐅᕙᓪᓚᐃᔪᐃᑦ 

ᐃᓚᖏᑦ ᐃᓐᓇᒃᑯᕕᐅᔪᑦ, ᑲᑎᕝᕕᖃᖅᑐᑎᒃ, 

ᐳᓛᕐᕕᖃᖅᑐᑎᒃ, ᐃᑲᔪᖅᑎᖃᖅᑐᑎᒃ 

ᓴᓗᒻᒪᖅᓴᐃᔨᖃᖅᑐᑎᒃ, ᐱᔨᑦᑎᕋᖅᑎᖃᖅᑐᑎᒃ, 

ᐊᖏᕐᕋᒥ ᐃᑲᔪᖅᑕᐅᖃᑦᑕᖅᑐᑎᒃ 

ᓄᓇᓕᒻᒦᖏᓐᓇᖁᓪᓗᒋᑦ ᐊᑯᓂᐅᓂᖅᓴᖅ 

ᓄᓇᖏᓐᓂ ᐊᖏᕐᕋᒥ ᐱᔨᑦᑎᕋᖅᑕᐅᖃᑦᑕᖅᑐᑎᒃ. 

ᓄᓇᓖᑦ ᓄᖅᑲᖓᔾᔪᑎᖃᓐᖏᑦᑐᑦ ᑕᐃᒪᐃᑦᑐᒥᒃ 

ᓴᖅᑮᒐᓱᐊᕈᒪᑉᐸᑕ ᐊᖏᕐᕋᕆᔭᐅᓂᐊᖅᑐᒥᒃ 

ᑕᐃᒪᐃᑦᑐᒥᒃ, ᐃᒻᒥᓂᒃ ᑭᓯᐊᓂ 

ᐱᓕᕆᒋᐊᖃᕋᔭᖅᑐᑦ.  

 

ᖃᐅᔨᒪᔪᖓ ᓄᓇᓕᑦᑕᖃᕐᖓᑦ ᑕᖅᑳᓂ ᖁᕐᓗᑐᕐᓗ 

ᓇᒻᒥᓂᖅ ᓴᖅᑮᖃᑦᑕᖅᓯᒪᔪᐊᓗᓐᓂᒃ. ᑕᐃᓐᓇᓕ 

ᑲᔪᓯᒍᓐᓇᓚᐅᓐᖏᑦᑑᒐᓗᐊᖏᓛᖅ ᑭᖑᓪᓕᖅᐹᖅ. 

ᖁᕐᓗᖅᑑᓕᐊᖃᑦᑕᖅᓯᒪᒐᒪ ᐊᑕᐅᓯᐊᕐᓇᖓ 

ᐱᓕᕆᒍᒪᒐᐃᒻᒪᑕ ᐱᒍᒪᒐᐃᒻᒪᑕ ᐱᓕᕆᒋᐊᓪᓚᕆᓲᑦ 

ᑕᐃᒫᒃ. ᓄᓇᓖᑦ ᐊᓯᖏᑦ 

ᑕᐃᒪᐃᖁᓇᓪᓚᕆᑦᑑᒐᓗᐊᖅᑕᐅᖅ 

ᑎᒍᓯᖃᑦᑕᖁᓇᖅᑑᒐᓗᐊᑦ ᓴᖅᑭᑦᑕᐅᔪᒥ ᓄᓇᓕᒻᒥ. 

ᑭᓯᐊᓂ ᐃᖅᑲᓇᐃᔮᕆᓗᒋᑦ ᐊᔅᓱᕈᐊᕆᓗᒋᑦ 

ᐱᒍᒪᓗᒋᑦ ᓴᖅᑭᕋᔅᓴᐅᒻᒪᑕ ᑭᓯᐊᓂ.  

 

ᑕᑯᒃᑲᓐᓂᕈᒪᓪᓚᕆᒃᑲᓗᐊᖅᑐᖓ ᑕᐃᒪᐃᑦᑐᓂ 

ᒪᑐᐃᖅᐸᓪᓕᐊᔪᓂᒃ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓪᓗᑦᑕᐅᖅ ᑕᐃᒪᐃᑦᑐᓂᒃ 

ᑐᔅᓯᕋᐅᑎᓂᒃ ᑐᔅᓴᕈᒪᓪᓚᕆᒻᒥᔪᑦᑕᐅᖅ 

ᓄᓇᓕᓐᓃᖔᖅᑐᓂᒃ ᐊᖏᕐᕋᔅᓴᐅᒐᔭᖅᑐᓂᑦ 

ᐃᓐᓇᑐᖃᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᖅᑐᐃᑦᑎᐊᕋᑖᕋᕕᑦ 

ᐃᓚᖓᓂ ᑖᔅᓱᒪ. ᑕᕝᕙ ᑖᓐᓇ ᐱᔾᔪᑎᒋᓪᓗᒍ 

ᑐᑭᒧᐊᒍᑎᔅᓴᖃᕆᐊᖃᖅᑯᒍᑦ ᐸᕐᓇᐅᑎᒥᒃ 

ᐱᖓᓱᐃᓐᓇᑯᓘᒋᐊᖃᓐᖏᒻᒪᑕ ᑖᒃᑯᐊ ᐸᖅᑭᑦᑎᕖᑦ.  

 

ᖃᓄᕐᓗ ᐊᖏᕐᕋᒥ ᐃᑲᔪᖅᑕᐅᓃᑦ 

ᐋᖅᑭᑦᑕᐅᒍᓐᓇᕋᔭᕐᒪᖔᑕ ᐊᖏᕐᕋᔅᓴᐃᑦ 

ᖃᓄᐃᑦᑐᓂᓪᓗ ᓴᖅᑭᔅᓯᒍᓐᓇᕋᔭᕐᒪᖔᑕ ᓄᓇᓖᑦ. 

ᑎᑭᕋᕐᔪᐊᖅ ᐆᒃᑑᑎᒋᓗᒍ, 

ᓄᓇᓕᕋᓛᖑᓂᖅᐹᖑᖃᑕᐅᔪᖅ ᓄᓇᕗᒻᒥ. 

ᐃᓐᓇᖅᑕᖃᕐᒥᔪᖅᑕᐅᖅ ᐃᑲᔪᖅᑕᐅᒋᐊᓕᓐᓂᒃ. ᒫᓐᓇ 

ᐊᖏᕐᕋᒦᑦᑐᐃᑦ ᐃᓐᓇᒃᑯᕕᐅᓐᖏᑦᑐᓂ. ᑖᓐᓇ 

ᐃᓐᓇᑐᖃᕐᓄᑦ ᑐᑭᒧᐊᒍᑎᔅᓴᒥ 

ᐸᕐᓇᐅᑎᓃᒋᐊᖃᕆᕚ? ᐄᖑᓱᒋᔭᕋ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐱᖃᑕᐅᒍᓐᓇᖅᑐᑎᑦ, ᐃᓄᐃᑦ 

ᑎᒥᖁᑎᖏᑦ ᐱᖃᑕᐅᒍᓐᓇᕐᒥᔪᐃᑦ.  

 

ᐱᐅᓂᖅᓴᒥ ᐸᕐᓇᒍᑎᔅᓴᖅᑕᖃᖅᐸᓪᓚᐃᒐᓗᐊᕐᖓᑦ. 

ᐊᑲᐅᓐᖏᓕᐅᕈᒻᒨᑐᐃᓐᓇᕐᓂᐊᖅᑐᒍᑦ 

ᓯᕗᓂᕆᓂᐊᖅᑕᑎᓐᓂ 

ᐃᓘᓐᓇᖓ ᕿᒥᕐᕈᐊᖏᒃᑯᑦᑎᒍ. ᑕᐃᒪᓕᖃᐃ 

ᒥᓂᔅᑕ ᐊᐱᕆᔭᐅᒃᑲᓐᓂᕆᐊᖃᖅᑲᓂᓛᒃ ᖃᖓ 

ᑕᐃᒪ ᑲᑎᑎᕆᓛᖅᑭᓯ ᐃᓗᓕᖅᑐᔪᓂᑦ 

ᑐᑭᒧᐊᒍᑎᔅᓴᓂᑦ ᑕᖅᑲᒃᑯᓂᖓ ᐱᖃᑕᐅᑎᑦᑎᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐸᕐᓇᐅᑎᒋᔭᐅᔪᐃᑦ 

ᐃᓄᑐᖃᕐᓄᑦ ᐊᕐᕌᒍᒐᓴᓐᓂ ᑕᒪᓐᓇ 

ᐱᓕᕆᐊᕆᔭᐅᓯᒪᓪᓗᓂᓘᒻᒪᑦ 

ᐱᔭᕆᐊᑐᒍᑎᐅᖃᑦᑕᖅᑐᖅ ᑕᒪᓐᓇ 

ᑕᐃᒎᓯᖅᑕᖏᓐᓂᒃ ᓲᕐᓗ ᐊᑯᓂᐅᔪᒧᑦ ᓯᕕᑐᔪᓄᑦ 

ᐸᖅᑭᔭᐅᒋᐊᖃᕐᓂᖏᓐᓄᑐᐃᓐᓇᐅᓐᖏᒻᒪᑦ. ᓄᓇᕗᑦ 

ᒐᕙᒪᒃᑯᖏᑦ, ᒐᕙᒪᑐᖃᒃᑯᑦ, ᐊᓯᖏᓪᓗ 

ᑕᐱᕆᔭᐅᔪᐃᑦ, ᓄᓇᕗᑦ ᑐᓐᖓᕕᒃᑯᑦ ᐆᒃᑑᑎᒋᓗᒍ, 

ᐃᓚᐅᔭᕆᐊᖃᕋᔭᕐᒪᑕ ᑕᒪᓐᓇ ᑕᐃᒪᓐᓇ 

ᐸᕐᓇᓐᓂᐊᕈᑦᑕ. ᑐᖏᓕᕆᔭᐅᔪᐃᑦ ᒥᓂᔅᑕᓄᑦ 

ᖃᓄᖅ ᑕᐅᑐᒐᖃᔭᕆᐊᔅᓴᑦᑕ 

ᐅᖃᓪᓚᓂᕐᒦᔅᓯᒪᓪᓗᑎᒃ.  

 

ᑕᒪᓐᓇ ᒫᓐᓇ ᐊᑭᑐᔫᑎᓂᒃ ᐱᓕᕆᒐᓗᐊᕋᑦᑕ 

ᑭᓯᐊᓂ ᐊᕐᕌᒍᐃᑦ ᓯᕕᑐᔪᓄᑦ ᐃᓕᕐᓂᑦ 150-ᓂᒃ 

ᐃᓐᓇᐃᑦ ᑕᒫᓃᑏᓐᓇᕈᒪᓂᐊᕈᑦᑎᒍ ᐅᑭᐅᓄᑦ 15-

ᓄᑦ. ᑕᒪᓐᓇ ᑕᕝᕙ ᑕᐅᑐᒐᕆᔭᕆᐊᖃᖅᑕᕗᑦ ᑖᒃᑯᐊ 

ᐃᓂᖃᕈᓐᓇᖁᓪᓗᒋᑦ. ᑕᐃᒪᓐᓇ 

ᐱᔨᔅᓯᑕᐅᑦᑎᐊᕈᓐᓇᓂᕐᒦᓐᓂᐊᕈᑎᓪᓗ ᐊᕐᕌᒍᐃᑦ.  

 

ᓯᕕᑐᔪᓄᑦ ᐸᕐᓇᒃᓯᒪᓂᖅ ᐸᕐᓇᐅᑏᑦ ᑕᐃᒪ 

ᑕᐃᒍᒪᒍᕕᐅᒃ ᐊᖏᕐᕋᖃᕆᐊᖃᕐᓂᖏᓐᓂᒃ 

ᐃᓂᖃᕆᐊᖃᕐᓂᖏᓐᓂᒃ ᓲᕐᓗ. ᒪᑯᐊ 

ᐊᕕᑦᑐᖅᓯᒪᔪᐃᑦ ᐃᓪᓗᒋᔭᐅᒐᔭᖅᑐᐃᑦ ᓲᕐᓗ ᖃᓄᖅ 

ᐱᔨᑦᓯᖅᑕᐅᒍᓐᓇᖁᓪᓗᒋᑦ ᓇᔪᒐᕆᔭᐅᓗᑎᑦ ᓲᕐᓗ 

ᐊᖏᕐᕋᕆᔭᐅᓯᓐᓈᑦ ᐱᔨᑦᓯᖅᑕᐅᒍᓐᓇᖁᓪᓗᒋᑦ. 



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6539 

ᑕᒪᓐᓇ ᐊᔾᔨᐅᓐᖏᑦᑑᒻᒪᑦ ᐅᓪᓗᒥ 

ᐅᖃᐅᓯᕆᔪᔅᓴᒫᕆᔭᕗᓪᓗ ᐅᓪᓗᒥ ᐊᔾᔨᒋᓐᖏᒻᒪᒍ.  

 

ᑖᓐᓇ ᒥᓂᔅᑕᖃᕈᑦᑕ ᐃᓄᑐᖃᕐᓄᑦ ᑖᓐᓇ ᑕᕝᕙ 

ᐅᖃᓪᓚᓂᕐᒦᒍᓐᓇᕐᓂᕆᔭᕗᑦ 

ᑲᔪᓰᓐᓇᑦᑎᐊᕈᓐᓇᕋᔭᖅᑐᖅ. ᐊᒻᒪᓗᑦᑕᐅᖅ 

ᑐᓴᐅᒪᑎᑦᑎᐊᖁᔨᓪᓗᖓ ᒪᓕᒐᓕᐅᖅᑎᓄᑦ, 

ᑮᓇᐅᔭᖁᑎᖃᓐᖏᓇᑦᑕ ᐃᖅᑲᓇᐃᔭᖅᑎᖂᑎᖃᕐᓇᑕ 

ᑎᑭᖅᑯᐊᓃ ᓵᖏᓐᓂ ᐱᓕᕆᖃᑦᑕᕐᒪᑕ ᓲᕐᓗ 

ᐊᓯᖏᓐᓂᒃ ᐱᓕᕆᑎᓪᓗᒋᑦ. ᐃᑲᔫᑎᖅᑕᖃᕋᑎᒃ 

ᐅᐃᒻᒪᒃᓯᒪᔪᑎᑐᑦ ᐱᔨᑦᓯᖅᑕᐅᓯᒪᓂᖏᑦ ᐊᒻᒪᓗ 

ᕿᓚᒥᐅᓐᖏᑦᑐᒥᒃ ᐊᕐᕌᒍᐃᑦ ᕿᒪᑦᑕᑎᓐᓂᒃ 

ᐃᓄᑐᖃᐃᑦ ᑲᑐᔾᔨᖃᑎᒌᖏᑦ 

ᐋᖅᑭᓱᐃᓚᐅᖅᓯᒪᒻᒥᒻᒪᑕᑦᑕᐅᖅ 

ᒪᓕᑦᑕᐅᔪᒃᓴᐅᒍᓐᓇᖅᑐᓂᒃ ᐱᔨᑦᓯᖅᑕᐅᒋᐊᖃᓕᕈᓂ.  

 

ᐊᒻᒪᓗ ᐃᖃᓗᒃᑑᑦᑎᐊᖅ, ᐃᖃᓗᐃᑦ, ᑕᒪᒃᑯᐊ 

ᓄᓇᕗᒻᒥ ᑕᑯᓐᓈᕈᑦᑎᒍ ᖃᓄᑎᒋᓪᓗ 

ᐱᔨᑦᓯᖅᑕᐅᓂᐊᕐᓂᖏᓐᓂᒃ ᓈᒻᒪᒃᑐᒥ 

ᐃᖏᕐᕋᓂᖃᑦᑎᐊᓂᐊᖅᐸᑕ ᑕᒪᓐᓇ 

ᐃᓚᕙᓪᓕᐊᓂᐊᕈᓂᓪᓗ. ᑖᒃᑯᐊ ᑕᕝᕙ 

ᐃᓱᒪᔅᓴᖅᓯᐅᕈᑎᔅᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᒥᓂᔅᑕ ᓇᓗᓇᐃᕆᖅᑲᐅᒥᒻᒪᑦ 

ᑖᒃᑯᐊ ᐊᑐᖅᑕᐅᔪᔅᓴᒫᖑᔪᐃᑦ ᒐᕙᒪᑐᖃᒃᑯᑦ 

ᒪᓕᒐᕆᔭᖏᓐᓂᒃ ᒪᓕᑦᑕᐅᔪᒃᓴᐃᑦ. ᑯᐸᐃᒻᒥᑦᑕᐅᖅ 

ᐃᒻᒥᒃᑯᑦ ᐱᓕᕆᔪᒪᒻᒪᑕ ᐊᔭᒃᓯᓯᒪᔪᐃᑦ 

ᒐᕙᒪᑐᖃᒃᑯᓐᓂᒃ. ᖃᓄᕐᓕᑭᐊᖅ ᓄᓇᕗᒻᒥᐅᑦ 

ᒪᓕᒃᓯᐊᕆᐊᖃᕆᕙᑦ ᒪᓕᒃᓴᐃᓐᓇᕆᐊᑐᖅᐸᓘᓐᓃᑦ 

ᒐᕙᒪᑐᖃᒃᑯᓐᓂ? 

ᐃᒻᒥᑯᓪᓘᓐᓃᑦ ᐱᓕᕆᔪᓐᓇᕆᕙᑦ ᒪᓕᒐᐅᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓗᓕᑯᓘᔭᖏᓐᓂᒃ ᑯᐸᒃᒨᖓᔪᐃᑦ 

ᒪᓕᒃᓯᒪᓗᐊᓐᖏᑕᒃᑲ ᖃᓄᐃᑦᑑᒻᒪᖔᑕ ᑭᓯᐊᓂ 

ᒐᕙᒪᑐᖃᐃᑦ ᒪᓕᒐᕆᔭᖏᑦ ᒪᓕᒃᑕᐅᖁᔭᐅᔭᕌᖓᑕ 

ᐅᖃᕈᓐᓇᖅᑐᖓ ᐊᒻᒪᓗ ᖁᕕᐊᓇᖅ ᑯᐸᒃ ᑖᒃᑯᐊ 

ᓴᓂᕋᖓᓂ ᐃᒻᒥᒃᑯᑦ ᓴᓇᒍᒪᒋᐊᔅᓴᖅ. 

ᑕᒪᓐᓇ ᖁᕕᐊᓇᖅᑐᓂᓗ ᐱᕕᖃᑐᐊᖅᐸᑕ.  

 

ᐃᖅᑲᓇᐃᔭᖅᑎᖏᑦ ᓈᒻᒪᑑᒃᐸᑕ 

ᐱᕕᖃᓐᖏᑦᑐᒎᓚᓐᖏᑦᑐᖓᐅᒐᓗᐊᖅ ᑭᓯᐊᓂ 

ᒐᕙᒪᑐᖃᐃᑦ ᐊᐅᓚᔾᔭᐃᑐᐊᕌᖓᑕ 

ᐱᕕᖃᕐᓂᖅᓴᐅᓲᖑᖕᒥᖕᒪᑕᑦᑕᐅᖅ 

ᐊᑐᐃᓐᓇᖃᕐᓂᖅᓴᐅᓪᓗᑎᒃ ᑕᒪᒃᑯᐊ ᖃᓄᖅ 

ᐋᖅᑭᕐᓲᔾᔨᓂᐊᕌᖓᒥᒃ ᓄᓇᕗᒻᒧ ᓲᕐᓗ ᑐᕌᖓᔪᓄᑦ, 

ᓴᓇᓂᐊᕈᑦᑕ ᐃᓚᐅᑎᑦᓯᓂᐊᕐᓂᑦᑎᓐᓂᒃ 

ᒐᕙᒪᑐᖃᐃᑦ ᒪᓕᒐᕆᔭᖏᓐᓂᒃ 

ᓴᓇᓂᐊᕐᓂᕈᑦᑕᓘᓐᓃᑦ ᓄᑖᓂᒃ.ᐊᑐᖅᑕᐅᔪᒃᓴᓂᒃ 

ᐅᓪᓗᒥᓯᐅᑎᑦ ᐊᖑᒻᒪᒋᐊᖃᖅᑐᐃᑦ ᐊᑐᕈᒥᓇᕋᔭᕐᒪᑕ.  

 

ᐊᒻᒪᓗ ᒪᑐᐃᖓᑎᑦᓯᒐᓱᐊᕐᓂᐊᕈᑦᑕ ᒪᑐᓯᒪᔪᓂᒃ 

ᒪᓕᒋᐊᓖᑦ ᐱᔾᔪᑎᒋᓪᓗᒋᑦ ᑕᒪᐃᓐᓂᒃ ᐅᓪᓗᒥᒧᑦ 

ᑐᕌᖓᔪᓂᒃ ᐊᖑᑎᔭᐅᔭᕆᐊᓖᑦ 

ᐃᓱᒪᒋᔭᐅᓐᖏᓐᓇᐃᓐᓇᕆᐊᖃᑉᒪᑕᑦᑕᐅᖅ 

ᐊᒻᒪᓗᑦᑕᐅᖅ ᓴᓇᔭᐅᔪᖃᓐᓂᐊᕌᖓᑕ, ᑕᐃᒫᒃ ᑕᒡᕙ 

ᒪᓕᑦᑎᐊᕆᐊᖃᓲᖑᕗᒍᑦ ᐅᓪᓗᒥᓯᐅᑎᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᐃᒃᓯᕙᐅᑖᖅ ᐊᐱᖅᑯᑎᖃᓗᐊᕈᓐᓃᖅᑐᖓ ᑕᒪᑐᒪᐅᑉ 

ᒥᒃᓵᓄᑦ 

ᑭᓯᐊᓂ ᓇᓗᓇᐃᒃᑲᓐᓂᕈᒪᑐᐃᓐᓇᖅᑐᖓ ᐃᓕᖕᓄᑦ 

ᒫᓐᓇ ᐸᕐᓇᖕᓂᖅ ᓴᐳᒻᒥᔭᐅᔭᕆᐊᓕᒃ ᐊᒻᒪᓗᑦᑕᐅᖅ 

ᖃᐅᔨᒪᔨᐅᔪᓂᒃ ᐃᓛᒃ, 

ᖃᐅᔨᒋᐊᒃᑲᓐᓂᕆᐊᖃᖅᑐᐃᑦ ᐊᓯᖏᓐᓄᑦ. ᒐᕙᒪᐅᑉ 

ᐱᖃᑎᒋᔭᖏᑦ ᓯᓚᑖᓃᑦᑐᐃᑦ ᒐᕙᒪᐃᑦ, 

ᓇᒃᓴᕈᓐᓇᕐᒪᑕ ᑲᑎᒪᖃᑕᐅᓕᕈᑎᒃ 

ᐃᒃᓯᕚᖃᑎᒌᒡᓗᑎᒃ ᖃᓄᖅᑑᕈᑕᐅᔭᕆᐊᖃᖅᑐᖅ 

ᒐᕙᒪᒃᑯᑦ ᐃᒻᒥᒃᑯᑦ ᐊᐅᓚᑦᑎᔪᓐᓇᓐᖏᑦᑐᑦ. 

ᓂᕆᐊᒃᑲᓗᐊᖅᑐᖓ ᓴᖅᑮᒍᓐᓇᖁᓪᓗᑕ 

ᓯᕗᓂᒃᓴᑦᑎᓐᓂ ᐊᒻᒪᓗ ᐊᒡᒍᕋᕈᓐᓇᖁᓪᓗᒋᑦ 

ᓯᕗᓂᒃᓴᒻᒪᕆᑦᑎᓐᓂ ᑕᒪᓐᓇ ᑭᖑᓪᓕᒻᒦᓕᕐᓂᖅᑲᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᖁᒥᕐᕈᐊᓪᓗᖓ ᐊᑎᖃᕈᓐᓃᖅᑐᖅ ᒫᓐᓇ 

ᐊᐱᖅᓱᕈᒪᔪᓂᒃ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᑖᒃᑯᐊ ᐊᑭᑐᔫᑏᑦ ᑮᓇᐅᔭᖅᑐᕈᑎᖏᑦ, 

$24,550,000. ᐊᖏᖅᐱᓯᐆᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐱᓰ ᐱᔭᕇᕋᑦᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ, ᐅᖃᐅᓯᒃᓴᕆᔪᒪᔭᑎᑦ ᒪᑐᕙᓪᓕᐊᑎᓪᓗᒍ 

ᑲᑎᒪᓂᕗᑦ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪ ᖁᕕᐊᓱᒻᒪᕆᑦᑐᖓ ᐊᒻᒪᓗ 

ᐱᔭᕆᐋᑐᔪᕈᓘᒐᓗᐊᖅ ᐅᖃᐅᓯᒃᓴᕆᓗᒍ 

ᐊᖏᖃᑎᒌᒍᓐᓇᕋᑦᑕᖏᓐᓇᑦᑕ ᐃᓚᖓᓂᒃ ᑕᒪᓐᓇ 

ᖃᐅᔨᒪᔪᒍᑦ ᐸᖅᑭᔭᐅᓂᕐᒦᑎᓪᓗᒋᑦ ᐃᓄᑐᖃᐃᑦ 

ᐊᒻᒪᓗᑦᑕᐅᖅ ᐱᕕᖃᖅᑎᑦᓯᖏᑦᑕᕌᖓᑦᑕ 

ᐅᖃᐅᓯᕆᔭᐅᔪᒪᔪᓂᒃ ᐱᔭᕆᐋᑐᔪᐊᓘᖕᒪᑦ ᑕᒪᓐᓇ 

ᐃᓘᓐᓇᖏᓐᓄᑦ ᑕᒪᐃᓐᓄᑦ. ᐅᕙᓃᑦᑐᐃᓐᓇᐅᔪᒍᑦ 

ᖃᐅᔨᒪᔪᒍᑦ ᕿᐅᖓᒍᓐᓇᖅᑐᒍᓪᓗ ᐊᒡᓛᑦ 

ᐃᓄᑐᖃᐃᑦ ᐱᔾᔪᑎᒋᓪᓗᒋᑦ, ᖃᐅᔨᒪᔭᕗᓪᓗ ᑕᒪᓐᓇ 

ᐃᓄᑐᖃᐃᑦ ᐊᕐᓱᕈᓐᓇᖅᑐᒦᑎᓪᓗᒋᑦ. 

ᖁᕕᐊᓱᒻᒪᕆᑦᑐᖓᐅᒐᓗᐊᖅ, 

ᐅᑉᐱᕈᓱᓪᓚᕆᒐᑦᓯᑦᑕᐅᖅ ᑕᒪᓐᓇ 

ᑕᑉᐱᖅᑐᐃᒍᒪᓂᕆᔭᑦᓯ ᐃᓄᑐᖃᕐᓂᒃ 

ᖃᓄᖅᑑᕈᑕᐅᒋᐊᖃᓐᓂᖏᓐᓂᒃ 

ᑲᔪᓯᒋᐊᔅᓯᐊᕈᒪᕗᒍᑦ. 

ᐊᑕᐅᔪᒦᖁᓪᓗᒋᓪᓗ ᓯᕗᒧᐊᕈᒪᕗᒍᑦ 

ᓯᕗᓕᐅᔾᔨᒋᐊᖃᕋᑦᑕ ᕿᓐᖑᑎᒋᔭᕆᐊᖃᖅᑕᕗᑦ 

ᑕᒪᓐᓇ ᑭᓯᐊᓂ ᖁᕕᐊᓱᒃᐳᒍᑦ ᒫᓐᓇᑦᑕᐅᖅ 

ᐱᓕᕆᐋᕆᔭᐅᓯᒪᔪᐃᑦ ᑮᓇᐅᔭᐃᑦ ᐊᑭᑐᔫᑎᓄᑦ 

ᑮᓇᐅᔭᖅᑐᕈᑎᒃᓴᓄᑦ.  

 

ᖃᐅᔨᒪᔪᖓᑦᑕᐅᖅ ᒥᔅᑕ ᕋᒻᐴᑦ 

ᖁᕕᐊᓱᒻᒪᕆᒐᔭᖅᑐᖅ ᑕᕝᕙᓃᒍᓂ ᓴᓂᑭᓗᐊᕐᒥ 

ᐋᓐᓂᐊᕝᕕᕋᓛᖓ ᐱᔭᕇᖅᑕᐅᒍᓐᓇᕐᓂᕆᔭᖓᓂᒃ 

ᓯᕗᒧᐊᒍᑕᐅᓂᐊᕐᓂᖓᓂᒃ ᐊᒻᒪ ᓂᕆᐅᑉᐳᒍᑦ 

ᕿᑎᖅᑕᕐᔪᐊᕐᒥᑦᑕᐅᖅ, ᐋᒃᑲᐃᑦ, ᑭᓐᖓᐃᑦ. ᐊᒻᒪᓗ 

ᕿᑭᖅᑕᔾᔪᐊᒻᒨᕈᒫᓪᓗᑕᓗ ᐊᓯᔾᔨᖅᑕᐅᒋᐊᓖᑦ 

ᐱᖁᑎᖏᓐᓂᒃ ᐊᒻᒪᓗ 

ᐃᓇᖏᑦᑕᐅᕙᓪᓕᐊᓂᐊᕐᓂᖏᓐᓂᒃ ᒥᔅᑕ ᐹᑉᓯᑖᒃ 

ᐃᖅᑲᓇᐃᔭᖅᑎᖏᓪᓗ ᐊᒻᒪᓗ ᑕᐃᕋᑖᖅᑕᖓ 

ᑕᕗᕋᐅᑦ ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ.  

 

ᖁᕕᐊᓱᒃᑐᖓ ᐃᓚᐅᔪᓐᓇᕋᑦᓯ ᐅᓪᓗᒥ 

ᑐᓵᔪᓐᓇᕋᑖᕋᑦᓯ ᑕᒪᓐᓇ ᖃᓄᐃᓐᓂᕆᔭᖏᓐᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᖅ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐅᕙᒍᑦᑕᐅᖅ ᑲᑎᒪᔨᐅᓪᓗᑕ ᓇᑯᕐᒦᖅᐳᒍᑦ 

ᐃᑉᐱᓇᖅᑐᒻᒪᕆᐊᓗᒻᒥᒃ ᐊᐱᖅᑯᑎᓂᒃ 

ᑐᓵᔪᓐᓇᕋᑖᕋᕕᑦ. ᐃᖅᓱᖅᑏ, ᑕᓯᐅᓚᐅᕐᒥᒃᑭᑦ 

ᐋᓐᓂᓂᐊᕐᖓᑕ ᒫᓐᓇ.  

 

ᖁᔭᓐᓇᒦᒃ, ᒫᓐᓇ ᑲᑎᒪᓂᕗᑦ 

ᐃᓱᓕᖅᐸᓪᓕᐊᓕᕐᒥᒻᒪᑦ ᑲᑎᒪᑐᐃᓐᓇᕐᓂᕆᔭᕗᑦ. 

ᓇᖏᖅᓯᓂᐊᓕᖅᑯᖓ ᐅᓂᒃᑳᕈᒪᓕᕐᓗᖓ 

ᐅᖃᖅᑎᒧᑦ ᐱᕙᓪᓕᐊᓂᑦᑎᓐᓂᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ. 20. (ᑐᓵᔨᑎᒍᑦ) 

ᐅᓂᒃᑳᖏ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ 

ᐋᖁᐊᖅ.  



ᐊᐃᑉᐱᖅ, ᐅᑐᐱᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕐᒪᑕ 

ᒪᓕᒐᒃᓴᖅ 51 ᐊᒻᒪᓗ ᐅᓂᒃᑳᕈᒪᓪᓗᑎᒃ 

ᐱᔭᕇᕐᓂᕐᒥᒃ ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ 

ᑖᓐᓇ ᐅᓂᒃᑳᖓ ᑲᑎᒪᑐᐃᓐᓇᕐᒥ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕙ? ᒥᔅᑕ ᕼᐃᒃᔅ. ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ? 

ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  

 

(ᑐᓵᔨᑎᒎᕈᓐᓃᖅᑐᖅ) ᐱᖓᔪᐊᓂ ᐅᖃᓕᒫᖅᑕᐅᓃᑦ 

ᒪᓕᒐᒃᓴᑦ. 22. (ᑐᓵᔨᑎᒍᑦ) ᑲᑎᒪᔾᔪᑎᔅᓴᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᔾᔪᑎᑐᐃᓐᓇᖅ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᖏᑦ 9-ᒨᖅᐸᑦ ᐅᓪᓛᒃᑯᑦ ᑲᑎᒪᓛᖅᑐᑦ 

ᓇᓄᖅ ᑲᑎᒪᕕᖓᓂ.  

 

ᑲᑎᒪᔾᔪᑎᔅᓴᐃᑦ ᐱᖓᑦᓯᖅ, ᐅᑐᐱᕆ 28-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᕐᕕᒃ 

ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ ᐱᖓᑦᓯᕈᕋᓱᓐᓂᖓᓂ, 

ᐅᑐᐱᕆ 28, 2020, ᐅᓐᓄᓴᒃᑯᑦ 1:30-ᐸᑦ.  

 

ᐃᖅᓱᖅᑎ.  

 

>>ᑲᑎᒪᓂᖅ ᓄᖅᑲᖅᑐᖅ 18:04ᒧᐊᖅᑎᓪᓗᒍ 



 

 

 


